
GİRİŞ
Azərbaycan Respublikasının Cinayət-Prosessual Məcəlləsinin 7.0.24-cü maddəsində verilmiş normativ anlayışa əsasən, müstəntiq öz səlahiyyətləri daxilində AR CPM-də nəzərdə tutulmuş qaydada cinayət işi üzrə ibtidai istintaqı aparan şəxsdir. 

Müstəntiq termini mənşəcə ərəb sözü olub, dilimizə hərfi mənada izahat alan, dindirən şəxs kimi tərcümə edilir. 

Cinayət-prosessual hüquq münasibətlərinin iştirakçısı kimi, müstəntiqin vəzifələri həm cinayət prosesinin məqsədlərinə nail olmağa yönəldiyindən, həm də bu münasibətlərdə qarşı tərəfin hüququ və ya hüququnun təminatı kimi çıxış etdiyindən onların qanunla dəqiq tənzimlənməsi və tələb olunan şəkildə icra edilməsinin təmin edilməsi   cinayət mühakimə icraatının qanuni, əsaslı və ədalətli şəkildə həyata keçirilməsində müstəsna əhəmiyyət daşıyır. Müstəntiqin vəzifələri cinayət-prosessual qanunu ilə nəzərdə tutlmuş hallarda və qaydada həyata keçirilməli olduğu prosessual hərəkətlərin məcmuyudur.

Müstəntiq prosessual anlamda müstəqil (qeyri-asılı) subyektdir, onun səlahiyyətləri isə hakimiyyət-sərəncamverici xarakterlidir.

İstintaq və təhqiqat qurumlarında işin düzgün təşkil edilməsi cinayətkarların  məsuliyyətə cəlb  olunmasında, cinayətləri doğuran səbəb və şəraitin aradan qaldırılmasında, vurulmuş  maddi ziyanın  ödənilməsində mühüm əhəmiyyət kəsb edir. Həmçinin, ibtidai  araşdırmanın  keyfiyyətli aparılması məhkəmənin çıxardığı hökmün qanuni  və ədalətli olması baxımından vacib  əhəmiyyətə  malikdir. Buna görə də istintaq və təhqiqat  qurumlarının  əməkdaşları üzərinə  düşən məsuliyyəti  dərindən anlamalı, işin qanunvericiliyin və müasir  dövrün  tələblərinə uyğun qurulması  istiqamətində fəaliyyət  göstərməlidirlər.  Qanunçuluğun qorunması, prosessual araşdırmaların düzgün təşkil olunması, əməkdaşların  peşə hazırlığının artırılması sahəsində istintaq və təhqiqat qurumlarının rəhbərləri lazımi  tədbirlər  görməlidirlər.

Sual 1. 
İstintaq şöbə (bölmə) rəislərinin idarəçilik 
fəaliyyətinin hüquqi əsasları
İstintaq şöbə (idarə, bölmə, qrup və s.) rəislərinin fəaliyyətinin hüquqi əsaslarını AR Konstitusiyası, AR-in tərəfdar çıxdığı beynəlxalq müqavilələr, AR Prezidentinin fərman və sərəncamları, NK-in qərarları, AR Konstitusiya Məhkəməsi və Ali Məhkəmə Plenumunun qərarları, AR Baş Prokurorunun ibtidai araşdırmanın aparılmasına dair əmr və göstərişləri (tövsiyələri), DİN-in əmr, göstəriş və qərarları, həmçinin digər qanunlar təşkil edir.
CPM-in kommentariyasında istintaq şöbəsinin (bölməsi, idarəsi) rəisinin prosessual vəziyyəti özünəməxsusluğu ilə fərqləndirilir. Kommentariyaya görə, istintaq şöbəsinin rəisi dedikdə, AR-in istintaq orqanlarının tərkibinə daxil olan istənilən həlqəli istintaq qurumunun (idarə, departament, şöbə, bölmə, hissə və s.) rəisi, o, olmadıqda isə onun müavini başa düşülür.
İstintaq şəbəsinin rəisi müstəntiqlər üçün CPM-in 85-ci maddəsində nəzərdə tutulan səlahiyyətlərə malikdir. Lakin o, CPM-in 85.6-cı maddəsinə əsasən öz tabeçiliyində olan (müvafiq şöbənin işçiləri olan) müstəntiqlər barəsində bir sıra təşkilati sərəncamverici xarakterli səlahiyyətlərə malikdir. Həmin səlahiyyətlər müvafiq istintaq qurumu daxilində işin normal təşkilini təmin etməyə, bu qurum tərəfindən cinayət işlərinin ibtidai istintaqının qanunvericiliyə uyğun şəkildə həyata keçirilməsinə yönəlmişdir. İstintaq şöbəsinin rəisi ibtidai araşdırmaya prosessual rəhbərliyi həyata keçirən prokurorun səlahiyyətlərinə aid məsələlərə müdaxilə edərək konkret işlərin istintaqı ilə bağlı müstəntiqlərin prosessual fəaliyyətinə yersiz müdaxilə etməyə ixtiyarı yoxdur.
  Qeyd edildiyi kimi cinayət prosesində istintaq şöbəsinin rəisi adlı subyekt təşkilati - idarədaxili nəzarət funksiyasını və müstəntiqin  səlahiyyətlərindən istifadə etməklə ittiham funksiyasını həyata keçirir. Tərkibində istintaq  şöbələri, bölmələri və ya idarələri olan icra hakimiyyəti orqanlarında həmin qurumların rəisləri, rəislər olmadıqda onların  müavinləri aşağıdakı  səlahiyyətləri həyata keçirirlər:
1) törədilmiş və ya  hazırlanan cinayətlərə dair daxil olmuş ərizə və  digər məlumatların qeydiyyata alınmasının təşkil etmək, onlara baxılmasının, cinayət işi üzrə  ibtidai istintaqın  və ya ayrı-ayrı istintaq hərəkətlərinin aparılmasının müstəntiq, yaxud müstəntiqlər qrupuna  tapşırmaq;
2) müstəntiqin cinayətin açılmasının, araşdırılmasının və  qarşısının alınması üçün  vaxtında  müvafiq  tədbirlər  görməsinə  nəzarəti  həyata  keçirmək;

3) cinayət işləri üzrə hərtərəfli, tam və obyektiv ibtidai istintaq  aparılması  üçün  zəruri  təşkilati  tədbirlər  görmək;
4) AR CPM-in  84.5.3, 84.5.5, 84.5.8, 84.5.10 və 84.5.20-ci  maddələrində  nəzərdə  tutulmuş  məsələlər  üzrə  baxılması  məcburi  olan  təqdimatları  ibtidai  araşdırmaya prosessual  rəhbərliyi  həyata keçirən  prokurora  göndərmək.

  AR CPM-in  84.5.3-cü maddəsində nəzərdə tutulmuş məsələ dedikdə, cinayət  işinin ibtidai  istintaqı  aparan  bir müvafiq icra hakimiyyəti  orqanından digərinə  verilməsi  halları  istisna olmaqla, istintaqın  hərtərəfli, tam və obyektiv aparılmasının və cinayət təqibi üzrə icraatın tezliyinin  təmin  etmək  məqsədilə, habelə qanunun tələblərinin pozulması ilə istintaq  edilən cinayət işini təhqiqatçının və ya müstəntiqin icraatından götürərək digər təhqiqatçının və ya müstəntiqin icraatına vermək, habelə istintaqı aid olan orqanın bir istintaq qurumundan digərinə vermək  başa düşülür.

  AR CPM-in 84.5.5-ci maddəsində  nəzərdə tutulmuş məsələ  dedikdə, vəkilin cinayət  prosesində  iştirakını istisna edən hallar müəyyən edildikdə, onu  cinayət işi üzrə  icraatdan  kənarlaşdırmaq başa  düşülür.

AR CPM-in 84.5.8-ci maddəsində nəzərdə tutulmuş məsələ dedikdə, təhqiqatçının və ya müstəntiqin qanunsuz və əsassız qərarlarının ləğv edilməsi ilə bağlı prokurorluq orqanlarına müraciət olunması başa düşülür.

AR CPM-in 84.5.10-cu maddəsində qeyd olunmuşdur ki, cinayət prosesində iştirak edən şəxslərin vəsatətlərinə və cinayət işinin icraatı ilə əlaqədar digər şəxslərin ərizə və digər müraciətlərinə baxılmalıdır. Yuxarıda qeyd olunduğu kimi bu məsələ üzrə təqdimatla müraciət etmək hüququna istintaq şöbəsinin rəisi malikdir. Cinayət prosesində iştirak edən şəxslərin vəsatətlərinə gəlincə, bu CPM-in 121-ci maddəsi ilə nəzərdə tutulan istintaq və ya digər prosessual hərəkət aparılan zaman cinayət prosesi tərəflərinin (ittiham və müdafiə tərəfləri nəzərdə tutulur) verdikləri vəsatətlər, habelə cinayət prosesində iştirak edən şəxslərin xahişləri başa düşülür.
AR CPM-in 84.5.20-ci maddəsində nəzərdə tutulmuş məsələ dedikdə, zərərçəkmiş şəxsin  şahidin  və cinayət  prosesində  iştirak edən  digər  şəxslərin  təhlükəsizliyi üçün tədbirlərin görülməsini  təmin  etmək  başa düşülür. Burada CPM-in 123-cü maddəsi ilə cinayət prosesini həyata keçirən orqan tərəfindən cinayət prosesi iştirakçılarının həyata keçirdikləri prosessual fəaliyyətlə əlaqədar məruz qala biləcək təhlükədən onların müdafiə olunması nəzərdə tutulur. Cinayət prosesində iştirak edən şəxslərin müdafiəsi üçün təhlükəsizlik tədbirləri “Cinayət prosesində iştirak edən şəxslərin dövlət müdafiəsi haqqında” AR-in 11 dekabr 1998-ci il tarixli Qanunu ilə nəzərdə tutulmuşdur. Bu tədbirlərə aiddir:

· müdafiə olunan şəxsi, onun mənzilini və əmlakını mühafizə etmə;

· müdafiə olunan şəxsə xüsusi fərdi müdafiə vasitələri vermə, onu mövcud təhlükə barədə xəbərdar etmə;

· müdafiə olunan şəxsi müvəqqəti olaraq təhlükəsiz yerdə yerləşdirmə;

· müdafiə olunan şəxs barəsində olan məlumatların məxfiliyini qoruma;

· müdafiə olunan şəxsi başqa işə keçirmə, onun iş və ya təhsil yerini dəyişdirmə, onu başqa yaşayış yerinə köçürmə;

· və sair təhlükəsizlik tədbirləri. 

CPM 85.6-ci maddəsində qeyd olunur ki, istintaq şöbəsinin (bölməsinin) rəisi  müstəntiqin  bütün səlahiyyətlərindən  istifadə edir. Bu mənada istintaq şöbəsinin (bölməsinin) rəisi CPM-in 85.4.1. – 85.4.14-cü maddəsi ilə müstəntiqin hüquqlarına aid edilən bütün məsələləri həyata keçirməyə səlahiyyətlidir. Bunlara aiddir:
· hadisə və onunla əlaqəsi olan şəxslər barəsində məlumatları əks etdirən sənədləri və digər materialları tələb etmək;

· şübhəli şəxsi tutmaq, onu, zərərçəkmiş şəxsi, şahidi dindirmək, ekspertiza təyin etmək, tanınmaya təqdim etmək, baxış, axtarış, götürmə, müayinə (şəxsi müayinə) və digər istintaq hərəkətlərini aparmaq;
· dövlət orqanlarından tərcüməçinin, mütəxəssisin, ekspertin ayrılmasını tələb etmək, şəxslərin razılığı ilə onları müvafiq istintaq hərəkətlərinə hal şahidi, tərcüməçi, mütəxəssis və ekspert qismində cəlb etmək;

· dövlət orqanlarından və ya auditor təşkilatlarından təftişlərin, inventarlaşdırmaların, ekspertizaların və digər yoxlamaların keçirilməsini tələb etmək;

· müvafiq təhqiqat orqanına cinayətin açılması, itkin düşmüş şəxsin və ya əmlakın tapılması üçün əməliyyat-axtarış tədbirlərinin həyata keçirilməsini tapşırmaq və görülmüş tədbirlər barədə məlumat almaq;
· tutulma, məcburi gətirilmə və digər prosessual məcburiyyət tədbirlərinin aparılmasını müvafiq təhqiqat orqanına tapşırmaq, habelə ondan istintaq və ya digər prosessual hərəkətlərin keçirilməsinə kömək göstərilməsini tələb etmək;

· müvafiq təhqiqat orqanına və ya təhqiqatçıya ayrı-ayrı istintaq hərəkətlərinin həyata keçirilməsini tapşırmaq;

· müdafiəçinin cinayət işinin icraatında iştirakını istisna edən hallar müəyyən edildikdə, onun cinayət işinin icraatında iştirak etməkdən kənarlaşdırılması barədə prokuror qarşısında vəsatət vermək;

· və sair hüquqlardan istifadə etmək.
Sual 2.

İbtidai istintaq orqanları və onların vəzifələri


Cinayət prosesi dərsliklərində ibtidai istintaqın mahiyyəti ilə bağlı müxtəlif fikirlərə rast gəlirik. Fikrimizcə, C.H.Mövsümovun ibtidai istintaqın mahiyyətinə dair fikirləri bu gün də aktuallığı ilə diqqəti cəlb edir. Müəllifə görə, “ibtidai istintaq cinayət prosesinin müstəqil mərhələsi olub, cinayətin tezliklə və bütünlüklə açılması, cinayəti törətməkdə təqsiri olan şəxslərin aşkara çıxarılması və ifşa edilməsi, cinayətin törədilməsinə kömək etmiş səbəblərin və şəraitin aydınlaşdırılması, habelə cinayət nəticəsində vurulan ziyanın ödənilməsini təmin edən tədbirlərin görülməsi üzrə müstəntiq və təhqiqat orqanları tərəfindən həyata keçirilən fəaliyyətdir”. 

Professor M.Cəfərquliyev cinayət-prosessual qanunvericliyin təhlili və analizi əsasında belə qənaətə gəlir ki, cinayət mühakimə icraatında təhqiqatla ibtidai istintaq arasında elə bir prinsipial fərq yoxdur. Müəllif bunu belə əsaslandırır ki, ibtidai istintaq kimi təhqiqat da cinayət prosesinin ümumi prinsiplərinə və tələblərinə əsaslanan, qarşıda duran eyni vəzifələrin həyata keçirilməsinə həsr olunmuş prosessual fəaliyyətdir. Hər iki fəaliyyət zamanı əldə edilən məlumatlar son nəticədə məhkəmə sübutları kimi qiymətləndirilir.

Fikrimizcə, ibtidai istintaq orqanlarının fəaliyyəti CPM-in 1-ci maddəsi ilə müəyyən edilən AR-in cinayət-prosessual qanunvericiliyinin təyinatı ilə uyğunluq təşkil edir. Həmin normaya görə, cinayət-prosessual qanunvericilik ona yönəlmişdir ki:

· qanunla cinayət hesab olunan əməli törətmiş hər bir şəxsi ifşa etmək və cinayət məsuliyyətinə cəlb etmək mümkün olsun;

· cinayət törətməkdə təqsiri olmayan heç kəsi cinayət prosesini həyata keçirən orqanların vəzifəli şəxslərinin və ya hakimlərin özbaşına hərəkətləri ilə qanunsuz şübhə altına almaq, ittiham və ya məhkum etmək mümkün olmasın;

· heç kəs qanunsuz və ya zərurət olmadan prosessual məcburiyyət tədbirlərinə, insan və vətəndaş hüquq və azadlıqlarının digər məhdudiyyətlərinə məruz qalmasın.
Professor F. Abbasova qeyd edir ki, ibtidai istintaq ibtidai araşdırmanın növlərindən biri olub, cinayət təqibi üzrə məhkəməyədək aparılan icraatın formasıdır. Prosessual rejiminə görə ibtidai istintaq məhkəməyədək icraat zamanı həyata keçirilən ən ciddi tənzimlənmiş icraat növüdür. Bəzi cinayətlər istisna olmaqla, bütün cinayət işləri üzrə ibtidai istintaqın aparılması məcburidir.

AR-in CPM-in 215.2-ci maddəsinə görə, cinayət işləri üzrə ibtidai istintaq prokurorluq və AR-in müvafiq icra hakimiyyəti orqanları tərəfindən aparılır.
AR-də istintaq orqanlarının aşağıdakı sistemi mövcuddur:
1) prokurorluq orqanları;
2) AR Daxili İşlər Nazirliyi;
3) AR Dövlət Təhlükəsizlik Xidməti;
4) AR Dövlət Vergi Xidməti;
5) AR Gömrük Komitəsi;
6) AR Ədliyyə Nazirliyi;
7) AR-in Dövlət Sərhəd Xidməti;
8) AR-in Fövqəladə Hallar Nazirliyi.
Cinayət işlərinin ibtidai istintaqının yuxarıda göstərilən orqanlara aidiyyəti «Azərbaycan Respublikası Cinayət-Prosessual Məcəlləsinin təsdiq edilməsi, qüvvəyə minməsi və bununla bağlı hüquqi tənzimləmə məsələləri haqqında» AR Qanununun və həmin Qanunla təsdiq edilmiş AR CPM-in tətbiq edilməsi barədə» AR Prezidentinin 25 avqust 2000-ci il tarixli Fərmanında müəyyən edilmişdir. Cinayət-prosessual qanunvericilikdə cinayət işlərinin istintaq orqanlarına aidiyyətinin növ (predmet) aidiyyəti, şəxslərə görə aidiyyət, qarışıq (alternativ) aidiyyət və cinayət işlərinin əlaqəsinə görə aidiyyət (əlaqəli aidiyyət) üsullarından istifadə edilmişdir.
Prokurorluq orqanlarının səlahiyyətinə nisbətən mürəkkəb və ağır cinayətlərin ibtidai istintaqı aid edilmişdir. Bu zaman həm növ aidiyyəti, həm də şəxslərə görə aidiyyətdən istifadə edilmişdir.

Şəxslərə görə aidiyyətin mahiyyəti ondan ibarətdir ki, bu zaman cinayət işinin istintaq orqanının səlahiyyətinə aid edilməsi, barəsində cinayət təqibi həyata keçirilən şəxsin şəxsiyyəti, xidməti və ya qulluq vəziyyəti, yaşı, sağlamlığı və s. bu kimi fərdi xüsusiyyətləri ilə müəyyən edilir. Şəxslərə görə aidiyyət üzrə prokurorluq orqanlarının müstəntiqləri AR Prezidentinin, AR Milli Məclisinin deputatlarının, AR Baş nazirinin, AR-in İnsan hüquqları üzrə müvəkkilinin (ombudsmanın), Məhkəmə-Hüquq Şurasının üzvlərinin, hakimlərin, prokurorluq orqanları əməkdaşlarının, AR-in xaricdəki diplomatik idarələrinin və xarici dövlətlərin AR-dəki diplomatik nümayəndəliklərinin əməkdaşlarının təqsirləndirilməsi ilə bağlı istənilən cinayət işi üzrə ibtidai istintaqı həyata keçirirlər.

Prokurorluq orqanları əməkdaşları dedikdə, «Prokurorluq haqqında» 7 dekabr 1999-cu il tarixli AR Qanununun 1-ci maddəsinə və «Prokurorluq orqanlarında qulluq keçmə haqqında» 29 iyun 2001-ci il tarixli AR Qanununun 1-ci maddəsinə əsasən, AR Prokurorluq orqanlarında qulluq keçən, prokurorluğun fəaliyyət istiqamətləri üzrə öz səlahiyyətlərini həyata keçirən, xüsusi rütbəyə malik olan prokurorluq işçiləri (prokurorlar, prokurorluğun müstəntiqləri, prokurorluğun stajorları) başa düşülməlidir. Prokurorluğun texniki heyətinə daxil olan işçilər (xadimələr, kargüzarlar, sürücülər və s.) bu kateqoriyaya aid deyillər və onlar barəsində məhkəməyədək icraat adi qaydada aparılır.
Bir sıra hallarda bir neçə cinayət əməlinin ibtidai istintaqının bir icraatda həyata keçirilməsi zəruri olur. Bəzən isə bir cinayət əməli, barəsində cinayət təqibi müxtəlif istintaq orqanlarına aid olan bir neçə şəxs tərəfindən törədilmiş olur. İbtidai istintaqı bir neçə orqana aid olan cinayət işlərinin ibtidai istintaqının hansı orqan tərəfindən həyata keçirilməli olduğunun həlli müəyyən çətinlik yaradır. CPM-in 215.6-cı maddəsinə əsasən, belə hallarda AR Baş prokurorunun və ya onun müavinlərinin, yaxud AR Baş prokuroru tərəfindən müvafiq səlahiyyət verilmiş ibtidai araşdırmaya prosessual rəhbərliyi həyata keçirən prokurorun əsaslandırılmış qərarı ilə istintaq qrupu yaradılır. İstintaq qrupunun tərkibi həmin cinayət işinin xüsusiyyətlərindən, aparılacaq istintaqın mürəkkəbliyindən, onun aid olduğu istintaq orqanlarının imkanlarından və s. bu kimi amillərdən asılı olaraq müəyyən edilməlidir. Bu zaman cinayət işinin aid olduğu istintaq orqanlarından biri prokurorluq orqanıdırsa, qrupun rəhbəri öz vəzifəsinə görə prokuror və ya prokurorluğun müstəntiqi olmalıdır. İş digər istintaq orqanlarına aid olduqda isə istintaq qrupunun tərkibi və onun rəhbəri cinayət işinin xarakterindən asılı olaraq müəyyən ediləcəkdir (bu halda qrupun rəhbəri həmin istintaq orqanlarından birinin nümayəndəsi - istintaq şöbəsinin rəisi, müstəntiqi və s. olacaqdır).
İstintaq qruplarının təşkili və fəaliyyəti zamanı «Azərbaycan Respublikası prokurorluğu orqanlarında istintaq edilən cinayət işləri üzrə istintaq qruplarının yaradılması və onların fəaliyyətinin təşkilinin daha da təkmilləşdirilməsi tədbirləri haqqında» AR Baş prokurorunun 6 sentyabr 2002-ci il tarixli 08/84 saylı əmrinin tələbləri nəzərə alınmalıdır.
Konkret istintaq orqanına aid olan cinayət işinin ibtidai istintaq aparmaq üçün başqa istintaq orqanına verilməsinə, bir qayda olaraq, yol verilmir. Lakin CPM-in 215.7-ci maddəsində sadalanmış müstəsna hallarda AR Baş prokurorunun əsaslandırılmış qərarı ilə cinayət işi aid olduğu istintaq orqanından alınaraq başqa istintaq orqanına (məs., daxili işlər orqanından dövlət təhlükəsizlik xidmətinə) verilə bilər. Bu hallardan üçü (CPM-in 215.7.1-ci, 215.7.2-ci, 215.7.3-cü mad. göstərilmiş hallar) cinayət-prosessual qanunvericiliyin kobud surətdə pozulması ilə əlaqədardır. Belə hallar aşkar olunduqda iş üzrə bütün icraat etibarsız hesab edilməli və işin verildiyi istintaq orqanı bütün istintaq hərəkətlərini yenidən həyata keçirməlidir. Eyni zamanda pozuntuya yol vermiş vəzifəli şəxslər barəsində məsuliyyət məsələsi həll edilməli, habelə pozulmuş hüquqların bərpası istiqamətində tədbirlər görülməlidir.
CPM-in 215.9-cu maddəsinə görə istintaq aidiyyətinin qanunla müəyyən edilmiş qaydalarından kənaraçıxma halı nəzərdə tutulmuşdur. Həmin normanın tələblərinə əsasən belə kənaraçıxmaya aşağıdakı şərtlərə riayət etməklə yol verilə bilər: 
a) ibtidai araşdırılması həmin istintaq orqanına aid olmayan cinayət əməlinin əlamətləri bu orqanın müstəntiqlərinin öz səlahiyyətləri çərçivəsində başladığı cinayət işinin istintaqı gedişində aşkar edilmiş olmalıdır; 
b) istintaq gedişində aşkar olunmuş və həmin orqanın səlahiyyətinə aid olmayan cinayət əməli üzrə icraat bu orqanın həyata keçirdiyi işlə bir icraatda birləşdirilməli olmalıdır (yeni aşkar olunmuş cinayət əməli üzrə istintaq ayrıca icraata ayrılarsa, həmin əməl üzrə cinayət işi aidiyyəti üzrə müvafiq istintaq orqanına verilməlidir); 
c) istintaq materiallarının böyüklüyü və təqsirləndirilən şəxslərin sayının çoxluğu səbəbindən işin istintaqının gecikməsi və istintaqın gedişi üçün başqa formada çətinlik yaranması təhlükəsi mövcud olmalıdır;

ç) cinayət təqibinin səmərəliliyinin təmin edilməsi və istintaq müddətlərinə riayət olunması üçün həmin cinayət əməli üzrə istintaqın cinayət əməlini aşkar etmiş orqanda davam etdirilməsi zəruri olmalıdır.

Göstərilən şərtlər mövcud olduqda AR-in Baş prokuroru öz əsaslandırılmış qərarı ilə sonradan aşkar edilmiş və bir icraatda birləşdirilmiş cinayət işi üzrə istintaqın davam etdirilməsini bu əməli aşkar etmiş (lakin həmin əməl üzrə istintaq aparmağa səlahiyyətli olmayan) orqana həvalə edə bilər.
İstintaq materiallarının böyüklüyü və təqsirləndirilən şəxslərin sayının çoxluğu dedikdə, istintaqı aparılan və yeni aşkar edilmiş cinayət əməlinin mürəkkəb struktura malik cinayətkar birlik tərəfindən törədilmiş olması, cinayət epizodlarının çoxluğu, toplanmış və toplanması zəruri olan sübutların son dərəcə geniş dairədən olması, xüsusilə mürəkkəb və çoxlu sayda istintaq, əməliyyat-axtarış hərəkətlərinin keçirilməsi zərurəti və s. başa düşülür.
Hər bir mərhələdə olduğu kimi, ibtidai araşdırma mərhələsinin də qarşısında həll edilməli olan vəzifələr vardır. Professor F. Abbasova bu mərhələyə aşağıdakıları aid edir:

· işin həll edilməsi üçün əhəmiyyət kəsb edən sübutların toplanması və onların mühafizə edilməsi;

· cinayətin üstünün açılması, cinayət törətmiş şəxsin (şəxslərin) ifşa edilməsi;
· ittihamın formalaşdırılması, təqsirləndirilən şəxsə elan edilməsi və formulə edilərək məhkəməyə təqdim edilməsi;
· cinayətin törədilməsinə aidiyyəti olmayan şəxslərin qanunsuz və əsassız olaraq cinayət təqibindən qorunması, ibtidai araşdırmaya cəlb olunmuş şəxslərin hüquqlarının və qanuni maraqlarının təmin edilməsi;
· cinayət nəticəsində dəymiş ziyanın ödənilməsinin təmin edilməsi, cinayətin qurbanlarının və zərər çəkmiş şəxslərin hüquqlarının müdafiə edilməsi;
· cinayətin törədilməsinə imkan yaradan səbəb və şəraitin müəyyən edilməsi, onların qarşısının alınması və profilaktikası.
Professor  C.H.Mövsümov qeyd edirdi ki, “ibtidai istintaqın qarşısında duran vəzifələrin müvəffəqiyyətlə başa çatdırılmasını təmin etmək üçün qanun istintaqın aparılması zamanı müəyyən edilmiş ümumi şərtlərə əməl edilməsini tələb edir ..... həmin şərtlər hər hansı cinayətin istintaqı zamanı müstəntiq tərəfindən rəhbər tutulmalı və danışıqsız yerinə yetirilməlidir”.  
Sual 3.

İbtidai araşdırmanın ayrı-ayrı növləri və onların 
aparılma qaydası
İbtidai araşdırma cinayət işi üzrə ibtidai istintaq və təhqiqat növündə məhkəməyədək aparılan icraatdır (CPM-in 7.0.22-ci mad.) İbtidai araşdırmanın həyata keçirilməsində əsas məqsəd sübut edilməli olan halların müəyyən edilməsinə xidmət edən sübut bazasının formalaşdırılması, başqa sözlə işin məhkəməyə göndərilməsi üçün hazırlanmasıdır.
H.e.d., professor F. Abbasova ibtidai araşdırmanı cinayət prosesinin ikinci müstəqil mərhələsi kimi qeyd etmişdir. Həmçinin, cinayət prosesinin mərhələləri sistemində ibtidai araşdırma mərhələsinin yerini onun aşağıdakı əlamətlərinə görə təsnifatını göstərmişdir. Bu əlamətlərə aid edilir:

1) ibtidai araşdırma, ilk növbədə, müstəqil prosessual mərhələ kimi çıxış edir. Bu əlamətin əhəmiyyəti onunla izah olunur ki, ibtidai araşdırma mərhələsi də cinayət prosesinin hər bir müstəqil mərhələsinin malik olduğu zəruri elementlərə malikdir. Belə ki, prosessual mərhələnin özünəməxsus davam etmə müddəti, yəni başlanma və bitmə anları olmalıdır. CPM-in 217.1-ci maddəsinə görə ibtidai istintaq və təhqiqat şəklində ibtidai araşdırma (CPM-in 207.4-cü mad. nəzərdə tutulmuş prosessual hərəkətlər istisna olmaqla) yalnız cinayət işinin başlanması haqqında qərar çıxarıldıqdan sonra aparılır. Hər bir mərhələnin spesifik yekun prosessual aktı (qərar, yekun protokol) olmalıdır – məs., ittiham aktı yalnız ibtidai istintaq mərhələsində tərtib edilə bilən prosessual akt kimi çıxış edir.
2) ibtidai araşdırma mərhələsində cinayət-prosessual fəaliyyətin əsas hissəsi səlahiyyətli dövlət orqanları tərəfindən həyata keçirilir. Bu əlamət ibtidai araşdırmanı həyata keçirmək hüququ olan subyektlərin dairəsini müəyyən edir. İbtidai araşdırma təhqiqatçı, müstəntiq və ibtidai araşdırmaya prosessual rəhbərliyi həyata keçirən prokuror tərəfindən realizə edilir;

3) ibtidai araşdırma mərhələsində həyata keçirilən cinayət-prosessual fəaliyyət qanunla ciddi şəkildə tənzimlənir. Bu əlamət ibtidai araşdırmanın normativ bazasına və leqallıq kriteriyasına dəlalət edir. CPM-in həm ümumi, həm də xüsusi hissəsinin normalarının əhəmiyyətli hissəsi ibtidai araşdırma mərhələsinin hüquqi tənzimlənməsinə yönəlmişdir.

4) ibtidai araşdırmanın spesifik təyinatı cinayət mühakimə icraatının ümumi təyinatı ilə uzlaşır. Bu əlamət ibtidai araşdırmanın cinayət prosesinin mərhələləri sistemində harmonik element kimi çıxış etməsinə işarə edir. əgər ibtidai araşdırma mərhələsində cinayətdən zərər çəkmiş şəxslərin pozulmuş hüquqları və qanuni maraqları bərpa edilməzsə və ya onların bərpa edilməsi üçün zəruri zəmin yaranmazsa  (məs., şəxs zərər çəkmiş şəxs qismində tanınmazsa və ya cinayət məsuliyyətinə cəlb edilməli olan şəxs müəyyən edilməzsə), eləcə də təqsirsiz şəxslər cinayət təqibinə məruz qalarsa (məs., şəxs barəsində qanunsuz olaraq təqsirləndirilən şəxs qismində cəlb etmə haqqında qərar qəbul edilərsə), cinayət mühakimə icraatının məqsədinə nail olmaqdan söhbət gedə bilməz. 

Profesor F. Abbasova ibtidai araşdırmanın aparılması ilə əlaqədar ümumi şərtlərə belə anlayış vermişdir: “ümumi şərtlər cinayət prosesinin prinsiplərinin ibtidai araşdırma mərhələsində realizə edilməsi üçün zəruri şərait yaradan və həmin prinsiplərin realizə edilməsi xüsusiyyətlərini müəyyən edən, ibtidai araşdırma mərhələsi üçün məcburi olan göstərişlərdir”. Müəllifə görə, ibtidai araşdırmanın ümumi şərtlərini müasir dövrdə yalnız ibtidai istintaqın ümumi şərtləri kimi nəzərdən keçirmək düzgün olmazdı. İbtidai araşdırma cinayət işi üzrə ibtidai istintaq və təhqiqat növündə məhkəməyədək aparılan icraat olduğundan, ibtidai araşdırmanın ümumi şərtləri həm ibtidai istintaqa, həm də təhqiqata aid olan məcburi göstərişlərdir.
CPM-in 26-cı fəslinin sistemi əsas götürüldükdə, ibtidai araşdırmanın ümumi şərtləri aşağıdakılardır:

1) cinayət işləri üzrə təhqiqatın aparılması;

2) cinayət işləri üzrə ibtidai istintaqın aparılması;

3) ibtidai araşdırmanın aparıldığı yer;

4) ibtidai araşdırmanın başlanması;

5) ibtidai araşdırmanın müddətləri;

6) ibtidai araşdırmanın qurtarması;

7) cinayət prosesi iştirakçılarının hüquqlarının izahının təmin edilməsinin və vəsatətlərinə baxılmasının məcburiliyi;

8) cinayətin törədilməsinə şərait yaradan halların müəyyən edilməsi və aradan qaldırılması vəzifəsi;

9) ibtidai araşdırma məlumatlarının yayılmasının yolverilməzliyi.
Cinayət işləri üzrə təhqiqatın aparılması. Qeyd olunduğu kimi, ibtidai araşdırma cinayət prosesinin çox mühüm tərkib hissəsi olub, təhqiqat və ibtidai istintaq növündə icraat formasında həyata keçirilir. İbtidai araşdırma gedişində cinayət işi üzrə sübut edilməli olan hallara dair lazımi həcmdə sübutlar toplanır. Cinayət prosesinin bu mərhələsi məhkəmə baxışından əvvəl həyata keçirildiyinə görə ibtidai araşdırma adlanır.

İbtidai araşdırmanın bir növü olan təhqiqat iki formada həyata keçirilir:

1) ibtidai istintaqı məcburi olan cinayət işləri üzrə təxirəsalınmaz istintaq hərəkətlərinin icraatı;

2) böyük ictimai təhlükə törətməyən bəzi aşkar cinayətlər üzrə məhkəməyədək sadələşdirilmiş icraat.

DİN-in 30 avqust  2011-ci il tarixli 560 nömrəli əmri ilə təsdiq edilmiş TƏLİMAT-a görə təhqiqatın aparılma formalarından biri kimi törədilmiş və ya hazırlanan cinayətlərə dair ərizə və məlumatlara baxılması müəyyən edilmişdir. 
Təhqiqatın qeyd olunan formaları təkcə həyata keçirilmə qaydasına, əhatə etdiyi cinayətlərin dairəsinə görə deyil, həm də öz mahiyyətinə görə fərqlənir. Başıca fərq ondan ibarətdir ki, birinci halda təhqiqatçının həyata keçirdiyi prosessual hərəkətlər cinayət işi üzrə ibtidai araşdırmanın yalnız ilkin mərhələsidir və cinayətin izlərinin, habelə dərhal götürülməli və cinayət işinə əlavə edilməli olan sübutların aşkar olunmasına və cinayət-prosessual qanunvericiliklə müəyyən olunmuş qaydada rəsmiləşdirilməsinə yönəlmişdir. Təxirəsalınmaz istintaq hərəkətləri formasında təhqiqatdan sonra cinayət təqibi ibtidai istintaq formasında davam etdirilir.

Böyük ictimai təhlükə törətməyən bəzi aşkar cinayətlər üzrə məhkəməyədək sadələşdirilmiş icraat formasında təhqiqat isə bütövlükdə ibtidai araşdırmanı təşkil edir. Bu halda göstərilən formada təhqiqatdan sonra ibtidai istintaqın aparılması nəzərdə tutulmamışdır.

Təhqiqat orqanlarının prosessual fəaliyyətinin dairəsi kifayət qədər genişdir və cinayət işlərinin onlara aidiyyəti həmin təhqiqat orqanlarının müstəntiqlərinin səlahiyyəti ilə əlaqələndirilmişdir. Təhqiqat orqanlarının təhqiqatçıları həmin orqanların müstəntiqlərinin səlahiyyətlərinə aid edilmiş istənilən cinayət işi üzrə təxirəsaslınmaz istintaq hərəkətlərinin icraatı formasında təhqiqat, habelə bu orqanların səlahiyyətinə aid edilmiş böyük ictimai təhlükə törətməyən bəzi aşkar cinayətlər üzrə məhkəməyədək sadələşdirilmiş icraat formasında təhqiqat apara bilərlər.

Təhqiqat orqanlarının səlahiyyətinə aid edilmiş cinayət işləri üzrə təhqiqatı həmin orqanların təhqiqat aparmaq səlahiyyətinə malik olan bölmələrinin (hissələrinin və ya başqa struktur vahidlərinin) əməkdaşları həyata keçirirlər.

Təxirəsalınmaz istintaq hərəkətlərinin aparılması formasında təhqiqat o halda aparılır ki, ibtidai istintaqı məcburi olan cinayət əməli üzrə cinayət işi təhqiqatçı tərəfindən başlanmış olsun və həmin iş üzrə təxirəsalınmaz istintaq hərəkətlərinin aparılması zəruri olsun. Cinayət işinin istintaq orqanından təhqiqat orqanına verilməsinə yol verilmədiyindən müstəntiqin və ya prokurorun başladığı cinayət işi üzrə təhqiqatçı tərəfindən təxirəsalınmaz istintaq hərəkətlərinin aparılması formasında təhqiqat həyata keçirilməyəcəkdir. Bu halda təhqiqatçı prokurorun və ya müstəntiqin göstərişi ilə ayrı-ayrı istintaq və ya prosessual hərəkətləri, habelə əməliyyat-axtarış tədbirlərini həyata keçirə bilər ki, bu da təhqiqat növündə ibtidai araşdırma deyildir. 

Təhqiqatçı cinayət işi başlamış olsa da, təxirəsalınmaz istintaq hərəkətləri aparmaq üçün heç bir zərurət yoxdursa, təhqiqata başlamadan işi aidiyyəti üzrə müstəntiqə göndərməlidir.

İstintaq hərəkətlərinin həyata keçirilməsinin nə vaxt təxirəsalınmaz olduğu cinayət-prosessual qanunvericilikdə müəyyən edilməmişdir. Bu, hər bir konkret halda cinayət əmlinin törədilmə şəraiti, vaxtı, yeri, onu törədənlərin şəxsiyyəti, iş üzrə sübutların vəziyyəti və s. amillərdən asılı olaraq müəyyən edilə bilər. Fikrimizcə, təxirəsalınmaz istintaq hərəkətlərinə o vaxt zərurət olacaqdır ki:
a) cinayət törətmiş şəxsin qaçıb gizlənməsi və cinayətin izlərini  

   itirməsi güman edilsin;

a) cinayət işi üzrə sübut əhəmiyyəti olacaq izlər təxirə salınmadan götürülmədikdə onların itib gedəcəyi güman edilsin;
b) cinayət nəticəsində vurulmuş zərərin sonradan ödənilməsi mümkün olmasın;

ç) cinayətin açılması üçün çətinlik yaranacağını güman etmək üçün digər hallar olsun.

Belə hallar olduqda təxirəsalınmaz istintaq hərəkətləri aparmaq yolu ilə təhqiqatçı cinayətin izlərini aşkar edərək rəsmiləşdirir və cinayət işinə əlavə edir. 

İstənilən formada təhqiqatı həyata keçirən təhqiqatçı müvafiq istintaq və ya prosessual hərəkəti icra edərkən CPM-in həmin hərəkəti tənzimləyən normasına tam riayət etməlidir. Bu zaman o, müstəntiqin hüquqlarından istifadə edir və ya onun vəzifələrini yerinə yetirir. Lakin burada söhbət müstəntiqin CPM-in 85-ci maddəsində sadalanmış prosessual hüquqlarından deyil, onun konkret istintaq və ya prosessual hərəkəti icra edərkən malik olduğu hüquqlardan gedir (məs., təhqiqatçı heç bir halda şəxsin təqsirləndirilən şəxs qismində cəlb edilməsi haqqında qərar çıxara bilməz).
Rusiyalı prosessualistlər A.V.Smirnov və K.B.Kalinovski ibtidai araşdırmanın aparılması ilə bağlı 3 (üç) mərhələni fərqləndirirlər. Bunlar:

1. Ümumi araşdırma şəklində aparılan tədqiqat ibtidai istintaqa dəqiq məlum olan şəxslə bağlı deyil, ümumi şəxslər haqqında (yəni konkret yox, təxmini şəxslərə bağlı) aparılmasıdır. Hüquqi mənada isə, araşdırma istintaqa dəqiq məlum olan şəxslə əlaqədar deyil, baş vermiş cinayət hadisəsi faktı ilə əlaqədar aparılır.  Belə araşdırma növünün əsas məqsədi cinayət hadisəsinin baş vermə faktını və hallarını müəyyən etmək, cinayət törətməkdə təqsirkar şəxsi ifşa etmək və cinayət məsuliyyətinə cəlb etmək, yaxud şəxsə bəraət verməkdən ibarətdir. Burada ibtidai araşdırmanın gedişi ilə növbəti mərhələyə hazırlıqlar həyata keçirilir ki, bunun da nəticəsində şəxsə ilkin ittihamın irəli sürülməsinə zəmin yaranmış olur.

2. Təqsirləndirilən şəxs qismində cəlb etmə, ittihamın elan edilməsi və şəxs barəsində qətimkan tədbirinin seçilməsi haqqında məsələnin həll edilməsi (dərsliklərdə summar icraat adlanır). İbtidai araşdırmanın bu hissəsində təxmin edilən cinayət törətmiş şəxs barəsində toplanmış sübutlar qiymətləndirilməklə ona ittiham elan edilir və elan edilən ittihamdan müdafiə olunması üçün zəruri şərait yaradılır. Yəni, burada şəxsə ilkin ittihamın irəli sürülməsi ilə yanaşı, ittiham və müdafiə tərəflərinin mövqeləri də dəqiqləşdirilmiş olur. 
3. İbtidai araşdırmanın üçüncü mərhələsi – xüsusi icraat adlandırılmaqla konkret təqsirkar şəxs barəsində aparılır. Bu hissədə irəli sürülən ittihamın əsaslılığı bir daha yoxlanılır, müdafiə tərəfinin təqdim etdiyi dəlillər öyrənilir və nəticədə şəxs barəsində yekun ittiham aktı tərtib edilməklə toplanmış materiallar baxılmasından ötrü məhkəməyə göndərilir. 
NƏTİCƏ 
Mühazirədə qeyd olunduğu kimi, istintaq şöbə (idarə, bölmə, qrup və s.) rəislərinin fəaliyyətinin hüquqi əsaslarını AR Konstitusiyası, AR-in tərəfdar çıxdığı beynəlxalq müqavilələr, AR Prezidentinin fərman və sərəncamları, NK-in qərarları, AR Konstitusiya Məhkəməsi və Ali Məhkəmə Plenumunun qərarları, AR Baş Prokurorunun ibtidai araşdırmanın aparılmasına dair əmr və göstərişləri (tövsiyələri), DİN-in əmr, göstəriş və qərarları, həmçinin digər qanunlar təşkil edir.
İbtidai istintaq cinayət prosesinin müstəqil mərhələsi olub, cinayətin tezliklə və bütünlüklə açılması, cinayəti törətməkdə təqsiri olan şəxslərin aşkara çıxarılması və ifşa edilməsi, cinayətin törədilməsinə kömək etmiş səbəblərin və şəraitin aydınlaşdırılması, habelə cinayət nəticəsində vurulan ziyanın ödənilməsini təmin edən tədbirlərin görülməsi üzrə müstəntiq və təhqiqat orqanları tərəfindən həyata keçirilən fəaliyyətdir.
Ümumi şərtlər cinayət prosesinin prinsiplərinin ibtidai araşdırma mərhələsində realizə edilməsi üçün zəruri şərait yaradan və həmin prinsiplərin realizə edilməsi xüsusiyyətlərini müəyyən edən, ibtidai araşdırma mərhələsi üçün məcburi olan göstərişlərdir. İbtidai araşdırma cinayət işi üzrə ibtidai istintaq və təhqiqat növündə məhkəməyədək aparılan icraat olduğundan, ibtidai araşdırmanın ümumi şərtləri həm ibtidai istintaqa, həm də təhqiqata aid olan məcburi göstərişlərdir.

İbtidai araşdırma cinayət işi üzrə ibtidai istintaq və təhqiqat növündə məhkəməyədək aparılan icraat olmaqla, sübut bazasının formalaşdırılması və işin məhkəmyə göndərilməsi üçün materialların hazırlanmasıdır. İbtidai araşdırmanın ayrı-ayrı növləri də göstərilən məqsədə xidmət edir.
           Tərtib etdi: «Cinayət prosesi» kafedrasının rəisi, 

                              polis polkovniki, h.ü.f.d., dosent             

GİRİŞ

Mühazirədə sübutların mümkünlüyünün təmin edilməsi ilə əlaqədar ibtidai araşdırma orqanları tərəfindən həyata keçirilən cinayət-prosessual fəaliyyətin qanunauyğunluqları tədqiq edilir. Həmçinin cinayət mühakimə icraatının müxtəlif mərhələlərində sübutların toplanılması, yoxlanılması və qiymətləndirilməsi zamanı cinayət-prosessual fəaliyyətin subyektləri arasında yaranan hüquq münasibətləri nəzərdən keçirilir. 

Hüquqi islahatların davam etdirildiyi müasir dövrdə mövcud olan qanunvericilik fəaliyyəti cinayət prosesində sübutların mümkünlüyü kateqoriyasının daha da təkmilləşdirilməsi məqsədilə nəzəri aspekdən yeni ideya və konsepsiyaların formamalaşmasın, o cümlədən yeni qanunvericiliyin tətbiqi təcrübəsinin öyrənilməsini, təhlilini və ümumiləşdirilməsini tələb edir. 2000-ci il sentyabrın 1-dən qüvvəyə minmiş AR CPM-i cinayət işi üzrə sübutların yeni anlayışını müəyyən etdi. Bu və ya digər mənbədən asılı olaraq onların məzmununa aid olan bir sıra tələbləri irəli sürməklə sübut növlərinin siyahısını genişləndirdi. Hər bir sübut növündən istifadə edilməsinin prosessual qaydalarını müəyyən etməklə qanunvericilik yalnız sübutların formalarının tənzimi ilə məhdudlaşmır, həm də bir sıra hallarda sübutların xarakterinə və məzmununa bilavasitə aid olan qaydaları müəyyən edir. İlk dəfə olaraq cinayət-prosessual qanunvericiliyində əldə edilmiş məlumatların, sənədlərin və digər əşyaların cinayət işi üzrə sübut kimi qəbul edilməsinə yol verilmədiyi halları özündə əks etdirən ayrıca norma təsbit edilmişdir.  

Sübutların mümkünlüyü məsələləri bir tərəfdən hər bir cinayət işi üzrə həqiqətin müəyyən edilməsinin, digər tərəfdən isə cinayət prosesinə cəlb edilmiş şəxslərin hüquqlarının və qanuni mənafelərinin təmin olunmasının zəruriliyi ilə sıx surətdə bağlıdır.

Sual 1.

Cinayət prosesində sübutların mümkünlüyü 

anlayışı və əhəmiyyəti
Sübutların mümkünlüyü tələbi ədalət mühakiməsi həyata keçirilərkən qanunu pozmaqla əldə edilmiş sübutlardan istifadə olunmasını qadağan edən konstitusion normaya əsaslanır. Azərbaycan Respublikası Konstitusiyasının 63-cü maddəsinin 4-cü hissəsinin tələbinə əsasən ədalət mühakiməsi həyata keçirilərkən qanunu pozmaqla əldə edilmiş sübutlardan istifadə edilə bilməz. Bu tələb vətəndaşların hüquq və qanuni mənafelərinin təmini ilə sıx bağlıdır. İnsan vətəndaş hüquqlarının və azadlıqlarının təmin edilməsinin dövlətin ali məqsədi kimi Konstitusiyada təsbit olunması cinayət-prosessual qanunvericiliyin, eləcə də onun tətbiqi təcrübəsinin təkmilləşdirilməsini, habelə cinayət prosesi sahəsində mövcud olan müxtəlif qanun pozuntusu hallarının aradan qaldırılmasını tələb edir.

Sübutların mümkünlüyü üçün ilk növbədə, əldə edilmiş faktiki məlumatları sübut hesab etməyə və onları cinayət-prosessual sübutetmə sferasına daxil etməyə imkan verən müəyyən təminatların mövcud olması zəruridir. Sübutların əldə edilməsi prosesini tənzim edən cinayət-prosessual qanunvericiliyin tələblərinə əməl edilməsi, sübutların mümkünlüyünün təmin edilməsinə nəzarət, eləcə də qanunu pozmaqla əldə edilmiş sübutların cinayət işi üzrə sübutların məcmusundan kənar edilməsi haqqında qərarın qəbul olunması kimi halları belə təminatlar sırasına aid etmək kazımdır. 

Sübutların mümkünlüyü ilə əlaqədar sübutlar nəzəriyyəsində bir sıra mübahisəli və həll edilməmiş məsələlər mövcuddur. Birincisi, sübutların mümkünlüyü anlayışının dəqiqləşdirilməsi, sübutların mümkünlüyünü müəyyən edən şərtlərin aydınlaşdırılması və araşdırılması zəruridir. Eyni zamanda əməliyyat-axtarış fəaliyyəti nəticəsində əldə edilmiş sübutların mümkünlüyü haqqında məsələnin nəzəri cəhətdən işlənilməsi, onun prosessual qaydalarının müəyyən edilməsi də mühüm əhəmiyyət kəsb edir.  İkincisi, elmi-texniki vasitələrdən istifadə etməklə əldə edilmiş sübutların, habelə cinayət prosesinin iştirakçıları tərəfindən təqdim edilmiş sübutların mümkünlüyü haqqında məsələlərin, həmçinin sübutların qeyri-mümkünlüyü haqqında qərarın qəbul edilməsi qaydalarının və belə qərarların prosessual formalarının tədqiqi zəruridir.

İstintaq və məhkəmə təcrübəsinin öyrənilməsi göstərir ki, hüquq mühafizə orqanlarının sübutların əldə edilməsi ilə əlaqədar olan fəaliyyəti heç də həmişə qanunun tələblərinə cavab vermir və aparılan ibtidai araşdırmaların keyfiyyəti qənaətbəxş olmur. Əldə edilmiş sübutların keyfiyyət göstəricilərindən biri kimi əlavə araşdırılmaya qaytarımış cinayət işlərinin sayını göstərmək olar.

Statistika: 2020-ci ilin 2-ci yarımili və 2021-ci ilin 1-ci yarımili ərzində AR CPM 303.6-cı mad. əsasən ümumilkldə 53 (2020-ci ilin 2-ci yarımili ərzində - 21, 2021-ci iln birinci yarımili ərzində - 32) baxılmasına xitam verilərək ibtidai araşdırmaya prosessual rəhbərliyi həyata keçirən prokurorlara (bundan sonra: i.a.p.r.h.k.prok) qaytarılması haqqında qərar qəbul edilmişdir. 

	CPM-in 303.3.6-cı mad. əsasən

cinayət işlərini qaytarmış məhkəmə


	CPM-in 303.3.6-cı mad. əsasən

rokurorora qaytarılmış

işlərin sayı



	1.
	Bakı Ağ.Ciny.Məhk
	17

	2.
	Gəncə  Ağ.Ciny.Məhk
	8

	3.
	Şəki  Ağ.Ciny.Məhk
	2

	4.
	Lənkəran Ağ.Ciny.Məhk
	   1

	5.
	Rayon (şəhər) məhkəmələri 
	    25


Bu qərarların qəbul edildiyi cinayət işləri üzrə ibtidai istintaq daxili işlər (polis) orqanları tərəfindən aparılmışdır. Belə ki, nəzarət icraatları təqdim olunmuş cinayət işləri üzrə 23 halda  ibtidai istintaq daxili işlər (polis) orqanlarının müstəntiqləri, 2 halda prokurorluğun müstəntiqləri, 1 halda isə rayon prokurorunun köməkçisi tərəfindən aparılmışdır.

19 halda cinayət işi üzrə ibtidai istintaqı aparmış müstəntiq barəsində xüsusi qərar çıxarılmış, 2 halda isə xüsusi qərar həmçinin i.a.p.r.h.k.prok. barəsində qəbul edilmişdir.

26 haldan 10-da dövlət ittihamçıları tərəfindən cinayət işinin baxılmasına xitam verilməklə i.a.p.r.h.k.prok. qaytarılması barədə müvafiq vəsatətlər verilmiş, qalan halda isə məhkəmə həmin qərarı öz təşəbbüsü ilə qəbul etmişdir.

Bundan başqa, Baş Prokurorluğun Dövlət ittihamının müdafiəsi üzrə idarə tərəfindən təqdim olunmuş 26 nəzarət icraatında olan ittiham aktları, cinayət işinin baxılmasına xitam verilməsi və onun i.a.p.r.h.k.prok. qaytarılması haqqında məhkəmələrin hazırlıq iclaslarının qərarları və müvafiq prosessual sənədlər təhlil olunarkən müəyyən olunmuşdur ki, ittiham aktının tərtib edilməsi zamanı 1 halda CPM-in 289.2.2-ci mad., 1 halda CPM-in 289.2.3-cü mad., 8 halda CPM-in 289.3.1-ci mad., 4 halda CPM-in 289.3.3-cü mad., 1 halda CPM-in 289.3.5-ci mad., 4 halda CPM-in 289.3.6-cı mad., 7 halda CPM-in 289.4-cü mad., 1 halda CPM-in 289.6-cı mad., 1 halda CPM-in 289.8-ci mad. tələbləri pozulmuşdur.

Barəsində ittiham aktı tərtib edilmiş cinayət işi haqqında ümumi məlumatın əks olunmaması, dolğun və ya düzgün göstərilməməsi (CPM-in 289.2.3-cü mad. tələblərinin pozulması). Məs., istintaqı Nəsimi Rayon Polis İdarəsinin İstintaq Şöbəsində aparılmış Ə.R.Ə. oğlunun AR CM-in 181.2.5-ci mad. ilə təqsirləndirilməsinə dair cinayət işi üzrə tərtib edilmiş ittiham aktının CPM-in 289.2.3-cü mad. tələblərinə cavab verməməsi, yəni iş üzrə tərtib edilmiş ittiham aktının giriş hissəsində ittihamın kimin barəsində irəli sürüldüyü, kimin barəsində qətimkan tədbirlərinin seçildiyi və digər bu kimi cinayət işinin mühüm elementlərini təşkil edən məlumatların göstərilməməsi, Bakı Ağır Cinayətlər Məhkəməsinin 19 noyabr 2020-ci il tarixli hazırlıq iclasının qərarı ilə cinayət işinin baxılmasına xitam verilməsi və i.a.p.r.h.k.prok. qaytarılması ilə nəticələnmişdir.

Həqiqətin aşkar edilməsi üçün vacib şərt olan cinayət-prosessual sübut etmə olmadan mümkün deyildir. Bu səbəbdən sübutların rolu böyükdür.

 Həqiqəti müəyyən etmək vasitəsi kimi keçmişdə baş vermiş hadisəni dərk etməyə imkan verən sübut etmə prosesi çıxış edir.

 Əsas sübut etmə vasitələrindən biri kimi çıxış edən sübutlar cinayət prosesinin vacib və mərkəzi institutlarındandır. Göstərmək lazımdır ki, həm əvvəlki, həm də yeni cinayət-prosessual qanunvericilikdə sübutların leqal anlayışı verilmişdir.

2000-ci il 1 sentyabrda qüvvəyə minən Cinayət-Prosessual Məcəllədə sübuta belə anlayışı verilir: “məhkəmənin və ya cinayət prosesi tərəflərinin əldə etdiyi mötəbər dəlillər, yəni məlumatlar sənədlər, əşyalar cinayət təqibi üzrə sübutlar hesab olunur”. Cinayət-Prosessual Məcəllədə sübutlar təsnifləşdirilib və həmin təsnifata aşağıdakı sübut növləri aiddir:

- şübhəli, təqsirləndirilən, zərər çəkmiş şəxsin və şahidlərin ifadələri;

- ekspertin rəyi;

- maddi sübutlar;

- istintaq və məhkəmə hərəkətlərinin protokolları;

- digər sənədlər.

Sübutların mümkünlüyü məsələsinə gəldikdə isə ilk növbədə qeyd etmək lazımdır ki, sübutların mümkünlüyünə CPM-in 125-ci mad. öz əksini tapmışdır:

Belə ki, həmin maddəyə əsasən, məlumatların sənədlərin və digər əşyaların həqiqiliyinə, yaranma mənbəyinə və əldə edilməsi hallarına şübhələr olmadıqda onlar sübut kimi qəbul edilə bilərlər və qeyd etmək lazımdır ki, qanunvericilik əldə edilmiş məlumatların, sənədlərin və digər əşyaların cinayət işi üzrə sübut kimi qəçul edilməsinə yol verilmədiyi hallarda özündə ehtiva edir.

 Sübutların mümkünlüyü ilk növbədə sübutların əldə edilməsi və cinayət işinə daxil edilməsinin prosessual qaydalarına riayət olunması nöqteyi-nəzərindən bu və ya digər sübutlardan sübutetmə vasitəsi qismində istifadə edilməsinin mümkünlüyünün qanunla müəyyənləşdirilməsi kimi izah edilir.

Sübutların mümkünlüyü barədə bir çox prosessual işlərin müxtəlif fikirləri vardır. Məncə sübutların mümkünlüyü bir tərəfdən hüququ və azadlıqların, digər tərəfdən isə mötəbər sübutların əldə edilməsinin zəruri təminatçısıdır.

 Bundan başqa sübutların mümkünlüyünü sübutların müvafiq prosessual forma ilə əlaqədar olan keyfiyyəti əlaməti kimi də xarakterizə etmək olar.

 Sübutların mümkünlüyünün əhəmiyyətinə gəldikdə isə belə deyə bilərəm ki, sübutların mümkünlüyünün əhəmiyyəti ondan ibarətdir ki, qanuni pozmaqla əldə edilmiş sübutlar cinayət mühakimə icraatından kənarlaşdırılır. Beləliklə mümkünlük sübut kimi əhəmiyyət kəsb etməyən məlumatların sübutetmə sisteminə daxil olunmasına mane olan baryer rolunu oynayır.

 Sübutların mümkünlüyü haqqında məsələnin araşdırılması onun şərtlərinin müəyyən edilməsi ilə sıx əlaqədardır. Həmin zəruri sənədlərdən biri də sübutların səlahiyyətli sübutlar tərəfindən əldə edilməsi təşkil edir. Həmin şəxslər sübutların əldə edilməsi vasitəsi olan prosessual hərəkətləri həyata keçirmək səlahiyyətlərinə malik olan vəzifəli şəxslər və ya orqanlardır.

Mümkünlük və aidlik anlayışları cinayət işi üzrə sübut qismində istifadə edilməsi üçün faktiki məlumatların yararlı olub-olmaması haqqında məsələnin həll edilməsi zamanı əsas kimi çıxış edir. Sübutların bir-birilə qarşılıqlı əlaqədə olan mümkünlük və aidlik kimi əlamətləri onun müxtəlif cəhətlərinin xarakterizə edir.

 Sübutların mühüm xüsusiyyətlərindən biri də onların aidliyi məsələsidir. Sübutların aidliyi cinayət işi və cinayət təqibi ilə bağlı digər materiallar üzrə əhəmiyyət kəsb edən hallarla və faktlarla məhkəmənin və ya cinayət prosesi tərəflərinin əldə etdiyi mötəbər dəlillərin məzmunu arasında əlaqənin mövcud olmasında özünü əks etdirir. Beləliklə faktiki məlumatların sübut hesab olunması üçün onun aidlik kimi xüsusiyyətinin aydınlaşdırılması zəruridir. Sübutların aidliyi dedikdə , onun məzmunu ilə sübutetmə predmetinə daxil olan hallar, yaxud işin düzgün araşdırılması üçün əhəmiyyət kəsb edən digər hallar arasında əlaqə başa düşülür. Və bu cür əlaqənin olması araşdırılan hadisənin faktiki görünüşünün sübutlar əsasında bərpa edilməsinin mümkünlüyünü müəyyən edir. Qeyd olunanlara əsasən belə bil nəticəyə gəlmək olar ki, sübutların aidliyi iş üzrə mühüm əhəmiyyət kəsb edən halların və faktların tam, hərtərəfli və obyektiv araşdırılması, habelə proses iştirakçılarının hüquqlarının təmin edilməsi sahəsində mühüm əhəmiyyətə malikdir.

Beləliklə, qeyd etdiklərimdən belə nəticəyə gəlmək olar ki, sübutetmə vasitəsi qismində yalnız sübut etmə predmetinə aidlik əlamətinə malik olan sübutlardan istifadə oluna bilər.

 Aidlik haqqında məsələnin həll edilməsi zamanı əsas əhəmiyyət kəsb edən məsələlərdən biri sübutlarla faktlar arasında əlaqənin olub-olmamasının aydınlaşdırılmasıdır. Məs., hər hansı bir əşyanın cinayətin törədilmə vasitəsi hesab edilməsi üçün ondan istifadənin cinayətin törədilməsi ilə birbaşa əlaqəsinin olub-olmamasını müəyyən etmək zəruridir.

 Fikrimizcə, sübutların mümkünlüyü yalnız bir sıra hallarda onların mötəbərliyinin təmin edilməsinə istiqamətlənir. Başqa hallarda isə mümkünlüyün şərtləri insan və vətəndaş hüququ və azadlıqlarına əməl edilməsi və onların təmin edilməsinə istiqamətlənir.

 Sübutların mümkünlüyü və mötəbərliyinin qarşılıqlı əlaqəsinin araşdırılmasının səbəbi odur ki, hər iki xüsusiyyət eyni dərəcədə işin hallarının tam, hərtərəfli və obyektiv araşdırılması məqsədinə yönəlmişdir. Cinayət işi üzrə toplanılmış sübutlar və onların mənbələrinin diqqətlə yoxlanılmalıdır. 

Mümkünlük sübutların prosessual formasına, mötəbərlik isə məzmununa aiddir və qeyd etmək lazımdır ki, sübutların mötəbərliyi onların mümkünlüyü ilə sıx əlaqədardır və onunla bərabər cinayət işi üzrə həqiqətin müəyyən edilməsinə xidmət edir.

 Mötəbər sübutların əldə edilməsi şin hallarının obyektiv araşdırılması üçün mühüm əhəmiyyət kəsb edir. Lakin əksər hallarda müstəntiq əldə edilmiş sübutların mötəbərliyi haqqında məsələni dərhal həll edə bilmir.

 Bu onunla izah olunur ki, həmin sübutları əvvəl əldə edilmiş sübutlarla birlikdə qiymətləndirmək və əlavə istintaq hərəkətlərinin həyata keçirilməsi yolu ilə yoxlamaq lazımdır.

 Sübutların mümkünlüyü qaydalarına riayət edilməsi mötəbər sübutların əldə edilməsi üçün şərait yaratsa da, lakin bu hər bir konkret halda mötəbərliyi təmin etmir. Ona görə də sübutların mötəbərliyinin qiymətləndirilməsi (əsasında) üçün əsaslar xüsusi diqqət tələb edir. Məhz mümkün sübutlar onların birlikdə qiymətləndirilməsi əsasında və obyektivliyi müəyyənləşdirir. 

 Bəzi hallarda mümkünlüyün qaydaları mötəbər olmayan sübutların əldə edilməsi imkanının qarşısını alan maneə qismində çıxış edir. Buna misal kimi Cinayət-Prosessual Məcəllənin 95.2-ci mad. şahid qismində çağırıla və dindirilə bilməyən şəxslərin dairəsi müəyyən edilmişdir.

Sual 2.

İbtidai istintaq zamanı sübutların mümkünlüyünün

təmin edilməsinin prosessual üsulları

Sübutların mümkünlüyünün əhəmiyyəti təkcə işin hallarının obyektiv araşdırılmasının təminatçısı kimi çıxış etməklə bitmir bu həm də cinayət mühakimə icraatına cəlb edilmiş şəxslərin hüququ və azadlıqlarına əməl olunmasının təmin edilməsi sahəsində mühüm rol oynayır. Başqa sözlə sübutların mümkünlüyü cinayət prosesi iştirakçılarının hüququ və azadlıqlarının təminatçısı kimi çıxış edir, çünki insan və vətəndaş hüquq və azadlıqlarına riayət edilməsi isə öz növbəsində sübutların mümkünlüyü bir tərəfdən işin hallarının tam, hər tərəfli və obyektiv azraşdırılmasına kömək edir, digər tərəfdən isə qeyd etdiyim kimi insan hüquq və azadlıqlarına əməl edilməsini təmin edir. İstintaqda sübutların mümkünlüyü qısa misal ilə göstərmək olar ki, bəzən iş üzrə bir neçə təqsirləndirilən şəxs olur və onlardan biri ilə yaxın qohumluq münasibətlərində olan şahid həmin şəxsə qarşı ifadə verməkdən imtina hüququndan istifadə etmək arzusunu bildirə bilər. Bu zaman müstəntiq təkidlə onun ifadəsini alarsa bu sübutun mümkünlüyünü pozur.

Qanunda bəzən yalnız proses iştirakçılarına verilən hüquqlardan bəhs edilir. Onların həyata keçirilməsi imkanı isə iştirakçıların özünün iradəsindən və arzusundan asılı olur. Bununla əlaqədar olaraq, qanunda nəzərdə tutulmuş hüquqların həyata keçirilməsi imkanını sübutetmə fəaliyyətinin subyektləri tərəfindən təmin edilib-edilməməsini yoxlamaq qeyri-mümkün olur. Məs., müstəntiq proses iştirakçılarının hüquqları ilə şifahi tanış edir və o onların hüquqları ilə tanış etmək barədə protokolda qeyd aparılmalıdır və şəxslərin özlərinə imza atdırmalıdır. Bəzən isə bunun üzərindən ötəri keçilir və bunu işə heç də sözün həqiqi mənasında hüquq və vəzifələrin izahı hesab etmək olmaz.

Fikrimizcə, təminatçı mümkünlük olan proses iştirakçılarını iki əsas qrupa bölmək olar:

· birinci, AR-in Konstitusiyasında təsbit edilmiş hüquqlar;

· ikincisi, AR-in CPM-də təsbit edilmiş hüquqlar.

Göstərilən normativlərdə qeyd olunan normalara əməl olunması əldə olunmuş sübutların mümkün hesab edilməsinin təminatlarından biridir. İstintaq zamanı qeyd olunan insan və vətəndaş hüquq və azadlıqlarına əməl edilməməsi və ya onların pozulması isə əldə edilmiş sübutların hüquqi qüvvəsi olmayan hesab edilməsinə səbəb olur.

 Beləliklə, AR-in Konstitusiyasında təsbit edilmiş hüquqların həyata keçirilməsi əldə edilmiş faktiki məlumatların mümkün sübutlar qismində təminatı üçün mühüm əhəmiyyət kəsb edir. Eyni zamanda ibtidai istintaq zamanı əldə edilmiş sübutların mümkün hesab edilməsi istintaq hərəkətləri zamanı insan və vətəndaş hüquq və azadlıqlarına əməl olunmasının təminatçısı kimi çıxış edir.

 Nəticədə qeyd edə bilərik ki, ibtidai istintaq zamanı əldə edilmiş sübutların mümkün sübutlar hesab edilməsi insan hüquq və azadlıqlarının təminatçısıdır və təminatçı olmaqla yanaşı müəyyən hüququ və azadlıqların məhdudlaşdırılmasına yol verilə bilər, lakin məhdudlaşdırma nəzərdə tutulmuş çərçivədən kənara çıxmamalıdır.

İbtidai istintaqda sübutların mümkünlüyünün təmin edilməsinin prosessual üsullarından danışarkən ilk növbədə biz onu qeyd etməliyik ki, prosessual sübutetmə vasitələrinin bütün növləri bir-birilə sıx surətdə qarşılıqlı əlaqədədir, sübutlar qanunla müəyyən olunmuş mənbələrdən kənar mövcud ola bilməzlər. Bu mənbələr isə öz növbəsində yalnız qanunda birbaşa göstərilmiş üsullarla əldə edilə bilərlər.

 Sübutların əldə edilməsi və istifadəsinin istintaq və digər prosessual üsullara təsnifatı bu hərəkətlərin xarakterindən asılı olaraq həyata keçirilir.

 Hər bir istintaq üsulu eyni zamanda prosessual üsuldur. Lakin sübutların əldə edilməsi və istifadəsinin hər bir prosessual üsulu istintaq üsulu ola bilməz.

 Hesab edirik ki, aşağıdakılarla əlaqədar olan hərəkətləri cinayət işinin başlanması mərhələsində faktiki məlumatların əldə edilməsi üsulları hesab etmək lazımdır:

· cinayət haqqında ərizə və məlumatın alınması;

· səlahiyyətli orqanlar və şəxslər tərəfindən cinayətin əlamətlərinin bilavasitə aşkar edilməsi;

· ərizə və məlumatların yoxlanması.

Bu zaman əldə edilmiş faktiki məlumatlar digər sənədlər qismində sübut etmədə istifadə oluna bilərlər. İstənilən istintaq hərəkətinin aparılması zamanı bu hərəkətin gedişatının və nəticələrinin əks etdirən prosessual sənəd tərtib, edilməlidir, protokolun tərtib edilməsi istintaq və digər prosessual hərəkətlərin gedişatının məzmununun və nəticələrinin qeyd olunmasının əsas üsuludur.

Müstəntiq tərəfindən protokolun tərtib edilməsi zamanı qanunvericiliyin qeyd olunan tələblərinə əməl edilməməsi onun qeyri-mümkünlüyünə səbəb olur. Qanunvericilikdə bir sıra istintaq hərəkətləri nəzərdə tutulur ki, qanunda göstərilməyən digər hərəkətlərin istintaq hərəkəti adı ilə aparılması qanunun pozulması hesab edilir və həmin hərəkətlər nəticəsində əldə edilmiş sübutların qeyri mümkün sübutlar kimi tanınmasına səbəb olur.

 Bəzi müəlliflərin fikrincə, heç bir elmi əsası olmayan üsullarla əldə edilmiş faktiki məlumatlar sübuti əhəmiyyət kəsb etmirlər. Məs., insana hipnoz vasitəsi ilə təsir göstərilən zaman o, köməksiz vəziyyətə düşür və şəraitə nəzarət etmək qabiliyyətinin itirir, eləcə də hüququ və vəzifələrinin həyata keçirmək imkanınsan məhrum olur, ona görə də öz hərəkətlərinə görə məsuliyyət daşımır.

 Hüquq ədəbiyyatlarında olan fikrə əsasən, istintaq hərəkətləri zamanı əldə edilmiş sübutlar müvafiq istintaq hərəkətinin həyata keçirilməsindən əvvəl onun aparılmasının əsaslandıran qərarın qəbul olunduğu təqdirdə mümkün hesab edilirlər. Bununla yanaşı cinayət-prosessual qanunvericiliyi istintaq hərəkətlərinin aparılmasından başqa sübutların əldə edilməsinin digər növlərinin də nəzərdə tutur.

Bundan əvvəldə qeyd edildiyi kimi, sübutların mümkünlüyü müstəntiq tərəfindən bilavasitə sübutların əldə olunması zamanı təmin edilir Əməliyyat-axtarış fəaliyyəti haqqında” AR Qanunun 16-cı və CPM-in 137-ci maddələrinə əsasən, əməliyyat-axtarış fəaliyyəti nəticəsində əldə edilmiş materiallar həmin qanuna müvafiq olaraq əldə edildikdə və CPM-in tələblərinə uyğun təqdim edildikdə və yoxlanıldıqda, cinayət təqibi üzrə sübut kimi qəbul edilə bilər. Lakin bunun üçün sübutların mümkünlüyünün bütün şərtlərinə əməl edilməlidir. Əməliyyat-axtarış fəaliyyətinin nəticələri sübutların toplanılması , yoxlanılması və qiymətləndirilməsinin tənzim edən cinayət - prosessual qanunvericiliyin müddəalarına uyğun olaraq cinayət işi üzrə sübut etmədə istifadə oluna bilər.

Əməliyyat-axtarış fəaliyyətinin nəticələrindən sübutetmədə istifadə olunması haqında danışarkən bunun üçün riayət edilməli olan şərtləri qeyd etmək lazımdır. Bu şərtlərə əməl edilməməsi sübutetmədə əməliyyat-axtarış fəaliyyətinin nəticələrindən istifadə edilməsi haqqında məsələyə baxılmasının qeyri-mümkün edir. Bəzi tədbirlər var ki, onlar məhkəmə qərarları ilə həyata keçirilir, bu tədbirləri məhkəmə qərarsız keçirilməsi onun sübut kimi istifadə olunması yol verilməzdir.

 Hər bir əməliyyat məlumatı, cinayət işi üzrə sübutetmədə istifadə oluna bilməz. Bu həmin əməliyyat məlumatının əldə edilməsi mənbəyindən, onun əldə edilməsi və istifadəsi məqsədindən, eləcə də həm obyektiv, həm də subyektiv amillərə əsaslanaraq yaranan digər səbəblərdən asılı ola bilər.

Əməliyyat-axtarış fəaliyyətinin nəticələrindən sübutetmədə istifadə edilməsi haqqında danışarkən qeyd etmək lazımdır ki, həmin məlumatlar mütləq cinayət işinə daxil edilməlidir. Bu zaman müəyyən olunmuş qaydalara riayət edilməsi onlardan sübutetmədə istifadə olunmasının zəruri şərtini təşkil edir. Əməliyyat məlumatlarının cinayət mühakimə icraatına daxil edilməsi prosesini şərti olaraq 3 (üç) mərhələyə bölmək olar:

· əməliyyat-axtarış fəaliyyətinin nəticələrinin təhqiqatçıya, müstəntiqə və ya məhkəməyə verilməsi;

·  bu nəticələrdən sübut qismində istifadə olunmasının mümkünlüyü haqqında məsələnin həll edilməsi;

· əldə edilmiş məlumatların sübut qismində cinayət işinin materiallarına daxil edilməsi üçün istintaq və digər prosessual hərəkətlərin keçirilməsi.

ƏAF haqqında qanunun 6-cı mad. əsasən, əməliyyat axtarış fəaliyyəti sübutlarının vəzifələrindən birini də əməliyyat-axtarış fəaliyyəti nəticəsində əldə edilmiş məlumatları, onların mənbəyinin və əldə edilməsi üsullarının yaymadan, konkret cinayət işi üzrə təhqiqatçı və ya istintaqı aparan şəxsə və yaxud məhkəməyə vermək təşkil edir. Lakin qanunda bunun prosedur qaydası təsbit edilməmişdir.

 Fikrimizcə, əməliyyat-axtarış fəaliyyətinin nəticələrini iki qrupa bölmək olar:

1. araşdırma zamanı sübutetmədə istifadə olunmayan məlumatlar;

2. sübutların əldə edilməsi zamanı praktiki məlumatların mənbəyi qismində istifadə oluna bilən məlumatlar.


Aşkar qaydada həyata keçirilən əməliyyat-axtarış tədbirlərinin nəticələri heç bir məhdudiyyət olmadan müstəntiqə verilə və onlardan mümkün sübutlara qismində istifadə oluna bilər. Buna nəzarət qaydasında mal alınması nəzarətli göndəriş kimi tədbirləri aid etmək olar. Bununla yanaşı əməliyyat-axtarış fəaliyyətinin nəticələrindən, həmçinin maddi sübutlar formasında istifadə oluna bilər.

Sual 3.

Məhkəmə və prokuror nəzarəti - sübutların mümkünlüyünün 

təmin edilməsinin zəruri vasitəsi kimi

Azərbaycan Respublikasında qüvvədə olan qanunvericiliyə əsasən məhkəmələrin fəaliyyəti yalnız ədalət mühakiməsinin və qanunvericiliklə müəyyən edilmiş hallarda və qaydada məhkəmə nəzarətinin həyata keçirilməsinə yönəldilmişdir.

 Sübutlardan istifadə edilməsinin qeyri mümkünlüyü haqqında məsələnin həll edilməsinə ibtidai araşdırmanın qanuniliyinə görə həyata keçirilən məhkəmə nəzarətinin məqsədi kimi baxmaq zəruridir.

 Ümumiyyətlə, məhkəmə nəzarəti sahəsinə aid olan məsələlər, habelə onların həyata keçirilməsi qaydası CPM-in ayrıca fəslində təsbit edilmişdir. CPM-in 442.2-ci mad. əsasən, məhkəmə nəzarətinin həyata keçirilməsi qaydasında məhkəmə aşağıdakılara baxır:

 - bir sıra hərəkətlərə və tədbirlərin həyata keçirilməsinə vəsatət və təqdimatlara;

- cinayət prosesini həyata keçirən orqanın prosessual hərəkətlərinə və ya qərarlarına dair şikayətlərə.

 Məhkəmə nəzarəti əsas 3(üç) sahədə öz fəaliyyətini həyata keçirir:

- istintaq hərəkətlərinin məcburi aparıldığı zaman 

- prosessual məcburiyyət, tədbirlərinin həyata keçirildiyi zaman

- əməliyyat-axtarış tədbirinin həyata keçirildiyi zaman 

Qeyd etdiyim sahələrdə məhkəmə nəzarətini həyata keçirən orqanın yəni məhkəməyə cinayət prosesinin həyata keçirən orqanın aşağıdakı şəxslərinin prosessual hərəkətlərindən və ya qərarlarından şikayət verilə bilər:

· təhqiqatçının;

· tutulmanın və ya tutulan şəxsin həbsdə saxlanılma yerlərində saxlanılmasının həyata keçirən şəxsin;

· əməliyyat - axtarış fəaliyyətinin həyata keçirən şəxsin;

· müstəntiqin;

· ibtidai araşdırmaya prosessual rəhbərliyi həyata keçirən prokurorun.

Beləliklə, təhqiqatçının, müstəntiqin və prokurorun vətəndaşların hüquq və azadlıqlarını pozan hərəkət və qərarlarından məhkəməyə şikayət verilməsi imkanın qanunvericilikdə təsbit edilməsi mühüm əhəmiyyət kəsb edir. Bundan başqa, cinayət-prosessual qanunvericiliyi cinayət işi üzrə məhkəməyədək icraat mərhələlərində cinayət işinin başlanmasının rədd edilməsi haqqında, iş üzrə icraata xitam verilməsi haqqında qərarlardan məhkəməyə şikayət verilməsi imkanını nəzərdə tutur.

 Mühüm əhəmiyyət kəsb edən məsələlərdən biri də məhkəmə nəzarətinin hansı məhkəmələr tərəfindən həyata keçirilməsi məsələsidir. CPM-in 442-ci maddəsinə əsasən deyə bilərik ki, məhkəmə nəzarəti müvafiq birinci instansiya məhkəməsi tərəfindən həyata keçirilir.

 Qeyd olunanlardan belə qeyd edə bilərik ki, məhkəmə baxışında yalnız mümkün sübutlardan istifadə edilməsinin və onların qeyri-mümkün sübutların isə işin materiallarından kənarlaşdırılmasının təminatçısı kimi çıxış edir.

 Sübutların mümkünlüyü haqqında məsələyə baxılarkən tərəflər iştirak etməlidirlər. Qeyri-mümkün sübutların məhkəmə tərəfindən işin araşdırılmasından kənarlaşdırılması yalnız məhkəmə baxışı zamanı həyata keçirilir. Qeyri-mümkün sübutların işin araşdırılmasından kənarlaşdırılmasından sonra sübutların kifayət etməsi məsələsinə diqqət yetirmək lazımdır, Belə ki, cinayət təqibi üzrə toplanmış bütün sübutların məcmusuna ittihamın həlli üçün onların kifayət edilməsinə əsasən qiymət verilir.

Beləliklə, sübutların mümkünlüyü haqqında məsələnin hökm çıxarılarkən qəti həll olunmasına baxmayaraq bu məsələyə cinayət prosesinin hələ ilkin mərhələlərindən başlayaraq məhkəmə nəzarətinin həyata keçirən məhkəmələr tərəfindən müvafiq istintaq hərəkətlərinin məcburi aparılmasına, prosessual məcburiyyət tədbirlərinin tətbiq edilməsinə və ya əməliyyat-axtarış tədbirlərinin həyata keçirilməsinə dair vəsatət və təqdimatlara, eləcə də cinayət prosesinin həyata keçirən orqanın prosessual hərəkətlərinə və ya qərarlarına dair şikayətlərə baxılması yolu ilə nəzarət olunur ki, bu da Cinayət prosesində sübutların mümkünlüyünün təminatçısı kimi çıxış edir, daha doğrusu yalnız mümkün sübutlardan istifadə edilməsini mümkünlük tələblərinə cavab verməyən qeyri-mümkün sübutların isə işin materiallarından kənarlaşdırılmasını təmin edir.

Bütövlükdə ibtidai istintaqa, xüsusi ilə ittiham aktının əsasının təşkil edən əldə edilmiş sübutların mümkünlüyünə nəzarət məsələsi diqqətdən kənarda qalarsa, sübutların mümkünlüyü ilə bağlı problemin araşdırılması tam həyata keçirilmiş hesab edilmir. 

 Mühüm əhəmiyyət kəsb edən məsələlərdən biri ibtidai araşdırma orqanları tərəfindən həyata keçirilən araşdırmanın keyfiyyətinin yüksəldilməsinin zəruriliyi məsələsidir. Bu ilk növbədə prokurorluq və məhkəmə orqanları tərəfindən cinayət işlərinin əlavə araşdırılmaya qaytarılması ilə müəyyən edilir.

 İbtidai istintaq zamanı müstəntiq prosessual müstəqilliyə malikdir və sübutların əldə edilməsinin prosessual formasına aid olan tələblərə əməl olunmasının təmin etmək vəzifəsi daşıyır. Lakin bu müstəqillik onun fəaliyyəti üzərində nəzarətin olmamasını deyil, müstəntiqin qeyri-prosessual təqsirlərdən müstəqilliyini və qanundan aslılığını özündə ehtiva edir.

Prokuror nəzarəti müstəntiqin bu sərbəstliyi ilə ziddiyyət təşkil etməməlidir, əksinə onun həyata keçirilməsinə kömək etməlidir. Müstəntiq öz adından iş üzrə qərar qəbul edən hərəkət və qərarlarına görə şəxsən məsuliyyət daşıyan cinayət prosessual fəaliyyətin müstəqil subyekti kimi qanunla nəzərdə tutulmuş hallarda və qaydada sübutların əldə edilməsi üçün istintaq və digər prosessual hərəkətlər aparılır, qətimkan tədbirləri və digər prosessual hərəkətləri aparılır, qətimkan tədbirləri və digər prosessual məcburiyyət tədbirləri tətbiq edir və onların qanuniliyinə və əsaslılığına görə cavabdehlik daşıyır. İbtidai araşdırma orqanlarının fəaliyyətində qanunlara riayət edilməsinə, habelə qanunların icra və tətbiq olunmasına nəzarət prokurorluğun fəaliyyət istiqamətlərindən biri olmaqla, prokuror nəzarəti sistemində mühüm əhəmiyyət kəsb edən sahələrdən birinin təşkil edir. Prokuror nəzarəti qanunların düzgün icra və tətbiq olunmasının təmin edən nəzarət hesab olunur. Bu da onunla şərtlənir ki, əldə olunmuş sübutların qanuni şəkildə əldə olunması və yoxlanılması və onun müvafiq icra hakimiyyəti orqanına göndərilməsi prokuror nəzarəti ilə həyata keçirilir.

 İbtidai araşdırma orqanlarının fəaliyyətinə nəzarəti həyata keçirərkən prokuror müstəqildir və yalnız qanuna tabedir. O, ibtidai araşdırmanı həyata keçirən orqanlar tərəfindən qanunlara riayət edilməsinin təmin olunması ilə əlaqədar məsələni müstəqil olaraq həll edir.

Həmçinin prokuror nəzarəti onunla şərtlənir ki, qanunla nəzərdə tutulmuş prosessual formaya əməl edilməsi iş üzrə həqiqətin müəyyən edilməsinin, qanuni və əsaslı qərar qəbul olunmasının, habelə mümkün sübutların əldə edilməsinin zəruri şərtlərindən biridir.

 İbtidai araşdırmaya prosessual rəhbərliyi həyata keçirən prokuror cinayət işi üzrə aparılan təhqiqata və ibtidai istintaqa nəzarət edərkən malik olduğu hüquqlar CPM-in 84.5-ci mad. təsbit edilmişdir. Bilavasitə ibtidai istintaqın gedişində qanunu pozmaqla əldə edilmiş sübutların aşkar edilməsi məqsədilə prokuror təhqiqatından və ya müstəntiqdən cinayət işinin materiallarını, sənədlərini, ibtidai araşdırmanın gedişi haqqında məlumatları tələb edə, habelə cinayət işlərinin materiallarının və sənədlərinin yoxlaya , ibtidai araşdırmanın gedişi vəziyyəti ilə yerində tanış ola bilər. 

Bu zaman sübutların qeyri mümkün hesab edilməsinə səbəb ola bilən qanun pozuntusu hallarının aradan qaldırılması haqqında icrası məcburi olan göstəriş verə bilər və onu da qeyd edim ki, göstərişin verilməsi prosessual hərəkətdir.

 Bundan əlavə ibtidai istintaqın gedişində sübutların əldə edilməsi zamanı yol verilmiş qanun pozuntularının prokuror tərəfindən aşkar edilməsinin formasının təhqiqatçının və ya müstəntiqin qərar və hərəkətlərində verilmiş şikayətlərə baxılması təşkil edir.

 Sübutların qeyri-mümkün hesab edilməsinə səbəb olan qanun pozuntusu halları aşkar edilən zaman prokuror təhqiqatçının və ya müstəntiqin qanunsuz və əsassız qərarını ləğv etməli və pozulmuş hüquqların bərpa edilməsi üçün müvafiq tədbirləri həyata keçirməlidir.

 İşin müstəntiqə qaytarılması haqqında qərar qəbul edərkən prokuror öz qərarında yol verilmiş pozuntu hallarının nədən ibarət olmasını göstərməlidir. Əgər pozuntu aradan qaldırıla bilərsə, o, pozuntunun aradan qaldırılmasının zəruriliyini göstərməlidir. Pozuntunun aradan qaldırılması mümkün deyilsə, prokuror qeyri mümkün sübutlardan sübutetmədə istifadə edilməməsi üçün tədbirlər görməlidir.

 Beləliklə, ibtidai araşdırmaya prokuror nəzarəti təhqiqat və ibtidai istintaq zamanı qanunların düzgün icra və tətbiq edilməsi, cinayət işinin hərtərəfli, tam və obyektiv araşdırılması, təhqiqatçı, müstəntiq və ya əməliyyat - axtarış fəaliyyətinin subyektləri tərəfindən həyata keçirilən hərəkətlərin və qəbul edilən qərarların qanuniliyi və əsaslılığı insan və vətəndaşların hüquq və azadlıqlarının, eləcə də keçirilmiş istintaq və digər prosessual hərəkətlər nəticəsində mümkün sübutların əldə edilməsinin təmin olunması sahəsində mümkün sübutların əldə edilməsinin təmin olunması sahəsində mühüm əhəmiyyətə malikdir. İbtidai araşdırma orqanlarının fəaliyyətində qanunların icra və tətbiq olunmasına prokuror nəzarəti məhz sübutların mümkünlüyünün qanuniliyinin təminatçısı kimi çıxış edir. 

NƏTİCƏ

  Mühazirədə 3 (üç) sual nəzərdən keçirildi.  Birinci sual cinayət prosesində sübutların mümkünlüyü anlayışı və əhəmiyyəti ilə bağlı məsələləri nəzərdə tuturdu. Sübutların mümkünlüyü ilk növbədə, əldə edilmiş faktiki məlumatları sübut hesab etməyə və onları cinayət-prosessual sübutetmə sferasına daxil etməyə imkan verən müəyyən təminatların mövcud olması üçün zəruridir.

Mühazırənin ikinci sualı ibtidai istintaq zamanı sübutların mümkünlüyünü təmin edən prosessual üsullara həsr edilmişdir. İbtidai istintaqda sübutların mümkünlüyünün təmin edilməsinin prosessual üsullarından danışarkən ilk növbədə onu qeyd etməliyik ki, prosessual sübutetmə vasitələrinin bütün növləri bir-birilə sıx surətdə qarşılıqlı əlaqədədir, sübutlar qanunla müəyyən olunmuş mənbələrdən kənar mövcud ola bilməzlər. Bu mənbələr isə öz növbəsində yalnız qanunda birbaşa göstərilmiş üsullarla əldə edilə bilərlər.

Üçüncü sual məhkəmə və prokuror nəzarəti - sübutların mümkünlüyünün təmin edilməsinin zəruri vasitəsi kimi nəzərdən keçirilir. Azərbaycan Respublikasında qüvvədə olan qanunvericiliyə əsasən məhkəmələrin fəaliyyəti yalnız ədalət mühakiməsinin və qanunvericiliklə müəyyən edilmiş hallarda və qaydada məhkəmə nəzarətinin həyata keçirilməsinə yönəldilmişdir.

 Sübutlardan istifadə edilməsinin qeyri mümkünlüyü haqqında məsələnin həll edilməsinə ibtidai araşdırmanın qanuniliyinə görə həyata keçirilən məhkəmə nəzarətinin məqsədi kimi baxmaq zəruridir.

GİRİŞ

Cinayət-prosessual məcburiyyət tədbirləri cinayət-prosessual qanunvericiliklə tənzimlənmiş cinayət prosesini həyata keçirən orqanların  cinayət mühakimə icraatının vəzifələrinin həyata keçirilməsi məqsədilə fiziki şəxslərə qarşı onların iradəsinə və istəyinə zidd olaraq tətbiq edilən fakültətiv, səlahiyyətli, məcburi hərəkətlərdir. Onlar şəxsi azadlığın məhrum edilməsi və ya məhdudlaşdırılması, vəzifənin müvəqqəti itirilməsi, mülkiyyət hüququnun məhdudlaşdırılması, əmlak itkilərinin təhlükəsi və digər hüquqi məhdudlaşdırmalarla ifadə edilir. 

“Cinayət-prosessual məcburiyyət tədbirləri” anlayışının tərkib hissələri aşağıdakılardır: cinayət-prosessual qanunu ilə tənzimlənmə; fakultətivlik; səlahiyyətlilik və məcburiyyət; xüsusi tətbiq subyektlərinin mövcud olması; tətbiqin məqsədli olması; tətbiq məqsədlərinin mövcud olması.

Cinayət-prosessual məcburiyyət tədbirləri cinayət təqibinin funksiyalarının təmin edilməsi və işin mahiyyəti üzrə həll olunması məqsədilə, həmçinin cinayət işi üzrə sübutların toplanması və mülki iddianın təmin edilməsi üçün tətbiq edilir. Belə ki, şübhəli şəxsin tutulması və qətimkan tədbirinin tətbiq edilməsi cinayət təqibi funksiyalarını və işin həllini təmin etmək məqsədini güdür; şahidin və ya zərər çəkən şəxsin gətirilməsi – cinayət mühakimə icraatının göstərilən iştirakçılarının ifadələri şəklində sübutların toplanılması, əmlaka həbsin qoyulması isə cinayət işi üzrə irəli sürülmüş mülki iddianın təmin edilməsi məqsədini güdür.

Cinayət-prosessual məcburiyyət tədbirləri yalnız cinayət təqibinə məruz qalan şəxslərə (şübhəli, təqsirləndirilən) qarşı deyil, həmçinin cinayət mühakimə icraatının digər iştirakçılarına istinadən də tətbiq edilir.

Sual 1

Qətimkan tədbirləri: ümumi müddəalar

Qətimkan tədbirləri. Cinayət-prosessual qanunvericiliyi qətimkan tədbirlərini prosessual məcburiyyət tədbirlərinin xüsusi bir növü kimi müəyyən etmişdir. Qətimkan tədbirinin tətbiqi konkret məqsəd daşıyır.

 CPM-in 154.1-ci mad. qətimkan tədbirinin tətbiqinin məqsədləri aşağıdakı kimi müəyyən edilmişdir.

 1) cinayət işi üzrə icraatda şübhəli və ya təqsirləndirilən şəxsin qanunazidd davranışının qarşısını almaq;

2) hökmün icrasını təmin etmək.
 Cinayət prosesində qətimkan tədbirlərinin məqsədləri ilə yanaşı onların tətbiqi əsasları da çox vacib prosessual məsələlərdən biridir. Bundan başqa cinayət-prosessual qanunvericilikdə qətimkan tədbirlərinin seçilməsinin ümumi qaydası da öz təsbitini tapmışdır.

 CPM-in 154-cü mad. müvafiq olaraq təqsirləndirilən şəxsin müstəsna hallarda isə şübhə edilən şəxslərin azadlıqda olarkən istintaqdan və məhkəmədən qaçıb gizlənəcəyini və ya cinayət işi üzrə həqiqətin müəyyən edilməsinə mane olacağını və ya cinayət fəaliyyətilə məşğul olacağını güman etmək üçün kifayət qədər əsaslar olduqda, habelə hökmün icra olunmasının təmin etmək üçün qanunla müəyyən edilmiş qaydada təhqiqat aparan şəxs, müstəntiq, prokuror və məhkəmə tərəfindən həmin şəxslərə tətbiq olunan cinayət-prosessual xarakterli məcburiyyət tədbirləri qətimkan tədbirləri adlanır.

 Qətimkan tədbiri bir qayda olaraq təqsirləndirilən şəxsin azadlığını məhdudlaşdırır, ona yaxın adamların və işlədiyi kollektivin marağına toxunur. Bütün bunları nəzərə alaraq qanun qətimkan tədbirinin yalnız buna zərurət olduqda tətbiq edilməsini nəzərdə tutaraq onu CPM-in 155-ci mad. göstərilən hallarla ciddi məhdudlaşdırır.

 Qətimkan tədbirləri məcburi - tərbiyəvi xarakter daşıyır. Belə tədbirlər müəyyən edilmiş qaydada yalnız buna hüququ olan orqanlar tərəfindən təhqiqat aparan şəxs, müstəntiq, prokuror və məhkəmə tərəfindən tətbiq edilə bilər. Lakin qətimkan tədbirinin tətbiq etmək göstərilən orqanların vəzifəsini deyil, hüququnu təşkil edir.

Qətimkan tədbirlərinin seçilməsinin əsasları və şərtləri. Qanun qətimkan tədbirinin tətbiq edilməsi üçün iki qrup əsasların – maddi (cinayət hüququ) və prosessual əsasların mövcud olmasının tələb edir. 

Cinayət hüquqi əsaslar dedikdə, cinayətin baş verməsi faktını və onun hallarını müəyyən edən kifayət qədər sübutların mövcud olması başa düşülür. Qətimkan tədbirinin tətbiq edilməsi məsələsini həll edərkən cinayətin və bunu edən şəxsin ictimai təhlükəlilik dərəcəsi mütləq nəzərə alınmalıdır. Ağır cinayət etmək üstündə təqsirləndirilən şəxslərlə cinayətin ağırlığına görə qətimkan tədbiri olaraq həbsə alınma tətbiq edilə bilər. Təqsirləndirilən şəxsin məhkum olunması, bir neçə cinayət törətməsi həmçinin onun xüsusi təhlükəli residivist kimi tanınması təqsirləndirilən şəxsin (şübhəli şəxsin) daha yüksək ictimai təhlükəliliyini göstərən hallardır.

 Cinayət prosesində qətimkan tədbirinin tətbiq edilməsi üçün ümumi prosessual əsas konkret şəxsin təqsirləndirilən şəxs kimi cinayət məsuliyyətinə cəlb edilməsidir. Lakin şəxsin təqsirləndirilən şəxs kimi cəlb etmə faktı qətimkan tədbirinin tətbiq edilməsi üçün həlledici əhəmiyyətə malik olsa da, bu hələ qətimkan tədbirinin tətbiq edilməsi üçün kifayət deyildir. Bununla bərabər, CPM-in 155-ci mad. göstərilən 5(beş) prosessual əsaslardan hər hansı birinin mövcud olması zəruridir. CPM-in 155-ci mad. müvafiq olaraq qətimkan tədbirinin seçilməsi haqqında məsələni həll edərkən təhqiqat orqanı, müstəntiq, prokuror və məhkəmə adı çəkilən maddədə göstərilən hallardan başqa, elan olunmuş ittihamın ağırlığını, təqsirləndirilən şəxsin şəxsiyyətini, onun istintaqdan və məhkəmədən boyun qaçırması və ya həqiqətin müəyyən edilməsinə maneçilik törədəcəyi ehtimalını, habelə yaşını, səbətini, ailə vəziyyətini, məşğuliyyət növünü və göstərilən məsələnin həlli üçün əhəmiyyəti olan digər halları nəzərə almalıdır.

Cinayət-prosessual qanunvericilikdə birmənalı şəkildə şərh edilmişdir ki, qətimkan tədbirləri yalnız CPM-in 155.1-155.6-cı mad. sadalanmış hallarda tətbiq edilir. Həmin hallar mövcud olmadıqda qətimkan tədbiri tətbiq edilə bilməz. Burada nəzərə almaq lazımdır ki, qətimkan tədbirinin tətbiq edilməsi üçün CPM-in 155-ci mad. sadalanan hallardan hər hansı birinin mövcud olması artıq kifayət edər. 

Mövcud olacağının ehtimal edilməsi qətimkan tədbirinin seçilməsinə əsas verən hallardan birincisi şübhəli və ya təqsirləndirilən şəxsin cinayət prosesini həyata keçirən orqandan gizlənməsidir. Qeyd olunan hərəkətin şübhəli və ya təqsirləndirilən şəxs tərəfindən törədiləcəyi ehtimalının olub-olmaması CPM-in 155.2-ci mad. sadalanmış halların təhlil edilməsi nəticəsində müəyyən edilməlidir. Bu zaman şübhəli və ya təqsirləndirilən şəxsin əvvəllər analoji davranışına yol verməsi, cinayət hadisəsi yerindən və ya cinayəti törətdikdən sonra gizlənməyə cəhd göstərməsi, tutularkən müqavimət göstərməsi, əvvəl tətbiq edilmiş qətimkan tədbirinin şərtlərini pozması keçmişdə törətdiyi cinayətə görə axtarışda olması, daimi yaşayış və ya iş yerinin olmaması, şəxsiyyətini təsdiq edən saxta sənədlərdən istifadə etməsi, tüfeyli həyat tərzi keçirməsi və başqa bu kimi məlumatlar tədbirinin tətbiq edilməsi üçün kifayət edən əsasdır. 

Təqsirləndirilən şəxsin cinayət prosesini həyata keçirən orqandan gizlənməsinə ehtimallar qədər ciddi əsaslar olduqda və ya artıq buna real cəhd edildikdə, ilk növbədə onun barəsində həbs qətimkan tədbirinin seçilməsi məsələsinə baxılmalıdır. Şübhəli şəxs barəsində isə belə hallarda tutulma tətbiq edilə bilər.

 CPM-in 155.2-ci mad. göstərilmiş hərəkətlərin şübhəli və ya təqsirləndirilən şəxs tərəfindən ediləcəyi ehtimalı da CPM-in 155.2.1-155.2.4-cü mad. sadalanmış halların və konkret iş üzrə əhəmiyyət daşıyan digər halların təhlili əsasında yarana bilər. Bu zaman şübhəli və ya  təqsirləndirilən şəxsin prosesdə iştirak edən şəxslərə qanunsuz təsir göstərməklə cinayət təqibi üzrə əhəmiyyət kəsb edən materialları gizlətməklə və ya saxtalaşdırmaqla ibtidai istintaqın və ya məhkəmə baxışının normal gedişinə mane olmaq imkanına, habelə bu məqsədlə digər şəxslərin köməyindən istifadə edə bilməsinə xüsusi diqqət yetirilməlidir.

Şübhəli və ya təqsirləndirilən şəxsin cinayət qanunu ilə nəzərdə tutulmuş əməli yenidən törətməsi və ya cəmiyyət üçün təhlükə yaratması ehtimalı onun törətdiyi əməlin ictimai təhlükəliliyi, öz şəxsiyyətinin təhlükəliliyi, cinayətkar mahiyyətinin xarakteri, cinayət törətdikdən sonrakı davranışı, cinayəti xüsusi amansızlıqla və ya ictimai təhlükəli üsullarla törətmişdirsə, əvvəllər də oxşar cinayətlər törətmişdirsə, cinayəti törətdikdən sonra heç bir peşmançılıq çəkmirsə və hətta əksinə, özünə haqq qazandırmağa çalışırsa, bu, onun cinayətkar niyyətini davam etdirəcəyi və ya yeni cinayət əməlləri törədəcəyi ehtimalını gücləndirir. Belə hallarda qətimkan tədbirlərinin tətbiqi zəruridir.

 Şəxsin cinayət törətmək üçün təhlükə yaradacağı ehtimalının olmasını müəyyən edərkən onun psixi vəziyyətini də mütləq nəzərə almaq lazımdır.

Şübhəli və təqsirləndirilən şəxsin cinayət prosesini həyata keçirən orqanın çağırışlarına üzürlü səbəblər olmadan gəlməyəcəyi və ya digər yolla cinayət mahiyyətinə cəlb edilməkdən və cəza çəkməkdən boyun qaçıracağı ehtimalının olub-olmamasını müəyyən edərkən CPM-in 155.2.1-155.2.4-cü mad. nəzərdə tutulmuş hallarla yanaşı, onun müxtəlif bəhanələrlə çağırış vərəqələrini almağa cəhd etməsinə, yaşayış və ya iş yerinin dəyişməsinə, ictimai mövqeyinə (həyat tərzinə, vəzifəsinə, peşəsinə və s.) diqqət yetirilməlidir.

 Şəxsin onun barəsində çıxarılacaq ittiham hökmünü icra edilməsinə maneə törədəcəyi ehtimalı daha çox ibtidai araşdırmanın başa çatması dövründə, habelə məhkəmə baxışı gedişində yarana bilər. Belə ehtimallar şəxsin cinayət təqibi üzrə icraatın əvvəlki mərhələlərindəki davranışı, CPM-in 155.2.1-155.2.4-cü mad. sadalanmış halların şəxsə tətbiq olunacağı gözlənilən cəzanın xarakteri və digər bu kimi hallar nəzərə alınmaqla formalaşacaqdır. Təqsirləndirilən şəxs daha çox onun barəsində cəmiyyətdən təcrid etməklə bağlı olan cəzaların tətbiq edilməsi haqqında ittiham hökmünün icrasına mane olmağa cəhd edə bilər. Odur ki, məhkəmə real icra edilməsi nəzərdə tutulan belə cəza təyin etdikdə elə həmin hökmlə məhkum edilən şəxs barəsində hökm icraya yönəldilmədən həbs qətimkan tədbiri seçilməlidir və ya onu qüvvədə saxlamalıdır.

 Şübhəli və ya təqsirləndirilən şəxs məhkəmənin digər yekun (tərbiyəvi və ya tibbi xarakterli məcburi tədbirlərin tətbiq edilməsi haqqında, yaxud qapalı tipli xüsusi tərbiyə müəssisəsinə göndərmə haqqında) qərarın icrasına da mane ola bilər. Odur ki, cinayət prosesini həyata keçirən orqan barəsində digər yekun qərar çıxarılacaq şəxslərə də qətimkan tədbiri və ya təhlükəsizlik tədbirləri tətbiq edə bilər.

Qətimkan tədbirlərinin seçilmə qaydası, tətbiqi, ləğv edilməsi və dəyişdirilməsi halları.
Cinayət-prosessual qanunvericiliklə qətimkan tədbirinin seçilməsinin aşağıdakı şərtləri müəyyən edilmişdir:

1) qətimkan tədbiri cinayət işi başlandıqdan, məhkəməyədək sadələşdirilmiş icraat açıldıqdan və ya xüsusi ittiham qaydasında şikayətin öz icraatına qəbul edilməsi və məhkəmə baxışının təyin edilməsi barədə məhkəmənin qərarı çıxarıldıqdan sonra seçilə bilər;

2) qətimkan tədbirləri CPM-in 154.1-ci mad. göstərilmiş məqsədlərlə və CPM-in mad. sadalanmış digər hallarda tətbiq edilə bilər;

3) qətimkan tədbirləri yalnız o halda seçilə bilər ki, şübhəli və ya təqsirləndirilən şəxsin müvafiq cinayət əməlini törətməsini ilkin olaraq güman etmək üçün kifayət qədər əsasları olsun;

4) qətimkan tədbirləri yalnız şübhəli və ya təqsirləndirilən şəxs barəsində seçilə bilər.

Cinayət-prosessual qanunvericilik qətimkan tədbirinin seçilməsini və tətbiqini fərqləndirmişdir. Qətimkan tədbirinin seçilməsi dedikdə, şühəli və ya təqsirləndirilən şəxs barəsində konkret qətimkan tədbirinin tətbiq edilməsinə dair qərarın çıxarılması başa düşülür. Qətimkan tədbirinin tətbiqi dedikdə isə konkret şübhəli və ya təqsirləndirilən şəxsin onun barəsində seçilmiş qətimkan tədbirinin nəzərdə tutduğu prosessual məcburiyyətə məruz qalması başa düşülür. Bu da müvafiq qətimkan tədbiri ləğv edilənə və ya dəyişdirilənə kimi, yaxud onun tətbiqinə xitam verilənədək davam edir.

CPM-in 156.1-ci mad. əsasən, qətimkan tədbirinin seçilməsi cinayət prosesini həyata keçirən vəzifəli şəxslərin və ya məhkəmənin əsaslandırılmış qərarı ilə mümkündür. Belə qərarı aşağıdakı subyektlər qəbul edə bilər.

1) təhqiqatçı;

2) müstəntiq;

3) ibtidai araşdırmaya prosessual rəhbərliyi həyata keçirən prokuror;

4) məhkəmə. 

Tədqiqatçı və müstəntiq yalnız öz icraatında olan iş üzrə şübhəli və ya təqsirləndirilən şəxs barəsində qətimkan tədbirini seçmək barədə qərar çıxara bilər.

 Təhqiqat orqanının rəhbəri yalnız təhqiqatçı funksiyasını yerinə yetirərkən icraatında olan iş üzrə qətimkan tədbiri seçə bilər.

 İstintaq şöbəsinin rəisi də yalnız müstəntiq funksiyasını həyata keçirərkən icraatında olan iş üzrə qətimkan tədbiri seçə bilər. 

Cinayət işi və ya cinayət təqibi ilə bağlı digər materiallar üzrə icraatın gedişində qətimkan tədbirinin tətbiqi əsaslarının dəyişdirilməsi aşağıdakı nəticələrdən birinə səbəb ola bilər.

1) qətimkan tədbirinin dəyişdirilməsinə; 

2) qətimkan tədbirinin ləğvinə;

3) qətimkan tədbirinin tətbiqinə xitam verilməsinə. 

Qətimkan tədbirinin dəyişdirilməsi dedikdə, şübhəli və ya təqsirləndirilən şəxs barəsində tətbiq edilən qətimkan tədbirinin cinayət prosesini həyata keçirən orqanın qərarı ilə başqa qətimkan tədbiri ilə əvəz edilməsi başa düşülür.

 Qətimkan tədbirinin ləğv edilməsi dedikdə, şübhəli və ya təqsirləndirilən şəxs barəsində əvvəllər tətbiq edilən qətimkan tədbirinin cinayət prosesini həyata keçirən orqanın qərarı ilə başqa qətimkan tədbiri ilə əvəz edilmədən tam ləğv edilməsi başa düşülməlidir. Bundan sonra şəxs barəsində ümumiyyətlə, heç bir qətimkan tədbiri mövcud olmur. 

Qətimkan tədbirinin tətbiqinə xitam verilməsi dedikdə, cinayət prosesini həyata keçirən orqanın hər hansı bir qərarından sonra qətimkan tədbirinin qüvvədən düşməsi və onun tətbiq edilməməsi başa düşülür.

Qətimkan tədbirinin sistemi. CPM-in 154.2-ci mad. qətimkan tədbirinin qəti siyahısı verilmişdir. Şübhəli və ya təqsirləndirilən şəxs barəsində həmin normada göstərilməmiş qətimkan tədbiri tətbiq edilə bilməz.

 Qətimkan tədbirinin siyahısına diqqət yetirdikdə həmin tədbirlərin tətbiq edildiyi şübhəli və ya təqsirləndirilən şəxs üçün müxtəlif xarakterli məcburiyyəti özündə əks etdirdiyini görə bilirik. Lakin təəssüflər olsun ki, həmin normada qətimkan tədbirləri özündə əks etdirdiyi məcburiyyətin intensivlik dərəcəsinə görə müəyyən ardıcıllıqla düzülməmişdir. Həmin ardıcıllığın düzgün müəyyən edilməsi, mühüm təcrübi əhəmiyyətə malikdir. Çünki cinayət prosesini həyata keçirən orqanlar qətimkan tədbirlərinin tətbiqi zamanı bu ardıcıllığı nəzərə alır.

 Qətimkan tədbirlərinin xarakterini və mahiyyətini nəzərə alaraq, onları özlərində əks etdirdiyi məcburiyyətin intensivliyinə görə azalan istiqamətdə aşağıdakı kimi düzə bilərik:

1) həbs;

2) ev dustaqlığı;

3) girov;

4) polisin nəzarəti altına vermə;

5) nəzarət altına vermə;

6) komandanlığın müşahidəsi altına vermə;

7) təşkilatın zaminliyi;

8) şəxsi zaminlik;

9) başqa yerə getməmək barədə iltizam;

10) vəzifədən kənarlaşdırma.

Qətimkan tədbirləri özündə əks etdirdiyi məcburiyyətin xarakterinə görə iki qrupa bölünə bilər:

1) özündə fiziki məcburiyyəti əks etdirən qətimkan tədbirləri (həbs və ev dustaqlığı); 

2) özündə psixoloji məcburiyyəti əks etdirən qətimkan tədbirləri (həbs və ev dustaqlığından başqa digərləri). 

Özündə fiziki məcburiyyəti əks etdirən qətimkan tədbirləri şübhəli və ya təqsirləndirilən şəxsin hüququnu məhdudlaşdırdığına görə ən ciddi qətimkan tədbirləri hesab olunur. 

Psixoloji məcburiyyətlə xarakterizə olunan qətimkan tədbirləri isə şəxsin üzərinə mənəvi öhdəlik qoyulması və ya onun üzərində üçüncü şəxslərin (şəxsi zaminin, komandanlığın, polis orqanın və s.) nəzarətinin müəyyən edilməsi yolu ilə onun qanunazidd davranışından çəkinməyə məcbur edilməsinə yönəlmişdir. 

Sual 2.

Psixoloji məcburiyyətlə müşahidə olunan

qətimkan tədbirləri

Başqa yerə getməmək haqqında iltizam (CPM-in 165-ci mad.). Başqa yerə getməmək haqqında iltizam qətimkan tədbiri qismində şübhəli və ya təqsirləndirilən şəxsin cinayət prosesini həyata keçirən orqanın sərəncamında olacağı, həmin orqanın icazəsi olmadan başqa yerə getməyəcəyi, ondan gizlənməyəcəyi, cinayətkar fəaliyyətlə məşğul olmayacağı, təhqiqata, istintaqa və məhkəmə baxışına maneçilik törətməyəcəyi, təhqiqatçının, müstəntiqin, prokurorun və ya məhkəmənin çağırışlarına gələcəyi və yaşayış yerini dəyişməsi haqqında onlara məlumat verəcəyi barədə yazılı öhdəliyindən ibarətdir. 
Başqa yerə getməmək haqqında iltizamı şübhəli və ya təqsirləndirilən şəxsdən cinayət prosesini həyata keçirən orqan alır. Hesab edilir ki, bu qətimkan tədbiri qətimkan tədbirlərinin ən yüngül növüdür. Bu qətimkan tədbirinin tətbiq edilməsi üçün cinayət prosesini həyata keçirən orqanlar şübhəli və ya təqsirləndirilən şəxsin cinayət məsuliyyətindən boyun qaçırmayacağına dair daxili inamı və həmin şəxsə müəyyən etimadı olmalıdır. Təsadüfi deyildir ki, qanun həmin qətimkan tədbirinin tətbiqi şərtlərinə şəxsə istinad edilən cinayətin ağırlıq dərəcəsini aid etməmişdir. Deməli, bu tədbirin tətbiqi üçün daha çox şübhəli və ya təqsirləndirilən şəxsin şəxsiyyəti əhəmiyyət kəsb edir. Bununla yanaşı, bu qətimkan tədbirinin tətbiq edilməsi üçün zəruri şərtlərdən biri şəxsin daimi yaşayış yerinin olmasıdır. Başqa yerə getməmək haqqında iltizam müddəti müəyyən edilmədən alınır, ümumi əsaslarla ləğv edilir.

 Şəxsi zaminlik (CPM-in 166-cı mad.). Şəxsi zaminlik qətimkan tədbiri qismində şübhəli və ya təqsirləndirilən şəxsin ictimai qaydaya riayət edəcəyi, cinayət prosesini həyata keçirən orqanın çağırışına gələcəyi və digər prosessual vəzifələri icra edəcəyi də daxil olmaqla müvafiq davranışlarına fiziki zamin durmaları barədə yazılı öhdəlikdən ibarətdir. Şəxsi zamin kimi yalnız yetkinlik yaşına çatmış, etibar oluna bilən, götürdüyü öhdəliyi yerinə yetirmədikdə tutula bilən cəriməni qabaqcadan dövlət bankında məhkəmənin depozitinə keçirmiş Azərbaycan Respublikasının vətəndaşları çıxış edə bilərlər. Şəxsi zaminlərin sayının cinayət prosesini həyata keçirən orqan 2-dən 5-dək şəxsi həddində müəyyən edir.
Komandanlığın müşahidə altına vermə (CPM-in 171-ci mad). Komandanlığın müşahidəsi altına vermə qətimkan tədbiri qismində şübhəli və ya təqsirləndirilən şəxsin xidmət etdiyi və ya toplanışlar keçdiyi hərbi hissə və ya birləşmə komandirinin, hərbi müəssisə rəisinin üzərinə bu şəxsin ictimai qaydaya riayət etməsi, cinayət prosesini həyata keçirən orqanın çağırışına gəlməsi və digər vəzifələri icra etməsi də daxil olan davranışını təmin etmə vəzifəsinin qoyulmasından ibarətdir. Şübhəli və ya təqsirləndirilən şəxs barəsində qətimkan tədbirinin seçilməsinin mümkünlüyünü yəqin edən cinayət prosesini həyata keçirən orqan müvafiq qətimkan tədbirinin seçilməsi barədə qərar çıxarır. O, komandanlığın nümayəndəsini qətimkan tədbirinin seçilməsi barədə qərarla tanış edir və qərarın surətini ona təqdim edir, habelə protokolda göstərilməklə onu şübhənin və ya ittihamın məzmunu ilə tanış, hüquq və vəzifələrinin izah, məsuliyyət barədə isə xəbərdar edir.

 Komandanlıq tabeliyində olan şəxsə qarşı müşahidə və onun lazımi davranışı təmin etmək üçün ümumqoşun nizamnamələrində nəzərdə tutulmuş müvafiq tədbirləri görməyə haqlıdır. Şübhəli və ya təqsirləndirilən şəxs barəsində komandanlığın müşahidəsi altına vermə qismində qətimkan tədbirinin seçildiyi dövrdə şəxs: 

1) qarovulun və döyüş növbətçiliyinin aparılması üçün təyin olunmur;

2) sülh dövründə silah gəzdirmək hüququndan məhrum edilir;

3) zabit, gizir və miçman olmayan hərbi qulluqçular isə bundan əlavə hərbi hissənin yerləşdiyi ərazidən kənarda təkbaşına işləməyə göndərilmir;

 4) habelə hərbi hissənin yerləşdiyi ərazidən kənarda buraxılmırlar.

Müşahidəni icra edən komandanlıq, qarşısı alınmayan qüvvənin təsirini sübut etdiyi hallar istisna olmaqla, şübhəli və ya təqsirləndirilən şəxsin davranışına nəzarəti həyata keçirə bilmək imkanından məhrum olunduğuna istinad etməyə haqlı deyil. Şübhəli və ya təqsirləndirilən şəxsin müşahidə altına verildiyi komandanlıq tabeliyində olan bu şəxslərin lazımi qaydada davranmaması barədə cinayət prosesini həyata keçirən orqana məlumat verməlidir. Müşahidə aparmalı olan və bu vəzifələri yerinə yetirməyən təqsirli şəxslər Azərbaycan Respublikasının qanunvericiliyi ilə nəzərdə tutulmuş məsuliyyət daşıyırlar.

Yetkinlik yaşına çatmayanı nəzarət altına vermə (CPM-in170-ci mad.). Nəzarət altına vermə qismində qətimkan tədbiri yetkinlik yaşına çatmamış şübhəli və ya təqsirləndirilən şəxsin valideynlərinin, qəyyumlarının, himayəçilərinin, yaxud onun saxlandığı qapalı uşaq müəssisəsi müdiriyyətinin üzərinə yetkinlik yaşına çatmamış şübhəli və ya təqsirləndirlən şəxsin ictimai qaydaya riayət etməsi, cinayət prosesini həyata keçirən orqanın çağırışına gəlməsi və digər prosessual vəzifələri icra etməsi də daxil olan davranışını təmin etmə vəzifəsinin qoyulmasından ibarətdir.

Yetkinlik yaşına çatmamış şəxsin nəzarət altına verilməsindən əvvəl təhqiqatçı, müstəntiq, prokuror və ya məhkəmə valideynlərin, qəyyumların, yaxud himayəçilərin şəxsiyyəti, onların yetkinlik yaşına çatmamış şəxsə qarşı münasibətləri barədə məlumat toplamalı, şübhəli və ya təqsirləndirilən şəxsi lazımi nəzarət altında saxlamalarını həyata keçirmək iqtidarında olduqlarını yəqin etməlidir.

Şübhəli və ya təqsirləndirilən şəxs barəsində nəzarət altına vermə qismində qətimkan tədbirinin seçilməsinin mümkünlüyünü yəqin edən cinayət prosesini həyata keçirən orqan müvafiq qətimkan tədbirinin seçilməsinə dair qərar çıxarır. O, valideynləri, qəyyumları, himayəçiləri və ya uşaq müəssisəsinin nümayəndəsini nəzarət altına vermə barədə çıxarılmış qərarla tanış edir və qərarın surətini onlara təqdim edir, habelə protokolda göstərilməklə onları şübhənin və ya ittihamın məzmunu ilə tanış, hüquq və vəzifələrini izah, məsuliyyət barədə xəbərdar edir. 

Valideynlər, qəyyumlar, himayəçilər yetkinlik yaşına çatmamış şübhəli və ya təqsirləndirilən şəxsin üzərində nəzarəti həyata keçirmək vəzifələrindən xəstəliyi, ailədə qarşılıqlı münasibətin pisləşməsi, bu şəxslərin lazımi davranışını təmin etmə imkanının istisna edən digər səbəblər üzündən azad olunmalarını xahiş etməyə haqlıdırlar.

 Nəzarəti həyata keçirməli olan şəxslər qarşısı alınmayan qüvvənin təsirini sübut etdikləri hallar istisna olmaqla, şübhəli və ya təqsirləndirilən şəxsin davranışına nəzarəti həyata keçirmək imkanlarından məhrum olunduqlarına istinad etməyə haqlı deyillər.

 Nəzarəti həyata keçirməli olan şəxslər xəbərdarlıq üçün haqqında nəzarət altına vermə qismində qətimkan tədbiri seçilmiş şübhəli və ya təqsirləndirilən şəxsin lazımi qaydada davranmaması barədə cinayət prosesini həyata keçirən orqana məlumat verməlidirlər. Nəzarəti həyata keçirməli olan və bu vəzifələri yerinə yetirməyən təqsirli şəxslər Azərbaycan Respublikası qanunvericiliyi ilə nəzərdə tutulmuş məsuliyyət daşıyırlar.

Barəsində yetkinlik yaşına çatmayanı nəzarət altına vermə qətimkan tədbiri seçilmiş şəxs 18 yaşına çatdıqda və nəzarəti həyata keçirməli olan şəxslər onu lazımi nəzarət altında saxlamaq vəzifəsini davam etdirmək iqtidarında olduqlarını bildirdikdə qətimkan tədbiri dəyişdirilmir.

Girov (CPM-in 164-cü mad.). İnsan hüquqlarının və Əsas Azadlıqlarının Müdafiəsi haqqında Konvensiyanın 5-ci mad. 3-cü bəndinə əsasən tutulmuş və ya həbsə alınmış hər kəs dərhal hakimin və ya qanunla məhkəmə hakimiyyətini həyata keçirmək səlahiyyəti verilmiş vəzifəli şəxsin yanına gətirilir və ağlabatan müddət ərzində məhkəmə araşdırması və ya məhkəməyə qədər azad edilmək hüququna malikdir. Azad edilmək məhkəməyə gəlmə təminatlarının təqdim edilməsi ilə şərtləndirilə bilər. 5-ci mad. 3-cü bəndi məhkəmə araşdırmasına qədər zəmanət müqabilində azad olunmanı təmin edir. 

Girov qətimkan tədbiri məhkəmə tərəfindən həbs qətimkan tədbirinin seçilməsi və ya uzadılması məsələsinə baxılarkən müdafiə tərəfinin vəsatəti əsasında seçilə bilər. Girov qətimkan tədbirinin seçilməsi məsələsinə həmçinin müdafiə tərəfinin vəsatəti əsasında həbs qətimkan tədbirinin əvəz edilməsi kimi baxıla bilər. Məhkəmə girov qətimkan tədbirinin seçilməsini mümkün hesab etdikdə, girovun məbləğini müəyyən edir. 

AR CPM-in 164.1-ci mad. əsasən girov qismində qətimkan tədbiri böyük ictimai təhlükə törətməyən və ya az ağır, habelə ictimai təhlükəliliyi yalnız maddi ziyanla bağlı olan və ya ehtiyatsızlıq üzündən ağır cinayətləri törətməkdə ittiham olunan şəxsin cinayət prosesini həyata keçirən orqanın sərəncamında qalmasını təmin etmək məqsədilə məhkəmə tərəfindən müəyyən edilmiş pul məbləğini (qiymətli kağız) və ya digər qiymətli əşyaları dövlət bankında məhkəmənin depozitinə qoymaqdan ibarətdir. Məhkəmənin qərarı ilə girov qismində daşınmaz əmlak da qəbul edilə bilər. 

Girovun qoyulması həm təqsirləndirilən şəxsin əmlakı və vəsaiti, həm də onun yaxın qohumlarının və ya digər fiziki və hüquqi şəxslərin əmlakı və vəsaiti hesabına həyata keçirilə bilər. Girovun dəyərini sübut etmə vəzifəsi girov qoyanın üzərinə düşür.

 AR CPM-in 155.1 və 155.2-ci mad. nəzərdə tutulmuş hallardan hər hansı biri mövcuddursa, məhkəmə müvafiq motivlərə istinad edərək girov qətimkan tədbirinin tətbiq edilməsini qeyri-mümkün hesab edə bilər. 

Qanun girovun maksimal məbləğini müəyyən etmişdir. Girovun məbləğinin minimal miqdarı isə aşağıdakılardan az olmamalıdır. 

1) böyük ictimai təhlükə törətməyən cinayət törədilməsinə görə vermiş ittiham üzrə - beş min manat miqdarından; 

2) az ağır və ya ehtiyatsızlıq üzündən ağır cinayət törədilməsinə görə verilmiş ittiham üzrə - on min manat miqdarından. 

Girovun məbləği cinayət nəticəsində vurulmuş ziyandan və ya onun ödənilməmiş hissəsindən artıq olmalıdır (CPM-in 164.5-1-ci mad.)

Məhkəmə müdafiə tərəfinin vəsatəti girovun qətimkan tədbiri qismində tətbiq olunması məsələsini həll edərkən girovun qətimkan tədbiri qismində tətbiq olunması və ya bundan imtina edilməsi barədə qərar qəbul edir. Həmin qərardan apelyasiya instansiyası məhkəməsinə şikayət və ya protest verilə bilər. 

Məhkəmə təqsirləndirilən şəxs barədə həbs qətimkan tədbirini girovla əvəz etdikdə, girovun müəyyən edilmiş məbləği dövlət bankında məhkəmənin depozitinə köçürülməyənədək təqsirləndirilən şəxs həbsdə saxlanılır. Cinayət prosesini həyata keçirən orqan girovun qoyulduğunu təsdiq edən sübut əldə etdikdə məhkəmənin qanuni qüvvəyə minmiş qərarından sonra təqsirləndirilən şəxsin dərhal həbsdən azad edilməsi barədə həbs yerinin rəisinə məlumat verir. Təqsirləndirilən şəxs cinayət prosesini həyata keçirən orqandan gizləndiyi, onun icazəsi olmadan başqa yerə getdiyi və ya digər yolla cinayət məsuliyyətinə cəlb edilməkdən və cəza çəkməkdən boyun qaçırdığı halda ibtidai araşdırmaya prosessual rəhbərliyi həyata keçirən prokuror girovun dövlət nəfinə keçirilməsi barədə təqdimatla məhkəməyə müraciət edir. Bu halda girovun dövlət nəfinə keçirilməsi ilə eyni vaxtda ibtidai araşdırmaya prosessual rəhbərliyi həyata keçirən prokurorun təqdimatı əsasında məhkəmə girovu həbslə əvəz edir. Girov qoyan bu girovun dövlət nəfinə keçirilməsi barədə məhkəmə qərarından apelyasiya instansiyası məhkəməsinə şikayət verə bilər. Məhkəmənin hökmü qanuni qüvvəyə mindikdən sonra, habelə şəxs tərəfindən girov qətimkan tədbirinin tələblərinin pozuntularının sübut olunmadığı və ya girov qətimkan tədbirinin ləğv edildiyi, yaxud dəyişdirildiyi bütün hallarda girov onu qoymuş şəxsə qaytarılmalıdır. Girovun qaytarılması barədə qərar məhkəmə tərəfindən hökmlə və ya qətimkan tədbirinin dəyişdirilməsi, yaxud ləğv edilməsi barədə qərarla bir vaxtda çıxarılır. 

Sual 3.

Fiziki məcburiyyətlə müşahidə olunan 

qətimkan tədbirləri

Ev dustaqlığı (CPM-in 163-cü mad). Ev dustaqlığı mahiyyət etibarı ilə özündə fiziki məcburiyyəti əks etdirən qətimkan tədbirlərindən biridir. Lakin bu qətimkan tədbirində əks olunmuş fiziki məcburiyyət öz intensivliyinə görə həbsdən xeyli dərəcədə fərqlənir. Başlıca fərq ondan ibarətdir ki, həbs şəxsin cəmiyyətdən təcrid edilməsini və xüsusi müəssisədə - istintaq təcridxanasında yerləşdirilməsini nəzərdə tutduğu halda halda, ev dustaqlığı şəxsin azadlıq hüququna yalnız ayrı-ayrı məhdudiyyətlərin qoyulmasını nəzərdə tutur. Ev dustaqlığı kimi, şəxsin azadlığı öz yaşayış sahələrində məhdudlaşdırılmasından ibarətdir. Lakin CPM-in şərh etdiyimiz maddəsində ev dustaqlığının hansı yaşayış sahəsində icra edilə bildiyi müəyyən edilməmişdir.
 Ümumiyyətlə, ev dustaqlığı bu qətimkan tədbirinin icrası üçün müvafiq şəraiti olan yaşayış yerində icra edilməlidir. Burada müvafiq şərait dedikdə, təqsirləndirilən şəxs barəsində CPM-in 163.3-cü mad. sadalanmış məhdudiyyətlərin tətbiq edilməsinin və həmin şəxsin davranışına nəzarət edilməsinin mümkün olduğu şərait başa düşülməlidir.

 Deməli, daimi yaşayış yeri olmayan və ya ev dustaqlığının tətbiq edilməsi üçün müvafiq şəraiti olmayan yaşayış sahəsində yaşayan təqsirləndirilən şəxs barəsində ev dustaqlığı tətbiq edilə bilməz.

 Məhkəmə eyni zamanda törədilmiş cinayəti ağırlaşdıran hallardan asılı olaraq haqqında ev dustaqlığı qətimkan tədbiri seçilmiş təqsirləndirilən şəxsin barəsində CPM-in 163.3-cü mad. nəzərdə tutulmuş məhdudiyyətlər tətbiq edə bilər.

 1) yaşayış yerini tamamilə və ya günün müəyyən vaxtlarında tərk etməmək;

2) elektron nəzarət vastəsini gəzdirmək və həmin vasitənin işlək vəziyyətdə saxlanılması üçün ona xidmət etmək;

3) məhkəmənin müəyyən etdiyi ərazi hüdudlarını tərk etməmək;

4) məhkəmənin müvafiq qərarı olmadan yaşayəş yerini dəyişməmək.

Məhkəmə tərəfindən əlavə vəzifələr müəyyən edilə bilər:

· kütləvi və digər tədbirlər təşkil etməmək və ya belə tədbirlərdə iştirak etməmək;

· məhkəmənin müəyyən etdiyi ərazi hüdudları daxilində müəyyən yerlərə getməmək;

· alkoqolizmdən, narkomaniyadan, taksikomaniyadan və ya zöhrəvi xəstəliklərdən müalicə kursu keçmək;

· müəyyən şəxslərlə ünsiyyətdə olmamaq;

· təqsirləndirilən şəxsin lazımi davranışını və cəmiyyətdən qismən təcrid olunmasını təmin edən digər vastələr.

 Ev dustaqlığı, onun müddətinin müəyyən edilməsi və uzadılması, ev dustaqlığından azad etmə barədə qərarların qəbul edilməsi əsasları və qaydası CPM-in həbs qətimkan tədbirinə aid olan müddəaları ilə tənzimlənir.

 Məhkəmə təqsirləndirilən şəxsin həbsdən azad edilməsi məsələsini həll edərkən ev dustaqlığının qətimkan tədbiri qismində seçilməsi və ya bundan imtina edilməsi barədə qərar qəbul edir. Ev dustaqlığı qətimkan tədbirinin seçilməsi və ya bundan imtina edilməsi barədə məhkəmənin qərarından müvafiq apellyasiya instansiyası məhkəməsinə səlahiyyətli subyektlər tərəfindən şikayət və ya protest verilə bilər.

Həbs qətimkan tədbiri (CPM-in 157-ci mad.). AR CPM-in 7.0.40-cı mad. əsasən həbs - qətimkan tədbiri qismində CPM-də nəzərdə tutulmuş hallarda və qaydada təqsirləndirilən şəxsin azadlığını müvəqqəti məhdudlaşdırmaqla həbs yerində saxlanılmasıdır.

Məhkəmə qərarına əsasən həbs olunmuş şəxs müvəqqəti saxlam yerində 24 saatdan artıq saxlanıla bilməz və bu müddət bitənədək o, istintaq təcridxanasına keçirilməlidir (şəxsin nəqliyyat vasitələri ilə istintaq təcridxanasına aparılması müddəti göstərilən müddətə daxil deyildir). 
 Həbs qətimkan tədbiri qismində yalnız aşağıdakılar nəzərə alınmaqa seçilə bilər (CPM-in 157.2-ci mad):

1) 2 (iki) ildən artıq müddətə azadlıqdan məhrumetmə növündə cəza təyin edilə bilən cinayətlərin törədilməsində ittiham olunan şəxsə; 

2) cinayət prosesini həyata keçirən orqandan gizlənməsinin qarşısını almaq məqəsdi ilə, 2 (iki) ilədək müddətə azadlıqdan məhrumetmə növündə cəza təyin edilə bilən cinayətin törədilməsində ittiham olunan şəxsə; 

3) əvvəllər seçimiş digər qətimkan tədbirinin şərtlərini pozmuş şəxsə və ya hökmün icrasını təmin etmək məqsədilə, barəsində azadlıqdan məhrumetmə növündə cəza təyin edilmiş şəxsə.

CPM-in 156-1-ci mad. əsasən barəsində qətimkan tədbiri seçilmiş şəxslərə elektron nəzarət vasitələrinin tətbiq edilməsi nəzərdə tutulmuşdur. Elektron nəzarət vasitələri CPM-in 163-cü mad. müvafiq olaraq ev dustaqlığı qətimkan tədbiri qismində təqsirləndirilən şəxs barəsində tətbiq edilir.

AR NK 2018-ci il 10 aprel tarixli 144 nömrəli qərarı ilə təsdiq edilmiş 1 nömrəli əlavə ilə “Məhkum edilmiş və ya barəsində qətimkan tədbiri seçilmiş şəxslərə tətbiq edilən elektron nəzarət vasitələrinin SİYAHISI”, həmin tarixdə qəbul edilmiş digər 2 nömrəli əlavə ilə “Məhkum edilmiş və ya barəsində qətimkan tədbiri seçilmiş şəxslərə elektron nəzarət vasitələrinin tətbiqi QAYDALARI” müəyyən edilmişdir.

Məhkum edilmiş və ya barəsində qətimkan tədbiri seçilmiş şəxslərə aşağıdakı elektron nəzarət vasitələri tətbiq edilə bilər:

1. elektron qolbaq;

2. mobil nəzarət qurğusu;

3. ev nəzarət stansiyası;

4. ev siqnal ötürücüsü.

Təqsirləndirilən şəxsin barəsində həbs qətimkan tədbirinin seçilməsi zamanı məhkəmələr həbs qətimkan tədbirinin seçilməsi üçün maddi və prosessual hüquqi əsasların olub-olmamasını yoxlamalıdır. Elmi ədəbiyyatlarda qətimkan tədbirinin seçilməsinin maddi və prosessual əsaları müəyyən edilmişdir. Qeyd edək ki, qətimkan tədbirlərinin əsaslarının belə təsnifatı V.P.Bojyevin redaktəsilə yazılmış “Cinayət prosesi” dərsliyində müəllif E.A.Odya tərəfindən verilmişdir. 

Həbs qətimkan tədbirinin seçilməsi və tətbiqi qaydası. AR Alli Məhkəmənin Plenumunun “Təqsirləndirilən şəxslər barəsində həbs qətimkan tədbirinin seçilməsi ilə bağlı taqımlara baxılarkən məhkəmələr tərəfindən qanunvericiliyin tətbiq təcrübəsi haqqında” 3 noyabr 2009-cu il tarixli qərarında da qeyd olunanlara əsasən belə nəticəyə gəlmək Təqsirsizlik prezumpsiyasına müvafiq olaraq şəxsin cinayət qanunu ilə nəzərdə tutulmuş əməlin törədilməsinə aidiyyəti sübut olunmadıqda, o, həbs oluna və ya zərurət olmadıqda həbsdə saxlanıla bilməz. Müstəntiq, ibtidai araşdırmaya prosessual rəhbərliyi həyata keçirən prokuror və ya məhkəmə eyni cinayət işi, yaxud əlaqəli bir neçə cinayət işi üzrə ittiham olunan şəxslərin ayrılıqda saxlanılması, təqsirləndirilən şəxsin digər həbs olunmuş şəxslərlə ünsiyyətin qarşısının, habelə həbs olunmuş şəxslərin saxlanılması qaydalarına zidd olmayan digər məsələlər barədə istintaq təcridxanasının müdiriyyətinə göstərişlər verə bilər.

 AR CPM-in 157.5-ci mad. əsasən həbsin qətimkan tədbir qismində seçilməsi məsələsinə baxarkən məhkəmə təqsirləndirilən şəxsin həbsdə saxlanılmaqla cəmiyyətdən təcrid edilməsinə zərurət olmadığı qərarına gəldikdə, həbs ev dustaqlığı ilə əvəz etməyə haqlıdır. Məhkəmə həbs barədə qərara çıxarmaqla eyni vaxtda təqsirləndirilən şəxsin girov qoyulmaqla həbsdən azad edilməsinin mümkünlüyü məsələsini həll edə bilər və belə azad etməni mümkün hesab etdikdə, girovun məbləğini müəyyən edir. Məhkəmə girovun yolverilməzliyi və girovun məbləği barədə qərarına müdafiə tərəfinin vəsaiti ilə yenidən baxa bilər.

 Yeri gəlmişkən, AR-in Konstitusiya Məhkəməsinin Plenumu 2010-cu il tarixli qərarı ilə AR CPM-in 157.5-ci mad. şərh verərək qərara almışdır ki, CPM-in 157.5-ci maddəsi həmin Məcəllənin 154.4,156.2 və 163.2-ci maddələrinin tələblərinə riayət olunmaqla tətbiq edilməlidir. Məhkəmə həbsin qətimkan tədbiri qismində seçilməsi məsələsinə baxarkən müdafiə tərəfinin vəsatəti olduqda və təqsirləndirilən şəxsin həbsdə saxlanılmaqla cəmiyyətdən təcrid edilməsinə zərurət olmadığı qərarına gəldikdə, həbs ev dustaqlığı ilə əvəz etməyə haqlıdır.

Həbs qətimkan tədbirinin müddəti (CPM-in 158-ci mad.). Cinayət işi üzrə məhkəməyədək icraat zamanı qətimkan tədbiri qismində həbs seçilməsi barədə qərara qəbul edərkən məhkəmə təqsirləndirilən şəxsin həbsdə saxlanılma müddətini böyük ictimai təhlükə törətməyən cinayət törədilməsinə görə 2 (iki) ay həddində, az ağır cinayət törədilməsinə görə 3(üç) ay həddində “ağır və xüsusilə ağır cinayət törədilməsinə görə isə 4(dörd) ay həddində müəyyən edir.
Cinayət işi üzrə məhkəməyədək icraat zamanı həbsdə saxlama müddəti CPM-in 159-cu mad. nəzərdə tutulmuş həmin müddətlərin azaldılması halları istisna olmaqla, yuxarıda göstərilən müddətlərdən a artıq ola bilməz. Şəxsin həbsdə, ev dustaqlığında və tibb müəssisəsində saxlanıldığı bütün müddətlər toplanılmaqla bütövlükdə təqsirləndirilən şəxsin həbsdə saxlama müddətinin axımı məhkəməyə göndərilmiş cinayət işi üzrə qətimkan tədbiri ilə bağlı məsələyə baxıldıqda, yaxud həbs və ya ev dustaqlığı qismində qətimkan tədbirinə xitam verdiyi gün dayandırılır. Cinayət işi üzrə məhkəməyədək icraat zamanı təqsirləndirilən şəxsin həbsdə saxlanılması müddəti işin mürəkkəbliyi ilə əlaqədar müstəntiqin əsaslandırılmış vəsatəti və ibtidai araşdırmaya prosessual rəhbərliyi həyata keçirən prokurorun təqdimatı əsasında böyük ictimai təhlükə törətməyə cinayətlər üzrə 1(bir) aydan az ağır cinayətlər üzrə 2 (iki) aydan, ağır cinayətlər üzrə 3 (üç)aydan, xüsusilə ağır cinayətlər üzrə isə 4 (dörd) aydan artıq olmayan müddətə məhkəmə tərəfindən uzadıla bilər.

 Məhkəməyədək icraat zamanı işin müstəsna dərəcədə mürəkkəbliyi ilə əlaqədar həbsdə saxlama müddəti CPM-in 159.3-cü mad. nəzərdə tutulmuş qaydada az ağır cinayətlər üzrə 2(iki) aydan, ağır cinayətlər üzrə 3(üç) aydan xüsusilə ağır cinayətlər üzrə isə 5 (beş) aydan artıq olmayan müddətə məhkəmə tərəfindən uzadıla bilər.

 Həbsdə saxlanılma müddətinin uzadılması barədə qərar qəbul edərkən həbsin ev dustaqlığı ilə əvəz edilməsi, habelə girov qoyulmaqla təqsirləndirilən şəxsin azad edilməsinin mümkünlüyü və girovun məbləğinin müəyyən edilməsi hüququ məhkəmədə saxlanılır.

 Təqsirləndirilən şəxsin həbsdə saxlanılması müddətinin uzadılması barədə qərar qəbul edərkən, məhkəmə həbsdə saxlanılmanın sonrakı müddətinin CPM-in 159.1 və 159.2-ci mad. nəzərdə tutulmuş hədlərdə müəyyən edir.

 Həbsdə saxlanılma müddətinin uzadılması və ya bundan imtina edilməsi barədə məhkəmə qərarından apellyasiya instansiyası məhkəməsinə şikayət və ya protest verilə bilər. Apellyasiya instansiyası məhkəməsinin bu məsələ üzrə qərarı qətidir.

 Cinayət işinin məhkəməyədək icraatı zamanı təqsirləndirilən şəxsin həbsdə saxlanılmasının son müddəti, bir qayda olaraq, aşağıdakılardan artıq ola bilməz:

· böyük ictimai təhlükə törətməyən cinayətlər üzrə - 3(üç) ay;

· az ağır cinayətlər üzrə 7(yeddi) ay;

· ağır cinayətlər üzrə 10 (on) ay;

· xüsusilə ağır cinayətlər üzrə 13(on üç) ay.

Cinayət işi üzrə məhkəməyədək icraat zamanı toplanmış materialların həcminin böyüklüyü və ya təqsirləndirilən şəxslərin sayının çoxluğu işin istintaqının gecikdirdiyi və başqa formada çətinlik yaratdığı müstəsna hallarda təqsirləndirilən şəxsin həbsdə saxlanılmasının 159.7-ci mad. göstərilən son müddəti CPM-in 159.8.1-ci mad. nəzərdə tutulmuş qaydada az ağır və ağır cinayətlər üzrə 3(üç) aydan, xüsusilə ağır cinayətlər üzrə 6(altı) aydan artıq olmayan müddətə məhkəmə tərəfindən uzadıla bilər. 

NƏTİCƏ
Beləliklə, cinayət mühakimə icraatı şəxsiyyət hüquqlarının ən nəzərə çarpacaq dərəcədə toxunulan dövlət fəaliyyətinin sferasıdır. Burada psixi və fiziki təsirlə müşayiət olunan cinayət-prosessual məcburiyyətin müxtəlif tədbirlərinin tətbiqi mümkündür. Şəxsin cinayət təqibi, cinayət məsuliyyətinə cəlb edilməsi, onun azadlığı, əmlakı ilə bağlı məsələlər həll olunur. Cinayət mühakimə icraatına cinayətdən zərər çəkmiş şəxslər və digər hüquqlara malik olan və bundan onların taleləri, bir sıra hallarda isə həyatları asılı olduğu üçün bu hüquqların konstitusiyanın tələblərinə uyğun olaraq qorunmasına ehtiyacı olan şəxslər cəlb edilirlər.

Cinayət prosesinin hər bir iştirakçısı müəyyən hüquqlara malikdir və müəyyən vəzifələr daşıyır. Onlardan bəzisi isə, daha dəqiq desək, şübhəli və təqsirləndirilən şəxs, müdafiəçi, zərər çəkən şəxs, mülki iddiaçı, mülki cavabdeh və onların qanuni nümayəndələri cinayət prosesində öz şəxsi maraqlarını da güdür. Proses iştirakçılarının hüquq və qanuni maraqlarını təmin etmək üçün qanunverici hüquqi vasitələrin məcmusunu müəyyən edir – eyni zamanda proses iştirakçılarının hüquqlarının təminatı və cinayət işləri üzrə ədalət mühakiməsinin təminatı olan prosessual təminatdır.

Cinayət mühakimə icraatı cinayət prosesini həyata keçirən orqanlar tərəfindən qəbul edilən prosessual qərar və onlara müvafiq olaraq edilən, həmişə bu və ya digər dərəcədə kiminsə hüquq və maraqlarına toxunan və çox vaxt insanların öz hüquq və azadlıqlarını həyata keçirmək imkanlarına müəyyən məhdudiyyətlərlə bağlı olan prosessual hərəkətlərdən ibarətdir. 

           Tərtib etdi: «Cinayət prosesi» kafedrasının rəisi, 

                              polis polkovniki, h.ü.f.d., dosent             

                                                                                       Səyyad Ağayev
Mövzu № 4 

“Hadisə yerinə baxış və digər təxirəsalınmaz istintaq hərəkətlərinin 
yerinə yetirilməsində əlaqədar xidmətlərin qarşısında duran 
vəzifələr və qarşılıqlı fəaliyyətin təşkili”
P L A N :

         G  İ   R  İ  Ş
1. İstintaq baxışının anlayışı, növləri və vəzifələri.

2. Hadisə yerinə baxışın mərhələləri və onların mahiyyəti.

3. Hadisə yerinə baxışın nəticələrinin rəsmiləşdirilməsi.

         N  Ə  T   İ  C  Ə

9. Дознание в органах внутренних дел: учеб. Пособие для студентов вузов, обучающихся по специальности «Юриспруденция» / [Ф.К.Зиннуров и др.] под ред. Н.В. Румянцева, Ф.К. Зиннурова. – М.: ЮНИТИ-ДАНА: Закон и право, 2010. – 375 с.
G  İ  R  İ  Ş
Cinayətin tördilməsi şəraitinin müəyyən edilməsində,  maddi sübutların yığılmasında və cinayət işi üzrə digər halların müəyyən edilməsində baxış istintaq hərəkəti böyük əhəmiyyət kəsb edir.

Baxışa cəlb ediləcək obyektlərin dairəsindən asılı olaraq, baxış istintaq hərəkəti bir neçə növə ayrılır. Baxış istintaq hərəkəti cinayət-prosessual qanunvericiliyin normaları çərçivəsində həyata keçirilir. Başqa istintaq hərəkətləri kimi baxış istintaq hərəkətində də müəyən taktiki üsullar tətbiq edilir.

Baxış istintaq hərəkətinin ən geniş tətbiq edilən növü hadisə yerinə baxışdır. Hadisə yerinə baxış istintaqın təməl daşını təşkil edir.

Müstəntiq və təhqiqat aparan şəxs tərəfindən baxışın tam, obyektiv, hərtərəfli və vaxtında aparılması cinayət işinin nəticəsinə müsbət təsir göstərir, yəni cinayətin açılmasını və istintaqının keyfiyyətlə başa çatmasını təmin edir. Əfsuslar olsun ki, baxışın ayrı-ayr növləri hər bir halda keyfiyyətli aparılmır. Bu da öz növbəsində istintaqın nəticəsinə mənfi təsir göstərir. Bu mühaziərədə biz, baxış istintaq hərəkətinin növləri, məqsədi, hadisə yerinə baxışın mərhələləri, üsulları və nəticələrinin rəsmiləşdirilməsi meyitin qəbrdən çıxarılması və şəxsi müayinənin aparılması kimi mühüm sualları aydınlaşdıracağıq.

Mühazirədə istintaq baxışının anlayışı, növləri, prosessual əsasları, hadisə yerinə baxışın anlayışı, mərhələləri və onların hər birinin mahiyyəti, hadisə yerinə baxışın taktiki üsulları, onun nəticələrinin rəsmiləşdirilməsi həmçinin hadisə yerinə baxış protokoluna əlavə olunan çertyoj və sxemlərin tərtib edilməsi qaydaları ətraflı təhlil olunacaqdır.

Ədəbiyyat siyahısında göstərilən «Hadisə yerinə baxış» tədris-metodik vəsaitin daha dərindən öyrənilməsi tövsiyyə olunur. 

Sual 1. 
İstintaq baxışının anlayışı, növləri və vəzifələri
Cinayət izlərini və digər maddi sübutları tapmaq, cinayətin törədilməsi şəraitini, habelə cinayətin açılması üçün əhəmiyyəti olan başqa halları aydınlaşdırmaq məqsədi ilə istintaq müayinəsi həyata keçirilir.

Baxış müstəqil istintaq hərəkətidir. O, digər istintaq hərəkətləri ilə bəzi oxşar cəhətlərə malik olsa da prosessual təbiətinə və aparılması taktikasına görə onlardan ciddi fərqlənir.

Baxışın məqsədi:

1. Cinayətin və onun izlərinin aşkar edilməsi;

2. Cinayətin törədilməsi şəraitinin aydınlaşdırılması;

3. Cinayətin açılması üçün başqa halların aydınlaşdırılması.


Baxışa cəlb edilən obyektlərdən asılı olaraq baxış aşağıdakı növlərə bölünür:

a) hadisə yerinə baxış;

b) əşyalara baxış;

c) sənədlərə baxış;

ç) meyitə tapıldığı yerdə baxış;

d) bilavasitə hadisə yeri olmayan binalara və ayrı-ayrı yerlərə baxış;

ə) heyvanlara baxış;

c) şəxsi müayinə.

Əşyalara baxış onların ümumi görünüşünün öyrənilməsi ilə başlanır. Müstəntiq əşyanın vəziyyətini, onun adını və təyinatını, buna zərurət olduqda həmin əşyadan istifadə edilməsi qaydalarını müəyyənləşdirir. Sonra isə baxış prosesində əşyanın fərdi əlamətləri, onun qüsurları və xüsusiyyətləri, hansı təyinat üzrə istifadə edilməsini göstərən əlamətləri aşkar edilir.

Sənədlərə baxış sənəddə maddi sübut əhəmiyyəti kəsb edən əlamətlərin aşkar edilməsi, qeydə alınması, habelə onlarda əks olunan halların və faktların müəyyənləşdirilməsi məqsədi ilə həyata keçirilir. Sənədlərə baxış bir qayda olaraq, maraq doğuran  sənədin nədən ibarət olmasını, onun kimdə və harada saxlanılmasını, sənədin mənşəyini, onun ünvan sahibinə kimdən daxil olmasının aydınlaşdırılması ilə başlanır.

Müstəntiq maddi sübut əhəmiyyəti kəsb edən sənədlərə baxış zamanı onların həqiqiliyini aydınlaşdırmaq məqsədi ilə mümkün olan vasitələrdən  istifadə etməlidir. Bu məqsədlə o, sənədin məzmunu, formasını, materialını və ayrı-ayrı hissələrini, imzanı, möhür, ştamp əkslərini və s. öyrənməlidir.

Meyitə baxış əsasən ölümün nə vaxt baş verməsini, cinayətin şəraitini və zərər çəkmiş şəxsin şəxsiyyətini müəyyən etməyə kömək edən izlərin və ya başqa maddi sübutların əlamətlərini tapmaq məqsədini daşıyır. Meyitə baxış bir çox hallarda ölümün səbəbinin, cinayət törədilən zaman tətbiq olunan silahın və ya alətin növünün müəyyənləşdirilməsinə də kömək edir.

Meyitə baxış zamanı əsasən onun ümumi vəziyyəti tədqiq olunur, həmçinin onun paltarlarına,  çılpaq bədəninə və onda olan zədələrə baxış keçirilir.

Binaya və ya müəyyən yerlərə baxış əsasən həmin binanın və ya yerin bilavasitə cinayət hadisəsi ilə əlaqəsi olmadığı hallarda aparılır.

Təqsirləndirilən və ya şübhə edilən şəxs öz ifadəsində cinayətin izlərinin və cinayət alətlərinin habelə başqa maddi sübutları gizlətdikləri yerləri göstərdikləri hallarda, binaya yaxud müəyyən yerlərə baxış keçirilə bilər. Belə hallarda baxışda təqsirləndirilən, yaxud şübhə edilən şəxsin iştirakı məcburidir. Bu növ baxışın obyekti ambar, ticarət, istehsalat və yaşayış binaları, müəyyən müxtəlif ərazi sahələri, cinayət etmiş şəxslərin görüşdüyü yerlər ola bilər. Binaya və ya müəyyən yerlərə baxış hadisə yerinə baxışın ümumi qaydaları əsasında həyata keçirilir.

Bir sıra cinayətlərin istintaqı prosesində məsələn, mal-qara oğurluğu zamanı heyvanlara baxışın keçirilməsi zərurəti meydana çıxır. Bu kimi hallarda adətən baxışın məqsədi heyvanın müəyyən təsərrüfat və ya konkret şəxsə aid olmasını aydınlaşdırmağa, habelə heyvanın eyniləşdirilməsini həyata keçirməyə imkan verən  əlamətlərinin aşkar edilməsindən ibarətdir.

Sənədlərə və əşyalara baxış bir qayda olaraq, müvafiq istintaq hərəkətləri aparılarkən həyata keçirilir. Baxış nəticəsində əşya və sənəd haqqında əldə olunan məlumatlar həmin istintaq hərəkəti protokolunda əks etdirilir.

Əşyanı və ya sənədi yerindəcə müəyyən etmək mümkün olmadıqda müstəntiq onları götürür, möhürləyir və bundan sonra isə onlara müvafiq şəraitdə baxış keçirilir.

Şəxsi müayinə və meyitin qəbirdən çıxarılması. Məhkəmə-tibb ekspertizanın keçirilməsi tələb edilmədiyi halda şübhəli, təqsirləndirilən, zərər çəkmiş şəxsin və ya şahidin bədənində cinayətin izlərini və ya xüsusi əlamətləri aşkar etmək məqsədilə müstəntiq onların şəxsi müayinəsini apara bilər (CPM-in 238-ci mad.).
Şəxsi müayinə aparılması haqqında  məhkəmənin və ya müstəntiqin qərarı, barəsində qərar çıxarılan şəxs üçün məcburidir. Şəxsin tutulması və ya həbs edilməsi halları istisna olmaqla insanın iradəsinə zidd onun şəxsi müayinəsi yalnız məhkəmənin qərarı əsasında aparılır.

Təqsirləndirilən və ya şübhəli şəxs üzərində şəxsi müayinənin aparılmasında onun müdafiəçisi iştirak etmək hüququna malikdir.

Zəruri hallarda şəxsi müayinə həkimin və ya məhkəmə təbabəti sahəsində mütəxəssisin iştirakı ilə aparılır. Barəsində şəxsi müayinə aparılan şəxsin soyundurulması ilə müşayiət ediən şəxsi müayinə eyni cinsdən olan şəxslərin iştirakı ilə aparılır.

Əks cinsdən olan şəxsin soyundurulması zərurəti yarandığı halda müstəntiq, təqsirləndirilən və ya şübhəli şəxsin müdafiəçisi həmin istintaq hərəkətinin aparılmasında iştirak edə bilməz. Bu  halda müstəntiqin tapşırığı ilə şəxsi müayinə həkimin və ya məhkəmə təbabəti sahəsində mütəxəssisin iştirakı ilə aparılır.

Şəxsi müayinə qurtardıqdan sonra müstəntiq bu istintaq hərəkətinin protokolunu tərtib edir və bu protokolda aşağıdakılar göstərilir: 

– şəxsi müayinənin aparıldığı vaxt, tarix və yer;

– müstəntiqin soyadı, adı və atasının adı, vəzifəsi;

–şəxsi müayinədə iştirak etmiş məhkəmə təbabəti sahəsində mütəxəssisin və ya həkimin vəzifəsi, soyadı, adı və atasının adı;

– şəxsi müayinənin aparılmasında iştirak edən şəxslərin soyadı, adı və atasının adı, habelə onların doğulduğu il, ay, gün və yer, vətəndaşlığı, təhsili, iş yeri, məşğuliyyət növü və ya vəzifələri, faktiki yaşadıqları və qeydiyyatda olduqları yer;

– müşahidə edilmə ardıcıllığı ilə şəxsi müayinə zamanı bütün aşkar olunanlar.

 Şəxsi müayinə protokolu ona öz qeydlərinin daxil edilməsini tələb etmək hüququna malik olan istintaq  hərəkətinin bütün iştirakçıları tərəfindən imzalanır. Protokol  bir neçə səhifədə tərtib edildikdə onun hər bir vərəqi istintaq hərəkətinin iştirakçıları tərəfindən imzalanır.

Meyitin qəbirdən çıxarılması zərurəti olduqda müstəntiq ibtidai araşdırmaya prosessual rəhbərliyi həyata keçirən prokuror qarşısında meyitin qəbirdən çıxarılmasına icazə alınması üçün məhkəməyə təqdimatla müraciət edilməsi barədə əsaslandırılmış vəsatət qaldırır. Meyitin qəbirdən çıxarılması yalnız məhkəmənin qərarı əsasında həyata keçirilə bilər (CPM-in 237-ci mad).

Meyit müstəntiqin, məhkəmə təbabəti sahəsində mütəxəssisin, ölmüş şəxsin yaxın qohumlarının və ya onun qanuni nümayəndələrinin (onların istəyindən asılı olaraq) iştirakı ilə qəbirdən çıxarılır. Qəbirdən çıxarıldıqdan sonra meyit göstərilən şəxslərin müşayiəti ilə digər tədqiqatların aparılması üçün müvafiq tibb idarəsinə aparıla bilər.

Meyitin qəbirdən çıxarılmasında müstəntiqin göstərişi və ya icazəsi ilə foto, video və kino çəkilişdən və ya digər yazan texniki vasitələrdən istifadə edilə bilər.

Meyitin qəbirdən çıxarılması qurtardıqdan sonra müstəntiq bu istintaq hərəkətinin protokolunu tərtib edir və həmin protokolda aşağıdakılar göstərilir:

– meyitin qəbirdən çıxarıldığı vaxt, tarix və yer;

– müstəntiqin soyadı, adı və atasının adı, vəzifəsi;

– meyitin qəbirdən çıxarılmasında iştirak etmiş məhkəmə təbabəti sahəsində mütəxəssisin vəzifəsi, soyadı, adı və atasının adı;

– meyitin qəbirdən çıxarılmasında iştirak etmiş şəxslərin soyadı, adı və atasının adı, habelə onların doğulduğu il, ay, gün və yer, vətəndaşlığı, təhsili, iş yeri, məşğuliyyət növü və ya vəzifələri, faktiki yaşadıqları və qeydiyyatda olduqları yer;

– meyitin qəbirdən çıxarılmasında ölənin yaxın qohumlarının və ya onun qanuni nümayəndələrinin iştirak etdiyi halda onların soyadı, adı, atasının adı, doğulduğu il, ay, gün, yer habelə faktiki yaşadıqları və qeydiyyatda olduqları yer;

– meyitin qəbirdən çıxarılmasının xüsusiyyətləri, xüsusən fotoçəkilişi və ya meyitin qəbirdən çıxarılması zamanı video və kino çəkilişdən və ya digər vasitələrdən istifadə edilməsi haqqında qeyd;

– müşahidə edilmə ardıcıllığı ilə meyitin qəbirdən çıxarılması zamanı bütün aşkar olunanlar;

– meyitin qəbirdən çıxarılması haqqında protokol ona öz qeydlərini daxil edilməsini tələb etmək hüququna malik olan istintaq hərəkətinin bütün iştirakçıları tərəfindən imzalanır. Protokol  bir neçə səhifədə tərtib edildikdə onun hər bir vərəqi istintaq hərəkətinin iştirakçıları tərəfindən imzalanır;

– meyitin qəbirdən çıxarılması zamanı foto, video və kino çəkilişdən və ya digər yazan texniki vasitələrdən istifadə edildikdə, müvafiq olaraq fotoşəkillər və ya çəkiliş lentləri, yaxud başqa məlumat daşıyıcıları protokola əlavə olunur.

Baxışın vəzifələri maddi sübutlar yığmaq və onları tədqiq etməkdir.

Baxışın əhəmiyyəti ondan ibarətdir ki, yığılmış və tədqiq edilmiş maddi sübutlar əsasında müstəntiq cinayət işinin istintaqını düzgün istiqamətləndirir.

Sual 2.
 Hadisə yerinə baxışın mərhələləri 

və onların mahiyyəti
Baxışın yuxarıda göstərilən növləri sırasında hadisə yerinə baxış bütün hallarda müstəqil istintaq  hərəkəti kimi aparılır və cinayət işi üzrə sübutların toplanmasında mühüm əhəmiyyət kəsb edir.

Hadisə yerinə baxış müstəqil istintaq hərəkətidir Azərbaycan Respublikası CPM-in 236-cı maddəsi ilə tənzimlənir.

Hüquq ədəbiyyatlarında hadisə yerinə baxışa verilən təriflər bəzən bütün tələblərə cavab vermir.

Şalamov M.P. göstərir ki, hadisə yerinə baxış cinayət izlərini və müxtəlif maddi sübutların aşkar edilməsi, baş vermiş hadisənin vəziyyətinin və iş üçün əhəmiyyəti olan digər halların qeydə alınması məqsədi ilə aparılan istintaq hərəkətidir.

A.N.Vasilyevə görə hadisə yerinə baxış cinayətin izlərini və digər sübutları tapmaq, cinayətin törədilmə şəraitini, habelə cinayətin açılması üçün əhəmiyyəti olan başqa halları aydınlaşdırmaq məqsədi ilə hadisə yerini müstəntiqin bilavasitə qavraması və qeydə alması yolu ilə tədqiq etməsindən ibarət olan istintaq hərəkətidir.

R.S. Belkin hadisə yerinə baxışa daha düzgün və tam tərif vermişdir. O, göstərir ki, hadisə yerinə baxış başqa sübutların məcmusu ilə istintaqı aparılan hadisənin mexanizmi və digər halları haqqında nəticə çıxarmağa imkan verən və hadisə yerinin vəziyyətinin, cinayətin və cinayətkarların izlərinin və digər faktiki məlumatların müəyyənləşdirilməsinə, qeydə alınmasına və tədqiq olunmasına yönəlmiş təxirəsalınmaz istintaq hərəkətidir.

Hadisə yerinə baxışın əsas vəzifələri aşağıdakılardır:

1) cinayətin baş verməsi şəraitinin, onun mexanizminin və digər halların aydınlaşdırılması;

2) hadisə yerinə baxış protokolunda və protokola edilən əlavələrdə hadisə yerinin bütün vəziyyətinin tam və dəqiq əks etdirilməsi;

3) cinayət hadisəsinin baş verdiyi vəziyyəti canlandırmaq və istintaqı düzgün istiqamətə yönəltmək üçün lazımi fərziyyələrin müəyyənləşdirilməsi;

4) başqa sübutların aşkar edilməsi və ya yoxlanılması üçün istifadə oluna biləcək məlumatların müəyyənləşdirilməsi;

5) cinayətkarların şəxsiyyətini və bir sıra hallarda isə cinayətin motivinin müəyyən edilməsi.

Hadisə yerinə baxışın əsas prinsiplərinə aşağıdakılar aiddir.

Qanunçuluq - bu istintaq hərəkətinin cinayət-prosessual qanunvericiliyin normaları əsasında və onlara tam müvafiq surətdə aparılmasını tələb edir. Cinayət-prosessual qanunvericiliyin müvafiq normalarının tələblərinə zidd həyata keçirilən baxışa yol verilə bilməz.

Təxirəsalınmazlıq, müstəntiqin və hadisə yerinə baxışın digər iştirakçılarının hadisə yerinə yubanmadan getmələri kimi, dərhal baxışa başlamaları ilə təmin edilir. Yalnız belə olduğu  halda maddi sübutlar ola bilən izləri və predmetləri maksimum sayda aşkar etmək, götürmək, tədqiq etmək və rəsmiləşdirmək, eləcə də onların  itkisinin qarşısını almaq olar.

Tamlıq, bu istintaq hərəkətinin elə bir  səviyyədə həyata keçirilməsindən ibarətdir ki, bu zaman istintaqı aparılan cinayətə aid bütün izlər və predmetlər aşkar edilir, götürülür və hadisə yerinə baxış protokolunda qeyd edilir.

Planlılıq, hadisə yerində müstəntiqin dərketmə hərəkətlərinin ardıcıllığının düzgün müəyyən edilməsi deməkdir. Buna o şərtlə nail olmaq olar ki, müstəntiq hadisə yerinin şəraitinə, ayrı-ayrı izlərin və predmetlərin təsadüfi məcmusuna deyil, cinayətkarın, onun qurbanlarının və sair şəxslərin qanunauyğun şəkildə əks etdirən qarşılıqlı əlaqəli subyektlər sistemində yanaşır.

Obyektivlik, hadisə yerinə baxış zamanı izlərin və predmetlərin müstəntiq tərəfindən irəli sürülən fərziyyələrlə təsdiq edilib-edilməməsindən ibarətdir.

Hadisə yerinə baxışın taktiki üsulları:

– baxışın vaxtında keçirilməsi; 

– bütün faktiki məlumatların müəyyən edilməsi (nəyi görür və qeyd edir); 

– metodik cəhətdən hadisə yerinə baxışın düzgün və planlı təşkil edilməsi;

– baxış zamanı kriminalistik-texniki vasitələrin tətbiqi; 

– baxışa vahid rəhbərlik-hadisə yerində baxışa müstəntiq rəhbərlik edir. 

Cinayət hadisəsini müşahidə edən və cinayətdən zərər çəkmiş şəxslər, adətən, baş vermiş hadisə haqqında yaxın polis şöbəsinə və ya istintaq, prokurorluq orqanlarına xəbər verirlər. Müstəntiq verilən məlumatın  xarakterindən asılı olaraq, hadisə yerinə baxış məsələsini həll etməlidir.

Hadisə yerinə baxış 3 (üç) mərhələdən ibarətdir: 1) hazırlıq; 2) işçi; 3) nəticələrin rəsmiləşdirilməsi.

 Hadisə yerinə baxışın hazırlıq mərhələsi iki hissədən ibarətdir:

a) müstəntiqin hadisə yerinə gələnə qədər gördüyü işlər;

b) onun hadisə yerinə gələndən sonra baxışa başlayana qədər gördüyü işlər.

Müstəntiq hadisə yerinə gələnə qədər aşağıdakı hazırlıq işlərini həyata keçirməlidir:

- hadisə yerinin toxunulmazlığınn təmin etməli;

- baxışda tətbiq edilən elmi-texniki vasitələrin yararlı olmasını yoxlamalı;

- baxışa cəlb ediləcək şəxslərin dairəsini müəyyənləşdirməli və onların iştirakını təmin etməli.
Müstəntiq hadisə yerinə gəldikdən sonra baxışa başlamaq üçün aşağıdakı hazırlıq işlərini görməlidir:

a) baxışa maneçilik göstərə bilən şəxsləri hadisə yerindən kənar etməli;

b) zərurət yarandıqda hadisədən zərər çəkmiş şəxslərə tibbi yardımın göstərilməsi;
c) ilk hadisə yerinə gələn polis işçiləri tərəfindən hadisə yerinin qorunub-qorunmamasının və cinayətkarın aşkar edilməsini, onun yaxalanmasının təşkil edilməsini müəyyənləşdirməli;

ç) hadisə haqqında məlumat toplamalı;

d) əgər hal şahidləri dəvət edilməmişsə, onları dəvət etməli, hüquq və vəzifələrini onlara izah etməli;

e) baxış yerinin sərhədlərini və baxışın aparılma metodunu müəyyənləşdirməli;

ə) hadisə yerinin toxunulmazlığını təmin etməli.

Müstəntiq cinayət haqqında məlumat alan kimi mümkün qədər tez bir zamanda hadisə yerinə baxış keçirməyə başlamalıdır. Lakin o, hadisə yerinə nə qədər tez getsə də cinayət hadisənin baş verməsi ilə onun hadisə yerinə getməsi arasında müəyyən müddət keçir. Bu müddət ərzində hadisə yerinin vəziyyəti və ya orada olan ayrı-ayrı izlər və maddi sübutlar qəsdən, bəzi hallarda isə heç bir marağı olmayan şəxslər tərəfindən dəyişilə və ya məhv edilə bilər. Belə halların qarşısını almaq məqsədi ilə müstəntiq hadisə yerinin toxunulmazlığını təcili olaraq təmin etmək üçün tədbirlər  görməlidir.

Cinayət hadisəsinin baş verməsi barədə bilavasitə sahə müvəkkilinə və ya polis şöbəsinin başqa işçilərinə xəbər verilə bilər. Bu zaman cinayət hadisəsi xəbərini alan hər bir polis işçisi dərhal hadisə yerinə getməli və bu barədə müstəntiqə xəbər verməlidir.

Hadisə yerinə gələn polis işçiləri hər şeydən əvvəl zərər çəkmiş şəxsə tibbi yardımın göstərilməsi məsələsini həll etməlidir.

Əgər zərər çəkmiş şəxsə tibbi yardım göstərmək zəruridirsə, o, dərhal yaxında olan həkim məntəqəsinə aparılmalıdır. Polis işçisi zərərçəkmiş şəxsi həkim məntəqəsinə apararkən, hadisə haqqında bir sıra məlumatları ondan aydınlaşdırmalıdır. Bu zaman cinayətkarın sayı, onların zərərçəkmiş şəxsin tanıması, zahiri görünüşləri və s. məsələlər haqqında ətraflı məlumat alması zəruridir.

Baxışda tətbiq edilən elmi-texniki vasitələrin yararlı olmasının yoxlanılması. Hadisə yerinə baxış zamanı elmi-texniki vasitələrdən bacarıqla istifadə  edilməsi onun keyfiyyətli aparılmasını təmin edilməsində mühüm rol oynayır. Elmi-texniki vasitələrdən düzgün istifadə edilməməsi və eləcə də müstəntiqin təşəbbüssüzlüyü baxışın keyfiyyətsiz aparılmasına səbəb olur.
Hadisə yerində izlərin və digər maddi sübutların götürülməsində, qeyd edilməsində istintaq çamadanında olan vasitələrdən geniş istifadə edilməlidir. İstintaq çamadanında müstəntiqin müxtəlif izlər, digər maddi sübutlar üzərində müvəffəqiyyətlə baxış aparılmasını təmin edən bütün zəruri alət və vasitələr yerləşir. O, bunların yararlı halda saxlanılmasına xüsusi qayğı göstərməlidir. Çünki hər hansı alətin və ya vasitənin olmaması və yararsız olması müstəntiqin işini çətinləşdirir və baxışın keyfiyyətinə mənfi təsir göstərir. Məsələn, hadisə yerində qalmış ayaq və əl-barmaq izlərinin gips və ya müxtəlif tozlar olmadan götürmək mümkün deyildir. Həmçinin, xətkeş və kompas olmadan ölçmək və  coğrafi istiqamətini müəyyənləşdirmək qeyri mümkündür.

Odur ki, müstəntiq hadisə yerinə gələrkən, istintaq çamadanındakı alət və vasitələrin tamlığını yoxlamalıdır.

Hal şahidlərinin dəvət edilməsi.  Cinayət-prosessual qanunvericiliyi baxış aparılarkən, hal şahidlərinin iştirakını nəzərdə tutur. Qanuna edilən son dəyişikliyə görə (29 noyabr 2016-cı il) hadisə yerinin baxışı zamanı azı 2 (iki) halşahidi iştirak etmədikdə videoçəkilişdən istifadə məcburidir.

Müstəntiq hal şahidlərinin baxış zamanı nə kimi hüquq və vəzifələrə malik olmalarını, baxışın məqsədini onlara izah edir.

O, baxış zamanı hadisə yerində aşkara çıxarılan əşyaların əlamətləri ilə hal şahidlərini tanış etməli və törədilmiş cinayətlə bu əşyaların nə dərəcədə əlaqədar olmasını onlarla birlikdə aydınlaşdırmalıdır. Bu baxışın dəqiq aparılmasına və eləcə də baxış protokolunun dolğun yazılmasını təmin edir. Nəzərə almaq lazımdır ki, hadisə yerinin baxış protokolu cinayət işləri üzrə sübut növlərindən biri sayılır (CPM-in 134.2-ci mad.).

Əgər hadisə yerinən baxış protokolunun dolğunluğu haqqında şübhə yaranarsa, məhkəmə bunun hadisə yerinə baxış zamanı iştirak edən hal şahidləri məhkəməyə dəvət edib onları dindirmək yolu ilə yoxlaya bilər.

Baxış aparılarkən, hal şahidlərindən başqa, buna zərurət olduqda  müstəntiq  tərəfindən  hadisə yerinə təqsirləndirilən şəxs və ya şübhəli şəxs, zərər çəkmiş şəxs, şahidlər də dəvət oluna bilərlər (CPM-in 236-cı mad.).


Hadisə yerində mütəxəssislərin iştirakı. Bir çox hallarda baxış zamanı müxtəlif elm, peşə  və sənət sahələrinə aid olan məsələlərin aydınlaşdırılmasına ehtiyac yaranır. Belə hallarda baxışın obyektiv və tam aparalıması məqsədi ilə xüsusi biliyə malik olan şəxslərin dəvət edilməsi zəruridir. Azərbaycan Respublikası CPM-in 236.5-ci maddəsində deyilir ki, müstəntiq baxışda iştirak etmək üçün mütəxəssislər dəvət edə bilər. Mütəxəssislər hadisə yerində baxışda iştirak etməklə müstəntiqə kömək edir.

Onlar xüsusi biliyə əsasən hadisə yerinin vəziyyətinin daha dəqiq müəyyən olunmasında və protokolun tam və düzgün yazılmasında və s.  xüsusi bilik  tələb edən bu kimi başqa məsələlərin həllində müstəntiqə yaxından kömək edirlər.

Baxışa hansı ixtisas üzrə mütəxəssislərin dəvət edilməsi məsələsi, hadisənin xarakteri nəzərə alınmaqla bilavasitə müstəntiqin özü tərəfindən həll olunur. Məsələn, yanğın baş verən zaman yanğından mühafizə dəstəsinin müfəttişini, istehsalatda bədbəxt hadisələr baş verən zaman müvafiq ixtisaslı mühəndisi, adam öldürmə cinayətlərində məhkəmə - tibb eksperti, yol nəqliyyat hadisələrində  dövlət yol  polisi idarəsinin əməkdaşını və i.a. müstəntiq baxış zamanı mütəxəssis qismində dəvət edə bilər.

Baxışın tam və ətraflı aparılması məqsədi ilə çox halda mütəxəssis kriminalistlərin də iştirakı tələb olunur. Məsələn, hadisə yerində odlu silahın tətbiq edilməsini göstərən izlər oluqda, yaxud sındırma aləti izləri və s. olduqda mütəxəssis kriminalistlərin iştirakı xüsusi ilə vacibdir. Hadisə yerinə dəvət olunan kriminalistlər müstəntiq və ya təhqiqat aparan şəxsə maddi sübutların aşkar edilməsində və qeydə alınmasında yaxından köməklik göstərməlidir (CPM-in 96-cı mad.).

Bununla yanaşı, kriminalistlər hadisə yerinin planının çəkilməsində, aşkar edilmiş izlərin və digər maddi sübutların düzgün qablaşdırılmasında, habelə baxış prosesində aşkar edilmiş maddi sübutların və halların protokolda dəqiq qeydə alınmasında az rol oynamırlar. Baxışda iştirak etmək üçün hadisə yerinə dəvət olunan mütəxəssislər baxışın müvəffəqiyyətlə başa çatdırılmasında böyük rol oynayırlar.

Müstəntiq bunu nəzərə almalı və hər bir konkret halda hadisənin xarakterindən asılı olaraq, hansı mütəxəssislərin baxışa dəvət olunmasını dərhal müəyyənləşdirməli və onların iştirakını təmin etməlidir.

İlkin məlumatların toplanması. Baxış üçün nəzərdə tutulmuş hərəkətlərindən biri də ilkin məlumatların topanmasıdır. Müstəntiq hadisə yerinə gəlib, baxışa başlayana qədər hadisə haqqında məlumatı olan şəxsləri müəyyən etməli və onlardan  baş vermiş hadisənin xarakteri haqqında məlumatlar toplayır və həmin məlumatları dəqiqləşdirir. Həmin məlumatlar hadisənin nədən ibarət olmasını aydınlaşdırmaq məqsədi ilə müvafiq tədbirlərin görülməsinə, hadisə yerinin qorunmasına, cinayətkarın müəyyənləşdirilməsinə, tutulmasına və bu kimi başqa mühüm halların aydınlaşdırılmasına şərait yaradır.

Müstəntiq cinayət hadisəsi haqqında məlumat toplayarkən, həm də hadisə yerinin ilkin vəziyyətində dəyişiklik baş verib-vermədiyini, dəyişiklik baş vermişsə bunun kim tərəfindən, nə vaxt və nə məqsədlə edildiyini də müəyyənləşdirməyə çalışmalıdır.

Hadisə haqqında tam və dəqiq məlumat əldə edilməsi aparılan baxışın daha keyfiyyətli başa çatdırılması üçün zəmin yaradır.

Adətən bu məlumatlar hadisə yerinə ilk dəfə gəlmiş polis işçilərindən, icra hakimiyyətinin nümayəndələrindən, ərazisində hadisə baş vermiş idarə və ya müəssisənin vəzifəli şəxslərindən, habelə hadisəni  gözü ilə görənlərdən və zərər çəkmiş şəxslərdən alına bilər.

Müstəntiq hadisə haqqında ilk məlumatları hadisəni görənləri, onu birinci dəfə  müşahidə edənləri, zərər çəkmiş şəxsin qohumlarını və ya ona yaxın şəxsləri dindirməklə alır. Zərər çəkmiş şəxsin və hadisəni gözü ilə görənlərin dindirilməsi lazımi məlumatların alınmasını təmin edərək, istintaqın gələcək istiqamətini müəyyənləşdirməkdə mühüm rol oynayır.

Sorğu-sual nəticəsində alınan məlumatlar cinayət hadisəsi və bu cinayəti törətmiş şəxs və ya şəxslər haqqında düzgün fərziyyələrin yaranmasına imkan verir. Bu zaman cinayətkarın yoxlanılmasını təmin edən tədbirlərin görülməsinə və işin istintaqı üçün əhəmiyyəti olan məlumatların aydınlaşdırılmasına xüsusi fikir vermək lazımdır. Bu şəxslər xüsusilə cinayətin törədilməsi şəraiti, cinayətkara xas əlamətlər və cinayətkar əməlin yönəldilmiş olduğu  obyektlərin əlamətləri barəsində ətraflı dindirilməlidir.

İstintaq təcrübəsi göstərir ki, hadisə yerində baxış aparan zaman yuxarıda göstərilən şahidlərin aşkar edilib, sorğu-suala tutulması ilə kifayətlənmək olmaz. Bəzən müstəntiq iş üçün daha çox əhəmiyyəti olan başqa şahidləri də tapa bilər, lakin bu cür şahidlərin müəyyənləşdirilməsinə çox vaxt səy göstərmir. İstintaq aparan müstəntiq belə şahidlərin aşkar edilməsinə çalışmalı və buna nail olmalıdır.

Lazım olan ilk məlumatlar alındıqdan sonra müstəntiq baxışın hansı ardıcıllıqla aparmaq məqsədi ilə hadisə yerini ümumi nəzərdən keçirir.

Hadisə yerinə baxış zamanı müsbət nətisə əldə etmək məqsədi ilə baxış prosesində müəyyən edilmiş aşağıdakı taktiki qaydalara riayət olunmalıdır:

a) hadisə yerində baxışı yubanmadan vaxtında aparmaq;

b) hadisə yerində izlərin və digər maddi sübutların müayinəsi və qeydə alınması zamanı kriminalistik – texniki vasitələrdən və üsullardan bacarıqla istifadə etmək;

c) baxışı mütəşəkkil surətdə aparmaq.

Hadisə yerində baxışın keyfiyyəti həmin qaydalara baxış zamanı nə səviyyədə əməl edilməsindən çox asılıdır. Məsələn, hadisə yerində baxışın vaxtında aparılmaması onun keyfiyyətini olduqca aşağı sala bilər. Çünki bu hadisə yerində qalmış izlərin və digər maddi sübutların məhvi və bəzi hallarda isə keyfiyyətinin itirilməsi ilə (küləyin, yağışın, qarın, istinin və s. təsirindən) nəticələnir. Hadisə yerinə vaxtında baxış keçirildikdə cinayətkarın qoyduğu izlərin və digər maddi sübutların əldə olunmasına, iş üzrə fərziyyələrin düzgün irəli sürülməsinə və s. imkan yaradır.

Hadisə yerinin vəziyyətində dəyişikliklər edilə biləcəyi ehtimalı olduğu hallarda baxışı təcili başlamaq xüsusilə vacibdir.

CPM-in 236-cı maddəsinə müvafiq olaraq, hadisə yerinə baxış təxirə salına bilməyən hallardan başqa, gündüz aparılır. Baxış gecə aparıldıqda hadisə yeri işıqlandırılmalıdır. Lakin süni işıqda bəzi hallarda hadisə yerində olan ayrı-ayrı izlərin və mikrohissəciklərin tam  aşkar edilməsi hər vaxt mümkün olmur. Belə hallarda hadisə yerinə təkrar baxış keçirilməlidir.

Müstəntiq baxış zamanı taktiki qaydalara riayət etməklə yanaşı, elmi-texniki vasitələrdən də bacarıqla faydalanmalı və baxışı prosessual qaydada düzgün rəsmiləşdirməlidir.

Başqa sözlə desək, müstəntiq hadisə yerinən baxış planını tutmalı və baxışı ardıcıl aparmalı, baxış prosesində müəyyən edilmiş halları aydınlaşdırmalı, cinayət hadisəsi haqqında olan fərziyyələrin hamısını yoxlamaqla baxışı ətraflı aparmalı, statik və dinamik baxışın ardıcıllığına ciddi riayət etməli, maddi sübutların cinayət hadisəsi ilə əlaqəli olub-olmamasını təyin etməli, cinayət izlərini aşkara çıxarmalı və qeydə alaraq, əhəmiyyət kəsb edən əşyaların vəziyyətini və onların üzərindəki izlərin hansı qaydada yerləşmələrini dəqiqləşdirməli, iş üçün əhəmiyyət kəsb edən izlərin və digər maddi sübutların fotoşəklini çəkməli, hadisə yerinin sxemini tərtib etməli, hadisə yerinə baxışı prosessual qaydada düzgün rəsmiləşdirməli, cinayət alətlərinin  axtarışını təmin etməlidir.

Hadisə yerinə baxışın işçi mərhələsi  statik və dinamik baxışa ayrılır.

Statik baxışda sahənin sərhədini müəyyənləşdirmək məqsədi ilə hadisə yeri ümumi  gözdən keçirilir. Baxışın hansı ardıcıllıqla aparılması aydınlaşdırılır, istiqamətləndirici və icmal fotoşəkillər çəkmək üçün yer seçilir və s. Bundan sonra müstəntiq baxışın iştirakçıları ilə birlikdə hadisə yerində hansı obyektlərin olmasını, bunların nə cür yerləşməsini və qarşılıqlı əlaqəsini müəyyən edir və həmin obyektlərin xarici görünüşünü öyrənir.

Statik baxışda hadisə yerinin vəziyyətində heç bir dəyişiklik aparılmır və hər şey olduğu kimi qalır. İstintaq təcrübəsindən məlumdur ki, bəzən təcrübəsi az olan müstəntiqlər hadisə yerində mühüm maddi sübut gördükdə (məsələn, cinayətin tördəilməsində işlədilmiş silah) dərhal onu götürüb baxırlar. Bu isə sonralar  silahın hansı yerdə və nə vəziyyətdə yerləşməsi haqqında məsələni aydınlaşdırmaqda  çətinlik törədir. Odur ki, baxışın statik mərhələsində iş üçün maddi sübut əhəmiyyətli halları planda qeydə almaq, hadisə yerinin və ətraf yerlərin fotoşəkillərini çəkmək, predmetlərin hansı vəziyyətdə tapılmasını qeyd etmək lazımdır.

Hadisə yerinin vəziyyəti qeyd edildikdən sonra baxışın 2-ci mərhələsi, dinamik baxış başlanır. Dinamik baxışın məzmunu hadisə yerindəki izlərin və başqa maddi sübutların ayrılıqda hərtərəfli müayinə olunmasından və bunların kriminalistik elmi-texniki üsül və vasitələrdən istifadə edilərək möhkəmləndirilməsindən ibarətdir (Məsələn, əl izlərinin müxtəlif tozlar vasitəsilə aşkara çıxarılması və daktiloplyonkaya köçürülməsi və yaxud aşkar olunmuş ayaq izlərinin gips vasitəsilə götürülməsi).

Ümumiyyətlə, dinamik baxışda, obyektlərə mükəmməl və ətraflı baxış keçirilir və bu məqsədlə əşyalar yerindən tərpədilir, çevrilir və s.

Hadisə yerində və onun ayrı-ayrı obyektlərində cinayətin və cinayətkarın izlərinin axtarışı və onların aşkar edilməsi üçün mümkün olan bütün tədbirlər görülür, üzərində iz qalmış obyektlər, yaxud obyektlərin iz qalmış hissələri götürülür. Obyektin baxılacaq sahəsinin sərhədi qabaqcadan müəyyənləşdirməlidir. İstintaq təcrübəsi göstərir ki, baxış aparan müstəntiq baxış aparılacaq sahənin sərhəddini bəzən qabaqcadan deyil, baxış aparan zaman müəyyən edir. Bunu düzgün hesab etmək olmaz. Çünki, baxış keçiriləcək sahənin sərhədi qabaqcadan müəyyən edilmədikdə onun mühafizəsini təşkil etmək mümkün olmur. Bu isə cinayətin istintaqı üçün əhəmiyyəti olan izlərin və digər maddi sübutların itməsi ilə nəticələnə bilər.

Baxış aparılacaq sahənin sərhədinin müəyyən edilməsi hadisə şəraitindən və törədilmiş cinayətin xarakterindən asılıdır. O, elə müəyyənləşdirməlidir ki, iş üçün əhəmiyyəti olan izlərin və digər maddi sübutların aşkara çıxarılıb qeydə alınmasına imkan versin. Konkret şəraitdən asılı olaraq, baxışı ilk müəyyən edilmiş sahədə deyil, daha geniş miqyasda aparmaq tələbi qarşıya çıxa bilər. (Məsələn, baxışı təkcə oğurluq edilmiş evdə deyil, həm də evin həyətyanı sahəsində də aparmaq lazım gəlir). Belə ki, ilk dəfə müəyyən edilmiş baxış aparılacaq yerin sərhədi qəti deyildir, bu sərhəd baxış prosesində dəyişilə bilər.

Baxış keçiriləcək sahənin dairəsi müəyyənləşdirildikdən sonra onun qorunması təşkil olunur və bundan sonra isə baxışın hansı ardıcıllıqla keçiriləcəyi qərara alınır.

Hadisə yerinə baxış əsasən 3 (üç) üsulla aparılır:

a) ətrafdan mərkəzə doğru (konsentrik);

b) mərkəzdən ətrafa doğru (ekssentrik);

c) hissə-hissə (frontal).


Baxışın aparılma üsullarının tətbiqinə dair vahid qayda yoxdur. Hansı baxış üsulunun seçilməsini müstəntiq özü müəyyənləşdirir. Baxış üsullarından başqa onun aparılma metodları da mövcuddur. Subyektiv və obyektiv metodlar. Hadisə yerində subyektiv baxış metodu baxışın cinayətkarın hadisə yerində hərəkətini əks etdirən izlər üzrə aparılmasını nəzərdə tutur. Baxış göstərilən metodla aparıldıqda hadisə yerində cinayətkarın bilavasitə hərəkəti ilə əlaqədar olmayan, lakin iş üçün heç də az əhəmiyyət kəsb etməyən dəyişikliklər müstəntiqin nəzərindən kənarda qalır. Bu da əksər hallarda baxışın tam və hərtərəfli aparılmasına mənfi  təsir göstərir.

Obyektiv baxış metodu hadisə yerinin bütün elementlərinə başdan-başa baxış keçirilməsini nəzərdə tutur. Bu istintaq hərəkətinin daha tam və hərtərəfli aparılmasına təminat yaradır. Lakin müəyyən hallarda müstəntiq subyektiv baxış metodundan da istifadə edə bilər.

Müstəntiq hadisə yerinə baxışa adətən cinayətkarın hər hansı görünən izindən başlayır. Məsələn, pəncərənin qabağında sınmış şüşənin və digər əşyaların olması cinayətkarın hansı yol ilə evə girməsini və ya çıxmasını göstərir.

Lakin bu cinayətkarın izinə düşmək üçün kifayət deyildir. Çünki, belə hallarda müstəntiq hadisə yerində cinayətkarın hərəkət istiqamətini izləməyə və eləcə də hadisə yerindəki digər maddi sübutlar əldə etməyə imkan tapmır. Bir qayda olaraq, müstəntiq hadisə yerində cinayətkar tərəfindən təsadüfi olaraq, buraxılmış izlərə rast gəlir. Buna görə ayrı-ayrı izlərin aydınlığından asılı olmayaraq, hadisə yerinə başdan-başa baxış keçirilməsi metodu daha düzgün hesab edilməlidir. Müstəntiq baxışı bu üsul ilə apardıqda, hadisə yerində heç bir əşyanın yaddan çıxmamasına və cinayətkarın ifşa olunmasında mühüm rol oynayan bütün halların aşkar edilməsinə nail ola bilər.

İzlər hadisə yerinin mərkəzində aşkar olunsa, onda ətrafda baxış aparmağa ehtiyac qalmır. Məsələn, tarlada və ya çəmənliklə cinayətkarın izinə düşdükdə, bütün tarlaya və ya çəmənliyə baxış keçirməyə ehtiyac aradan qalxır. Belə hallarda cinayətkarlar tərəfindən atılan və ya gizlədilə bilən ayrı-ayrı  əşyaları əldə etmək üçün izləri əhatə edən əraziyə baxış keçirilməsi ilə kifayətlənmək lazımdır. Əgər cinayətkarın hərəkət istiqamətində aydın izlər yoxdursa, müstəntiq baxışın başdan-başa aparılması metodundan istifadə edərək, mərkəzdən başlayır, getdikcə baxışı hadisə yerini əhatə edən ətraf sahələrə doğru genişləndirməlidir.

Bəzən hadisə yerinə gələn müstəntiq oranı ilk vəziyyətilə dəyişikliklər əmələ gəldiyini müəyyən edir. Müstəntiq  belə hallarda hadisəni nə vəziyyətdə müşahidə etmişsə, elə o vəziyyətdə də qeydə almalıdır. Baxış zamanı iş üçün əhəmiyyət kəsb edən izlər və əşyalar ardıcıllıqla nəzərdən keçirilərək protokolda qeyd olunur.

 İstintaq təcrübəsi göstərir ki, həqiqətən bir çox hallarda baxış zamanı hadisə yerinin ilkin vəziyyətini bərpa etmək lazım gəlir. Müstəntiq belə hallarda hadisə yerinə baxış keçirdikdən sonra onun ilkin vəziyyətini bərpa edə bilər. Lakin müstəntiq bu zaman məlumatları baxış protokoluna əlavə etmir. Bərpa olunmuş vəziyyət ayrıca planda və ya sxemdə qeyd olunur. Sonra bu hadisənin ilk vəziyyətinin bərpası üçün ifadə vermiş şəxsin (şahidin), zərər çəkmiş şəxsin və ya təqsirləndirilənin dindirilmə protokoluna əlavə edilir.

Müstəntiq hadisə yerinin vəziyyətini öyrənərkən, aşkar edilmiş izləri və digər maddi sübutları bir-biri ilə tutuşdurmalı, lazım gələrsə, əlavə izləri və digər maddi sübutları axtarmalı və baxış zamanı meydana çıxan bütün fərziyyələri yoxlamalıdır. Lakin bəzi müstəntiqlər fərziyyələri sübuta yetirən izləri və başqa maddi sübutları tapmağa çalışmırlar. Nəticədə iş üçün əhəmiyyətli olan bir sıra hallar diqqətdən yayınır.

Cinayətkarlar cinayətin üstünün açılmaması məqsədi ilə cinayətlə əlaqədar maddi sübutların və ayrı-ayrı cinayət alətlərinin hadisə yerində qalmamasına çalışırlar.

CPM-in 124-cü maddəsində digər sübut mənbələri sırasında hadisə yerinə baxış protokolu da qeyd edilir. Hadisə yerinə baxış protokolundan cinayət işləri üzrə bir sübut kimi istifadə olunması protokolun müvafiq formada tərtib edilməsi üçün müstəntiqin məsuliyyətini bir daha artırır. Odur ki, hadisə yerinə baxış protokolunun cinayət-prosessual qanunvericiliyin tələblərinə uyğun olaraq, düzgün tərtibi müstəntiqin vəzifə borcudur. Hadisə  yerinə baxış protokolunun tərtib edlməsində məqsəd hadisə yerinin vəziyyətini tam və dəqiq təsvir etməkdən ibarətdir.

Sual 3. 

Hadisə yerinə baxışın nəticələrinin
rəsmiləşdirilməsi.

Hadisə yerinə baxış protokolu giriş, təsviri və nəticədən ibarətdir.

Protokolun giriş hissəsində baxış protokolunun tərtib edilmə tarixi, yeri, baxış aparan şəxsin rütbəsi, soyadı, adı, atasının adı, hal şahidlərinin və baxışda iştirak edən başqa şəxslər barədə CPM-in 236.6.3-cü maddəsinə müvafiq olaraq qeydlər aparır.

Protokolun təsviri hissəsində baxış prosesində aşkara çıxarılan bütün hallar qeyd olunur. Təsviri hissə protokolun məzmununu təşkil edir.

Baxış protokolunun həcmini lazımsız məlumatlar hesabına süni surətdə artırmaq nöqsan sayılmalıdır. Bununla bərabər, iş üçün əhəmiyyəti olan ayrı-ayrı izlərin və digər maddi sübutların protokolda səthi əks etdirilməsinə də yol verilməməlidir.

Protokolun təsvir hissəsi düzgün və tələb olunan səviyyədə tərtib edilməlidir.

Protokolda cinayət edilən yer; cinayətkarın giriş və çıxış yolları; evin döşəməsi, divarları və tavanı;  ölüm cinayətlərində meyitin vəziyyəti və paltarları, oğurluq cinayətlərində isə oğurluq edilmiş yerdə olan əşyaların vəziyyəti, onların yerləşməsi; cinayətin edilməsində işlədilən ayrı-ayrı əşyaların tapıldığı yer; cinayət üçün əhəmiyyət kəsb edən izlərin, digər maddi sübutların və əşyaların tapıldığı yer; işə əlavə etmək üçün hadisə yerindən maddi sübut kimi götürülmüş əşyalar və s. dəqiq göstərilməlidir.

Protokolun nəticə hissəsində isə hansı əşyaların götürüldüyü, bunların haraya göndərildiyi, habelə baxış prosesində toplanmış məlumatlar üzrə görülən tədbirlər qeyd edilir. Protokol müstəntiq, hal şahidləri və baxışda iştirak edən digər şəxslər tərəfindən imzalanır.

Hadisə yerinə baxış protokolunun tərtibi edilməsində aşağıdakı qaydalara əməl olunmalıdır:

· protokolun mətni aydın və anlaşıqlı dildə yazılmalıdır;

– baxış zamanı toplanmış məlumatlara əsaslanan mülahizələr protokola yazılmamalıdır;

· təkrara yol verilməməli, təsvir olunan hallar yığcam şəkildə göstərilməlidir;

· təsvir olunan məlumatlar ümumidən xüsusi halların aydınlaşdırılmasına keçməlidir;

· ardıcıllığa riayət edilməli, müəyyən bir əşyanın tam təsviri verildikdən sonra başqa əşyanın təsvirinə başlanmalıdır; 

– protokolda əşyalar arasınakı məsafələr dəqiq verilməlidir;

– bir neçə eyni əşya bir yerdə təsvir edilməli və nömrələnməlidir;

– eyni bir əşya müxtəlif adlarla göstərilməməlidir (məs., bir yerdə ağac, başqa yerdə palıd ağacı);

–protokolda qeyri-müəyyən sözlər işlədilməlidir (sağda, solda, yaxınlıqla, qarşıda və s.).

Hadisə yerinin vəziyyətini qeyd etmə üsullarından biri də onun fotoşəklinin çəkilməsidir. Baxışın müvəffəqiyyətlə başa çatdırılmasına təminat yaradan şərtlərdən biri müstəntiqin fotoaparatdan istifadə bacarığıdır. Baxış zamanı hadisə yerinin vəziyyəti, orda olan əşyaların yerləşməsi və hadisə ilə əlaqədar olan sair hallar fotoşəkildə öz əksini tapmalıdır. Hadisə yerinin fotoşəklinin çəkilməsi üsulu başqa qeyd etmə üsullarına nisbətən keyfiyyət etibarı ilə üstündür. Hadisə yerinin vəziyyətini əks etdirən fotoşəkillər baxış protokoluna mühüm əlavə kimi daxil olur. Fotoşəkildə hadisə yerinin vəziyyəti və burda olan bütün əşyalar tam və səhvsiz olaraq əks olunur. Hadisə yerinə baxışda aşağıdakı şəkilçəkmə növləri: panaram, istiqamətləndirici, icmal, mərkəz və detal aiddir. 

Hadisə yerinin baxışın nəticələrinin rəsmiləşdirilməsinin ən geniş yayılmış üsullarından biri planların və sxemlərin hazırlanmasıdır. Plan və sxemlər hadisə yerinin baxışı protokolunda ifadə edilənləri, sonradan isə şahidlərin və təqsirləndirlən şəxslərin  ifadələrini aydınlaşdırmağa və dəqiqləşdirməyə kömək edir.

Planlar və sxemlər istiqamətləndirici, icmal, mərkəz və müfəssəl ola bilər. İstiqamətləndirici  planda (və ya sxemdə) yeri onu əhatə edən şəraitlə birlikdə təsvir edilir. İcmal planda (sxemdə) hadisə yeri bütövlükdə, obyektlərin qarşılıqlı vəziyyəti təsvir edilir, rəsmiləşdirilir. Mərkəz planda (sxemdə), adətən, hadisə yerinin ən mühüm sahələri təsvir edilir. Müfəssəl planda (sxemdə) ayrı-ayrı izlər və predmetlər təsvir edilir.  Binanın planı və ya sxemi sadə və ya müfəssəl ola bilər. 

Yerin planı yuxarıdan adaya bənzər şəkilli görünüşdə (torpağın əyrilikləri nəzərə alınmadan), profilli (uzununa və eninə kəsikdə) və marşrutlu ola bilər.

Planlar  və sxemlər miqyasla təsvir edilir. Plandakı hər bir xətt natura ilə müqayisədə, ciddi surətdə, eyni dərəcədə kiçiltmə ilə təsvir edilir. Binaların planlarının rəsm edilməsində, adətən, binanın ölçüsündən asılı olaraq 1:20-yə olan nisbətindən 1:200-ə olan nisbətinədək miqyasdan istifadə edilir.

Miqyas planların, sxemlərin və ya qaralamaların hazırlanmasında obyektlərin nisbi yerləşdirilməsinə dəqiq əməl edilməsi tələb olunmur. Onların vəziyyəti ölçücülər və ya çertyojda ölçücü xətlərin (oxların) qoyulması və onların altında ölçmənin nəticələrinin yazılması ilə rəsmiləşdirilir.

I. Binaların planlarının tərtib edilməsində millimetrlik  kağızdan istifadə edilməsi əlverişlidir. Bunun üçün ruletka, xətkeş, transportir (bucaqölçən cizgi aləti) və planşet də lazımdır. Kağız vərəqəsi planşetin üzərinə qoyulur və onun aşağı hissəsində binanın giriş qapısı olan  divarı təsvir  edilir. Sonra onunla əlaqəsi olan zəruri künclərlə o biri divarın hüdudları çəkilir, eləcə də binanın qapıları, pəncərələri, taxçaları (divar oyuğu), sobaları və s. inşaat ünsürləri təsvir edilir.

Binanın təsviri zamanı hansı divarların əsaslı, hansılarının isə arakəsmələrdən ibarət olması (planda təsvir etmək üçün tövsiyə edilən müvafiq işarələrdən istifadə edilir) dəqiqləşdirilir. Sonra ətrafdan mərkəzə doğru binada olan əşyalar, şərait, maddi sübutlar – izlər və predmetlər təsvir edilir. Əşyalar planda sadələşdirilmiş şəkildə təsvir edilirl.

Əşyaların səciyyəvi əlamətlərinin təsvir edilməsi qeyri – mümkün olduqda, onlar başqa layihədə təsvir olunur.

Qəbul edilmiş miqyas nəzərə alınmaqla, ruletka ilə zəruri ölçmələr aparıb baxış keçirilən binanı və oradakı izləri, predmetləri təsvir edirlər. Binaların  planlarında hər bir divarın arxasında (divarı əks etdirən xəttin bilavasitə çöl tərəfində) nəyin yerləşməsi haqqında qeydlər edilir. Çertyojda sair tikinti konstruksiyalarının (səs pəncərələrinin, lyukun və s.) xarakterini aydınlaşdıran başqa qeydlər də edilə bilər.

 Tikinti konstruksiyalarının ünsürlərinin (qapıların, pəncərələrin, taxçaların, sobaların və i.a.) fərdiləşdirilməsi zərurəti yarandıqda onlar sıra nömrələri ilə nömrələnir və  “şərti işarələr” qrafasında qeyd edilirlər. Qalan hallarda, şərti işarələrin aydınlaşdırılması tələb edilmir.

Otaqlardakı mebel və əşyalar sıra nömrələri ilə nömrələnir. Fərdiləşdirmənin tələb edilmədiyi hallarda, eyni tipli mebellər eyni rəqəmlərlə işarə edilir. Cinayət hadisəsi ilə əlaqəsi olan və ya ola bilən əşyalar və izlər onların protokolda təsvir edildiyi qaydada nömrələnir.

II. Açıq yerdə olan hadisə yerinin planı adətən sxem şəklində və ya gözəyarı  çəkilişdən istifadə edilməklə  miqyasla təsvir edilir.

Sxemdə hadisəyə düzünə və ya dolayı  aid olan əşyaların yerləşdirilməsi yalnız gerçəkliyə təxmini uyğun olur və bununla əlaqədar olaraq ən mühüm ölçülər və məsaflər rəqəmlərlə işarə edilir.

Sxemlə müqayisədə daha dəqiq olan gözəyarı çəkiliş tətbiq edilməklə plan tərtib edilməsi üçün, hər şeydən əvvəl, miqyas seçilir. Onun böyüklüyü rəsmiləşdirilən meydanın öçülərindən və planşetdə bərkidilən kağızın həcmindən asılıdır. Bundan sonra planşet kompas ilə istiqamətləndirilir. Bunun üçün kompas planşetdə (adətən, onun sağ yuxarı küncündə) elə yerləşdirilir ki, şkaladakı “ŞC” (şimal-cənub) xətti planşetin yan tərəfi ilə üst-üstə düşsün və şimala olan istiqamət vərəqənin yuxarı  kəsişmə xəttində perpendikulyar olsun. Çertyojun yuxarı sağ küncündə maqnit əqrəbin vəziyyəti təsvir edilir. Bundan sonra planşet onun üstə düşənədək fırladılır. Sonrakı gözəyarı çəkiliş zamanı planşetin səmti dəyişdirilməlidir.

Çəkilişə çıxış nöqtəsinin (çəkənin dayandığı yerin) plana daxil edilməsilə başlanır. Ondan hər hansı obyektin  nişan alınması aparılır. Planşet, onun səmti dəyişdirilmədən göz səviyyəsinə qaldırılır və xətkeş göstərilən nöqtəyə yaxın döndərilərək, onun yuxarı tipi seçilmiş obyekt istiqamətində yerləşdirilir. Xətkeş tərpədilmədən onun yanında nazik xətt çəkilir. Bundan sonra nişan alınmış obyektədək olan məsafə ölçülür və miqyas, rəsm edilmiş xəttin müvafiq kəsiyinə qoyulur, onun ucuna topoqrafik işarə və ya obyektin sair şərti işarəsi qoyulur. Sonra həmin obyektin yerləşdiyi yerdən növbəti obyekt nişan alınır və o da bu üsulla plana daxil edilir, ikinci obyektdən üçüncü obyekt və i.a. nişan alınır.

Gözəyarı çəkilişin kərtik nişanalma üsulu  adlanan  üsulu da geniş yayılmışdır. Bu ondan ibarətdir ki, iki obyekt arasında məsafənin ölçülməsi və kəsiyin planda müvafiq miqyasda təsviri ancaq birinci nişanalmadan sonra aparılır. Qalan obyektlər həm çıxış nöqtəsindən, həm də birinci nişan almanın aparıldığı nöqtədən nişana alınır. Bu halda həmin iki nöqtə arasındakı kəsik çəkilişin əsasına xidmət edir. Plana daxil edilən nişanlanmış xətlərin kəsişmə nöqtəsi nişana alınmış obyektin yerləşdiyi yeri  göstərəcəkdir. Çəkilişin əsası və nişanalmanın iki xətti üçbucaq yaratdığına görə, bir obyektlə başqa obyekt arasındakı məsafəni hesablamaq çətin olmayacaqdır.

Sxematik planlarda “şimal-cənub” istiqamətini göstərən ərəb xətti bu istiqamətin müəyyən edildiyi tərpənməz obyektin (evin divarının, hasarın və s.) tərəflərindən birini kəsməlidir. Yerin planlarında yaşayış məntəqəsinə istiqaməti, təxmini məsafəni, çayın, gölün və daimi səmtlərin (körpünü, ağacı) adını, çayın sağ (sol) sahilini və s.  göstərmək məqsədəuyğundur. Ayrı-ayrı hallarda obyektlərin adları şərti işarələrlə göstərilə bilər.

III. Hadisə yerinin baxışında bəzən yerin meylinin (enişin, yoxuşun, dikliyin, əyriliyin) müəyyən edilməsi zərurəti meydana çıxır. Yerin enişi (çökəkliyi) və  onun ünsürləri aşağıdakılar vasitəsi ilə müəyyən edilə bilər:

a) ruletka və ya addımla ölçmə vasitəsilə;

b) eklimetrin köməyilə (bu alət yol-nəqliyyat hadisəsi yerinin baxışında iştirak edən Yol Patrul Xidməti (YPX) işçilərinin çantasındakı komplektə daxildir);

c)  transportir və şaqulun köməyilə. Enişin təxmini əyriliyi (25 dərəcəyədək), enişin çökəkliyi və onun hündürlüyünün qarşılıqlı münasibəti üzrə aşağıdakı formula ilə müəyyən edilə bilər.

a=  600. h
    d
Transortirin və şaqulun köməyilə meylin böyüklüyünün müəyyən edilməsi üçün yarımdairə mərkəzini göstərən transportirin əsasına böyük yükü olmayan (şaqul) ip bağlanır. Ölçücü əsasın və ya meylin zirvəsində qoyulur, transportirin əsasının tini  yanında müvafiq surətdə zirvədə və ya meylin əsasında yerləşən predmetin müəyyən nöqtəsi nişan alınır. Bu nöqtə nişan alan şəxsin göz səviyyəsində yerləşdirilməlidir.

Şaqul ipinin “90” bölgüsündən transportirin yarımidarəsinə tərəf meyl edən dərəcələrin sayı meylin əyriliyini xarakterizə edən böyüklük olacaqdır.

N Ə T İ C Ə
İstintaq baxışı cinayətin açılmasında, istintaqında və qarşısının alınmasında böyük əhəmiyyət kəsb edir. İstintaq baxışının aşağıdakı növləri vardır: a) hadisə yerinə baxış; b) əşyalara baxış; c) sənədlərə baxış; ç) meyitə tapıldığı yerdə baxış; d) bilavasitə hadisə yeri olmayan binalara və ayrı-ayrı yerlərə baxış; ə) heyvanlara baxış; c) şəxsi müayinə.

Onlardan ən mühümü hadisə yerində baxışdır. Hadisə yerinə baxış müstəsna istintaq hərəkəti kimi cinayət işinə başlanana qədər həyata keçirilir. 

Hadisə yerinə baxışın əsas prinsiplərinə qanunçuluq, təxirəsalınmazlıq, tamlıq, planlılıq, obyektivlik aiddir.

Hadisə yerinə baxış üç mərhələdən ibarətdir: 1) hazırlıq; 2) işçi; 3) nəticələrin rəsmiləşdirilməsi mərhələləri. Hadisə yerinə baxışın hazırlıq mərhələsi iki hissədən ibarətdir: 1) müstəntiqin hadisə yerinə gələnə qədər gördüyü işlər; 2) onun hadisə yerinə gələndən sonra baxışa başlayana qədər gördüyü işlər. Hadisə yerinə baxışın işçi mərhələsi də iki - müfəssəl və detal  hissələrdən ibarətdir.

Hadisə yerinə baxışda konsentrik, eksentrik, hissə-hissə kimi üsullar tətbiq edilir. Baş vermiş cinayətin növündən asılı olaraq, müstəntiq və ya təhqiqat aparan şəxs baxışın hansı üsulla aparılmasını müstəqil surətdə müəyyənləşdirir.

Hadisə yerinə baxışın meyitin qəbirdən çıxarılması və şəxsi müayinənin nəticələri protokolda qeyd olunur. Həmin protokola sxem, çertyoj, fotocədvəl əlavə oluna bilər. Protokol iştirakçılar və müstəntiq tərəfindən imzalanır.
           Tərtib etdi: «Cinayət prosesi» kafedrasının rəisi, 

GİRİŞ

Mühazirənin birinci sualında təqsirləndirilən şəxs qismində cəlb etmənin əsasları və prosessual qaydası nəzərdən keçirilir.

Şəxsin təqsirləndirilən şəxs qismində cəlb edilməsi üçün əsas cinayətin həmin şəxs tərəfindən törədilməsinə dəlalət edən ilkin sübutların məcmusudur. Həmin sübutlar cinayət hadisəsinin mövcud olmasını, cinayət əməlinin tövsifini, təqsirləndirən şəxs qismində cəlb edilən şəxsin təqsirini, habelə cinayət məsuliyyətini aradan qaldıran halların olmamasını müəyyən edir. İttihamın irəli sürülməsi üçün törədilmiş əməldə cinayət tərkibinin bütün əlamətlərinin təsdiq edən faktlar məlum olmalıdır. Təqsirləndirilən şəxs qismində cəlb etmə qərarı cinayət işi başlandıqdan sonra qəbul edilir.
İttihamı elan etməzdən əvvəl müstəntiq təqsirləndirilən şəxsin şəxsiyyətinin müəyyən etməlidir. Bu zaman təqsirləndirilən şəxsin özünün gəldiyini, tutulduğunu, yaxud məcburi gətirildiyini aydınlaşdırmaq lazımdır. Təqsirləndirilən şəxsin şəxsiyyəti pasportun, şəxsiyyət vəsiqəsinin və digər sənədlərin yoxlanılması yolu ilə, həmçinin şəxsin anket göstəriciləri ilə cinayət işinin materiallarını müqayisə etməklə müəyyən edilə bilər. Təqsirləndirilən şəxsin şəxsiyyəti müəyyən edildikdən sonra müstəntiq ona təqsirləndirilən şəxs qismində cəlb edilməsi haqqında qərarı elan etməli və elan edilən ittihamın mahiyyətinin izah etməlidir. İttiham elan edildikdən sonra göstərilən hərəkətlərin yerinə yetirilməsi, habelə ittihamın elan edildiyi saat və tarix təqsirləndirilən şəxsin və müstəntiqin imzaları ilə təsdiq edilməlidir. Əgər təqsirləndirilən şəxs imza etməkdən imtina edərsə, müstəntiq təqsirləndirilən şəxs qismində cəlb etmə haqqında qərarda təqsirləndirilən şəxsə ittihamın mətnini elan edilməsini təsdiq etməlidir.

Sual 1.

Təqsirləndirilən şəxs qismində cəlb etmənin 
əsasları və prosessual qaydası

 Hər hansı bir şəxsin cinayət işi üzrə təqsirləndirilən şəxs qismində cəlb edilməsi üçün əsas olmalıdır. Qanunda bu əsas cinayətin konkret şəxs tərəfindən törədilməsinə dəlalət edən ilkin sübutlar məcmusu kimi göstərilmişdir. Qeyd edilən əsas mövcud olduqda istintaqı aparan vəzifəli şəxs, konkret şəxsin təqsirləndirilən şəxs qismində cəlb etməsi haqqında əsaslandırılmış prosessual qərar çıxarır. Belə bir qərar yalnız başlamış cinayət işi üzrə qəbul edilə bilər. Onun prosessual forması qanunla ciddi şəkildə tənzim edilmişdir. Təqsirləndirilən şəxs qismində cəlb etmə haqqında qərarın giriş hissəsində ənənəvi olaraq, qərarı qəbul etmiş vəzifəli şəxsin adı, soyadı atasının adı, vəzifəsi, qərarın hansı cinayət işi üzrə hansı tarixdə və harada qəbul edildiyi, təsviri-əsaslandırıcı hissəsində təqsirləndirilən şəxsin soyadı, adı, atasının adı, onun şəxsiyyəti barədə hüquqi əhəmiyyət kəsb edən digər məlumatlar göstərilir. Cinayətin törədildiyi yer, vaxt, törədilmə üsulu, nəticəsi təqsirin forması, cinayətin motivi və tövsifedici əlamətlər göstərilməklə ittihamın mahiyyəti, cinayət etməyə cəhd və ya cinayətə hazırlıq mövcud olduqda, cinayətin başa çatdırılmamasının səbəbləri, cinayət bir qrup şəxs tərəfindən törədildikdə, iştirakçılığın növü, məsuliyyəti ağırlaşdıran hallar, nəticə hissəsində isə şəxsin cinayət işi üzrə təqsirləndirilən şəxs qismində cəlb edilməsi haqqında qərar və törədilmiş cinayətə görə məsuliyyət nəzərdə tutan cinayət qanununun maddəsi göstərilməlidir. Təqsirləndiriləm şəxs cinayət qanununun müxtəlif maddələri ilə tövsif edilən bir neçə cinayətin törədilməsinə görə məsuliyyətə cəlb edildikdə, qərarın təsviri - əsaslandırıcı hissəsində məhz hansı cinayətlərin törədildiyi, nəticə hissəsində isə cinayət qanununun həmin cinayətlərə görə məsuliyyət nəzərdə tutan maddələri göstərilməlidir. Təqsirləndirilən şəxs qismində cəlb etmə haqqında qərar qəbul edildikdə, 24 saat müddətində həmin qərarın surəti ibtidai araşdırmaya prosessual rəhbərliyi həyata keçirən prokurora göndərilməlidir ki, o, qərarın qanuniliyi və əsaslılığı üzərində operativ nəzarəti həyata keçirsin. Təqsirləndirilən şəxs qismində cəlb etmənin əsası CPM-in 223-cü mad. öz əksini tapmışdır. Şəxsin təqsirləndirilən şəxs qismində cəlb edilməsi üçün əsas cinayətin onun tərəfindən törədilməsinə dəlalət edən ilkin sübutların məcmusudur. CPM-in 223.1-ci mad. nəzərdə tutulmuş sübutlar olduqda müstəntiq şəxsin təqsirləndirilən şəxs qismində cəlb edilməsi haqqında əsaslandırılmış qərar çıxarır. Belə ki, yuxarıda qeyd etdiyimiz maddələrə izah versək, belə başa düşərik ki, təqsirləndirilən şəxs qismində cəlb etmənin əsası dedikdə, cinayət təqibi üzrə toplanmış sübutların elə məcmusu başa düşülür ki, bu, təhqiqatçıda və müstəntiqdə törədilmiş əməlin ictimai – təhlükəli, qeyri-hüquqi, təqsirli olması, habelə cinayət törətmiş şəxsin cinayətin subyekti olması barədə inam yaratmış olsun.

 Şəxsin təqsirləndirilən şəxs qismində cəlb edilməsi üçün cinayətin həmin şəxs tərəfindən törədilməsinə dəlalət edən ilkin sübutların məcmusu o halda kifayətedici əsas sayılır ki, həmin sübutlar cinayət hadisəsinin mövcud olmasını cinayət əməlinin tövsifini, təqsirləndirən şəxs qismində cəlb edilən şəxsin təqsirini (cinayəti qəsdən, yaxud ehtiyatsızlıqdan törətdiyini), habelə cinayət məsuliyyətinin aradan qaldıran halların olmamasını müəyyən etsin. İttihamın irəli sürülməsi üçün törədilmiş əməldə cinayət tərkibinin bütün əlamətlərinin təsdiq edən faktlar məlum olmalıdır. İttihamın irəli sürülməsi üçün həmçinin CPM-in 139-cu mad. göstərilmiş halların müəyyən edilməsi zəruridir. Təqsirləndirilən şəxs qismində cəlb etmə qərarı cinayət işi başlandıqdan sonra qəbul edilə bilər.

 Böyük ictimai təhlükə törətməyən aşkar cinayətlərə dair məhkəməyədək sadələşdirilmiş icraat üzrə, habelə xüsusi ittiham qaydasında şikayətə dair icraat üzrə cinayət qanunu ilə nəzərdə tutulmuş əməli törətmiş şəxsin təqsirləndirilən şəxs qismində cəlb edilməsi haqqında qərar çıxarılmır. Məhkəməyədək sadələşdirilmiş icraat üzrə tədqiqatçı tərəfindən yekun protokol tərtib edilib imzalandıqdan sonra, xüsusi ittiham qaydasında şikayətin öz icraatına qəbul edilməsi və məhkəmə baxışının təyin edilməsi haqqında qərar çıxarıldıqdan sonra cinayət qanununda nəzərdə tutulmuş əməli törətmiş şəxs təqsirləndirilən şəxsə çevrilir.

 Şəxsin təqsirləndirilən şəxs qismində cəlb edilməsi üçün törədilmiş əməlin cinayət qanununda  nəzərdə  tutulduğunu, cəlb  edilən  şəxsin həmin  cinayəti törətdiyini, yaxud həmin cinayətlə əlaqəsinin olduğunu, habelə cinayət məsuliyyətinə cəlb etmə yaşına çatdığını və anlaqlı olduğunu, habelə cinayət məsuliyyətini istisna edən halların olmadığını müəyyən etmək kifayət sayılır.

 Cəzanı ağırlaşdıran və yüngülləşdirən halların müəyyən edilməməsi şəxsi təqsirləndirilən şəxs qismində cəlb etməyə mane ola bilməz. 

Şəxsin təqsirləndirilən şəxs qismində cəlb edilməsi üçün ilkin sübutların kifayət etməsi həm də o deməkdir ki, əgər şəxsin hər hansı cinayəti törətməsinə, yaxud törədilmiş cinayətlə əlaqəsi əsaslı sübutlar varsa, onda həmin şəxs qarşı ittiham irəli sürülə bilməz.

 Cinayət təqibi üzrə, toplanmış sübutların məcmusu şəxsin anlaqsız olduğunu təsdiq edən sübutları (ekspert rəyinin) rədd etmirsə, şəxsin təqsirləndirilən şəxs qismində cəlb edilməsinə yol verilmir.

 Azərbaycan Respublikasının Konstitusiya və qanunları ilə bəzi kateqoriya şəxslərin toxunulmazlığı hüquqlarının daha etibarlı təmin olunması üçün onların təqsirləndirilən şəxs qismində cəlb edilməsi ilə əlaqədar xüsusi qaydalar müəyyən edilmişdir. Azərbaycan Respublikası məhkəmələrinin hakimləri, Azərbaycan Respublikasının Konstitusiya Məhkəməsinin hakimləri, Məhkəmə-Hüququ Şurasının üzvləri, Azərbaycan Respublikasının Milli Məclisinin deputatları, Mərkəzi Seçki Komissiyasının üzvləri, Azərbaycan Respublikasının insan hüquqları üzrə müvəkkili (ombudsman), prezidentliyə, deputatlığa və bələdiyyə üzvlüyünə namizədliyi qeydə alınmış şəxslər cinayət məsuliyyətinə cəlb edilə bilməzlər. Hakimlər, habelə Konstitusiya Məhkəməsinin hakimləri vəzifədən kənarlaşdıqdan sonra Azərbaycan Respublikasının Baş Prokurorun qərarına əsasən Azərbaycan Respublikasının Milli Məclisinin deputatları və Azərbaycan Respublikasının insan hüquqları üzrə müvəkkil (ombudsman) onların toxunulmazlığına xitam verildikdən sonra, MSK-nın üzvləri Azərbaycan Respublikasının Baş Pokurorunun, prezidentliyə, deputatlığa və bələdiyyə üzvlüyünə namizədliyi qeydə alınmış şəxslər (qeydə alındığı gündən seçkilərin nəticələrinin rəsmi dərc edildiyi gündən) isə müvafiq prokurorun razılığı (qərarı) əsasında cinayət məsuliyyətinə cəlb oluna bilərlər. Diplomatik immunitet hüququndan istifadə edən şəxslərin təqsirləndirilən şəxs qismində cəlb edilməsi diplomatik yolla həll edilməlidir ki, bu da CPM-in 439-cu mad. öz əksini tapmışdır.

 Şəxs, buna səlahiyyəti olan dövlət orqanının (vəzifəli şəxsin) icazəsi olmadan cinayət məsuliyyətinə cəlb edilə bilmədikdə, onun cinayət törətməsi haqqında, habelə bunu təsdiq edən məlumatlar barədə həmin orqana (vəzifəli şəxs) məlumat verilir və həmin şəxsin cinayət məsuliyyətinə cəlb edilməsi üçün razılıq verilməsi xahiş olunur. Belə razılıq alındıqdan sonra şəxsin təqsirləndirilən şəxs qismində cəlb edilməsi üçün əsas yaranmış olur. 

Sual 2.

Təqsirləndirilən şəxsə ittihamın elan 
edilməsi və dindirilməsi

 Təqsirləndirilən şəxs qismində cəlb etmənin prosessual qaydasını tənzimləyən maddələr içərisində qəbul edilmiş müvafiq qərarın şəxsə elan edilməsi qaydaları xüsusi yer tutur. Həmin qaydalar CPM-in 224-cü mad. öz əksini tapmışdır. Həmin maddənin 1-ci bəndində qeyd edilir ki, müstəntiq tərəfindən qərarın çıxarıldığı andan 48 saatdan gec olmayaraq və hər bir halda təqsirləndirilən şəxsin gəldiyi, yaxud tutulduğu və məcburi gətirildiyi gündən gec olmayaraq ona ittiham elan edilməlidir. 

Azadlıqda olan təqsirləndirilən şəxs müstəntiqin yanına yalnız 3 (üç) yolla və bütün hallarda çağırış vərəqəsi ilə çağırılır:

1. şəxsən;
2. təqsirləndirilən şəxs olmadıqda onun yetkinlik yaşına çatmış ailə üzvlərindən, qonşularından, mənzil–istismar təşkilatının nümayəndələrindən birinə və ya onun iş, yaxud təhsil aldığı yer üzrə müdiriyyətə çağırış vərəqəsini imzalatmaqla;
3. teleqram, telefonoqram, faksoqram vasitəsilə.
 Çağırış vərəqəsində təqsirləndirilən şəxs qismində kimin çağırıldığı, habelə onun haraya, nə vaxt gəlməli olduğu göstərilməlidir. Yetkinlik yaşına çatmayan şəxslər, bir qayda olaraq onların qanuni nümayəndələri vasitəsilə çağırılırlar. Həbsdə saxlanılan təqsirləndirilən şəxs, onun həbsdə saxlanıldığı yerin müdiriyyəti vasitəsilə çağırılır.

 Çağırış vərəqəsində, həmçinin təqsirləndirilən şəxsin ona ittihamın elan edilməsi üçün çağırıldığını və müdafiəçisi ilə gələ biləcəyini, yaxud müstəntiqin onu müdafəçi ilə təmin etmək barədə xahiş edə biləcəyinin də göstərilməsi məqsədəuyğundur.

 Çağırış vərəqəsində təqsirləndirilən şəxsin gəlmədiyi halda onun məcburi gətiriləcəyi barədə xəbərdarlıq qeyd olunur. Məcburi gətirilmənin əsasları haqqında CPM-in 178-ci mad. daha geniş məlumat əldə etmək mümkündür.

 Azadlıqda olan təqsirləndirilən şəxs müstəntiqin çağırışına üzürlü səbəblər olmadan gəldikdə, o, təhqiqat orqanı və ya qanunla üzərlərinə bu vəzifə qoyulmuş digər orqan tərəfindən məcburi gətirilə bilər. Müstəntiqin çağırışına gəlməməyin üzürlü səbəbləri dedikdə, aşağıda qeyd etdiyimiz faktlar daxildir:
1) təqsirləndirilən şəxsi müstəntiqin yanına gəlməkdən məhrum edən xəstəliyi;

2) təqsirləndirilən şəxsin çağırış vərəqəsini vaxtında ala bilməməsi;

3) təbii fəlakət;

4) təqsirləndirilən şəxsin yaxın qohumlarının vəfatı;

5) təqsirləndirilən şəxsi müstəntiqin yanına təyin edilmiş müddətdə gəlməkdən məhrum edən digər əhəmiyyətli hallar.
Əgər təqsirləndirilən şəxs müstəntiqin yanına cinayət-prosessual qanunvericiliklə müəyyən edilmiş qaydada çağırılmamışdırsa, o, üzürsüz səbəbdən gəlməməyə görə hər hansı məsuliyyət daşıya bilməz. Buna misal olaraq şəxsi telefonla zəng edib çağırmaq, başqa şəxsə təqsirləndirilən şəxsi çağırmağı tapşırmaq və ya sosial şəbəkələrdən istifadə etməklə şəxsi çağırmağı nəzərə çatdırmaq olar.

 Məcburi gətirilmə cinayət prosesini həyata keçirən orqanın əsaslandırılmış qərarı və ya cinayət prosesi iştirakçılarının vəsatəti ilə məhkəmənin qərarı əsasında həyata keçirilməlidir.

İttihamı elan etməzdən əvvəl müstəntiq təqsirləndirilən şəxsin şəxsiyyətinin müəyyən etməlidir. Bu zaman təqsirləndirilən şəxsin özünün gəldiyinin, tutulduğunun, yaxud məcburi gətirildiyini aydınlaşdırmaq zəruridir. Təqsirləndirilən şəxsin şəxsiyyəti pasportun, şəxsiyyət vəsiqəsinin və digər sənədlərin yoxlanılması yolu ilə, həmçinin şəxsin anket göstəriciləri ilə cinayət işinin materiallarını müqayisə etməklə müəyyən edilə bilər. Təqsirləndirilən şəxsin şəxsiyyəti müəyyən edildikdən sonra müstəntiq ona təqsirləndirilən şəxs qismində cəlb edilməsi haqqında qərarı elan etməli və elan edilən ittihamın mahiyyətini izah etməlidir. İttiham elan edildikdən sonra göstərilən hərəkətlərin yerinə yetirilməsi, habelə ittihamın elan edildiyi saat və tarix təqsirləndirilən şəxsin və müstəntiqin imzaları ilə təsdiq edilməlidir. Əgər təqsirləndirilən şəxs imza etməkdən imtina edərsə, müstəntiq təqsirləndirilən şəxs qismində cəlb etmə haqqında qərarda təqsirləndirilən şəxsə ittihamın mətnini elan edilməsinin təsdiq etməlidir.

 Bir neçə şəxs barəsində təqsirləndirilən şəxs qismində cəlb etmə haqqında qərar çıxarıldıqda ittihamın elan edilmə ardıcıllığını müstəntiq iş materialları əsasında öz mülahizəsi ilə müəyyən edir.

 Bu halda müstəntiq o mülahizədən çıxış etməlidir ki, cinayətin iştirakçılarından hansının birinci dindirilməsi iş üzrə həqiqəti aşkara çıxarılmasına kömək edə bilər. Digər tərəfdən, digər təqsirləndirilən şəxslərlə müqayisədə iş üzrə həqiqəti söyləyə biləcəyinə müstəntiqdə heç bir şübhə yeri qalmayan təqsirləndirilən şəxsə ittiham birinci elan edilə bilər. Bundan başqa, müstəntiq iş üzrə barəsində daha çox sübut toplanmış şəxsə birinci olaraq ittiham elan edə bilər.

Barəsində təqsirləndirilən şəxs qismində cəlb etmə haqqında qərar çıxarılmış şəxslərdən hansına ittihamın birinci elan edilməsi məsələsini həll edərkən təqsirləndirilən şəxslərin hər birinin fərdi psixoloji xüsusiyyətləri, cinayətin törədilməsində iştirakçıların hər birinin rolu, cinayətin iştirakçıları arasında olan qarşılıqlı münasibətlərin xarakteri və s. hallar nəzərə alınmalıdır.

 Təqsirləndirlən şəxsə ittiham elan edilənə qədər müstəntiq ona müdafiəçinin yardımından istifadə etmək hüququnu izah etməlidir və əgər müdafiəçinin iştirakı məcburidirsə və təqsirləndirilən şəxs, yaxud onun qohumları müdafiəçi dəvət etməyibsə, müstəntiq təqsirləndirilən şəxsi müdafiəçi ilə təmin etməlidir. Müdafiəçinin təqsirləndirilən şəxslə təkbətək görüşməsinə, habelə tutma protokolu ilə və təqdim edilməli olan digər sənədlərlə tanış olmasına imkan yaradılmalıdır.

Aşağıdakı hallarda müdafiəçinin ittihamın elan edilməsində məcburi iştirakı təmin edilməlidir: 
· şübhəli və ya təqsirləndirilən şəxs tələb etdikdə və ya təqsirləndirilən şəxs lal, kar, kor olduğuna, danışmaq, eşitmək, görmək funksiyalarında digər ciddi qüsurlar olduğu, uzun sürən ağır xəstəliyə, habelə kəmağıllığa, aşkar əqli zəifliyə və ya digər qüsurlara görə müdafiə hüququnun müstəqil həyata keçirə bilmədikdə;

· cinayət təqibi üzrə icraat zamanı şübhəli və ya təqsirləndirilən şəxsdə ruhi xəstəliyin kəskinləşməsi və ya təqsirləndirilən şəxs cinayət mühakimə icraatının aparıldığı dili bilmədikdə;

· şübhəli və ya təqsirləndirilən şəxs cinayəti törədərkən yetkinlik yaşına çatmadıqda, təqsirləndirilən şəxs müddətli hərbi xidmət qulluqçusunun olduqda;

· şübhəli və ya təqsirləndirilən şəxsə xüsusilə ağır cinayət törətməsi istinad edildikdə;

· şübhəli və ya təqsirləndirilən şəxsin fəaliyyət qabiliyyəti olmadıqda müdafiçinin iştirakı məcburi hal olmalıdır.

 İttihamı elan edərkən təqsirləndirilən şəxsə CPM-in 91-ci mad. təsbit olunmuş hüquq və vəzifələri izah edilməlidir. Təqsirləndirilən şəxsin hüquq və vəzifələrinə dair yazılı bildiriş, habelə onun təqsirləndirilən şəxs qismində cəlb edilməsi haqqında qərarın surəti şəxsə verilməlidir.

Təqsirləndirilən şəxs qismində cəlb etmə haqqında qərar o halda psixi xəstəliyə tutulmuş şəxsin özünə təqdim edilə bilər ki, onun səhhətinin vəziyyəti buna imkan versin, yəni şəxs öz hərəkətlərinin xarakterini dərk etmək, öz hərəkətlərini ölçüb-biçmək və onları idarə etmək qabiliyyətində olsun. Onun səhhətinin belə vəziyyəti həkim-psixiatriya rəyi ilə təsdiq edilməlidir. Şəxsin qərarla tanış edilməsi mümkün olmadıqda bu barədə protokol tərtib edilir. Həkim-psixiatorun rəyinə əsasən, şəxsin fiziki sağlamlığı buna mane olduqda, təqsirləndirilən şəxs qismində cəlb etmə haqqında qərar onun müdafiçisinə, habelə onun qanuni nümayəndəsinə təqdim edilməlidir. Müstəntiq bu barədə müvafiq protokol tərtib etməlidir.

 Təqsirləndirilən şəxs və ya onun nümayəndəsi ittihamın elan edilməsi haqqında qərarı imzalamaqdan imtina etdikdə, müstəntiq imtina və imtinanın səbəbləri haqqında qeyd aparmalıdır. Bu haqda 24 saat müddətində ibtidai araşdırmaya prosessual rəhbərliyi həyata keçirən prokurora məlumat verilməlidir.

 İndi isə təqsirləndirilən şəxsin dindirilməsinə diqqət yetirək. İlk öncə bilməliyik ki, dindirmə ibtidai araşdırma zamanı istifadə olunan mühüm istintaq hərəkətlərindən biridir. Elə bir cinayət işi yoxdur ki, onun istintaqı zamanı dindirmədən istifadə olunmasın. Belə ki, cinayət hadisəsi dialektinin qanunlarına əsasən mütləq ətraf aləmdə maddi və ideal izlər yaradacaqdır. İdeal izlər bu və ya digər şəxsin (şahidin, zərərçəkmişin, şübhəli və təqsirləndirilən şəxsin) şüurunda qalan izlərdir ki, onlar yalnız verbal istintaq hərəkətləri – dindirmə, ifadələrin yerində yoxlanılması və s. vasitəsilə aşkar oluna və fiksə edilə bilər.

 Təqsirləndirilən şəxsə ittiham elan edildikdən dərhal sonra, o dindirilməlidir. Təqsirləndirilən şəxsin dindirilməsinin dərhal aparılması 2 qaydaya riayət edilməsinin özündə ehtiva edir:

1. ittiham elan olunduqdan sonra təqsirlədirilən şəxsin arzu etdiyi tezlikdə ifadə vermək hüququnun təmin edilməsini;

2. elan olunmuş ittiham üzrə ifadə vermək hüququ təmin edilmədən təqsirləndirilən şəxsin iştirakı ilə digər istintaq hərəkətlərinin həyata keçirilməsinin qeyri-mümkünlüyü.

 İttiham elan olunduqdan sonra əgər təqsirləndirilən şəxs xahiş edərsə, iş üzrə bəzi halları dəqiq yada salması məqsədilə qısamüddətli fasilə verilə bilər. Dindirmə dərhal aparıla bilmədikdə bunun səbəbləri dindirmə protokolunda və ya ayrıca protokolda göstərilməlidir. Dindirmənin dərhal aparıla bilməməsi təqsirləndirilən şəxsin xəstələnməsi, qaçıb gizlənmək cəhdi və s. ilə bağlı ola bilər.

Mövzunun ikinci sualında müdafiəçinin iştirakının məcburi hallarını qeyd etdik. Həmin hallarda təqsirləndirilən şəxsin dindirilməsində müdafiəçinin iştirakı məcburidir. Həmin hallardan hər hansı biri mövcud olduqda müdafiəçinin dindirmədə iştirak etməməsi cinayət-prosessual qanunvericiliyin kobud şəkildə pozulması hesab edilir və dindirmə istintaq hərəkətinin və ya onun nəticələrinin qanunsuz hesab edilməsinə səbəb ola bilər.

 Müdafiəçinin mütləq iştirakı olduğu hallar aşkar olunduqda təqsirləndirilən şəxsə öz vəkilini dəvət etməsi üçün imkan yaradılır. Həmin şəxsin öz vəkili olmadıqda, müstəntiq yaxınlıqdakı vəkillik qurumunda çalışan vəkillərin siyahısının ona təqdim etməlidir. Belə olan halda, təsirləndirilən şəxsin siyahısından seçdiyi vəkil dəvət edilməlidir. Lakin heç bir halda təqsirləndirilən şəxsə (siyahıdan seçdiyi) konkret vəkili müdafiəçi kimi seçmək cinayət prosesini həyata keçirən orqan tərəfindən təklif edilə bilməz.

 Təqsirləndirilən şəxsin maddi vəziyyəti müdafiəçinin hüquqi yardımından istifadə etməyə imkan vermədikdə, müstəntiq müvafiq vəkillik qurumu vasitəsilə ona dövlət hesabına hüquqi yardım göstərilməsi üçün tədbirlər görməyə borcludur. Dövlət hesabına hüquqi yardım “Vəkillər və vəkillik fəaliyyəti” haqqında Azərbaycan Respubliasının Qanununun 20-ci mad. müəyyən edilmiş qaydada təşkil olunur və həyata keçirilir. Müdafiəçinin iştirakı olmadan təqsirləndirilən şəxsdən alınmış ifadə sübut kimi qəbul edilə bilməz. Belə ki, həmin ifadə təqsirləndirilən şəxsin müdafiə hüquqlarının pozulması ilə əldə edilmiş sübut hesab ediləcəkdir.

 Təqsirləndirilən şəxsin dindirilməsində yönəldici sualların qoyuluşu yolverilməzdir. Yönəldici sual dedikdə, arzu olunan cavabın alınması məqsədilə veriləcək cavabların məzmununun müəyyən hissəsini özündə əks etdirən sual başa düşülür. Düzdür, bu barədə cinayət-prosessual qanunvericilikdə göstəriş yoxdur. Lakin Rusiya Federasiyasının CPM-də dindrimə zamanı yönəldici sualların qadağan olması barədə birbaşa göstəriş vardır.

 Təqsirləndirilən şəxs ifadəsini şəxsən özü yazmasını xahiş etdikdə bu barədə dindirmə protokolunda qeyd edilməklə, ona bu imkan verilməlidir. Təqsirləndirilən şəxsin yazılı ifadələri ilə tanış olan müstəntiq zəruri olduqda ona suallar verə bilər.

 Suallar və onlara verilən cavablar protokola daxil edilməklə onların doğruluğu təqsirləndirilən şəxsin və müstəntiqin imzası ilə təsdiq edilməlidir.

 Dindirmə qurtardıqdan sonra müstəntiq təqsirləndirilən şəxsi protokolla tanış etməlidir. Təqsirləndirilən şəxsin protokolun özü tərəfindən oxunmasından başqa protokolla tanış etmə, bir qayda olaraq müstəntiq tərəfindən protokolun təqsirləndirilən şəxsə oxunması şəklində olur.

 Təqsirləndirilən şəxs protokola əlavə və düzəlişlər etmək hüququna da malikdir. Təqsirləndirilən şəxs verdiyi ifadəyə dair tərtib olunan protokola müvafiq düzəlişlərin edilməsini tələb edərsə, həmin əlavələr və dəyişikliklər mütləq protokola daxil edilməlidir.

 Protokol təqsirləndirilən şəxs və müstəntiq tərəfindən imzalanmalıdır. Protokol bir neçə səhifədə olduqda, hər bir vərəq təqsirləndirilən şəxs tərəfindən ayrıca imzalanır.

Təqsirləndirilən şəxs dövlət dilini və ya ibtidai araşdırmanın aparıldığı dili bilmədiyi halda tərcüməçi dindirmənin aparılmasına cəlb edilməlidir. Bu zaman təqsirləndirilən şəxsə tərcüməçiyə etiraz etmək hüququ izah edilməlidir. Təqsirləndirilən şəxsin xahişi ilə ifadəsi onun ana dilinə və ya bildikləri başqa dilə tərcümə edilməlidir. Əgər protokol təqsirləndirilən şəxsin bilmədiyi dildə tərtib olunmuşdursa və protokol şifahi tərcümə edilmişdirsə, protokolun sonunda bu barədə qeyd olunmalıdır. Bu ona görə edilir ki, təqsirləndirilən şəxs tərcümə ilə ifadəsinin uyğunluğunu təsdiq edə bilsin.

 Dindirmə zamanı audio yazıdan, video və kinoçəkilişdən, yaxud digər texniki vasitələrdən istifadə edilə bilər. Belə olduqda həmin yazılar, çəkiliş lentləri və başqa məlumat daşıyıcıları protokola əlavə edilməlidir. Video, kinoçəkilişlər və audio yazılar sözün əsl mənasında möhkəm “yaddaş” vasitələri olduğundan onlar məlumatın gələcək üçün təbii şəkildə qalmasını təmin edirlər.

Sual 3.

İttihama əlavə və dəyişikliklərin 

edilməsi qaydası
İttihama əlavə və dəyişikliklərin edilməsi CPM-in 225-ci mad. öz əksini tapmışdır. Belə ki, ibtidai istintaq zamanı elan edilmiş ittihamın dəyişdirilməsi və ya ona əlavələr edilməsi halları 2 (iki) qrupa ayrılır:

1. elan edilmiş ittihamın dəyişdirilməsi və ya ona əlavələr edilməsi təqsirləndirilən şəxsin vəziyyətinin pisləşdirə bilər (daha ağır ittiham);
2. elan edilmiş ittihamın dəyişdirilməsi və ya ona əlavələr edilməsi təqsirləndirilən şəxsin vəziyyətini yaxşılaşdıra bilər.

 Elan edilmiş ittihamın dəyişdirilməməsi və ya ona əlavələr edilməsi aşağıda qeyd etdiyimiz hallarda təqsirləndirilən şəxsin vəziyyətini pisləşdirə bilər:

· şəxsin təqsirləndirildiyi cinayət fəaliyyətinin epizodlarının sayının artırılması;
· məsuliyyətin ağırlaşdırılması istiqamətində cinayətin tövsifinin dəyişdirilməsi;
· əvvəl elan edilmiş ittihama yeni müstəqil ittihamın birləşdirilməsi;

· cinayət nəticəsində vurulmuş ziyanın həcminin artırılması və s.

 Bu hallardan hər hansı birində və ya bir neçəsi olduqda müstəntiq CPM-in 223-cü və 224-cü mad. rəhbər tutaraq yenidən ittiham elan etməklə təqsirləndirilən şəxs qismində cəlb etmə haqqında yeni qərar çıxarılmalıdır. Yeni qərarda əvvəl elan edilmiş ittihamların epizodları saxlanılmaqla sübut edilmiş və müəyyən olunmuş əlavə ittiham da öz əksini tapmalıdır.

Elan edilmiş ittihamın dəyişdirilməsi və ya ona əlavələr edilməsi aşağıdakı hallarda təqsirləndirilən şəxsin vəziyyətini yaxşılaşdıra bilər.

· elan edilmiş ittihamın bütövlükdə öz qüvvəsini itirməsi;

· davam edən cinayət fəaliyyətinin bir və ya bir neçə epizodunun öz qüvvəsini itirməsi;
· CM-in hər hansı maddəsinə istinadı nəzərdə tutan tövsifin dəyişdirilməsi, yaxud həmin maddələrin tövsifdən çıxarılması;
· tövsifin CM-in daha yüngül cinayəti nəzərdə tutan maddəsinə dəyişdirilməsi;
· cinayət nəticəsində vurulmuş zərərin həcminin azaldılması və s.

 Təqsirləndirilən şəxs qismində cəlb etmə haqqında yeni qərar çıxarıldığı andan köhnə qərar öz hüquqi qüvvəsini itirir və şəxs yeni qərar üzrə yenidən təqsirləndirilən şəxs statusu əldə edir. Köhnə qərar cinayət işində saxlanılmalı və şəxsin təqsirləndirilən şəxs statusu əldə etməsi müddəti əvvəlki qərarın çıxarıldığı andan hesablanmalıdır. Təqsirləndirilən şəxs qismində cəlb etmə haqqında yeni qərar çıxarıldığı andan CPM-də göstərilmiş 48 saatdan gec olmayan müddətdə təqsirləndirilən şəxsə elan edilməlidir. Yeni qərar üzrə təqsirləndirilən şəxsin dindirilməsi tam həcmdə həyata keçirilməlidir.

 İbtidai istintaq zamanı elan edilmiş ittihamın bir hissəsi təsdiq edilmədikdə, müstəntiq öz qərarı ilə ittihamın həmin hissəsində iş üzrə icraata xitam verməli bu haqda qərarı təqsirləndirilən şəxsə elan etməli və qərarın surətini ona təqdim etməlidir.

 Əgər ibtidai istintaq zamanı elan edilmiş ittiham tam təsdiq edilməzsə, onda həmin şəxs barəsində cinayət işi üzrə icraata tamamilə xitam verilməlidir. Əgər şəxs barəsində irəli sürülmüş ittiham təsdiq edilməzsə, lakin şəxsin başqa cinayəti törətdiyi aşkar olunarsa, onda irəli sürülmüş ittiham üzrə cinayət üzrə icraata xitam haqqında qərarla eyni vaxtda törədilmiş cinayət üzrə şəxsin təqsirləndirilən şəxs qismində cəlb edilməsi haqqında qərar çıxarılmalıdır.

 Əgər cinayət işi üzrə bir neçə təqsirləndirilən şəxs vardırsa, lakin onlardan yalnız birinə qarşı irəli sürülümüş ittiham təsdiq edilmirsə, onda həmin şəxs barəsində cinayət təqibi üzrə icraata xitam verilməsi barədə qərar çıxarılmalı, qalan təqsirləndirilən şəxslər barəsində isə cinayət işi üzrə icraat davam etdirilməlidir.

 Cinayət təqibi üzrə icraat zamanı qəbul edilən yeni cinayət qanunu təqsirləndirilən şəxsin ittiham edildiyi maddənin dispozisiyanı dəyişdirərsə (onun məsuliyyəti və cəzasının yüngülləşdirərsə və yaxud ağırlaşdırarsa və s. hallarda) ittiham yenidən elan edilməlidir.

 Cinayət təqibi üzrə icraata xitam verilməsi haqqında qərar təqsirləndirilən şəxsə, onun müdafiəçisinə (işdə iştirak edirsə) imza etdirilməklə elan edilməlidir.

NƏTİCƏ
Hər hansı şəxsin cinayət işi üzrə təqsirləndirilən şəxs qismində cəlb edilməsi üçün əsas olmalıdır. Qanunda bu əsas cinayətin konkret şəxs tərəfindən törədilməsinə dəlalət edən ilkin sübutlar məcmusu kimi göstərilmişdir. Qeyd edilən əsas mövcud olduqda istintaqı aparan vəzifəli şəxs, konkret şəxsin təqsirləndirilən şəxs qismində cəlb etməsi haqqında qərar çıxarır. Belə bir qərar başlamış cinayət işi üzrə qəbul edilə bilər.
İttihamı elan etməzdən əvvəl müstəntiq təqsirləndirilən şəxsin şəxsiyyətinin müəyyən etməlidir. Bu zaman təqsirləndirilən şəxsin özünün gəldiyinin, tutulduğunun, yaxud məcburi gətirildiyini aydınlaşdırmaq zəruridir. Təqsirləndirilən şəxsin şəxsiyyəti pasportun, şəxsiyyət vəsiqəsinin və digər sənədlərin yoxlanılması yolu ilə, həmçinin şəxsin anket göstəriciləri ilə cinayət işinin materiallarını müqayisə etməklə müəyyən edilə bilər. Təqsirləndirilən şəxsin şəxsiyyəti müəyyən edildikdən sonra müstəntiq ona təqsirləndirilən şəxs qismində cəlb edilməsi haqqında qərarı elan etməli və elan edilən ittihamın mahiyyətini izah etməlidir.
İbtidai istintaq zamanı elan edilmiş ittihamın bir hissəsi təsdiq edilmədikdə, müstəntiq öz qərarı ilə ittihamın həmin hissəsində iş üzrə icraata xitam verməli bu haqda qərarı təqsirləndirilən şəxsə elan etməli və qərarın surətini ona təqdim etməlidir.

 Əgər ibtidai istintaq zamanı elan edilmiş ittiham tam təsdiq edilməzsə, onda həmin şəxs barəsində cinayət işi üzrə icraata tamamilə xitam verilməlidir. Əgər şəxs barəsində irəli sürülmüş ittiham təsdiq edilməzsə, lakin şəxsin başqa cinayəti törətdiyi aşkar olunarsa, onda irəli sürülmüş ittiham üzrə cinayət üzrə icraata xitam haqqında qərarla eyni vaxtda törədilmiş cinayət üzrə şəxsin təqsirləndirilən şəxs qismində cəlb edilməsi haqqında qərar çıxarılmalıdır.

           Tərtib etdi: «Cinayət prosesi» kafedrasının rəisi, 

                              polis polkovniki, h.ü.f.d., dosent             

Axtarış və götürmə, şəxsi axtarış və götürmə istintaq 

hərəkətlərinin aparılmasının əsaslaı və qaydası. 

GİRİŞ
Azərbaycan Respublikası Cinayət-Prosessual Məcəlləsinin II fəsli insan hüquq və azadlıqlarının qorunması baxımından olduqca vacibdir. Bu fəsil tamamilə cinayət prosesinin prinsip və şərtlərini özündə əks etdirmişdir. Cinayət-Prosessual Məcəllədə qəti şəkildə göstərilmişdir ki, «qanunda nəzərdə tutulmuş hallardan başqa heç kəs mənzildə yaşayanların iradəsi ziddinə mənzilə daxil ola bilməz». Həmçinin digər maddədə göstərilir ki, «cinayət təqibi gedişində bu Məcəllədə nəzərdə tutulmuş hallardan başqa heç kəsin mülkiyyət hüququ məhdudlaşdırıla bilməz». Bu göstərişlər istintaq orqanlarının işini çətinləşdirməklə yanaşı vətəndaşların təbii hüquqlarını qorumaq baxımından olduqca vacib göstərişlərdir. Evdə, istehsalat binasında, anbarlarda və s. digər yerlərdə baxış, axtarış və götürmə kimi mülkiyyət hüququnu məhdudlaşdıran digər istintaq və prosessual hərəkətlər, bir qayda olaraq, məhkəmənin qərarı ilə məcburi həyata keçirilir.
Mühazirədə qeyd olunan məsələlər ətrafında plana daxil edilmiş suallar əsasında təhlillər aparılmış, müxtəlif prosessualist alimlərin fikirlərinə istinadlar edilmiş və qüvvədə olan cinayət-prosessual qanunvericiliyin aidiyyəti müddəaları təhlil edilmişdir.  

Sual 1. 
Axtarış və götürmə istintaq hərəkətlərinin anlayışı 
və cinayət prosesində əhəmiyəti
Cinayət prosesinin həyata keçirilməsində istintaq hərəkətlərinin özünəməxsus yeri və rolu vardır. Baş vermiş cinayət hadisəsinin qısa zamanda açılması və cinayətkarların aşkarlanması üçün bu istintaq hərəkətlərinin həyata keçirilməsi və ən əsası Cinayət-Prosessual Qanunvericiliyin tələblərinə düzgün əməl etməklə həyata keçirilməsi vacib şərtdir. Bu istintaq hərəkətləri cinayət təqibi zamanı uyğun olaraq seçilir və kriminalistika elminin mühüm sahələrindən birini təşkil edir. İstintaq taktikasının mahiyyətini, əhəmiyyətini və cinayət prosesində tutduğu yeri görmək üçün onun nəzəri və praktik əhəmiyyətini araşdırmağa ehtiyac vardır. Bu baxımdan istintaq taktikasına S. M. Mitriçevin, M. P. Şalamovun, R. S. Belkinin və digərlərinin verdiyi təriflərə diqqət yetirmək maraqlı olardı. S. M. Mitriçevin fikrincə, «istintaq taktikası cinayətin tam və tezliklə açılması üçün istintaqın planauyğun və məqsədyönlü istiqamətdə aparılmasının, istintaq hərəkətlərinin qanuni və daha səmərəli həyata keçirilməsinin üsul və metodlarından ibarətdir». Bu tərifə bəzi alimlər iradlar tuturlar. Belə ki, istintaq taktikasının həyata keçirilməsində məntiq və psixologiya elmlərinin təsirli olduğu bir çox alimlər tərəfindən qəbul olunur. Lakin göstərilən tərifdə bu nüanslara yer verilməmişdir. İstənilən müstəntiq, prokuror və təhqiqatçının hər-hansı bir cinayət işinin açılması üzrə məntiqi əsasları olmalıdır. Bu tərifdə həmçinin məntiq və psixologiya ilə yanaşı cinayət-prosessual qanunvericiliyin də nəzərə alınmadığı əsas gətirilir. Lakin fikrimizcə, bu yalnış iraddır, çünki «istintaq hərəkətlərinin qanuni yolla həyata keçirilməsi» dedikdə, məhz Cinayət-Prosessual Məcəllə nəzərdə tutulur. «Cinayət təqibi zamanı tətbiq olunan istintaq hərəkətləri yerinə yetirildiyi zaman cinayət-prosessual qanunvericiliyin tələblərinə riayət olunmaqla yanaşı məntiq və psixologiya elminin də qanunauyğunluqlarından istifadə etmək lazımdır» anlayışından yanaşdıqda həqiqətən də bu tərifdə bəzi çatışmamazlıqlar mövcuddur.
Digər bir müəllif M. P. Şalamovun fikrincə, «istintaq taktikası cinayətin hərtərəfli, tam, obyektiv araşdırılması, tezliklə istintaqın aparılması və qarşısının alınması məqsədi ilə istintaq fərziyyələri haqqında nəzəriyyədən, istintaqın planlaşdırılmasından, qanunçuluğa ciddi əməl edilməsi əsasında ayrı-ayrı istintaq hərəkətlərinin və əməliyyat-axtarış tədbirlərinin yerinə yetirilməsinin daha səmərəli üsullarından ibarətdir».

R.S. Belkinin fikrincə, «istintaq taktikası ayrı-ayrı istintaq hərəkətlərinin aparılmasının taktiki üsullarını müəyyən etməklə yanaşı, ibtidai istintaq və məhkəmə baxışının təşkili və planlaşdırılması üzrə tövsiyyələrdən, məhkəmə istintaqının həyata keçirilməsi qaydalarının müəyyənləşdirilməsindən, sübutların toplanması, tədqiqi və onlardan istifadə edilməsindən, habelə cinayəti törədən səbəb və şəraitlərin müəyyənləşdirilməsindən ibarət sistemli bir fəaliyyətdir».

Anlayışlardan göründüyü kimi nəzəriyyədə istintaq taktikasına müxtəlif baxışlar və yanaşmalar vardır. Hər bir müəllif öz fikir və baxışlarında müəyyən qədər haqlıdır. Qeyd olunan təriflərdən də belə məlum olur ki, istintaq taktikasının o, cümlədən istintaq hərəkətlərinin cinayət işlərinin açılmasında böyük əhəmiyyəti vardır. Bununla yanaşı bu hərəkətlər praktiki işə tətbiq olunarkən qanunvericiliyin tələblərinə dəqiq riayət olunmalıdır. Bu baxımdan Azərbaycan Respublikasının Konstitusiyasına və cinayət-prosessual qanunvericiliyinə nəzər salmaq maraqlı olardı. Konstitusiyanın 63-cü maddəsinin 4-cü bəndində göstərilir ki, qanun pozuntusu yolu ilə əldə edilmiş sübutlardan ədalət mühakiməsi həyata keçirilən zaman təqsirləndirilən şəxsin əleyhinə istifadə etmək olmaz.

           Həmçinin, Azərbaycan Respublikasının Cinayət-Prosessual Məcəlləsinin II fəsli də insan hüquq və azadlıqlarının qorunması baxımından olduqca vacibdir. Bu fəsil tamamilə cinayət prosesinin prinsip və şərtlərini özündə əks etdirmişdir. Məcəllədə qəti şəkildə göstərilmişdir ki, «qanunda nəzərdə tutulmuş hallardan başqa heç kəs mənzildə yaşayanların iradəsi ziddinə mənzilə daxil ola bilməz». Həmçinin, digər maddədə göstərilir ki, «cinayət təqibi gedişində bu Məcəllədə nəzərdə tutulmuş hallardan başqa heç kəsin mülkiyyət hüququ məhdudlaşdırıla bilməz». Bu göstərişlər istintaq orqanlarının işini çətinləşdirməklə yanaşı vətəndaşların təbii hüquqlarını qorumaq baxımından olduqca vacib göstərişlərdir. Evdə, istehsalat binasında, anbarlarda və s. digər yerlərdə baxış, axtarış və götürmə kimi mülkiyyət hüququnu məhdudlaşdıran digər istintaq və prosessual hərəkətlər, bir qayda olaraq, məhkəmənin qərarı ilə məcburi həyata keçirilir.

Azərbaycan Respublikasının Cinayət-Prosessual Məcəlləsinin 31-ci fəsli axtarış və götürmə istintaq hərəkətlərinə həsr olunmuşdur. Axtarış aparılması üçün əsaslar CPM-in 243-cü mad. öz əksini tapmışdır. Cinayət prosesində axtarış istintaq hərəkətinin aparılmasının başlıca məqsədini cinayətin törədildiyi alət və vasitələrin, sənədlərin, meyitlərin habelə şəxslərin, heyvan cəsədlərinin və s. aşkarlanması təşkil edir. Bunun üçün müstəntiqin əsaslandırılmış vəsatəti və prosessual rəhbərliyi həyata keçirən prokurorun təqdimatı ilə məhkəmənin çıxardığı qərar əsasında müəyyən olunmuş yerlərdə axtarış və ya götürmə əməliyyatı keçirilə bilər. Cinayət təqibi zamanı tətbiq edilən istənilən istintaq hərəkətinin prosessual əsası olmalıdır. Bu əsasları cinayət-prosessual qanunvericiliklə müəyyən edilmiş prosedur qaydalar təşkil edir. Yuxarıda qeyd etmişik ki, axtarış aparılması üçün cinayət təqibini həyata keçirən orqan tərəfindən əsaslar müəyyən edildikdə məhkəmənin qərarı ilə həyata keçirilir. CPM-in 243.3-cü mad. görə təxirə salına bilməyən hallarda müstəntiq məhkəmənin qərarı olmadan axtarış və ya götürmə hərəkətini apara bilər. Təxirə salına bilməyən hallar dedikdə, yalnız şəxsiyyət və ya dövlət hakimiyyəti əleyhinə olan ağır və ya xüsusilə ağır cinayətlər üzrə sübutların müəyyən edilməsi başa düşülür. Təxirə salına bilməyən hallar müstəntiqin yalnız aşağıdakıları güman etməyə əsas verən dəqiq məlumatları olduqda həyata keçirilir:

· şəxsiyyət və dövlət hakimiyyəti əleyhinə cinayətin törədilməsinə və ya həmin cinayətin törədilməsinə hazırlığın aparılmasına dəlalət edən əşya və sənədlərin yaşayış yerində gizlədilməsi;
· şəxsiyyət və dövlət hakimiyyəti əleyhinə cinayəti hazırlayan, törədən, törətmiş, həbsdən və ya azadlıqdan məhrumetmə yerindən qaçmış şəxsin yaşayış yerində gizləndiyi;
· yaşayış yerində insan meyitinin olmasını;
· yaşayış yerində insanın həyat və ya səhhəti üçün real təhlükə olduğunu.

Axtarış və götürmə müstəntiq tərəfindən şəxsən həyata keçirilir. İstənilən halda axtarış və götürmə hərəkətləri CPM-in 177.2-177.6-cı mad. uyğun aparılmalıdır.

Qanunvericiliyə görə iş üçün əhəmiyyəti olan predmetlərin aşkar edilməsi və götürülməsi üçün həyata keçirilən istintaq hərəkəti axtarış və götürmə taktikası adlanır. Axtarış və ya götürmə haqqında qərarda aşığıdakılar göstərilir: qərarın çıxarıldığı tarix, vaxt və yer, qərarı çıxaran şəxsin adı ə soyadı, axtarış və götürmənin aparılması üçün əsas olmuş obyektiv hallar və motivlər, bu istintaq hərəkətlərinin aparılacağı şəxsin və ya yerin adı, soyadı və ya konkret yerin ünvanı, həmçinin götürülmə haqqında qərar qəbul edildikdə, götürüləcək əşya və sənədlər dəqiqliklə yazılmalıdır. Axtarılan predmetlərin növlərindən asılı olaraq axtarışın vəzifələri də dəyişir. Axtarışın, maddi sübutların və təqsirləndirilən şəxsin axtarılması, aşkara çıxarılmış şəxslər barəsində zəruri məlumatların toplanması, ziyanın ödənilməsini təmin edə biləcək əmlakın aşkar olunması, predmetlərin gizlədildiyi yerlərin aşkar edilməsi və s. kimi vəzifələri vardır.

İstintaq orqanının əldə etdiyi sübutlar və digər əməliyyat axtarış fəaliyyətinin materialları hansısa yaşayış, xidməti, istehsalat binasında yaxud hər hansı bir şəxsdə iş üzrə sübut əhəmiyyətinə malik olan əşyaların olmasını güman etməyə kifayət qədər əsas verərsə, müstəntiq istintaqa prosessual rəhbərliyi həyata keçirən prokuror qarşısında vəsatət qaldıra bilər. Bəzən yaşayış, xidməti və ya istehsalat yerində müvafiq olaraq yaşayan, işləyən və ya oranın sahibinin dəvəti, yaxud onun icazəsi olarsa müstəntiq həmin yerlərdə baxış, axtarış, götürmə və digər istintaq hərəkətləri apara bilər (CPM-in 177.6-cı mad).
Bəhs olunan istintaq hərəkəti yalnız başlanmış cinayət işi üzrə aparıla bilər. Cinayət işinin başlanması haqqında qərar çıxarılmasından əvvəl aparılan axtarış və ya götürmə taktikası cinayət-prosessual qanunvericiliyin müddəalarına ziddir və bu CPM-in 9.2-ci mad. uyğun olaraq həmin hərəkətin həyata keçirilməsi nəticəsində əldə edilmiş materialların sübutedici qüvvəsinin olmamasına səbəb olur. CPM-in 9.2-ci mad. cinayət mühakimə icraatının əsas prinsip və şərtlərini, onlara riayət edilməsinin vacibliyini təsbit edir. Həmin prinsip və şərtlərin əsas təyinatı cinayət mühakimə icraatı zamanı əsasən insan və vətəndaş hüquq və azadlıqlarının qanunsuz məhdudlaşdırılması hallarının qarşısının alınması məqsədi ilə yanaşı, hər bir cinayət təqibinin qanuniliyinin və əsaslılığının müəyyən edilməsindən ibarətdir. Bu prinsip və şərtlər əsasən özündə insan və vətəndaşların hüquq və azadlıqlarının, habelə onun qanuni mənafelərinin təminatlarını əks etdirir. İnsan hüquq və azadlıqları Azərbaycan Respublikasının Konstitusiyasının əsas ali dəyərləri hesab olunur. Ona görə də dövlət fəaliyyətinin heç bir sahəsində, o cümlədən cinayət mühakimə icraatında onların qanunsuz məhdudlaşdırılmasına yol verilə bilməz. İnsan hüquq və azadlıqları yalnız Konstitusiyanın müddəalarına uyğun şəkildə cinayət-prosessual qanunvericiliyinə əsasən cinayət təqibi üzrə məhdudlaşdırıla bilər.

Sual 2.  
Götürmə istintaq hərəkətinin anlayışı, prosesual 
əsasları  və keçirilmə qaydası
Əldə edilmiş (mövcud) sübutlar və ya əməliyyat-axtarış fəaliyyətinin materialları hər hansı yaşayış, xidməti və ya istehsalat binasında, digər yerdə, yaxud hər hansı şəxsdə iş üzrə sübut əhəmiyyətinə malik ola biləcək əşyaların və ya sənədlərin olmasını güman etməyə kifayət qədər əsas verdikdə, müstəntiq axtarış apara bilər.

Azərbaycan Respublikası CPM-in 242.3-cü mad. göstərilir ki, toplanmış sübutlarla və ya əməliyyat axtarış fəaliyyətinin materialları ilə sübut əhəmiyyətinə malik ola biləcək əşyaların və sənədlərin kimdə və harada olması müəyyən edildikdə müstəntiq həmin əşya və sənədləri götürə bilər.
Qeyd edildiyi kimi Azərbaycan Respublikası CPM-in 243-cü mad. müvafiq olaraq götürmə və axtarış kimi istintaq hərəkətləri bir qayda olaraq məhkəmənin qərarı əsasında aparılır. Məhkəmə axtarış və ya götürmənin aparılması haqqında qərarı müstəntiqin əsaslandırılmış vəsatəti və ibtidai araşdırmaya prsessual rəhbərliyi həyata kesirən prokurorun təqdimatı olduqda çıxara bilər.
Təxirə salına bilməyən hallarda müstəntiq, məhkəmənin qərarı olmadan,  CPM-in 243-cü mad. tələblərinə müvafiq olaraq götürməni güman etməyə əsas verən dəqiq hansı məlumatlar olması barədə biz axtarışın aparılması əsaslarını qeyd edərkən göstərmişik.
Axtarışın və götürmənin nəticələrinin rəsmiləşdirilməsi.

Axtarış və götürmə qurtardıqdan sonra CPM-in 247-ci mad. tələdlərinə müvafiq olaraq bu istintaq hərəkətlərinə dair protokol tərtib edilir. Protokol əsas prsessual sənəd olub, müstəntiqin bütün fəaliyyətini əks etdirir.

Protokol 3 (üç) hissədən ibarətdir: giriş, təsviri və nəticə. Giriş hissəsində aşağıdakılar göstərilir:
- axtarış və götürmənin aparıldığı yer, tarix və vaxt;
- müstəntiqin soyadı, atasının adı, vəzifəsi;
- axtarış və götürmədə iştirak etmiş digər şəxsləirin soyadı, adı, atasının adı, habelə onların doğulduğu il, ay, gün və yer, vətəndaşlığı, təhsili, iş yeri, məşğuliyyət növü və ya vəzifəsi, yaşadığı və qeydiyyatda olduqları yer;
- barəsində axtarış və götürmə aparılmış şəxsə onun hüquq, vəzifə və məsuliyyətinin izah edilməsin haqqında qeyd;
- hal şahidlərinin soyadı, adı, habelə onların doğulduğu il, ay, gün, vətəndaşlığı, təhsili,iş yeri, məşğuliyyət növü, yaşadığı və qeydiyyatda olduğu yer;
- hal şahidlərinin hər birinin şübhəli, təqsirləndirilən və zərərçəkmiş şəxslə qarşılıqlı münasibəti haqqında məlumat;
- hal şahidlərini hər birinə onun hüquq, vəzifə məsuliyyətinin izah edilməsi haqqında qeyd.
Təsviri hissəsində aşağıdakı məlumatlar olur: axtarılan şəxs tərəfindən könüllü verilən, yaxud müstəntiq tərəfindən axtarılıb tapılan predmetlərin adları, təyinatı, sayı, ölçüsü, fərdi əlamətləri, imkan daxilində qiyməti, könüllü verilmiş, yaxud axtarış zamanı tapılmış predmetlərin hər birinin haradan tapılması, vəziyyəti, yerləşməsi, gizli saxlanc yerinin yerləşdiyi obyektin adı, onun quruluşu, ölçüsü, axtarış zamanı texniki vasitələrdən istifadə edilibsə, həmin cihazın adı, markası, növü, modeli, əgər fotoşəkil çəkilibsə, fotoşəklin çəkilməsi şəraiti, üsulu, fotoaparatın markası və s.
Axtarış zamanı xidməti itdən istifadə edilibsə, bu protokolda göstərilməlidir.
Nəhayət, axtarış protokolunun nəticə hissəsində axtarış zamanı hansı predmetlərin götürülməsi, əgər saxlanılmağa verilibsə, məhz kimə verilməsi, hansı planlar, sxemlər, fotoşəkillərin çəkilməsi və s. qeyd olunur.
Protokolda dəyişikliklər, əlavələr və düzəlişlər olduqda, bu barədə müvafiq səhifənin axırında, ya da protokolun axırında qeyd olunur. Axtarış protokolu hazır olandan sonra onu müstəntiq, yaxud təhqiqat aparan şəxs, hal şahidləri, mütəxəssis, axtarılan şəxs, yaxud axtarış aparılan müəssisənin, idarənin nümayəndəsi, müstəntiqin köməkçisi, zərərçəkmiş və yaxud onun nümayəndəsi, təqsirləndirilən şəxs imzalayırlar. Protokola əlavə edilən çertyojlarda, sxemlərdə, izlərin surətlərində və s. müstəntiqin və hal şahidlərinin imzaları olmalıdır.
Qeyd etmək lazımdır ki, axtarış protokolunda axtarılan yerin müfəssəl təsvir olunması üçün qeyri-mümkündür. Ona görə də həmin yerin fotoşəkli çəkilir, plan və sxem tərtib edilir. Fotoşəkillərdən isə fotocədvəl tərtib edilərək protokolla birlikdə iş materiallarına əlavə olunur.
Fotocədvəllərdə hər şəklin altında izahedici məlumatlar yazılır və möhürlə möhürlənir. Möhür elə vurulmalıdır ki, onun bir hissəsi fotoşəkilə, o biri hissəsi isə fotocədvəlin kağızına düşsün ki, fotoşəkili saxtalaşdırmaq, dəyişmək mümkün olmasın.

Sual 3.  
Şəxsi axtarış və götürmə istintaq hərəkətinin 
prosessual əsasları və qaydası
Şəxsi axtarış cinayət alətlərinin, cinayət işi üçün əhəmiyyət kəsb edə bilən əşyaların, sənədlərin və qiymətli əşyaların tapılması məqsədi ilə şəxsin meyitinə və üzərindəki paltarlara baxışdan ibarət müstəqil istintaq hərəkətidir. Məqsədlərinə görə şəxsi axtarış bir sıra əlamətlərə görə ona oxşar müayinədən fərqlənməlidir.

Binaların axtarışı ilə eyni qaydalara uyğun olaraq həyata keçirilir. Şəxsi axtarış istintaq hərəkətlərinin aparılması üçün qanunla nəzərdə tutulmuş ümumi şərtlərə tabedir: o, başlanmış cinayət işi əsasında və yalnız işi icraatına qəbul etmiş şəxs və ya onun tapşırığı ilə həyata keçirilir. Qanuna uyğun olaraq şəxsi axtarışın gedişi və nəticələri haqqında Cinayət-Prosessual Məcəllənin 166 və 167-ci mad. ilə iki nüsxədə protokol tərtib edilir.
Şəxsi axtarış məhkəmənin qərarı əsasında da aparılır. Müstəsna hallarda məhkəmə qərarı alınmadan müstəntiqin göstərişi ilə həyata keçirilə bilər. Şəxsi axtarış şəxs tutularkən və ya həbsə alınarkən müvafiq qərar olmadan, habelə axtarışın aparıldığı binada və ya başqa yerdə olan şəxsin axtarışda olması barədə kifayət qədər əsaslar olduqda aparıla bilər. Bu o halda həyata keçirilir ki, əhəmiyyətli ola biləcək əşyaların və ya sənədlərin gizlədilməsi üçün kfayət qədər əsaslar olsun.

Bir qayda olaraq, şübhəli və ya təqsirləndirilən şəxsin prosessual mövqeyini tutan şəxs şəxsi axtarışa məruz qalır. Binada axtarış aparılarkən digər şəxslər, o cümlədən prosessual statusu olmayan şəxslər şəxsi axtarışa məruz qala bilərlər.

Müstəntiqin axtarış aparılan binada olan hər hansı şəxsin şəxsi axtarışını aparmaq hüququ bunun üçün məhkəmə icazəsinin tələb edilib-edilməməsindən asılı deyildir. Bu halda şəxsi axtarışın gedişi və nəticələri həm ümumi, həm də ayrıca protokolda əks etdirilə bilər.

Şəxsi axtarış dövlət məcburiyyəti, xüsusən də mütənasib, cinayət prosesinin prinsiplərinə uyğun, fiziki güc tətbiq etməklə təmin edilir.

Şəxsi yoxlama zamanı şəxsin cəsədi, paltarı və yanında olan əşyalar müayinəyə cəlb edilir. Qıfıllana bilən əşyaları (ciblər, çantalar, portfellər) yoxlayarkən onların açılmasına icazə verilir.

Axtarış hərəkətlərinin xarakterindən asılı olmayaraq (bədənin intim hissələri və ya yalnız paltar, əşyalar yoxlanılır), qanun əks cinsdən olan şəxs tərəfindən şəxsi axtarışı qadağan edir. Bu şərtə əməl etmək üçün müstəntiq əks cinsdən olan şəxs olmaqla, şəxsi axtarışın aparılmasını başqa şəxsə həvalə etməyə borcludur. Axtarılan şəxslə eyni cinsdən olan şəxsi cəlb etmək mümkün olmadıqda, müstəntiqin geyim və geyilən əşyaları götürüb onlara baxış keçirmək hüququ vardır.

Şəxsi axtarış şahidlərin iştirakı ilə aparılır. Şahidlər, eləcə də mütəxəssislər axtarış aparılan şəxslə eyni cinsdən olmalıdırlar.

Müsadirə üçün əsas cinayət-prosessual qaydada, habelə həyata keçirilmiş əməliyyat-axtarış tədbirləri nəticəsində əldə edilmiş faktiki məlumatlardır ki, onları məcmu şəklində qiymətləndirərkən arzuolunan obyektin yeri barədə etibarlı nəticə çıxarmağa imkan verir.

Tutulan obyektin yeri haqqında biliklərin düzgünlüyü onun xüsusiyyətlərindən asılıdır. Vizual olaraq asanlıqla aşkar edilən həcmli obyekti ələ keçirərkən, onun yerləşdiyi otaq (mənzil, fərdi qaraj) haqqında təsəvvürə sahib olmaq kifayətdir. Obyektin ölçüsü nə qədər kiçik olsa, onun yeri bir o qədər ətraflı müəyyən edilməlidir. Eyni zamanda, bir sıra hallarda, bir qayda olaraq, münaqişəsiz (məs., bir təşkilatda maliyyə sənədləri və ya oğurlanmış əşyalar mağazada ələ keçirildikdə) obyektin dəqiq yerləşməsi tələbi nisbidir.

Xüsusi müsadirənin həyata keçirilməsi ilə bağlı qərar rəsmiləşdirilməlidir. Bu halda: a) yaşayış yeri istisna olmaqla, hər hansı yerdə (ümumi qaydada) müstəntiqin qərarı əsasında götürülür; b) yaşayış yerində zəbt etmək, qanunla qorunan digər sirləri ehtiva edən əşyaların və sənədlərin, vətəndaşların banklardakı və digər kredit təşkilatlarındakı əmanətləri və hesabları, girov qoyulmuş və ya lombardda saxlanan əşyalar, nağd pul sənədləri haqqında məlumatları ehtiva edən sənədləri müsadirə etmək.

CPM-in 246.1-ci mad. şərhinə əsasən müstəntiq iş üzrə sübut əhəmiyyətinə malik ola biləcək, barəsində istintaq hərəkəti aparılan şəxsin paltarında, əşyalarında və ya bədənində ola bilən əşya və sənədləri, bir qayda olaraq, məhkəmənin qərarı əsasında götürə bilər.
Məhkəmənin qərarı alınmadan şəxsi axtarış aparıla bilər:
1. şübhəli şəxs tutulduqda və polis və ya digər hüquq mühafizə orqanına gətirildikdə;
2. təqsirləndirilən şəxs barəsində həbsə alma qətimkan tədbiri tətbiq edildikdə;
3. axtarış və ya götürmənin aparıldığı binada olan şəxsin cinayət təqibi üzrə sübut əhəmiyyətinə malik ola biləcək əşya və sənədləri gizlətməsini güman etməyə kifayət qədər əsaslar olduqda.
Şəxsi axtarış və götürmə müstəntiq tərəfindən mütəxəssisin və barəsində şəxsi axtarış aparılan şəxslə eyni cinsdən olan azı 2 (iki) hal şahidinin iştirakı bu mümkün olmadıqda isə videoçəkilişlə  aparılır.
Şəxsi axtarış və götürmə, barəsində axtarış və götürmə aparılan şəxsin paltarlarının, ayaqqabılarının, özü ilə gəzdirdiyi əşyaların və bədəninin axtarışını nəzərdə tutur. Şəxsi axtarış və götürmənin məqsədi bilavasitə axtarılan şəxsin paltarında, ayaqqabısında, əşyalarında və ya bədənində olan və iş üçün əhəmiyyət kəsb edə bilən əşya və sənədlərin aşkar edilməsindən və götürülməsindən ibarətdir. Tutulmuş şübhəli şəxsin və barəsində həbs növündə qətimkan tədbiri tətbiq edilmiş təqsirləndirilən şəxsin şəxsi axtarışının məqsədi həm də müvəqqəti saxlama təcridxanalarında saxlanılması və istifadəsi qadağan edilən əşya və sənədlərin aşkar edilməsindən və götürülməsindən ibarətdir.
Şəxsi axtarış və götürmənin əsasını axtarılacaq şəxsdə axtarılan əşya və sənədlərin olmasını güman etməyə əsas verən konkret məlumatlar təşkil edir.
Şəxsi axtarış və götürmə məhkəmənin qərarı ilə keçirildikdə, bu istintaq hərəkətinin əsası qismində yalnız prosessual sübutlar çıxış edir.
Şəxsi axtarış və götürmə zamanı şəxsin şəxsi əşyaları (məs., diplomatı və ya çemodanı, çantası, bükülü vəziyyətdə gəzdirdiyi əşyaları, fotoaparatı, siqaret qutusu, mobil telefonu, peyceri və s.) və sənədləri müayinə edilərək axtarılır və ya götürülür. 
CPM-in 246.2-ci mad. müəyyən edilmiş məhkəmənin qərarının alınması tələb edilməyən hallar təxirə salına bilməyən hallara aiddir. Bu maddədə göstərilənlərdən başqa, digər təxirə salına bilməyən hallar barəsində CPM-in 243-cü mad. şərhinə baxmaq lazımdır. Həmin hallarda da məhkəmə qərarı alınmadan şəxsi axtarış və ya götürmə aparıla bilər.
Şübhəli və ya təqsirləndirilən şəxslərin tutulması və ya təqsirləndirilən şəxs barəsində həbs növündə qətimkan tədbirinin tətbiqi əsasları CPM-in 147-ci, 148-ci, 151-ci və 157-ci mad. göstərilir.
Axtarış və ya götürmə istintaq hərəkətlərinin aparılmasının əsasları və qaydası CPM-in 242-245-ci mad. təsbit edilmişdir.
Şəxsi axtarış və götürmə zamanı barəsində axtarış və götürmə aparılan şəxs tərəfindən müqavimət göstəriləcəyini və qəfləti hücum olacağını və başqa halları nəzərə alaraq bu istintaq hərəkətinin iki müstəntiqin, yaxud müstəntiq və təhqiqat orqanının əməkdaşının iştirakı ilə aparılması məqsədəuyğundur. Onlardan biri şəxsin axtarılmasını həyata keçirməli, digəri isə axtarılan şəxsin hərəkətlərini diqqətlə izləməli və axtarılan sənəd və əşyaların digər şəxslərə verilməsinin, yaxud hər hansı kənar yerə tullanmasının və s. qarşısını almalıdır.
Şəxsi axtarış qurtardıqdan sonra onun həyata keçirildiyi yerə baxış keçirmək lazımdır. Çünki axtarılan şəxs nəyi isə oraya tullaya, yaxud orada gizlədə bilər.
CPM-in 246.3-cü mad. görə, şəxsi axtarış və ya götürmə, barəsində şəxsi axtarış və götürmə aparılan şəxslə eyni cinsdən olan iki nəfər hal şahidinin və mütəxəssisin (həkimin və ya məhkəmə təbabəti sahəsində mütəxəssisin) iştirakı ilə aparılır. Şəxsi axtarış zamanı müstəntiq və ya təhqiqatçı tərəfindən axtarılan şəxsin təhlükəsizliyi, sağlamlığı və şəxsi ləyaqətinin qorunması üçün tədbirlər görülməlidir.
Barəsində şəxsi axtarış və götürmə aparılan şəxsə bu istintaq hərəkətinin nəticələrinə dair tərtib edilmiş protokolun surəti verilir.
Məhkəmənin (müstəntiqin) qərarı əsasında aparılan şəxsi axtarış və götürmə zamanı, bu istintaq hərəkəti başlamazdan əvvəl müvafiq qərar şəxsə elan olunmalı və CPM-in 245.7-ci mad. ilə nəzərdə tutulan  qaydalara əməl edilməlidir.

NƏTİCƏ 

Mövüzunu yekunlaşdıraraq belə bir nəticəyə gəlirik ki, istintaq hərəkətlərinin keçirilməsinin əsas məqsədi və mahiyyəti cinayətlərin üstünün açılması, istintaqın daha effektiv aparılmasına xidmət edir.

İstintaq hərəkətləri həyata keçirilərkən  bəzi hallarda məhkəmənin, digər hallarda isə müstəntiqin qərarı ilə həyata keçirilir. Bunun da əsas şərtləri məhz insan hüquq və azadlıqlarının qorunmasından  ibarətdir.

Mühazirədə adları qeyd olunan alimlərin fikirləi və mövqeləri  istintaq hərəkətlərinin keçirilməsinin taktikası və üsullarında bəhs edir ki, bunu da hər bir istintaqçı bilməlidir.

Axtarış sanksiyalaşdırılmış istintaq hərəkətidir. Elə buna görə də axtarış bir qayda olaraq məhkəmənin qərarı əsasında həyata keçirilir. Axtarışın növləri aşağıdakılardır.

1. yaşayış və qeyri yaşayış binalarında axtarış (xidməti və istehsalat

    binasında);

2. açıq sahələrdə axtarış;

3. şəxsi axtarış;

4. meyit və onun hissələrinin axtarışı;

5. heyvanların və heyvan cəsədlərinin aşkar edilməsi məqsədilə  

    aparılan axtarış.

Tərtib etdi:        “Cinayət prosesi”  kafedrasının 

                           müəllimi, polis mayoru            

                                                                                Rafik Quliyev
Mövzu № 7. 

Cinayət işi üzrə icraatin dayandırılması və xitam verilməsinin əsasları və işin prokurora qaytarılması halları
Mühazirənin planı

     Giriş

1. Cinayət işi üzrə icraatın dayandırılmasının  anlayışı, növləri və  

     əhəmiyyəti

2. Cinayət  təqibi  üzrə  icraata  xitam  verilməsinin əsasları və   

     prosessual qaydası

3.  Cinayət işi üzrə icraat materiallarının prokurora qaytarılmasının   

     əsasları 

          Nəticə

GİRİŞ


Cinayət təqibi üzrə icraatın dayandırılması iş üzrə araşdırmaya müvəqqəti fasilə verilməsidir. Dayandırmanın əsasları CPM-in 53-cü maddəsi ilə nəzərdə tutul​muşdur. İcraatın dayandırılması o deməkdir ki, dayandırmanın əsasları aradan qaldırıldıqdan sonra iş üzrə icraat təzələnəcəkdir.


Cinayət təqibi üzrə icraat aşağıdakı hallarda başa çatır:


1. cinayət təqibi üzrə icraata tam xitam verilməsi barədə qərar qüvvəyə mindikdə;


2. icrası üçün xüsusi tədbirlərin görülməsi tələb edilmədikdə, cinayət işi məhkəməyədək sadələşdirilmiş icraatın və ya xüsusi ittiham qaydasında icraatın materialları üzrə hökm və ya məhkəmənin digər yekun qərarı qüvvəyə mindikdə;


3. icrası üçün xüsusi tədbirlərin görülməsi tələb edildikdə, cinayət işi məhkəməyədək sadələşdirilmiş icraatın və ya xüsusi ittiham qaydasında icraatın materialları üzrə hökmün və ya məhkəmənin digər yekun qərarının icraya yönəl​dilməsi təsdiq olunduqda.


Məhkəmənin hazırlıq iclasında məhkəməyədək icraat zamanı aradan qal​dırılmadan müvafiq olaraq cinayət işinin və ya məhkəməyədək sadələşdirilmiş ic​raat materiallarının mahiyyəti üzrə qanuni həll edilməsi mümkün olmayan kobud pozuntulara yol verildiyi müəyyən edildikdə, məhkəmə cinayət işinin və ya məhkəməyədək sadələşdirilmiş icraat materiallarının baxılmasına xitam verir və onu prokurora qaytarır.
Sual 1.
Cinayət işi üzrə icraatın dayandırılmasının anlayışı, 

əsasları və əhəmiyyəti



Cinayət təqibi üzrə icraatın dayandırılması iş üzrə araşdırmaya müvəqqəti fasilə verilməsidir. Dayandırmanın əsasları CPM-in 53-cü mad. ilə nəzərdə tutul​muşdur. İcraatın dayandırılması o deməkdir ki, qeyd olunan hallar aradan qaldırıldıqdan sonra iş üzrə icraat təzələnəcəkdir.


Cinayət təqibi üzrə icraat aşağıdakı hallarda dayandırıla bilər:
1.  təqsirləndirilən şəxs qismində cəlb edilməli olan şəxs müəyyən olunmadıqda;
2.  təqsirləndirilər şəxs qismində cəlb edilməli olan şəxsin olduğu yer müəyyən olunmadıqda;
3.  təqsirləndirilər şəxs qismində cəlb edilməli olan şəxs istintaqdan və ya məhkəmədən gizləndikdə;
4.  təqsirləndirilən şəxsin ağır xəstəliyi və ya Azərbaycan Respublikasının hüdudlarından kənarda olması ilə əlaqədar cinayət prosesində iştirakı müvəqqəti mümkün olmadıqda;
5.  cinayət qanunu ilə nəzərdə tutulmuş əməlin törədilməsində təqib olu​nan şəxsin toxunulmazlıq hüququndan məhrum edilməsi və ya xarici dövlət tərə​findən verilməsi məsələsi qanunla müəyyən olunmuş qaydada qoyulduqda;
6.  insan hüquq və azadlıqlarının həyata keçirilməsi məsələləri ilə bağlı məhkəmə tərəfindən Azərbaycan Respublikası Konstitusiyasının və qanunlarının şərh edilməsi haqqında Azərbaycan Respublikasının Konstitusiya Məhkəməsinə müraciət edildikdə;
7.  məhkəmə qərarlarının icra edilməməsi ilə əlaqədar cinayət təqibi zamanı mülki-prosessual qanunvericiliyə uyğun olaraq qərarın icrası kassasiya instan​siyası məhkəməsi tərəfindən dayandırıldıqda.


Cinayət təqibi üzrə icraat dayandırıldıqda cinayət işi üzrə icraat, məhkə​məyədək sadələşdirilmiş icraat və ya xüsusi ittiham qaydasında şikayət üzrə icra​at da dayandırılır.


Cinayət təqibi üzrə icraat aşağıdakılara riayət edilməklə dayandırıla bilər (dayandırmanın şərtləri):
1.  CPM-in 53.1.1-ci mad. nəzərdə tutulmuş hallarda yalnız cinayət işinin başlanılmasından 1 (bir) ay keçdikdə;
2.  CPM-in 53.1.2-ci mad. nəzərdə tutulmuş hallarda yalnız təqsirləndirilən şəxs haqqında axtarış elan edildikdən sonra;
3.  CPM-in 53.1.3-cü mad. nəzərdə tutulmuş hallarda təqsir​ləndirilən şəxsin axtarışının elan edilməsi ilə eyni vaxtda;
4.  CPM-in 53.1.4-53.1.6-cı mad. nəzərdə tutulmuş hallarda cinayət təqibinin dayandırılmasına əsas verən, müvafiq olaraq stasionar tibb müəssisəsinin şəxsin ağır xəstəliyini təsdiq edən tibbi rəyi, şəxsin Azərbaycan Res​publikasının hüdudlarından kənarda olmasını təsdiq edən təhqiqat orqanının ara​yışı, şəxsin toxunulmazlıq hüququndan məhrum edilməsi barədə Azərbaycan Respublikası Baş prokurorunun təqdimatı və ya Azərbaycan Respublikasının Konstitusiya Məhkəməsinə müraciət edilməsinə dair məhkəmənin qərarı olduqda;
5.  CPM-in 53.1.7-ci mad. nəzərdə tutulmuş hallarda qərarın icrasının dayandırılması haqqında kassasiya məhkəməsinin qərarı olduqda.


Cinayət təqibi üzrə iki və daha artıq təqsirləndirilən şəxs olarsa və icraa​tın dayandırılması əsasları onların hamısına aid deyilsə, müstəntiq, prokuror və ya məhkəmə  təqsirləndirilən  şəxslərin  iştirakı olmadan icraata obyektiv baxılması mümkün olmadıqda, icraatın bir hissəsinin ayrıca  icraata ayırmağa və onu dayandırmağa və ya  bütün icraatı dayandırmağa haqlıdır.

Cinayət təqibi üzrə icraat dayandırılanadək cinayət prosesini həyata keçi​rən orqan təqsirləndirilən şəxs olmadan həyata keçirilməsi mümkün olan bütün prosessual hərəkətləri yerinə yetirməli, müstəntiq isə bundan əlavə, cinayət törət​miş şəxsin müəyyən edilməsi və tapılması üçün bütün tədbirləri görməlidir.

İcraatın dayandırılmasına əsas verən səbəblər aradan qalxanadək cinayət təqibi üzrə icraat dayandırılmış qalır. Bu səbəblər aradan qalxdıqdan sonra proku​rorun, müstəntiqin və ya məhkəmənin qərarı ilə cinayət təqibi üzrə icraat təzələnir.

Təqsirləndirilən şəxs qismində cəlb edilməli olan şəxsin istintaqdan və ya məhkəmədən gizlənməsi, ömürlük azadlıqdan məhrum etmə növündə cəza nə​zərdə tutulan cinayətin törədilməsi, habelə sülh və insanlıq əleyhinə və müharibə cinayətləri törədilməsi halları istisna edilməklə, cinayət məsuliyyətinə cəlb etmə müddətlərinin keçməsi ilə əlaqədar cinayət törətmiş şəxslərin müəyyən edildiyi cinayət təqibi üzrə dayandırılmış icraata xitam verilir. 

CPM-in 53.1.1-ci mad. qeyd olunan əsasla cinayət təqibi üzrə icraat o zaman dayandırılır ki, təhqiqat orqanı və ya müstəntiq təqsirləndirilən şəxs qismində cəlb edilməli olan şəxsi müəyyən edə bilməsin. Bu, o deməkdir ki, qa​nunvericiliklə müəyyən edilmiş müddətdə cinayət təqibi orqanının bütün istintaq və prosessual hərəkətləri yerinə yetirməsinə baxmayaraq, cinayət əməli törətmiş şəxsi müəyyən etmək mümkün olmamışdır və cinayət prosesini həyata keçirən or​qan həmin cinayətin kim tərəfindən törədilməsi barədə heç bir məlumata malik de​yildir. Bu halda cinayətin açılması üçün təhqiqat orqanları tərəfindən yalnız əməliy​yat-axtarış tədbirləri keçirilə bilər.

Təqsirləndirilən şəxs qismində cəlb edilməli olan şəxs müəyyən ounmadıqda (cinayət açılmadıqda) icraat yalnız cinayət işi başlanmasından 2 (iki) ay müddət keç​dikdən sonra dayandırıla bilər (CPM-in 53.3.1-ci mad). Başqa sözlə açılmamış cinayət əməli üzrə ibtidai araşdırma müddəti iki ay müəyyən edilmişdir. Lakin bu müddət CPM-in 218.11-ci mad. müəyyən edilmiş qaydada uzadıla da bilər.

CPM-in 53.1.2-ci mad. nəzərdə tutulmuş əsasın mövcud olması üçün iki şərt tələb olunur: a) cinayət təqibi orqanı cinayəti törədən şəxsin şəxsiyyə​tini müəyyən etmişdir və ittihamı elan etməyə əsas verən kifayət qədər sübutlar  top​layaraq onun təqsirləndirilən şəxs qismində cəlb edilməsi haqqında qərar çıxarmış​dır; b) iş üzrə icraatın dayandırılma anına qədər bütün görülən tədbirlərə baxmaya​raq, təqsirləndirilən şəxs qismində cəlb edilməli olan şəxsin yeri müəyyən olunma​mışdır. Bu zaman şəxsin yerini müəyyən etmək mümkün olmadığından ona ittiham elan edilməmişdir və o, hələ təqsirləndirilən şəxs deyildir. Başqa sözlə, şəxs şüur​lu surətdə istintaqdan yayınmır, sadəcə olaraq, cinayət prosesini həyata keçirən orqan onun yerini bilmir.

CPM-in 53.3.2-ci mad. əsasən, təqsirləndirilən şəxs qismində cəlb edil​məli olan şəxsin olduğu yer müəyyən olunmadığı hallarda yalnız həmin şəxs haq​qında axtarış elan edildikdən sonra cinayət təqibi üzrə icraat dayandırıla bilər. De​məli, bu əsasla icraatı dayandırmaq üçün cinayət əməlini törətmiş şəxs barəsində təqsirləndirilən şəxs qismində cəlb etmə haqqında qərar çıxarılmalı, lakin onun yeri məlum olmadığına görə barəsində cinayət təqibi orqanı tərəfindən axtarış elan olunması haqqında qərar da çıxarılmalıdır.

CPM-in 53.1.3-cü mad. əsasən, təqsirləndirilən şəxs qismində cəlb edil​məli olan şəxs istintaqdan və ya məhkəmədən gizləndikdə cinayət işi üzrə icraat dayandırılır. Qanunun «şəxs istintaq və ya məhkəmədən gizləndikdə» ifadəsini təqsirləndirilən şəxsin şüurlu surətdə cinayət məsuliyyətindən boyun qaçırması və bunun nəticəsində cinayət prosesini həyata keçirən orqanların onun axtarışını apar​mağa məcbur olması kimi başa düşmək lazımdır.

Şəxs istintaq və ya məhkəmədən həm ona ittiham elan edilənədək (cinayət törətdikdən dərhal sonra), həm də artıq təqsirləndirilən şəxs qismində cəlb edil​dikdən sonra gizlənə bilər. Lakin gizlənmə anının prosessual mənada heç bir fərqi yoxdur.

Təqsirləndirilən şəxsin istintaqdan gizlənməsini və onun istintaqa gəlmə haq​qında çağırışı icra etməməsini bir-birindən fərqləndirmək lazımdır, ikinci halda söhbət ibtidai istintaqın dayandırılmalı olmasından yox, təqsirləndirilən şəxsin məcburi gə​tirilməsindən gedir.

Təqsirləndirilən şəxsin gizlənməsi şəxsin ictimai təhlükəlilik dərəcəsini artırır və cinayət məsuliyyətinə cəlb etmə müddətlərinin axımını dayandırır (CM-in 75-ci mad.). Təqsirləndirilən şəxsin gizlənməsi vaxtı onun cinayət məsuliyyətinə cəlb etmə müddətinə hesablanmır, yalnız şəxsin cinayət törətdiyi andan gizlənmə anınadək olan müddət və sonradan onun tutulduğu və ya könüllü olaraq gəldiyi gündən sonra olan müddət cinayət məsuliyyətinə cəlb etmə müddətinə hesablanır.

Təqsirləndirilən şəxsin istintaqdan və məhkəmədən gizlənməsi əsası ilə icraa​tın dayandırılması üçün CPM-in 278-ci mad. uyğun olaraq onun barəsində ax​tarış elan edilməsi haqqında qərar çıxarılmalıdır. CPM-in 53.3.3-cü mad. əsa​sən, bu halda cinayət işi üzrə icraatın dayandırılması təqsirləndirilən şəxsin axtarışı​nın elan edilməsi ilə eyni vaxtda həyata keçirilir.

CPM-in 53.1.4-cü mad. cinayət təqibi üzrə icraatın dayandırılmasının iki müstəqil əsası təsbit olunmuşdur: 1) təqsirləndirilən şəxsin ağır xəstəliyi ilə əla​qədar onun cinayət prosesində iştirakının müvəqqəti mümkün olmaması; 2) təqsir​ləndirilən şəxsin AR-in hüdudlarından kənarda olması ilə əlaqədar onun cinayət prosesində iştirakının müvəqqəti mümkün olmaması.

Təqsirləndirilən şəxsin ağır xəstəliyi ilə əlaqədar cinayət təqibi üzrə icraatın dayandırılması üçün aşağıdakı şərtlər tələb olunur: 1) şəxsin təqsirləndirilən şəxs qismində cəlb edilməsi haqqında qərar olmalıdır; 2) onun xəstəliyi müvəqqəti xa​rakter daşımalıdır; 3) şəxsin xəstəliyi stasionar tibb müəssisəsinin tibbi rəyi ilə təs​diq edilməlidir; 4) şəxsin xəstəliyi onun cinayət prosesində iştirakına imkan verməməlidir. Burada tibbi rəy dedikdə, stasionar tibb müəssisəsinin lazımi qaydada tər​tib edilmiş arayışları, xəstəlik tarixindən çıxarışlar, həmçinin məhkəmə-tibbi eksperti​zasının rəyi başa düşülür. Bu halda icraatın dayandırılması haqqında qərar müvafiq tibbi rəy alındıqdan sonra çıxarılır.

Təqsirləndirilən şəxsin AR-in hüdudlarından kənarda olması ilə əlaqədar onun cinayət prosesində iştirakı müvəqqəti mümkün olmadıqda da onun barəsin​də icraat dayandırılır. Şəxsin AR-in hüdudlarından kənarda olması ilə əlaqədar icra​atın dayandırılması üçün əsas təhqiqat orqanının (daha çox daxili işlər orqanlarının) onun AR-in ərazisindən kənarda olduğunu təsdiq edən arayışıdır (CPM-in 53.3.4-cü mad.). Cinayət təqibi üzrə icraatın bu əsasla dayandırılması üçün təqsirləndirilən şəxsin hansı xarici dövlətin ərazisində olduğu qeyri-müəyyən olmalıdır.

Bəzi kateqoriyadan olan şəxslər öz statuslarına, hüquqi vəziyyətlərinə görə toxunulmazlıq hüququna malikdirlər. Həmin şəxsləri təqsirləndirilən şəxs qismində cəlb etmək üçün əvvəlcə on​ları bu hüquqdan məhrum etmək lazımdır. Həmin şəxslərin toxunulmazlıq hüququn​dan məhrum edilməsi üçün AR-in Baş Prokurorunun təqdimatı olmalıdır. Belə şəxslər barəsində icraat həmin təqdimat verildikdən sonra dayandırılır.

Cinayət əməlini törətmiş şəxsin xarici dövlət tərəfindən verilməsi məsələ​sinin həlli ilə əlaqədar icraatın dayandırılması üçün aşağıdakı şərtlər tələb olunur: 1) həmin şəxs barəsində təqsirləndirilən şəxs qismində cəlb etmə haqqında qərar çıxarılmalıdır; 2) şəxsin konkret xarici dövlətin ərazisində olduğu müəyyən edilmiş olmalıdır; 3) həmin şəxsin verilməsi (ekstradisiyası) ilə əlaqədar AR-in Ədliyyə Nazirliyi müvafiq xarici dövlətin səlahiyyətli orqanına müraciət etməlidir. Təqib olunan şəxsin xarici dövlət tərəfindən verilməsi (ekstradisiya) məsələləri müqavilə və sazişlər əsa​sında həyata keçirilir. Bu məsələ həll olunanadək icraat dayandırılır. İcraatın dayan​dırılması haqqında qərar təqsirləndirilən şəxsin verilməsi haqqında müraciətdən sonra çıxarılır.

CPM-in 53.1.6-cı mad. müvafiq olaraq işə baxan məhkəmənin AR-in Konstitusiyasının 130-cu mad. VI hissəsinə uyğun olaraq insan hüquq və azadlıqlarının həyata keçirilməsi məsələləri ilə bağlı AR-in Konstitusiyasının və qanunlarının şərh edilməsi haqqında AR-in Konstitusiya Məhkəməsinə müraciət etməsi səbəbi ilə cinayət təqibi üzrə icraat dayandırılır. Məhkəmə belə müraciət ba​rədə ayrıca qərar qəbul edir. Həmin qərar məhkəmənin öz təşəbbüsü ilə və ya ci​nayət prosesi iştirakçılarının vəsatəti əsasında qəbul edilə bilər. AR-in Konstitusiya Məhkəməsinə müraciət edilməsi haqqında qərar «Konstitusiya Məhkəməsi haqqın​da» AR-in 23 dekabr 2003-cü il tarixli Qanununun 33-cü mad. tələblərinə ca​vab verməlidir. Məhkəmənin müraciətinə AR-in Konstitusiya Məhkəməsi adı çəkilən Qanuna müvafiq olaraq baxacaqdır.

CPM-in 53.1.6-cı mad. nəzərdə tutulmuş halda cinayət təqibi üzrə icraat yalnız məhkəmənin qərarı ilə dayandırılır.

AR-in Konstitusiyasının 130-cu mad. VI hissəsinə müvafiq olaraq AR-in Konstitusiya Məhkəməsinə istənilən məhkəmə orqanı müraciət edə bilər. Ona görə də CPM-in 53.1.6-cı mad. göstərilmiş əsasla cinayət təqibi üzrə icraatın da​yandırılması zərurəti istənilən məhkəmə istansiyasında (birinci, apellyasiya və kassasiya) məhkəmə baxışının istənilən mərhələsində yarana bilər. Odur ki, bu əsasla cinayət təqibi üzrə icraatın dayandırılması barədə qərarı istənilən məhkəmə instansiyası qəbul edə bilər. Lakin cinayət-prosessual qanunvericilik kassasiya və əlavə kassasiya icraatı mərhələlərində cinayət təqibi üzrə icraatın dayandırılmasını nəzərdə tutmur. Fikrimizcə, CPM-in 53.1.6-cı mad. AR-in 11 iyun 2004-cü il tarixli Qanunu ilə yeni redaksiyada verilməsindən sonra CPM-in 304-cü, 319-cu və 391-ci mad. də düzəlişlər edilməli, habelə kassasiya və əlavə kassasiya mərhələlərində də CPM-in 53.1.6-cı mad. göstərilən əsasla cinayət təqibi üzrə icraatın dayandırılmasının mümkünlüyü nəzərdə tutulmalıdır.

CPM-in 53.1.6-cı mad. nəzərdə tutulmuş icraatın dayandırma əsasının tət​biqi ilə bağlı daha bir anlaşılmazlıq CPM-in 304.1.3-cü mad. məzmununun təfsiri zamanı yaranacaqdır. Belə ki, CPM-in 304.1.3-cü mad. birinci instan​siya məhkəməsinin hazırlıq iclasında icraatın dayandırılması əsası kimi AR-in Konstitu​siya Məhkəməsinin icraatında cinayət işi, məhkəməyədək sadələşdirilmiş icraatın materialları və ya xüsusi ittiham qaydasında şikayət üzrə icraat zamanı tətbiq edil​miş normativ hüquqi aktın AR-in Konstitusiyasına uyğunluğunun yoxlanılması ilə bağlı sorğunun olması göstərilmişdir. Lakin «Konstitusiya Məhkəməsi haqqında» AR-in Qanununun 32-ci mad. əsasən sorğu Konstitusiya Məhkəməsində icraatın başlanması üçün müraciətdən tamamilə fərqlənən səbəbdir. Ümumi norma olan CPM-in 53-cü mad. isə sorğu ilə bağlı icraatın dayandırılmasına dair heç bir göstəriş yoxdur (belə sorğu işin ibtidai araşdırma mərhələsində olduğu dövrdə də ve​rilə bilər). Odur ki, Konstitusiya Məhkəməsinə sorğu verilməsi ilə bağlı icraatın dayan​dırılması məsələsində CPM-in 53-cü və 304-cü mad. arasındakı uyğunsuzluq aradan qaldırılmalıdır. Fikrimizcə, sorğunun verilməsi və ona baxılması ilə bağlı icraa​tın dayandırılmasına ehtiyac yoxdur, çünki sorğuya baxılması nəticəsində Konstitusiya Məhkəməsinin qəbul etdiyi qərar ittihamın mahiyyətinə təsir etdikdə bu, yeni hal kimi CPM-in 53-cü fəslində nəzərdə tutulmuş qaydada icraata səbəb olacaqdır.

Cinayət təqibi üzrə craatın dayandırılmasının CPM-in 53.1.7-ci mad. göstərilmiş əsası CM-in 303-cü və 306-cı mad. üzrə cinayət təqibinin həyata keçirildiyi hallarda mövcud ola bilər. CPM-in 53.1.7-ci mad. nəzərdə tutulmuş əsas üzrə icraatın dayandırılma​sı həm ibtidai araşdırma mərhələsində, həm də birinci, apellyasiya və kassasi​ya instansiyası məhkəməsində baxış zamanı mümkündür. Məhkəmənin qətna​mə və ya qərardadının icrasının dayandırılması barədə kassasiya məhkəməsinin qərarı cinayət mühakimə icraatını həyata keçirən orqana təqdim edildikdən sonra CPM-in 53.1.7-ci mad. göstərilmiş əsasla icraatın dayandırılması barədə qərar çıxarılmalıdır.

Konkret cinayət işi üzrə iki və daha artıq təqsirləndirilən şəxs olduqda ic​raatın dayandırılması haqqında məsələ konkret vəziyyətdən asılı olaraq həll edilir. Belə ki, icraatın dayandırılması əsası yalnız onlardan birinə və ya bir neçəsinə (lakin hamısına yox) aiddirsə, onda həmin şəxs (şəxslər) barəsində iş ayrıca icraata ayrılır və dayandırılır, digər şəxslər barəsində icraat isə adi qaydada davam etdirilir. İcraa​tın bu cür ayrılması digər şəxslərə dair işlərin hərtərəfli, tam və obyektiv araşdırılma​sına maneçilik törətdikdə isə cinayət işi üzrə bütün icraat dayandırılır.

Cinayət təqibi üzrə icraatın dayandırılması haqqında qərar cinayət prosesini həyata keçirən müxtəlif oıqanlar tərəfindən qəbul edilə bilər. Bu zaman CPM-in 53.1.1-ci və 53.1.2-ci mad. göstərilmiş əsaslar olduqda cinayət təqibinin dayandırılması haqqında qərar yalnız müstəntiq və ya prokuror tərəfindən, CPM-in 53.1.3-53.1.5-ci və 53.1.7-ci mad. nəzərdə tutulmuş əsaslar olduqda belə qərar həm təhqiqatçı, müstəntiq və ya prokuror tərəfindən, həm də məhkəmə tərə​findən, CPM-in 53.1.6-cı mad. nəzərdə tutulmuş əsas olduqda isə həmin qə​rar yalnız məhkəmə tərəfindən qəbul edilə bilər.

Cinayət təqibi üzrə icraat CPM-in 53.1-ci mad. nəzərdə tutulmuş əsasların aşkar olunması ilə dərhal dayandırılmamalıdır. Cinayət prosesini həyata keçirən orqan icraatı dayandıranadək bütün mümkün istintaq və prosessual hə​rəkətləri həyata keçirməlidir. Xüsusən də ibtidai araşdırma mərhələsində təqsir​ləndirilən şəxsin şəxsiyyətinin və onun olduğu yerin müəyyən edilməsi, habelə onun axtarılıb tapılması üçün bütün mümkün tədbirlər həyata keçirilməlidir.

Cinayət təqibi üzrə icraat müvəqqəti, lakin qeyri-müəyyən müddətə da​yandırılır. Bu zaman icraatın sonrakı taleyi iki qaydada həll edilir: 1) icraatın təzə​lənməsi; 2) icraata xitam verilməsi.

CPM-in 53.1.6-cı mad. göstərilmiş əsas üzrə craat dayandırıldıqdan sonra həmin iş üzrə icraatın sonrakı taleyi AR-in Konstitusiya Məhkəməsinin ona gön​dərilmiş müraciətə baxaraq çıxardığı qərardan asılı olacaqdır. Əgər AR-in Konstitu​siya Məhkəməsinin müraciət üzrə qəbul etdiyi qərar icraatı dayandırılmış iş üzrə ci​nayət məsuliyyətini istisna edən nəticə doğurarsa, onda ibtidai araşdırmanı həyata keçirən orqan və ya məhkəmə cinayət təqibi üzrə icraata xitam verilməsi haqqın​da qərar çıxarmalıdır. AR-in Konstitusiya Məhkəməsinin qərarı cinayət təqibi üzrə icraatı istisna etməyən məzmunda olduqda isə həmin qərardan dərhal sonra icraat təzələnməli və adi qaydada davam etdirilməlidir.

CPM-in 53.1.7-ci mad. göstərilmiş əsas üzrə dayandırılmış icraatın sonrakı taleyi icrası dayandırılmış məhkəmə qərarı üzrə kassasiya məhkəməsinin qərarından asılı olacaqdır. Bu zaman kassasiya məhkəməsinin çıxardığı yekun qə​rar aşağıdakı üç variantdan birini doğura bilər:
1. kassasiya məhkəməsi aşağı məhkəmələrin qərarını qüvvədə saxlamaq və ic​ranın dayandırılması barədə öz qərarını ləğv etmək barədə qərar qəbul edərsə, bu halda kassasiya məhkəməsinin qərarının çıxarıldığı andan cinayət təqibi üzrə icraat təzələnəcəkdir;
2. kassasiya məhkəməsi mübahisə edilən qərarı ləğv etdikdə dayandırılmış icra​at üzrə cinayət təqibinə CPM-in 39.1.2-ci mad. istinad etməklə xitam verilmə​si haqqında qərar çıxarılmalıdır;
3. kassasiya məhkəməsi icra edilməməsi ilə bağlı cinayət təqibi başlanmış qəra​rın dəyişdirilməsi ilə əlaqədar qərar qəbul edərsə və təqsirləndirilən şəxs həmin qə​rarı bu məzmunda könüllü icra etməyə razı olarsa, onda CM-in 74-cü mad. tələbləri əsas götürülərək (şəraitin dəyişməsi ilə əlaqədar cinayət məsuliyyətindən azad etmə) CPM-in 40.2-ci maddəsinə istinad edilərək dayandırılmış icraat üzrə ci​nayət təqibinə xitam verilməsi hvaqqında qərar çıxarıla bilər. 



Dayandırmanın əsasları aradan qalxdıqda, habelə təqsirləndirilən şəxsin iştirakı olmadan həyata keçirilməsi mümkün olan prosessual hərəkətlərin yerinə yetirilməsi zərurəti olduqda təhqiqatçının müstəntiqin, prokuro​run və ya məhkəmənin qərarı ilə cinayət işi üzrə icraat təzələnir.


Cinayət məsuliyyətinə cəlb etmə müddətlərinin keçməsi ilə əlaqədar icraata xitam verilməsi məsələsini həll edərkən əvvəllər çıxarılmış qərarların qanuniliyinə, şəxsə qarşı irəli sürülmüş ittihamın qanuni və əsaslı olmasına, onun əməllərinin hüquqi tövsifinin düzgünlüyünə və cinayət məsuliyyətinə cəlb et​mə müddətlərinin düzgün hesablanmasına diqqət yetirmək lazımdır.
Sual 2.

Cinayət təqibi üzrə icraata xitam verilməsinin

əsasları və prosessual qaydası
CPM-in 39-cu mad. cinayət təqibini istisna edən hallar nəzərdə tutulmuşdur. Bu hallarda cinayət təqibi başlanıla bilməz, başlanmış cinayət təqibinə isə xitam verilməlidir (o cümlədən cinayət işi başlana bilməz, başlanılmış cinayət işi üzrə icraata isə xitam verilməlidir):
1. cinayət hadisəsi olmadıqda;
2. əməldə cinayət tərkibi olmadıqda;
3. cinayət məsuliyyətinə cəlbetmə müddətləri keçdikdə (cinayət məsuliyyətinə cəlbetmə müddətinin dayandırılması halları istisna edilməklə);
4. cinayət qanunu ilə nəzərdə tutulmuş əməlin baş verdiyi anda onu törətmiş şəxs cinayət məsuliyyətinə cəlb etməyə imkan verən yaş həddinə çatmadıqda (həmin şəxsə qarşı tərbiyəvi xarakterli məcburi tədbirlərin tətbiq edilməsi zəruri olan hallar istisna edilməklə);
5. şəxs cinayət qanunu ilə nəzərdə tutulmuş əməli törətdikdən sonra öldükdə (ölən şəxsə bəraət verilməsi zəruri olduğu hallar istisna edilməklə);
6. şəxs barəsində eyni ittiham üzrə məhkəmənin qanuni qüvvəyə minmiş hökmü və ya digər məhkəmənin cinayət təqibini qeyri-mümkün edən ləğv edilməmiş qərarı olduqda;
7. şəxs barəsində eyni ittiham üzrə təhqiqatçının, müstəntiqin və ya prokurorun cinayət işi başlanmasının rədd edilməsi və ya ona xitam verilməsi haqqında ləğv edilməmiş qərarı olduqda;
8. zərər çəkmiş şəxsin şikayəti olmadıqda (cinayət təqibi xüsusi ittiham qaydasında həyata keçirildikdə, habelə cinayət təqibinin başlanmasına prokurorun təşəbbüsü olmadığı halda cinayət təqibi ictimai-xüsusi ittiham qaydasında həyata keçirildikdə);
9. zərər çəkmiş şəxslə təqsirləndirilən şəxs barışdıqda (cinayət təqibi yalnız xüsusi ittiham qaydasında həyata keçirildikdə);
10. şəxs cinayət qanunu ilə nəzərdə tutulmuş əməli anlaqsız vəziyyətdə törətdikdə (bu şəxslərə qarşı tibbi xarakterli məcburi tədbirlərin tətbiq edilməsi halları istisna olunmaqla);
11. cinayət qanunu müddəalarının qüvvəsinə görə şəxsin cinayət məsuliyyətindən azad edilməsi üçün əsaslar olduqda;
12. amnistiya aktına əsasən şəxs cinayət məsuliyyətindən azad edilməli olduqda.
Hər hansı şəxs barəsində başlanılmış cinayət təqibinə həmçinin onun cinayət törədilməsinə aidiyyəti olmadıqda və ya təqsirliliyi sübuta yetirilmədikdə xitam verilir.
CPM-in 39.1.1, 39.1.2 və 39.2-ci mad. nəzərdə tutulmuş hallarda cinayət təqibi bəraətverici əsaslarla xitam verilmiş hesab olunur.
Cinayət təqibinin həyata keçirilməməsinə imkan verən hallar isə CPM-in 40-cı mad. nəzərdə tutulmuşdur. Bu maddəyə görə, cinayət qanunu ilə nəzərdə tutulmuş cinayət məsuliyyətindən və cəzadan azad etmə hallarının mövcudluğu cinayət təqibinin həyata keçirilməməsinə imkan verir.
Şəxsin cinayət məsuliyyətindən azad edilməsi üçün AR Cinayət Məcəlləsinin 72.1, 73.1, 73-1.3 və 74-cü mad. nəzərdə tutulmuş hallarda təhqiqatçının və ya müstəntiqin prokurorla razılaşdırılmış qərarına əsasən cinayət təqibi başlanılmaya və ya ona xitam verilə bilər. 
Şəxsin cinayət məsuliyyətindən azad edilməsi üçün AR Cinayət Məcəlləsinin 72.2-ci, 73.2-ci, 73.3-cü, 73-1.1-ci və 73-1.2-ci mad., habelə Xüsusi hissəsinin müvafiq mad. nəzərdə tutulmuş hallar müəyyən edildikdə təhqiqatçının və ya müstəntiqin prokurorla razılaşdırılmış qərarına əsasən cinayət təqibi başlanılmır və ya ona xitam verilir.
Şəxsin iqtisadi fəaliyyət sahəsində olan cinayətlərə görə cinayət məsuliyyətindən azad edilməsi üçün AR Cinayət Məcəlləsinin 73-2-ci mad. nəzərdə tutulmuş hallar müəyyən edildikdə təhqiqatçının və ya müstəntiqin qərarına əsasən cinayət təqibi başlanılmır və ya ona xitam verilir.
AR Cinayət Məcəlləsinin 72–73-2-ci mad. nəzərdə tutulmuş cinayət əməlləri iştirakçılıqla törədildiyi hallarda həmin Məcəllənin 72-ci mad. “Qeyd” hissəsinin 2-ci bəndinə əsasən zərərçəkmiş şəxsə dəymiş ziyan və dövlət büdcəsinə ödənişin iştirakçıların hər biri tərəfindən müəyyən pay üzrə ödənilməsi məhkəməyədək icraat zamanı təhqiqatçının və ya müstəntiqin prokurorla razılaşdırılmış qərarı, məhkəmə icraatı zamanı isə məhkəmənin qərarı ilə həll olunur.
Təhqiqatçı, müstəntiq və ya prokuror cinayət təqibi üzrə icraatın məhkəməyədək hər hansı mərhələsində CPM-in 39-cu mad. göstərilən halları aşkar edərsə, cinayət təqibinə xitam verilməsi barədə (o cümlədən cinayət işi üzrə icraata xitam verilməsi barədə) qərar çıxarır.
Cinayət təqibi üzrə icraata bəraətverici əsaslar olmadan xitam verilməli olduğu, lakin AR Cinayət Məcəlləsinin müddəalarına əsasən xüsusi müsadirənin tətbiq edilməsi üçün əsaslar müəyyən edildiyi hallarda, cinayət təqibi üzrə icraat CPM ilə müəyyən edilmiş qaydada davam etdirilir və məhkəmənin yekun qərarının çıxarılması ilə başa çatdırılır.
Təhqiqatçı, müstəntiq və ya prokuror bəraətverici əsaslar olmadıqda təqsirləndirilən (şübhəli şəxsin), habelə ölmüş təqsirləndirilən (şübhəli) şəxsin və ya cinayət qanunu ilə nəzərdə tutulmuş əməli törətmiş, lakin təqsirləndirilən (şübhəli) şəxs qismində tanınanadək ölmüş şəxsin hüquqi varisinin, hüquqi varis müəyyən edilmədiyi, o cümlədən CPM-in 106-1.4-cü mad. nəzərdə tutulmuş hallarda müdafiəçinin, barəsində cinayət-hüquqi tədbirlərin tətbiq edilməsi üzrə icraat aparılan hüquqi şəxsin nümayəndəsinin razılığı olmadan cinayət təqibinə xitam verilməsi barədə qərar çıxara bilməz. Belə halda cinayət təqibi üzrə icraat CPM ilə müəyyən edilmiş qaydada davam etdirilir və hökmün, məhkəmənin digər qərarının çıxarılması ilə başa çatdırılır.
Dövlət ittihamçısı məhkəmədə cinayət təqibini istisna edən və CPM-in 40.3-cü və 40.4-cü mad. göstərilən cinayət təqibinin həyata keçirilməməsinə imkan verən halları aşkar edərsə, təqsirləndirilən şəxs barəsində cinayət təqibindən imtina edilməsini bildirməlidir. Dövlət ittihamçısı bəraətverici əsaslar olmadıqda təqsirləndirilən şəxs barəsində ittihamdan müdafiə tərəfinin razılığı ilə imtina edir. Xüsusi ittihamçı ittihamı müdafiə etməkdə davam edərsə, təqsirləndirilən şəxsin cinayət təqibindən imtina edilməsi barədə dövlət ittihamçısının mövqeyi cinayət işinə və ya cinayət təqibi ilə bağlı digər materiala məhkəmədə baxılmasının davam etdirilməsinə mane olmur.
Məhkəmə baxışı başlananadək məhkəmə cinayət təqibini istisna edən və cinayət təqibinin həyata keçirilməməsinə imkan verən halları aşkar edərsə, təqsirləndirilən şəxs haqqında cinayət təqibindən imtina edilməsi məsələsinin həll olunmasını dövlət ittihamçısına təklif edə bilər.
Məhkəmə baxışı başlanandan sonra məhkəmə cinayət təqibini istisna edən bəraətverici əsasları aşkar edərsə, məhkəmə baxışını başa çatdırır və dövlət ittihamçısı və xüsusi ittihamçı cinayət təqibindən imtina etmədiyi hallarda bəraət hökmü çıxarır.
Dövlət ittihamçısı CPM-in 40.2-ci mad. göstərilən cinayət təqibinin həyata keçirilməməsinə imkan verən halları məhkəmədə aşkar edərsə, təqsirləndirilən şəxsin barəsində cinayət təqibindən imtina edilməsini bildirməyə haqlıdır. Dövlət ittihamçısının cinayət təqibindən imtina etməsi barədə mövqeyi xüsusi ittihamçının təqsirləndirilən şəxsin barəsində cinayət təqibini davam etdirməsinə mane olmur.
Xüsusi ittiham qaydasında cinayət təqibindən imtina edilməsi yalnız zərər çəkmiş şəxsin iradəsindən asılıdır. Bu halda xüsusi ittiham qaydasında şikayət üzrə icraata məhkəmə tərəfindən xitam verilməlidir. 
Cinayət təqibi üzrə icraat aşağıdakı hallarda başa çatır:
1. cinayət təq bi üzrə icraata tam xitam verilməsi barədə qərar qüvvəyə mindikdə;
2. icrası üçün xüsusi tədbirlərin görülməsi tələb edilmədikdə, cinayət işi məhkəməyədək sadələşdirilmiş icraatın və ya xüsusi ittiham qaydasında icraatın materialları üzrə hökm və ya məhkəmənin digər yekun qərarı qüvvəyə mindikdə;
3. icrası üçün xüsusi tədbirlərin görülməsi tələb edildikdə, cinayət işi məhkəməyədək sadələşdirilmiş icraatın və ya xüsusi ittiham qaydasında icraatın materialları üzrə hökmün və ya məhkəmənin digər yekun qərarının icraya yönəl​dilməsi təsdiq olunduqda.
Cinayət-prosessual qanunvericilik cinayət təqibi üzrə icraatın (cinayət işi üzrə icraa​tın) başa çatmasının üç halını fərqləndirmişdir. Həmin hallardan hər hansı birinin mövcud olması cinayət təqibi (cinayət işi) üzrə icraatın sona yetdiyini bildirir.
Cinayət təqibi (cinayət işi) üzrə icraata CPM-in 39-cu və 40-cı mad. göstərilmiş hallar olduqda xitam verilir. Xitam vermə haqqında qərar CPM-in 41-ci, 43-cü, 280-ci və 305-ci mad. riayət edilməklə təhqiqatçı, müstəntiq, prokuror və ya məhkəmə tərəfindən çıxarılır.
CPM-in 282.1-ci mad. əsasən, cinayət işi üzrə icraata xitam verilməsi ba​rədə qərardan təqsirləndirilən (şübhəli) şəxs, yaxud onun müdafiəçisi, zərərçəkmiş şəxs (onun qanuni nümayəndəsi və ya hüquqi varisi), mülki iddiaçı, mülki cavabdeh və ya onların nümayəndələri tərəfindən qərarın surəti onlara verildiyi vaxtdan 10 gün müddətində ibtidai araşdırmaya prosessual rəhbərliyi həyata keçirən prokuro​ra və ya məhkəmə nəzarətini həyata keçirən məhkəməyə şikayət verilə bilər.
Məhkəmənin cinayət təqibi (cinayət işi) üzrə icraata xitam verilməsi haqqında qərarından apellyasiya şikayəti verilə bilər.
Cinayət təqibi (cinayət işi) üzrə icraata istər ibtidai araşdırma mərhələsində, is​tərsə də məhkəmədə xitam verilməsi haqqında qərardan şikayət verilmədikdə şikayə​tin verilməsi müddətinin keçməsi ilə, habelə şikayət üzrə qəbul edilmiş qərarın qüvvə​yə minməsi ilə xitam haqqında qərar qüvvəyə minir və icraat başa çatmış olur.
Cinayət işi, məhkəməyədək sadələşdirilmiş icraatın və ya xüsusi ittiham qay​dasında icraatın materialları üzrə məhkəmə həm bəraət, həm də ittiham hökmü, ha​belə tibbi və ya tərbiyəvi xarakterli məcburi tədbirlərin tətbiq edilməsi haqqında qə​rar və qapalı tipli xüsusi təlim-tərbiyə müəssisəsinə göndərmə haqqında qərar çıxarır. Həmin hökm və ya qərarlardan apellyasiya şikayəti və ya apellyasiya protesti verilmədikdə, onlar çıxarıldıqdan 20 gün sonra qüvvəyə minir. Apellyasiya şikayəti və ya apellyasiya protesti verilmiş hökm və ya qərar isə apellyasiya məhkəməsinin yekun qərarı qüvvəyə mindikdən sonra (əgər həmin hökm və ya qərar apellyasiya məhkəməsi tərəfindən ləğv edilməmişdirsə) qüvvəyə minir.
Məhkəmənin hökmünün və ya başqa yekun qərarının qanuni qüvvəyə min​məsi ilə əlaqədar cinayət təqibi (cinayət işi) üzrə icraat başa çatır. Lakin bir sıra hal​larda məhkəmənin qanuni qüvvəyə minmiş hökmünün və ya digər yekun qərarının icrası qaydasında əlavə tədbirlər görülməsi zərurəti yaranır ki, bu da hökmün və ya məhkəmənin digər yekun qərarının icrası qaydasında icraat yolu ilə həll edilir.
Cinayət işi (cinayət təqibi) üzrə icraat heç də həmişə cinayət təqibinə (cinayət işi üzrə icraata) xitam verilməsi haqqında qərarın, habelə birinci instansiya məhkə​məsinin hökmünün və ya digər yekun qərarının qüvvəyə minərək icraya yönəldilmə​si ilə başa çatmır. İstər hökm, istərsə də məhkəmənin digər yekun qərarı qanuni qüvvəyə mindikdən sonra kassasiya və əlavə kassasiya qaydasında yoxlana bilər, habelə həmin hökm və ya qərarlar (o cümlədən cinayət təqibinə xitam verilməsi haqqında qərar) hüquq və azadlıqların pozulması ilə bağlı yeni hallara və yeni açılmış hallara görə baxıla bilər ki, bu da müəyyən hallarda icraatın təzələnməsi ilə nəticələnə bilər.
Sual 3.
Cinayət işi üzrə icraat materiallarının prokurora
qaytarılması əsasları


Məhkəmənin hazırlıq iclasında məhkəməyədək icraat zamanı aradan qal​dırılmadan müvafiq olaraq cinayət işinin və ya məhkəməyədək sadələşdirilmiş ic​raat materiallarının mahiyyəti üzrə qanuni həll edilməsi mümkün olmayan kobud pozuntularına yol verildiyini müəyyən etdikdə, məhkəmə cinayət işinin və ya məhkəməyədək sadələşdirilmiş icraat materiallarının baxılmasına xitam verir və onu ibtidai araşdırmaya prosessual rəhbərliyi həyata keçirən prokurora qaytarır.

Cinayət işi və ya məhkəməyədək sadələşdirilmiş icraat materiallarının baxılmasına xitam verilməsi və onun ibtidai araşdırmaya prosessual rəhbərliyi hə​yata keçirən prokurora qaytarılması məhkəmənin əsaslandırılmış qərarı ilə həyata keçirilir.

Cinayət işinin və ya məhkəməyədək sadələşdirilmiş icraat materialları​nın baxılmasına xitam verilməsi və onun ibtidai araşdırmaya prosessual rəhbərli​yi həyata keçirən prokurora qaytarılması barədə qərar aşağıdakı kobud pozuntu​lara yol verildikdə çıxarılır:
1. təqsirləndirilən şəxsin müdafiə hüququnun pozulması (bu pozuntunun mümkün dərəcədə aradan qaldırılması üçün);
2. cinayət mühakimə icraatının aparıldığı dili bilməyən təqsirləndirilən şəxsin ana dilindən və ya tərcüməçinin köməyindən istifadə etmək hüququnun pozulması;
3. məhkəməyədək icraatın etiraz edilməli və ya özü-özünə etiraz etməli olan şəxs tərəfindən aparılması (bu pozuntunun mümkün dərəcədə aradan qaldı​rılması üçün);
4. cinayət işi üzrə ittiham aktının və ya məhkəməyədək sadələşdirilmiş icraatın nəticələrinə dair yekun protokolunun məhkəməyə təqdim olunmuş mate​riallarda olmaması;
5. ibtidai araşdırmaya prosessual rəhbərliyi həyata keçirən prokuror tə​rəfindən cinayət işi üzrə ttiham aktının və ya məhkəməyədək sadələşdirilmiş ic​raatın nəticələrinə dair yekun protokolunda ittihamın irəli sürülməsinin təsdiq edilməməsi;
6. cinayət işi üzrə ittiham aktının və ya məhkəməyədək sadələşdirilmiş icraatın nəticələrinə dair yekun protokolunun müvafiq olaraq CPM-in 289, 290.3.2-ci mad. və 296.2-ci mad. tələblərinə uyğun olmaması;
7. cinayət mühakimə icraatının aparıldığı dili bilməyən təqsirləndirilən şəxsə ana dilinə və ya bildiyi başqa dilə tərcümə olunmuş ittiham aktının surəti​nin verilməməsi;
8. məhkəməyədək icraat materialları ilə tanış etmə vəzifəsinə dair müva​fiq olaraq CPM-in 284-286, 288-ci və ya 296.3.1-ci mad. tələblərinin pozulması;
9. məhkəməyədək icraatın ibtidai istintaq şəklində aparılmasının məcburiliyinə dəlalət edən halların olmasına baxmayaraq, onun məhkəməyədək sadə​ləşdirilmiş icraat şəklind) təhqiqat formasında aparılması.

Cinayət işinin və ya məhkəməyədək sadələşdirilmiş icraat materialları​nın baxılmasına xitam verilməsi və onun ibtidai araşdırmaya prosessual rəbərliyi həyata keçirən prokurora qaytarılması barədə qərarda belə qərarın çıxarılması üçün əsaslar göstərilir.

Cinayət işinin və ya məhkəməyədək sadələşdirilmiş icraat materialları​nın baxılmasına xitam verildikdə və ibtidai araşdırmaya prosessual rəhbərliyi hə​yata keçirən prokurora qaytarıldıqda o, prokurorluğa daxil olduğu vaxtdan istintaq müddəti əvvəllər aparılmış məhkəməyədək icraat zamanı hesablanmış müd​dətə əlavə olaraq hesablanır.

Məhkəmənin hazırlıq iclası məhkəmə baxışının yüksək səviyyədə hazırlanma​sında və keçirilməsində əhəmiyyətli rol oynamaqla yarımçıq və məhkəmə baxışında aradan qaldırılması mümkün olmayan qüsur və çatışmazlıqları olan cinayət işlərinin və cinayət təqibi ilə bağlı digər materialların məhkəmə baxışına keçməsinin qarşısını alır.

CPM-in 303.1-ci mad. əsasən, cinayət işi və ya məhkəməyədək sadələşdi​rilmiş icraatın materialları o zaman prokurora qaytarılır ki, məhkəmənin hazırlıq icla​sında həmin işin və ya digər materialın qanunla müəyyər edilmiş qaydada mahiyyə​ti üzrə birinci instansiya məhkəməsində baxılaraq həl edilməsini qeyri-mümkün edən kobud pozuntular aşkar olunsun. CPM-də cinayət işinin və ya məhkəməyədək sadələşdirilmiş icraat materallarının prokurora qaytarıl​masına səbəb olan elə pozuntular göstərilmişdir ki, həmin pozuntuları məhkəmə ba​xışı zamanı aradan qaldırmaq mümkün deyildir. Belə kobud pozuntuların sadalandı​ğı CPM-in 303.3-cü mad. təhlil etdikdə, məlum olur ki, həmin pozuntular yalnız prosessual xarakterli pozuntulardır. Bu isə məhkəmənin hazırlıq iclasının təyina​tından irəli gəlir: məhkəmə hazırlıq iclasında işin mahiyyətini yoxlamadan, sübutlara qiymət vermədən yalnız həmin işin və ya digər materialların cinayət-prosessual qa​nunvericiliyin tələbləri baxımından məhkəmədə baxılmasının mümkünlüyünü yoxlayır.

Lakin CPM-in 303.3-cü mad. cinayət işinin və ya məhkəməyədək sadə​ləşdirilmiş icraat materiallarının prokurora qaytarılmasının səbəbləri sırasında yalnız prosessual xarakterli pozuntuların göstərilməsi heç də o demək deyildir ki, hazırlıq iclasında məhkəmə digər pozuntuları aşkar etmək və onların aradan qaldırılması üçün müvafiq tədbirlər görmək (o cümlədən cinayət işin və ya məhkəməyədək sa​dələşdirilmiş icraat materiallarını prokurora qaytarmaq) imkanına malik deyildir. Belə ki, birincisi, məhz CPM-in 303.3-cü mad. nəzərdə tutulmuş prosessual po​zuntuların mövcudluğu digər pozuntuların (məs., işdə yolverilməz sübutların ol​masının, ibtidai araşdırmanın qərəzliliyinin, ibtidai araşdırma materiallarının natamamlığının, işin faktiki hallarının tam şəkildə araşdırılmamış olmasının və s.) olması​nın səbəbi kimi çıxış edir və hazırlıq iclasını keçirən məhkəmə CPM-in 303.3-cü mad. sadalanmış pozuntuları aşkar etməklə həm də digər pozuntuları üzə çı​xarmış olur.

İkincisi, CPM-in 303.3-cü mad. sadalanmış kobud pozuntulardan biri də cinayət işi üzrə ittiham aktına və ya məhkəməyədək sadələşdirilmiş icraatın nəticələrinə dair yekun protokoluna qoyulan tələblərin (CPM-in 289-cu, 290.3.2- ci və 296.2-ci mad. nəzərdə tutulmuş tələblərin) pozulmasıdır. Məhkəmə​yədək icraatı yekunlaşdıran həmin sənədlərdə cinayət işinin və ya məhkəməyədək sadələşdirilmiş icraat materiallarının hüquqi qiyməti və bütün nəticələri öz əksini ta​pır. Ona görə də məhkəmə hazırlıq iclasında həmin sənədlərin məzmununu (bu sənədlərin məzmununa dair tələblər də hazırlıq iclasının predmetini təşkil edir) diqqətlə yoxlamalı və onların məzmununun qoyulmuş tələblərə uyğun olmadığını (mə​s., törədilmiş əməlin tövsifi ilə bağlı səhvlər, vurulmuş zərərin müəyyən edilmə​məsi, əməlin bütün epizodlarına münasibətin bildirilməməsi və s.), orada ziddiyyət​lərin, anlaşılmazlıqların və başqa ciddi qüsurların olduğunu, habelə həmin sənədlə​rin konkret işin nəticələrini düzgün əks etdirmədiyini müəyyən etdikdə, CPM-in 300.1.5-ci mad. göstərilmiş qərarı qəbul edərək müvafiq materialları proku​rora qaytarmalıdır.

Məhkəmə hazırlıq iclasını keçirərkən nəzərə almalıdır ki, həmin cinayət işi və ya məhkəməyədək sadələşdirilmiş icraat materialları üzrə məhkəmə baxışı təyin etdikdən sonra, o cümlədən məhkəmə baxışı gedişində hər hansı bir qüsur aşkar etsə də belə, bu işi və ya materialları məhkəməyədək icraat mərhələsinə qaytara bilməyəcəkdir. Ona görə də hazırlıq iclasında cinayət işi və ya digər materiallar çox diqqətlə yoxlanmalı, xüsusən də CPM-in 303.3-cü mad. sadalanmış pozuntuların ola biləcəyi də​qiq aydınlaşdırılmalıdır. Bu zaman nəzərə alınmalıdır ki, hazırlıq iclasında işin mahiy​yəti yoxlanmır, sübutlar araşdırılaraq qiymətləndirilmir.

CPM-in 303.3-cü mad. sadalanmış kobud pozuntuları məhkəmə həm özü daxil olmuş materialları öyrənərkən, həm də cinayət prosesi tərəflərinin ver​diyi vəsatət, etiraz və başqa müraciətləri həll edərkən aşkar edə bilər. Ona görə də məhkəmə hazırlıq iclasında tərəflərə belə imkan yaratmalı, onların məhkəməyə​dək icraat zamanı yol verilməsi güman edilən pozuntularla əlaqədar müraciətlərini diqqətlə yoxlayaraq həll etməlidir.

Cinayət işinin və ya məhkəməyədək sadələşdirilmiş icraat materiallarının ba​xılmasına xitam verilməsi və onun ibtidai araşdırmaya prosessual rəhbərliyi həyata keçirən prokurora qaytarılması haqqında qərarda məhkəməyədək icraat mərhələ​sində məhz hansı pozuntulara (CPM-in 303.3-cü mad. göstərilmiş pozun​tular) yol verildiyi, bu pozuntuların iş üzrə icraatın sonrakı gedişinə təsiri göstəril​məli, həmin pozuntuların olduğu müvafiq fakt və dəlillərlə əsaslandırılmalıdır. Həmin qərarda qərarın çıxarıldığı yer, vaxt, qərarı çıxaran məhkəmə, onu çıxarmış hakim (hakimlər) haqqında məlumat, hazırlıq iclasında iştirak edən digər şəxslər barədə məlumat, baxılmış işin və ya materialın) nömrəsi, təqsirləndirilən şəxs (şəxslər) ba​rədə məlumat, təqsirləndirilən şəxs (şəxslər) barəsində seçilmiş qətimkan tədbirləri barədə məsələ, işin qısa fabulası və s. bu kimi məlumatlar göstərilməli, qərarın nəti​cə hissəsində isə işin qaytarıldığı prokurorluq orqanı dəqiq göstərilməlidir. Məhkəmə öz qərarını tam əsaslandırmalıdır.

Məhkəmə hazırlıq iclasının yekununda CPM-in 303.3-cü mad. göstərilmiş kobud po​zuntulara yol vermiş şəxslər (təhqiqatçı, müstəntiq, prokuror) barəsində xüsusi qə​rar da çıxarmalıdır (CPM-in 307-ci mad.).

CPM-in 303.3-cü mad. sadalanmış kobud pozuntular mahiyyət etibari​lə cinayət mühakimə icraatının, xüsusən də məhkəməyədək icraatın ən mühüm və prinsipial xarakterli tələblərinin pozulmasından ibarətdir. Həmin tələblər cinayət-pro​sessual qanunvericilikdə müəyyən edilmişdir.

Təqsirləndirilən şəxsin müdafiə hüququnun təmin edilməsi cinayət prosesi​nin konstitusion prinsiplərindən biridir. Bu prinsip cinayət mühakimə icraatının bütün mərhələlərində obyektiv həqiqətin müəyyən edilməsinə, qanuni, əsaslı və ədalətli hökm çıxarılmasına kömək edir.

Təqsirləndirilən şəxsin müdafiə hüququnun pozulması təqsirləndirilən şəxsin mü​dafiəçiyə malik olmaq hüququnun təmin edilməməsində, onun cinayət işi və ya məhkəməyədək sadələşdirilmiş icraat materiallar ilə tanış olmaq hüququnun təmin edilməməsində, onun (həmçinin onun müdafiəçisinin) sübutların toplanması üzrə fə​aliyyətinin məhdudlaşdırılmasında, ayrı-ayrı istintaq və prosessual hərəkətlərin hə​yata keçirilməsi zamanı ona özünü müdafiə etmək üçün imkan yaradılmamasında və başqa bu kimi pozuntularda ifadə oluna bilər. Təqsirləndirilən şəxsin müdafiə hü​ququnun pozulması ən müxtəlif formalarda təzahür edə bilər. Ona görə də konk​ret prosessual pozuntunun təqsirləndirilən şəxsin müdafiə hüququnu pozub-pozma​dığını müəyyən etmək üçün həmin pozuntuların təqsirləndirilən şəxsin mövqeyinə necə təsir etdiyini, onun müdafiə imkanının məhdudlaşdırılıb-məhdudlaşdırılmadığını və ümumiyyətlə, müdafiə hüququnun tərkibinə daxil olan elementlərə necə təsir göstərdiyini nəzərə almaq lazımdır.

Nəzərə almaq lazımdır ki, müdafiə hüququnun pozulması təqsirləndirilən (şübhə​li) şəxsin özünün, onun qanuni nümayəndəsinin və müdafiəçinin prosesdə iştirakı ilə bağlı tələblərin pozulmasında ifadə oluna bilər.

Məhkəməyə təqdim olunmuş cinayət işində ittiham aktının (anlaqsız vəziy​yətdə cinayət törətmiş şəxs və ya cinayət törətdikdən sonra psixi xəstəliyə tutulmuş şəxs barəsində işdə isə işin məhkəməyə göndərilməsi haqqında qərarın), məh​kəməyədək sadələşdirilmiş icraat materiallarında yekun protokolun olmaması hə​min işə və ya materiallara məhkəmədə baxılmasını qeyri-mümkün edən hallardır.

CPM-in 303.2-ci mad. sadalanmış pozuntulardan ikisi ittiham aktının və ya yekun protokolun prokuror tərəfindən təsdiq edilməsi və onların tərtib edilmə​sinə dair tələblərlə bağlıdır (CPM-in 289-cu, 290-cı, 296-cı və 297-ci mad.). İttiham aktı və ya yekun protokol buna səlahiyyəti olmayan şəxs tə​rəfindən təsdiq edildikdə iş və ya materiallar prokurora qaytarılmalıdır.

Məhkəməyədək icraat materialları ilə cinayət prosesi iştirakçılarının tanış edilməsi barədə CPM-in 284-cü, 285-ci, 286-cı, 288-ci və 296-cı mad. ilə müəyyən edilmişdir. Nəzərə almaq lazımdır ki, proses iştirakçılarından istənilən birinin cinayət işi və ya məhkəməyədək sadələşdirilmiş icraat materialları ilə tanış edilməsi qaydasının pozulması, CPM-in 303.3.8-ci mad. əsasən, mü​vafiq işin və ya materialın prokurora qaytarılmasına səbəb ola bilər.

Fikrimizcə, ibtida araşdırmaya prosessual rəhbərliyi həyata keçirən prokuror tə​rəfindən təsdiq edildikdən sonra ittiham aktının və ya yekun protokolun surətinin təqsirləndirilən şəxsə (şəxslərə) və onun (onların) müdafiəçisinə (müdafiəçilərinə) verilməməsi də CPM-in 303.3.8-ci mad. üzrə kobud pozuntu hesab edilərək işin və ya materialların prokurora qaytarılmasına səbəb olmalıdır.

Məhkəməyədək icraatın məhkəməyədək sadələşdirilmiş icraat şəklində təh​qiqat formasında aparıldığı hallar CPM-in 214.4-cü mad. nəzərdə tutulmuş​dur. Lakin CPM-in 215.3.2-ci mad. sadalanmış şəxslər barəsində, habelə yetkinlik yaşına çatmamış, anlaqsız vəziyyətdə cinayət törətmiş və cinayət törətdik​dən sonra psixi xəstə iyə tutulmuş şəxslər barəsində məhkəməyədək icraat (xüsusi ittihamlı işlər istisna olmaqla) yalnız ibtidai istintaq formasında həyata keçirilə bi​lər.

CPM-in 294.3-cü maddəsində isə böyük ictimai təhlükə törətməyən bəzi aşkar cinayətlər üzrə məhkəməyədək sadələşdirilmiş icraatın keçirilə bilmədiyi xüsusi hal nəzərdə tutulmuşdur.

Yuxarıda göstərilmiş qaydalar nəzərə alınmadan (yəni məhkəməyədək icraa​tın ibtidai istintaq şəklində aparılmalı olduğu halda) məhkəməyədək sadələşdirilmiş icraatın aparılması məhkəməyədək sadələşdirilmiş icraat materiallarının prokurora qaytarılmasına səbəb olacaqdır.

CPM-in 303.3-cü mad. nəzərdə tutulmuş pozuntular olduqda cinayət işinin və ya məhkəməyədək sadələşdirilmiş icraat materiallarının ibtidai araşdırma​ya prosessual rəhbərliyi həyata keçirən prokurora qaytarılması imperativ olaraq müəyyən edilmişdir. Lakin formaca qeyd olunan kobud pozuntulara uyğun olan elə prosessual pozuntulara da rast gəlinə bilər ki, onların mövcudluğu müvafiq işin ma​hiyyəti üzrə baxılaraq həll edilməsinə mane olmur. Fikrimizcə, belə az əhəmiyyətli formal xarakterli pozuntular (məs., proses iştirakçılarının cinayət işinin material​ları ilə tanış olma növbəliyinin pozulması) cinayət işinin və ya məhkəməyədək sadə​ləşdirilmiş icraat materiallarının prokurora qaytarılmasına səbəb olmamalıdır.

Cinayət işinin və ya məhkəməyədək sadələşdirilmiş icraat materiallarının ba​xılmasına xitam verilməsi və onun ibtidai araşdırmaya prosessual rəhbərliyi həyata keçirən prokurora qaytarılması haqqında qərar qəbul edildikdən sonra məhkəmə kargüzarlıq qaydalarına riayət etməklə həmin qərarı müvafiq iş və ya materiallarla birlikdə ləngitmədən müvafiq prokurorluq orqanına göndərməlidir. Eyni zamanda çı​xarılmış xüsusi qərar da müvafiq ünvana göndərilməlidir.

Cinayət işi və ya məhkəməyədək sadələşdirilmiş icraat materialları prokurora qaytarıldıqdan sonra həmin iş və ya materiallar üzrə məhkəməyədək icraat faktiki olaraq təzələnəcəkdir. Bundan sonra ibtidai istintaq və ya təhqiqat orqanı yol veril​miş pozuntuları aradan qaldırmaq üçün əlavə istintaq və prosessual hərəkətlər hə​yata keçirə bilər, yaxud müəyyən istintaq və prosessual hərəkətlərin (bəzən hətta bütövlükdə məhkəməyədək icraatın) nəticələrini ləğv edərək onları yenidən həyata keçirə bilər. Bu zaman ibtidai araşdırmanın müddətinin axımı da həmin işin və ya materialların prokurorluğa daxil olduğu vaxtdan bərpa olunacaqdır (cinayət işi üz​rə məhkəməyədək icraatın dayandırıldığı hallarda olduğuna analoji olaraq). Belə hallarda ibtidai araşdırmanın CPM-in 218-ci mad. müəyyən edilmiş müddətlərindən kənara çıxılmasına yol verilə bilməz. 
NƏTİCƏ

Beləliklə, yekunda belə qərara gəlirik ki, cinayət təqibi üzrə icraat dayandırılanadək cinayət prosesini həyata keçi​rən orqan təqsirləndirilən şəxs olmadan həyata keçirilməsi mümkün olan bütün prosessual hərəkətləri yerinə yetirməli, müstəntiq isə bundan əlavə, cinayət törət​miş şəxsin müəyyən edilməsi və tapılması üçün bütün tədbirləri görməlidir.

İcraatın dayandırılmasına əsas verən səbəblər aradan qalxanadək cinayət təqibi üzrə icraat dayandırılmış qalır. Bu səbəblər aradan qalxdıqdan sonra proku​rorun, müstəntiqin və ya məhkəmənin qərarı ilə cinayət təqibi üzrə icraat təzələnir.

CPM-in 39-cu mad. müvafiq olaraq cinayət təqibi başlanıla bilməz, başlanmış cinayət təqibinə isə xitam verilməlidir.


Təhqiqatçı, müstəntiq və ya prokuror cinayət təqibi üzrə icraatın məhkəməyədək hər hansı mərhələsində CPM-in 39-cu mad. göstərilən halları aşkar edərsə, cinayət təqibinə xitam verilməsi barədə (o cümlədən cinayət işi üzrə icraata xitam verilməsi barədə) qərar çıxarır.


Məhkəməyədək icraat zamanı aradan qal​dırılmadan müvafiq olaraq cinayət işinin və ya məhkəməyədək sadələşdirilmiş ic​raat materiallarının mahiyyəti üzrə qanuni həll edilməsi mümkün olmayan kobud pozuntularına yol verildiyi müəyyən edildikdə, məhkəmə cinayət işinin və ya məhkəməyədək sadələşdirilmiş icraat materiallarının baxılmasına xitam verir və onu geri qaytarır.
Tərtib etdi:      “Cinayət prosesi» kafedrasının baş 

GİRİŞ

İttiham aktı ibtidai istintaqı yekunlaşdıran və onun əsasında prokurorun işin məhkəməyə göndərilib-göndərilməməsi barədə qərar qəbul etdiyi prosessual sənəddir. O, ibtidai istintaqın nəticələrini yekunlaşdırır, müstəntiqin təqsirləndirilən şəxsin təqsiri və onun hərəkətlərinin hüquqi qiymətləndirilməsi haqqında gəldiyi nəticələri əsaslandırır.

İttiham aktının mühüm hüquqi dəyəri var. O, yalnız təqsirləndirilən şəxslərə münasibətdə və yalnız onlara qarşı irəli sürülən ittiham üzrə həyata keçiriləcək məhkəmə araşdırmasının hüdudlarını müəyyən edir. İttiham aktında işin mahiyyəti göstərilir: cinayətin yeri və vaxtı, onun üsulları, motivləri, nəticələri və işin digər mühüm halları; qurban haqqında məlumat; cinayətin mövcudluğunu və təqsirləndirilən şəxsin təqsirini təsdiq edən sübutların siyahısı; təqsirləndirilən şəxsin məsuliyyətini yüngülləşdirən və ağırlaşdıran hallar; təqsirləndirilən şəxsin müdafiə çıxışında verdiyi dəlillər və bu dəlillərin yoxlanılmasının nəticələri. Təqsirləndirilən şəxsin müdafiə çıxışında gətirdiyi dəlillər və bu dəlillərin yoxlanılmasının nəticələri ittiham aktının təsviri hissəsində göstərilir. Təqsirləndirilən şəxs özünü təqsirli bilməyibsə, onun təqsirini sübut edən sübutlar təqdim edilməlidir.

İttiham aktında müstəntiqin əsas nəticələri öz əksini tapır. İttiham aktı məhkəmə iclasında cinayət prosesinin vəzifələrinin ən dolğun həllinə kömək edir.

İttiham aktının mühüm hüquqi dəyəri var. O, həm şəxslərə münasibətdə, həm də ittihamın predmetinə münasibətdə məhkəmə araşdırmasının hüdudlarını müəyyən edir. Bu akt təqsirləndirilən şəxsə məhkəmədə iştirak etmək üçün vaxtında hazırlaşmaq imkanı verir. Onun əhəmiyyəti ondadır ki, o, ibtidai istintaqın bütün materiallarını sistemləşdirir və məhkəmə araşdırmasının hüdudlarını müəyyən edir. Məhkəmə iclasının əvvəlində ittiham aktının və ya onun qərar hissəsinin elan edilməsi məhkəmənin tərkibinə, proses iştirakçılarına, habelə prosesdə iştirak edən şəxslərə ittihamın mahiyyətini aydınlaşdırmağa imkan verir.
Sual 1.

İttiham aktının anlayışı və mənası

İttiham aktı müstəntiqin işin hallarının hərtərəfli, tam və obyektiv öyrənilməsi əsasında gəldiyi ibtidai istintaqın nəticələrini yekunlaşdıran, təqsirləndirici nəticələr çıxaran prosessual sənəddir.

Hər bir cinayət işi üzrə təqsirləndirilən şəxslərin sayından asılı olmayaraq bir ittiham aktı tərtib edilir.

İttiham aktında ittihamın mətni var. O, cinayətin törədilməsini və onu törətmiş şəxsin təqsirini təsdiq edən sübutlar təqdim edir. Bu prosessual akt məhkəmə araşdırmasının sonrakı hədlərini müəyyən edir. Məhkəmə iclası təyin olunduqdan sonra təqsirləndirilən şəxsə təqdim olunur. İttiham aktının elan edilməsi ilə məhkəmə prosesi başlayır. İttiham aktı təsviri və nəticəvi hissələrdən ibarətdir.

İttiham aktının əvvəlində təqsirləndirilən şəxsin (təqsirləndirilən şəxsin) soyadı, adı və atasının adı, cinayət qanununun əməlin tövsif olunduğu maddələr (maddələri) göstərilir.

Təsviri hissədə aşağıdakılar göstərilir: işin mahiyyəti (cinayətin törədildiyi yer və vaxt, onun üsulları, motivləri, nəticələri və digər mühüm hallar); zərərçəkmiş haqqında məlumat; cinayətin mövcudluğunu və təqsirləndirilən şəxsin təqsirliliyini təsdiq edən sübutlar; təqsirləndirilən şəxsin məsuliyyətini yüngülləşdirən və ağırlaşdıran hallar; təqsirləndirilən şəxsin müdafiə çıxışında gətirdiyi dəlillər və bu dəlillərin yoxlanılmasının nəticələri. İttiham aktında işin vərəqlərinə istinadlar olmalıdır.

İşin mahiyyəti cinayət işində müəyyən sübut predmetinə uyğun olaraq ibtidai istintaq zamanı müəyyən edilmiş törədilmiş cinayətin hallarıdır.

Cinayət əməlinin təsvirinin əsasını onun təqsirləndirilən şəxs qismində cəlb edilməsi haqqında qərarda ifadə edilmiş ittiham təşkil edir.

Rus alimi A.M.Larinin fikrinə görə, müstəntiq törədilmiş cinayətin hallarının dəqiqləşdirilməsi dərəcəsini müəyyən edərkən nəzərə almalıdır: cinayətin müəyyən əlamətlərinin onun tövsifi və əməlin xarakterini və ictimai təhlükəlilik dərəcəsini müəyyən etmək üçün cinayət-hüquqi əhəmiyyətini; əməlin fərdi hallarını müəyyən etmək üçün real imkan; təqsirləndirilən şəxsin müdafiə hüququnun tam təmin edilməsi zərurəti.

Müstəntiq sübutların tədqiqi zamanı boşluqlar aşkar etdiyi hallarda, o, ittiham aktının hazırlanmasını təxirə salmağa və işin istintaqını davam etdirməyə borcludur.

İttiham aktının əsas hissəsinə aşağıdakılar daxildir: təqsirləndirilən şəxsin şəxsiyyəti haqqında məlumatlar, cinayət qanununun bu cinayəti nəzərdə tutan maddəsi və ya maddələri göstərilməklə ittihamın mətni.

Təqsirləndirilən şəxsin şəxsiyyəti haqqında məlumatlara aşağıdakılar daxildir: soyadı, adı, atasının adı, doğulduğu vaxt və yer, milliyyəti, vətəndaşlığı, iş (xidmət) yeri, ailə vəziyyəti, şəxsdə cinayət tərkibinin olub-olmaması haqqında məlumatlar; onun təltifləri, yaşayış yeri haqqında məlumatlar, habelə işə aidiyyəti olan digər zəruri məlumatlar.
İttiham aktı onun hazırlanma vaxtı və yeri göstərilməklə müstəntiq tərəfindən imzalanır.

Y.N. Kalmıkov ittiham aktı üçün aşağıdakı əsas tələbləri qeyd etmişdir:

1) ittiham aktı cinayətin bütün mühüm hallarını ifadəsi ilə əks etdirməlidir;

2) müstəntiqin qənaətləri iş üzrə toplanmış sübutların məcmusu ilə əsaslandırılmalı və onlara uyğun olmalıdır;

3) müstəntiqin gəldiyi nəticənin əsaslandırılması məntiqi, ardıcıl və dolğun olmalıdır;

4) ittiham aktında:

- sübutlarla nəticələr arasında ziddiyyətlər olmamalıdır;

- motivasiya və sənədlər;

- təsviri-motivasiya və həlledici hissə;

- ittihamın mətni və cinayətin tövsifi; 
5) ittihamın mətni bütün cinayət əməllərini əhatə etməli, etibarlı şəkildə müəyyən edilmiş faktiki hallara əsaslanmalı, törədilmiş əməlin həcmini və hər bir təqsirləndirilən şəxsə münasibətdə hər bir cinayətin tövsifini dəqiq müəyyən etməli;

6) ittiham aktında ittihamın mətni və cinayətin tövsifi təqsirləndirilən şəxsin cinayət məsuliyyətinə cəlb edilməsi haqqında qərarda ittihamın mətninə və cinayətin tövsifinə uyğun olmalıdır.

İttiham aktına aşağıdakılar əlavə edilir: müstəntiqin fikrincə, məhkəmə iclasına çağırılmalı olan şəxslərin siyahısı, habelə istintaqın vaxtı, seçilmiş qabaqlayıcı tədbirlər haqqında arayışlar, vaxtı göstərilməklə həbs, maddi sübutlar, mülki iddia, mülki iddianın təmin edilməsi üçün görülmüş tədbirlər və əmlakın mümkün müsadirəsi, məhkəmə xərcləri.

Məhkəmə iclasına çağırılacaq şəxslərin siyahısında təqsirləndirilən şəxsin, zərərçəkmişin, mülki iddiaçının, mülki cavabdehin, onların nümayəndələrinin, şahidlərin, ekspertlərin, mütəxəssislərin, tərcüməçilərin soyadı, adı və atasının adı, onların yaşayış yeri və ya müvəqqəti olduğu yer göstərilir. Onların sübutları və ya nəticələri olan işin vərəqləri göstərilməklə faktiki saxlandıqları yer.

İstintaqın vaxtı haqqında arayışda cinayətin törədildiyi tarix, cinayət işinin başlanması və onun ibtidai istintaqa qəbul edilməsi, ittihamın irəli sürülməsi, ibtidai istintaqın başa çatması, cinayət işi ilə tanış olması göstərilməlidir.

İttiham aktına əlavələr müstəntiq tərəfindən imzalanır. Müstəntiq ittiham aktını imzaladıqdan sonra işi dərhal prokurora göndərir.
İttiham aktının iki mənasını ayırd etmək tələb olunur: texniki və prosessual. İttiham aktının texniki əhəmiyyəti ibtidai istintaq materiallarının müəyyən sistemə gətirilməsidir ki, bu da istintaq materialının prokuror və məhkəmə tərəfindən öyrənilməsini xeyli asanlaşdırır. Cinayət işi üzrə toplanmış bütün materiallar qanunla müəyyən edilmiş məlumatlar sisteminə daxil edilir: hər bir təqsirləndirilən şəxsin şəxsiyyəti haqqında məlumatlar; ittihamın mahiyyəti; Cinayət Məcəlləsinin törədilmiş cinayətə görə məsuliyyət nəzərdə tutan bəndini, hissəsini, maddəsini göstərən ittihamın mətni; ittihamı təsdiq edən sübutların siyahısı; müdafiə tərəfi tərəfindən təqsirləndirilən şəxsə haqq qazandıran sübutların siyahısı; məsuliyyəti yüngülləşdirən və ağırlaşdıran hallar; zərərçəkmiş şəxslər və cinayət nəticəsində dəymiş zərərin miqdarı haqqında məlumatlar.
İttiham aktının prosessual əhəmiyyəti. O: a) yalnız təqsirləndirilən şəxsə münasibətdə və yalnız onların məhkəmə qarşısına çıxarıldığı ittiham üzrə həyata keçiriləcək məhkəmə araşdırmasının hüdudlarını müəyyən edir. Bundan başqa, ittiham aktı həm şəxslərə, həm də ittihamın predmetinə münasibətdə məhkəmə araşdırmasının hüdudlarını müəyyən edir. Deməli, prosesdə ibtidai istintaqda təqsirləndirilən şəxs qismində cəlb edilmiş şəxslərə qarşı ittiham aktında tərtib edilmiş ittiham baş verir: “Məhkəmə yalnız təqsirləndirilən şəxsə münasibətdə və yalnız ona qarşı irəli sürülən ittiham üzrə aparılır”. Məhz bu ittiham dövlət ittihamçısı tərəfindən məhkəmə baxışında dəstəklənir. Məhkəmə prosesinin əvvəlində elan edilmiş ittiham proses iştirakçılarına və məhkəmə zalında olan şəxslərə məhkəmədə məhkəmə baxışının predmeti olacaq ittihamın mahiyyətini aydınlaşdırmağa imkan verir. Bu da təqsirləndirilən şəxsin müdafiə hüququndan istifadə etməsini təmin edir. İttiham aktının surəti təqsirləndirilən şəxsə təhvil verilir ki, bu da təqsirləndirilən şəxsə ona qarşı irəli sürülmüş, konkret sübutlarla əsaslandırılmış ittiham üzrə müdafiəyə hazırlaşmaq imkanı verir.
Deməli, hökm çıxarmaq üçün məhkəməyə göndərilmiş cinayət işlərinin ibtidai istintaqını yekunlaşdıran ən mühüm prosessual sənəd ittiham aktıdır. İttiham aktında ibtidai istintaq zamanı toplanmış materiallar əsasında aşağıdakılar müəyyən edilir: qarşıdan gələn məhkəmə araşdırmasının mahiyyəti, əhatə dairəsi; istintaqın fikrincə, məhkəmədə araşdırılmalı olan ittiham xarakterli faktların siyahısı; hərəkətləri araşdırılmalı olan şəxslərin dairəsi, işə baxılması üçün ibtidai istintaq zamanı həyata keçirilmiş təminat və istinad xarakterli prosessual tədbirlərin siyahısı.

Sual 2.

İttiham aktının strukturu, məzmunu və cinayət işinin

məhkəməyə göndərilməsi ilə əlaqədar 
yaranan problemlər
İttiham aktını şərti olaraq üç hissəyə bölmək olar: giriş (ittiham aktı), sübut və arayış. Baxılan prosessual sənədin giriş (ittiham) hissəsində hər bir təqsirləndirilən şəxs  haqqında müfəssəl məlumatlar, onun şəxsiyyəti haqqında onun həm mənfi, həm də müsbət keyfiyyətlərini əks etdirən digər məlumatlar öz əksini tapır.

Özbəkistan Respublikasının Məhkəmə təcrübəsindən bir nümunəyə nəzər salaq: ittiham aktında təqsirləndirilən şəxs Özbəkistan Respublikasının Çimkənd şəhərinin sakini olduğu, işin digər materiallarına görə isə şəhər sakini kimi göstərildiyi üçün rayon məhkəməsi cinayət işini prokurora qaytarıb. Bu hallar Azərbaycan Respublikasının Məhkəmələrindədə müşahidə edilir. Bu ziddiyyətlərin aradan qaldırılması obyektiv olaraq işə mahiyyəti üzrə baxarkən məhkəmənin deyil, istintaq orqanlarının səlahiyyətinə aid edilir. Bu da cinayət işlərinin məhkəməyə göndərilməsi ilə bağlı təcrübədə yaranan problemlərdən biridir.

Qısa, konkret formada təqsirləndirilən şəxslərin hər birinin ayrı-ayrılıqda ittihamın mahiyyəti (ittihamın mahiyyəti, cinayətin törədildiyi yer və vaxt, onun üsulları, motivləri, məqsədləri, nəticələri və buna aidiyyəti olan digər hallar, cinayət işi) verilir. Hansı cinayətin, nə vaxt, harada, kim tərəfindən (bir təqsirləndirilən şəxs tərəfindən və ya kiminləsə əlbir olaraq), hansı yolla, hansı motivlərlə, hansı məqsədlə törədildiyi, hansı nəticələrə gətirib çıxardığı bildirilir. Hər bir cinayət işi üçün işin hallarının təsviri xronoloji ardıcıllıqla verilə bilər. Yəni, müstəntiq tərəfindən müəyyən edilən qaydada. Digər hallarda, sistematik bir üsuldan istifadə olunur. Yəni, halların reallıqda baş verdiyi formada ifadəsi.

Ən mürəkkəb, çox epizodlu hallar üçün xronoloji və sistemli təqdimat üsullarını birləşdirən qarışıq metoddan istifadə olunur. Bundan əlavə, ittiham aktının giriş hissəsində onun hansı cinayəti törətməkdə (bundan sonra) hansı bəndi, hansı hissəsi və maddəsi ilə ittiham edildiyini göstərən ittihamın qanuni təsdiq edilmiş yekun mətni verilir. Onun törətdiyi hərəkətlər istintaq tərəfindən qiymətləndirilir.
Təcrübədən olan nümunələrdən birində rayon məhkəməsi ittiham aktında ictimai təhlükəli əməllərin hər birinin tarixi, vaxtı və yeri göstərilmədiyi üçün cinayət işini prokurora qaytarıb. Müstəntiq yekunda iddia edilən cinayətlərdən yalnız birincisinin törədilmə tarixini və yerini göstərərək, təqsirləndirilən şəxslər tərəfindən törədilən digər əməllərin nə vaxt və harada törədildiyini açıqlamayıb. Adı çəkilən qanun pozuntusu əhəmiyyətlidir və obyektiv olaraq birbaşa məhkəmə baxışı zamanı aradan qaldırıla bilməz, çünki bir tərəfdən işin məhkəmədə baxılması müstəsna olaraq cavabdehə münasibətdə və yalnız ona irəli sürülən ittihamı çərçivəsində aparılır. Digər tərəfdən, çəkişmə prosesinə əməl edilməklə keçirilən cinayət prosesində məhkəmə obyektiv olaraq ittiham funksiyasını öz üzərinə götürmək hüququna malik deyildir.

İttiham aktında ittihamın ifadəsi irəli sürülən ittihamdan əhəmiyyətli dərəcədə fərqlənə, təqsirləndirilən şəxsin vəziyyətini pisləşdirə və ya müdafiə hüququnu poza bilməz. İttihamın mətnində hər hansı digər dəyişiklik (əvvəllər irəli sürülən əməllərin əvəzinə başqa əməllərin təqsirləndirilməsi, təqsir forması, qəsdin obyekti və s. ilə törədilmiş cinayətdən fərqlənən cinayətin təqsirləndirilməsi) hesab edilir. Təqsirləndirilən şəxsin müdafiə hüququ pozulduqda əhəmiyyətli dərəcədə fərqli ittiham ola bilər.

İttiham aşağıdakı hallarda daha ağır hesab olunur: sanksiyasında daha ağır cəza nəzərdə tutan cinayət qanununun başqa norması (maddə, maddənin hissəsi, bəndi) tətbiq edildikdə; ittihama təqsirləndirilən şəxsə aid edilməyən əlavə faktlar (epizodlar) daxil edilir ki, bu da cinayətin tövsifinin daha ağır cəza nəzərdə tutan qanuna dəyişdirilməsinə və ya ittihamın faktiki həcminin artırılmasına gətirib çıxarır. Baxmayaraq ki, bu, əməlin qiymətləndirilməsi baxımından onun hüquqi mahiyyətini dəyişdirmir.

Təcrübi misal: Təcrübədən olan konkret bir işdə ittiham aktında (əməlində) göstərilən ittiham onun təqsirləndirilən şəxs qismində cəlb edilməsi haqqında qərarda göstərilən ittihama uyğun gəlmirdi. Rostov şəhərinin Leniski rayon məhkəməsi ittiham aktında İvana qarşı qoyulmuş “əvvəllər oğurluğa görə iki dəfə məhkum olunmuş şəxs tərəfindən oğurluq etmə” şərti işarəsi göstərilmədiyi üçün cinayət işini prokurora qaytarıb və  təqsirləndirilən şəxs qismində cəlb edilməsinə dair qərar verib. Adı çəkilən pozuntu da birbaşa məhkəmə tərəfindən aradan qaldırıla bilməz, çünki məhkəmənin öz üzərinə ittiham funksiyasıını götürmək hüququ yoxdur.
İttiham aktının müstəqil və mühüm hissəsi onun istinad hissəsidir. Rusiya Federasiyasının Cinayət-Prosessual Məcəlləsinə əsasən, ittiham aktına ittiham və müdafiə tərəflərindən məhkəmə iclasına çağırılmalı olan şəxslərin siyahısı əlavə olunur. Bunlardan birincisinə zərər çəkmiş şəxslər, ifadələri ittihamı təsdiq edən və təqsirləndirilən şəxsin şəxsiyyətini səciyyələndirən şahidlər, ekspertlər, mütəxəssislər, tərcüməçilər (zəruri hallarda), mülki iddiaçılar və mülki cavabdehlər, proses iştirakçılarının qanuni nümayəndələri daxil edilməlidir. Müdafiə tərəfini təmsil edən şəxslərin siyahısına müdafiəçilər, təqsirləndirilən şəxsin qanuni nümayəndələri, habelə təqsirləndirilən şəxsin və (və ya) onun müdafiəçisinin fikrincə, məhkəmə iclasına çağırılmalı olan şahidlər, ekspertlər, mütəxəssislər daxildir.

Müdafiə tərəfi Azərbaycan Respublikasının Cinayət-Prosessual Məcəlləsinin tələblərinin yerinə yetirilməsi qaydasında cinayət işi ilə tanışlıq başa çatdıqdan sonra belə şəxslərin çağırılması barədə müstəntiqə əvvəlcədən məlumat verməlidir. Təcrübədə məhkəmənin cinayət işini prokurora qaytarması kimi nümunə vardır ki, burada ittiham aktında müdafiə və ittiham tərəfi üçün şahidlərin siyahıları fərqləndirilməmişdir. Bu arada, Azərbaycan Respublikasının Cinayət-Prosessual Məcəlləsinə uyğun olaraq, prokuror ittiham aktını təsdiq edərkən müdafiə tərəfinin şahidləri istisna olmaqla, məhkəməyə çağırılmalı olan şəxslərin siyahısını əlavə və ya ixtisar etmək hüququna malikdir.
Ədəbiyyatda haqlı olaraq vurğulanır ki, ittiham aktı tərtib edilərkən üslub, qrammatika, orfoqrafiya və durğu işarələrindən istifadə etmək lazımdır. Mövcud qanunvericiliyin və ittiham aktlarının mətnlərinin təhlili belə nəticəyə gəlməyə imkan verir ki, qanunverici müstəntiqi əsas diqqəti tərtib olunan ittiham aktının üslubuna və dilinə yönəltməyə məcbur etmir. Araşdırmaçı İ.İ Şicaninin gəldiyi nəticələrə görə, hakimlər arasında aparılan sorğu göstərib ki, hakimlərin 37,5%-i ittiham aktında qeyri-ədəbi nitq ifadələrinin olmasını, 16,7%-i dilin qüsursuzluğunu, 12,5%-i isə pis üslubu qeyd edir. Ona görə də ittiham aktı tərtib edilərkən dil və üslub qaydalarının hüquqi müstəvidə tənzimlənməsi zəruridir ki, bu da hələ qanunvericilikdə lazımi şəkildə əksini tapmayıb.
Beləliklə, ittiham aktı giriş (ittiham aktı), sübut və istinad hissələrindən ibarətdir. İttiham aktı elə tərtib edilməlidir ki, hər bir təqsirləndirilən şəxsin cinayətin törədilməsində iştirakı fərdiləşsin. İttiham aktında ittiham və müdafiə tərəfinin təqdim etdiyi sübutların xülasəsi olmalıdır. İttiham aktı tərtib edilərkən üslub, qrammatika, orfoqrafiya və durğu işarələri qaydalarından düzgün istifadə etmək vacibdir. İttiham aktının təqsirləndirilən şəxs üçün başa düşülən dilə tərcüməsi isə xüsusi əhəmiyyət kəsb edir.

Sual 3. 
Prokuror tərəfindən ittiham aktına baxılması
İttiham aktını imzaladıqdan sonra müstəntiq onu həmin gün ibtidai araşdırmaya prosessual rəhbərliyi həyata keçirən prokurora göndərir. Təqsirləndirilən şəxs barəsində həbs və ya ev dustaqlığı qətimkan tədbiri seçilmişdirsə, ittiham aktı həmin qətimkan tədbirinin müddətinin bitməsinə ən azı 20 gün qalmış ibtidai araşdırmaya prosessual rəhbərliyi həyata keçirən prokurora göndərilməlidir.
İbtidai araşdırmaya prosessual rəhbərliyi həyata keçirən prokuror aşağıdakı halları yoxlamaq üçün ittiham aktı ilə daxil olmuş cinayət işini öyrənir:
- təqsirləndirilən şəxsə istinad edilən əməlin sübuta yetirildiyini və həmin əməlin cinayət tərkibi yaratmasını;
- təqsirləndirilən şəxsin təqsirliliyinin sübuta yetirildiyini;
- ittihamın məzmununa təqsirləndirilən şəxs tərəfindən törədilən bütün 
  cinayətlərin daxil edilməsini;
- cinayətin törədilməsində ifşa edilmiş bütün şəxslərin iş üzrə cəlb 
  edilməsini;
- cinayət işi üzrə icraata xitam verilməsi üçün əsasların 
  mövcudluğunu;
- təqsirləndirilən şəxsin əməllərinin düzgün tövsif edilməsini;
- müstəntiq tərəfindən təqsirləndirilən şəxs barəsində qətimkan 
  tədbirinin düzgün seçilməsini;
- mülki iddianın və ola biləcək əmlak müsadirəsinin təmin edilməsi 
  üçün tədbirlərin görülməsini;
- cinayətin törədilməsinə şərait yaradan halların müəyyən edilməsini 
  və onların aradan qaldırılması üçün tədbirlərin görülməsini;
- cinayətin törədilmə hallarının hərtərəfli, tam və obyektiv tədqiq 
  edilməsini;
- müstəntiqin tərtib etdiyi ittiham aktının bu Məcəllənin 289-cu 
  maddəsinin tələblərinə uyğunluğunu;
- CPM-in müddəalarına uyğun olaraq ibtidai istintaqın aparılma 
  qaydalarına riayət edilməsini.

Cinayət işinin ittiham aktı ilə daxil olduğu vaxtdan 5 (beş) gün müddətində ibtidai araşdırmaya prosessual rəhbərliyi həyata keçirən prokuror aşağıdakı qərarlardan birini qəbul etməlidir:
1) cinayət işinin məhkəməyə göndərilməsi üçün əsasların kifayət qədər olmasını hesab etmək və ittiham aktını təsdiq etmək;
2) öz qərarı ilə ittiham aktının məzmunundan ayrı-ayrı bəndləri xaric etmək, ittiham aktındakı tövsiflə müqayisədə əməli cinayət qanununa uyğun olaraq daha yüngül məsuliyyət nəzərdə tutan cinayətə tövsif etmək və bu dəyişikliklərlə ittiham aktını təsdiq etmək;
3) əlavə ibtidai istintaq aparılması və ya ittiham aktının yenidən tərtib edilməsi üçün cinayət işini öz göstərişləri ilə müstəntiqə qaytarmaq;
4) cinayət işi üzrə icraatı dayandırmaq;
5) cinayət işi üzrə icraata xitam vermək.

İttihama əlavələr edilməsi və ya onu faktiki hallarına görə əvvəl elan edilmiş ittihamdan əhəmiyyətli dərəcədə fərqləndirən, yaxud daha ağır ittihamla əvəz edilməsi üçün əsaslar olduqda əlavə edilmiş və ya dəyişilmiş ittihamın təqsirləndirilən şəxsə elan edilməsi üçün ibtidai araşdırmaya prosessual rəhbərliyi həyata keçirən prokuror cinayət işini müstəntiqə qaytarmalıdır.

İttiham aktı ilə daxil olmuş cinayət işi üzrə ibtidai araşdırmaya prosessual rəhbərliyi həyata keçirən prokuror öz qərarı ilə aşağıdakı hərəkətləri yerinə yetirmək hüququna malikdir:
· müstəntiq tərəfindən seçilmiş qətimkan tədbirini ləğv etmək və ya dəyişdirmək;
· zərurət olduqda müstəntiq tərəfindən qətimkan tədbirlərinin seçilmədiyi halda belə tədbirlərdən birini seçmək və ya təqsirləndirilən şəxs haqqında həbs, qətimkan tədbirinin seçilməsi barədə təqdimatla məhkəməyə müraciət etmək.

 
CPM-də prokuror tərəfindən ittiham aktına baxılması qaydası nəzərdə tutulmuşdur. Müstəntiq ittiham aktının tərtib edilməsinin qurtardığı tarixi, vaxtı və yeri göstərməklə onu imzalamalı və həmin gün onu ibtidai araşdırmaya prosessual rəhbərliyi həyata keçirən prokurora göndərməlidir.

Cinayət işi ittiham aktı ilə prokurora göndərilərkən ona cinayət prosesi iştirakçılarına çatacaq sayda ittiham aktının surətləri əlavə olunmalıdır. İbtidai araşdırmaya prosessual rəhbərliyi həyata keçirən prokuror yeni ittiham aktı da tərtib edə bilər. Yeni ittiham aktı o halda tərtib edilə bilər ki, ibtidai istintaq tam, hərtərəfli, obyektiv və keyfiyyətlə aparılmış olsun, lakin müstəntiqin tərtib etdiyi ittiham aktı CPM-in 289-cu mad. tələblərinə cavab verməlidir. Yenidən tərtib edilməsi üçün ittiham aktı müstəntiqə də göndərilə bilər (CPM-in 290.3.3-cü mad.). İttiham aktı prokuror tərəfindən tərtib edildikdə, onun əlavə olaraq təsdiq edilməsi tələb olunmur.
İbtidai araşdırmaya prosessual rəhbərliyi həyata keçirən prokuror müvafiq dəyişikliklər etməklə ittiham aktını təsdiq edə bilər. CPM-in 290.3.2-ci mad. görə, prokurorun ittiham aktına etdiyi dəyişikliklər iki qrupa bölünür: 1) prokuror ittiham aktının məzmunundan ayrı-ayrı bəndləri xaric edə bilər; 2) prokuror ittiham aktındakı tövsiflə müqayisədə əməli CM-in daha yüngül məsuliyyət nəzərdə tutan maddəsinə tövsif edə bilər. Hər iki halda ibtidai araşdırmaya prosessual rəhbərliyi həyata keçirən prokuror müvafiq qərar çıxarmalıdır.

İttiham aktına dəyişikliklər edərkən prokuror təqsirləndirilən şəxsin vəziyyətini pisləşdirən dəyişikliklər edə bilməz. İttihama düzəlişlər yalnız təqsirləndirilən şəxsin vəziyyətinin yaxşılaşdırılması (yüngülləşdirilməsi) istiqamətində ola bilər.

İttihamın məzmunundan ayrı-ayrı bəndlərin çıxarılması ittihamın hər hansı epizodunun, habelə konkret cinayət tərkibinin ittihamdan xaric edilməsini və s. nəzərdə tutur. İttiham aktına dəyişikliklər edilməsi vurulmuş zərərin azaldılmasını da nəzərdə tuta bilər.
CPM-in 290.5.2-ci mad. görə, əgər təqsirləndirilən şəxs barəsində ibtidai istintaq zamanı həbs qətimkan tədbiri seçilməmişdirsə və bu qətimkan tədbirinin seçilməsinə zərurət varsa (təqsirləndirilən şəxs məhkəmədən gizlənə, cinayət fəaliyyətini davam etdirə bilərsə və s.) prokuror həbs qətimkan tədbirinin seçilməsi barədə təqdimatla məhkəməyə müraciət etməlidir.
İttiham aktında təqsirləndirilən şəxsin şəxsiyyəti barədə məlumat verilir, cinayət qanununun bu cinayəti nəzərdə tutan maddəsi göstərilməklə ittihamın mətni göstərilir. İttihamın ifadəsi dedikdə, təqsirli hesab edilən cinayət faktının onun hansı cinayət qanununa uyğunluğunu göstərən qısa ifadəsi başa düşülməlidir. Əgər şəxs bir neçə cinayət törətməkdə təqsirləndirilirsə, onda ittihamın mətni bu cinayətlərin hər biri üçün müəyyən edilir. Qrup halında törədilən cinayət işində təqsirləndirilən şəxsin şəxsiyyəti haqqında məlumat və ittihamın mətni təqsirləndirilən şəxslərin hər biri üçün ayrıca göstərilməlidir. İstintaqın vaxtı haqqında arayış cinayət işinin başlandığı andan ittiham aktının tərtib edilməsinə qədər olan gedişatını göstərir, yəni: cinayət işinin başlanması, təqsirləndirilən şəxslərin hər birinin ittiham aktının verilmə tarixi, ibtidai istintaqın başa çatması və ittiham aktının nəticələrinin hazırlanması tarixi. Seçilmiş qabaqlayıcı tədbirlər haqqında arayışda təqsirləndirilən şəxsə qarşı hansı qabaqlayıcı tədbirlərin görüldüyü göstərilməlidir. Əgər həbs qətimkan tədbiri seçilibsə, onda təqsirləndirilən şəxsin həbsdə saxlandığı vaxtdan bu müddətin şəxsin faktiki həbsdə saxlandığı andan hesablanması faktı nəzərə alınmadan göstərilməlidir. Maddi sübutlar arayışında maddi sübutların siyahısı, onların saxlandığı yer haqqında məlumatlar, işin vərəqləri, onların tədqiqi protokollarının yerləşdiyi yer, işə əlavə edilməsi haqqında qərarlar və depozitə qoyulmuş sənədlər göstərilir. Mülki iddiaya gəldikdə isə göstərilməlidir: mülki iddianın kim tərəfindən verildiyi, onun ölçüləri nədən ibarətdir, onun təmin edilməsi üçün hansı tədbirlər görülüb (işin vərəqlərinə istinadən). Prosessual xərclər haqqında arayışda şahidlərə, zərərçəkmişlərə, ekspertlərə, mütəxəssislərə, tərcüməçilərə, şahidlərə ödənilən ödənişlərin məbləğləri, habelə maddi sübutların saxlanması, göndərilməsi, tədqiqi ilə bağlı xərclər və bu işin istintaqı zamanı çəkilmiş digər xərclər göstərilir. 

NƏTİCƏ 

Beləliklə, ittiham aktı ibtidai istintaqı yekunlaşdıran və onun əsasında prokurorun işin məhkəməyə göndərilib-göndərilməməsi barədə qərar qəbul etdiyi prosessual sənəddir. O, ibtidai istintaqın nəticələrini yekunlaşdırır, müstəntiqin təqsirləndirilən şəxsin təqsiri və onun hərəkətlərinin hüquqi qiymətləndirilməsi haqqında gəldiyi nəticələri əsaslandırır. İttiham aktının mühüm hüquqi dəyəri var. İttiham aktı yalnız təqsirləndirilən şəxslərə münasibətdə və yalnız onlara qarşı irəli sürülən ittiham üzrə həyata keçiriləcək məhkəmə araşdırmasının hüdudlarını müəyyən edir. İttiham aktında işin mahiyyəti göstərilir: cinayətin yeri və vaxtı, onun üsulları, motivləri, nəticələri və işin digər mühüm halları; zərər çəkmiş şəxs haqqında məlumat; cinayətin mövcudluğunu və təqsirləndirilən şəxsin təqsirini təsdiq edən sübutların siyahısı; təqsirləndirilən şəxsin məsuliyyətini yüngülləşdirən və ağırlaşdıran hallar; təqsirləndirilən şəxsin müdafiə xarakterli çıxışında gətirdiyi dəlillər və bu dəlillərin yoxlanılmasının nəticələri.

Təqsirləndirilən şəxsin müdafiə xarakterli çıxışında gətirdiyi dəlillər və bu dəlillərin yoxlanılmasının nəticələri ittiham aktının təsviri hissəsində göstərilir. Təqsirləndirilən şəxs özünü təqsirli bilməyibsə, onun təqsirini sübut edən sübutlar təqdim edilməlidir. İttiham aktında ittihamı təsdiq edən sübutların siyahısı və müdafiə tərəfinin istinad etdiyi sübutların siyahısı olmalıdır. Bu cür siyahılar təkcə sübut mənbələrini göstərməməli, həm də məlumatın özünün xülasəsini verməli, bunun əsasında cinayət prosesində sübuta yetirilməli halların olub-olmadığını müəyyən etməlidir. 

Tərtib etdi:            “Cinayət prosesi”  kafedrasının 

                                   müəllimi, polis mayoru           

                                                                                  Rafik Quliyev

Mövzu № 9.

  "Mstəntiqin peşəkar fəaliyyətində psixoloji

GİRİŞ

İnsanlar  birgə  yaşayış və birgə fəaliyyət zamanı daima bir-biri ilə informasiya mübadiləsi  aparır, bir-birinə qarşılıqlı təsir göstərir və ya bir-birini qavrayır və anlayırlar.  Başqa sözlə  ünsiyyətə girirlər. İnsanın hər cür fəaliyyətində ünsiyyət zəruri şərt kimi özünü göstərir. Ünsiyyət olmadan insanların birgə fəaliyyəti həyata keçirməsi mümkün deyildir.

Ünsiyyət  prosesində  insanlar  nəinki mühit haqqında məlumat əldə edir, eyni zamanda müxtəlif adət və vərdişlərə yiyələnir ki, bunlar da real varlığın dərk edilməsinə xüsusi istiqamət verir. Deməli, ünsiyyət, hər şeydən əvvəl, obyektiv varlığın dərk edilməsini təmin edən əsas şərtdir.

Həyati faktlar göstərir ki, ünsiyyət eyni zamanda psixi proseslərin təzahüründə özünəməxsus tərzdə iştirak edir. Ünsiyyət psixi proseslərin dinamikasına, təzahürünə təsir göstərir və onları daha da mütəhərrik edir.

Ünsiyyət insanlar arasında təmasın yaranması və inkişafı prosesi kimi meydana çıxır. Heç bir insan birliyi oradakı adamlar arasında təmas yaradılmadan birgə fəaliyyəti həyata keçirə bilməz və onların arasında qarşılıqlı anlama baş verməz. Ünsiyyət insanlar arasında birgə fəaliyyət təlabatından doğan təmasın çoxplanlı inkişaf prosesidir. Başqa sözlə, insanların öz münasibətlərini aydınlaşdırmaq və ümumi nəticə əldə etmək məqsədilə öz səylərini əlaqələndiməyə və birləşdirməyə yönəldilmiş qarşılıqlı təsirinə ünsiyyət deyilir.

Mühazirədə ünsiyyətlə bağlı məsələlər araşdırılır, polisin peşəkar fəaliyyəti və xidməti vəzifələrinin icrası ilə bağlı müqayisəli şəkildə öyrənilir.

Sual 1.

Ünsiyyət haqqında anlayış. Ünsiyyət informasiya 

mübadiləsi kimi

İnsanlar  birgə  yaşayış və birgə fəaliyyət zamanı daima bir-biri ilə informasiya mübadiləsi  aparır, bir-birinə qarşılıqlı təsir göstərir və ya bir-birini qavrayır və anlayırlar.  Başqa sözlə  ünsiyyətə girirlər. İnsanın hər cür fəaliyyətində ünsiyyət zəruri  şərt kimi özünü göstərir. Ünsiyyət olmadan insanların birgə fəaliyyəti həyata keçirməsi mümkün deyildir.

Ünsiyyət insanlar arasında təmasın yaranması və inkişafı prosesi kimi meydana çıxır. Heç bir insan birliyi oradakı adamlar  arasında təmas yaradılmadan birgə fəaliyyəti həyata keçirə bilməz və onların arasında qarşılıqlı anlama baş verməz. Ünsiyyət insanlar arasında birgə fəaliyyət təlabatından doğan təmasın çoxplanlı inkişaf prosesidir. Başqa sözlə, insanların öz münasibətlərini aydınlaşdırmaq və ümumi nəticə əldə etmək məqsədilə öz səylərini əlaqələndiməyə və birləşdirməyə yönəldilmiş qarşılıqlı təsirinə ünsiyyət deyilir.

Ümumipsixoloji baxımdan nəzərdən keçirdikdə, əvvəla, ünsiyyət iki və daha çox şəxs arasında baş verir; ikincisi, həmin proses az-çox dərk edilmiş olur; üçüncüsü, ünsiyyət insanlar arasında informasiya mübadiləsi olmaqla bərabər qarşılıqlı təsir prosesi, real gerçəkliyi əks etdirmək vasitəsidir; dördüncüsü, ünsiyyət dinamik prosesdir, onun müxtəlif forma və vasitələri vardır. Deməli, ümumipsixoloji  baxımdan  ünsiyyəti fəaliyyətin xüsusi bir növü hesab etmək olar.  Ünsiyyət  prosesində insanlar arasında fikir, bilik, rəy, təcrübə və hisslər mübadiləsi gedir, onlar bir-birinin inam və əqidəsinə təsiri  olan müxtəlif tipli məlumatları əsasən başqaları ilə ünsiyyət prosesində əldə edir, öz bilik və təsəv​vürlərini başqalarına aşılayırlar. Aydındır ki, ünsiyyət həyat tələbatlarından doğur və demək olar ki, insanın ictimai həyatının gedişini tənzim edir. Təsadüfi deyildir ki, tədqiqatçılar ünsiyyəti insanların bir-birini anlaması başa düşməsi prosesi (S.L.Rubinşteyn), fikirlərin təəssüratların başqalarına verilməsi prosesi (L.S.Vıqotski), insanların başqalarına olan tələbatı (Y.L.Kolo​​minski) və s. hesab etmişlər.

Ünsiyyət  prosesində  insanlar  nəinki mühit haqqında məlumat əldə edir, eyni zamanda müxtəlif adət və vərdişlərə yiyələnir ki, bunlar da real varlığın dərk edilməsinə xüsusi istiqamət verir. Deməli, ünsiyyət, hər şeydən əvvəl, obyektiv varlığın dərk edilməsini təmin edən əsas şərtdir.

Həyati faktlar göstərir ki, ünsiyyət eyni zamanda psixi proseslərin təzahüründə özünəməxsus tərzdə iştirak edir. Ünsiyyət psixi proseslərin dinamikasına, təzahürünə təsir göstərir və onları daha da mütəhərrik edir.

Ünsiyyət eyni zamanda şəxsiyyətin formalaşmasına da müəyyən tərzdə istiqamət  verir.  Demək olar ki, şəxsiyyətin təşəkkülü müəyyən mənada ünsiyyət prosesinin məhluludur.

Ümumi psixologiya  baxımından  ünsiyyət  probleminin maraqlı cəhətlərindən biri də ondan ibarətdir ki, insanın özünü dərk etməsi, öz məninə nəzər salması, özünü başqaları ilə müqayisə edərək qiymətləndirməsi belə ünsiyyət prosesinin məhlulu kimi qəbul edilə bilir. İnsan yalnız başqaları ilə ünsiyyət prosesində onları dərk edir.  

Müasir sosial psixologiyada ünsiyyətin üç mühüm tərəfi, cəhəti qeyd olunur:

1) ünsiyyət informasiya mübadiləsi kimi və yaxud ün​siy​yətin kommunikativ tərəfi;

2) ünsiyyət qarşılıqlı təsir prosesi kimi və ya ünsiyyətin interaktiv tərəfi;

3) ünsiyyət insanların bir-birini qavraması, anlaması kimi və yaxud ünsiyyətin perseptiv tərəfi.

Ünsiyyətin özünəməxsus məzmunu, məqsədi və vasitələri mövcud​​dur (R.S.Nemov).

Ünsiyyətin məzmunu dedikdə fərdi təmas zamanı bir insandan digərinə ötürülən inıormasiya nəzərdə tutulur. Məhz öz məzmunundan asılı olaraq insanların ünsiyyəti müx​təlif xarakter daşıya və fərqlənə bilir.

Ünsiyyətin məzmununu, hər şeydən əvvəl, insanın daxili motivasiya və emosianal vəziyyəti haqqında məlumat təşkil edə bilər.  Bu zaman insanlar bir-birinə  mövcud  tələbatları, emosional vəziyyətləri (razılıq, narazılıq, sevinc, kədər, qəm, əzab və s.)  haqqında məlumatları çatdırır ki, bu cür informasiyalar bir adamdan başqalarına ötürülməklə şəxsiyyətlərarası tənzim rolunu oynaya bilər.

Ünsiyyətin məzmunu ətraf mühit, orada baş verən hadisələr haq​qında məlumatlardan  da  ibarət ola bilər.  Bu zaman ünsiyyətdə olan insanlar bir-birlərinə mövcud təhlükə, həyati əhəmiyyətə malik olan amillər haqqında məlumat verə bilərlər. Ünsiyyətin məqsədinə gəldikdə, insanda müvafiq fəallığın nə üçün, nəyin xatirinə həyata keçirilməsindən ibarətdir.  Bu baxımdan insanların ünsiyyətə girməsinin məqsədi geniş və çox sahəlidir.  İnsanların ünsiyyətə girmə məqsədinə onların dünya, təlim və tərbiyə, şəxsi və işgüzar qarşılıqlı əlaqələrin yaradılması və s. haqqında obyektiv məlumatın verilməsi və ya alınmasını daxil edirlər (R.S.Nemov).

Ünsiyyətin funksiyaları. Ünsiyyət bir sıra mühüm funksiyaları həyata keçirir. Psixoloji ədəbiyyatda ünsiyyətin funksiyalarını müxtəlif əsaslar üzrə təsnif edirlər. L.A.Kar​penko ünsiyyətin məqsədindən asılı olaraq 8 funksiyasını qeyd etmişdir:

1. Təmas funksiyası.  Bu funksiyanın məqsədi ünsiy​yətdə olan tərəflərin informasiya mübadiləsi üçün qarşılıqlı əlaqəni gözləməklə bağlı təmas yaratmaqdan ibarətdir.

2. İnformasiya funksiyası. Bu funksiyanın məqsədi mə​lumat mübadiləsindən, daha doğrusu, sorğuya qarşı fikir mübadiləsindən ibarət​dir.

3. Təhrikedici funksiya. Bu funksiyanın məqsədi ünsiyyət tərəf müqabilini bu və ya digər işi yerinə yetirməklə bağlı fəallığa yönəltməkdən ibarətdir.

4. Əlaqələndirmə funksiyası. Bu funksiyanın məqsədi birgə fəaliyyətin təşkili zamanı yerinə yetiriləcək işlərin qarşılıqlı əlaqəsinin yaradılmasından ibarətdir. 

5. Anlama funksiyası.  Bu funksiyanın məqsədi təkcə məlumatın mənasının adekvat qavranılması və anlaşılması deyil, tərəf müqabillərin bir-birini (məqsədlərini, yönəlişliklərini, həyəcanlarını, vəziyyətlərini və s.) anlamalarından  ibarətdir. 

6. Amotiv funksiya. Bu funksiyanın məqsədi tərəf müqa​bilində emosional təəssürat yaratmaq, eyni zamanda bunun köməyi ilə özünün həyəcan və vəziyyətini dəyişdirməkdən ibarətdir («emosiyaların mübadiləsi»).

7. Münasibətlərin yaradılması funksiyası. Bu funksiyanın məqsədi rol, işgüzar, şəxsiyyətlərarası əlaqələr sistemində özünün yerini dərk etməkdən ibarətdir.

8. Təsir göstərmək funksiyası.  Bu funksiyanın məqsədi tərəf müqabilinin vəziyyətini, davranışını, eləcə də onun niyyətini, fikrini, təsəvvürünü, tələbatlarını, fəallığını və s. dəyişdirməkdən ibarətdir.

Ünsiyyət  sahəsində tədqiqat aparmış digər psixoloqlar da onun funksiyalarını ətraflı şərh etmişlər. Bu baxımdan B.F.Lomovun irəli sürdüyü fikirlər xüsusilə diqqəti cəlb edir. B.F.Lomov ünsiyyətin funksiyalarını üç qrupda birləşdirir: məlumati - kommunikativ, tənzimedici- kommunikativ, affek​tiv- kommunikativ. 

Göründüyü kimi, B.F.Lomova görə ünsiyyət birinci növbədə məlumatın, informasiyanın verilməsi və qəbul olunması vəzifəsini, başqa sözlə informasiya mübadiləsi funk​siyasını yerinə yetirir. Məhz buna görə də, təsadüfi deyildir ki, informasiya mübadiləsini ünsiyyətin əsas cəhətlərindən biri kimi qəbul edirlər.

Lakin ünsiyyət zamanı insanlar yalnız informasiya mübadiləsi ilə məhdudlaşmır, eyni zamanda bu prosesdə davranışın qarşılıqlı tənziminə də təsir göstərirlər. Bunun isə əhəmiyyəti öz-özünə aydındır. Ünsiyyət bu funksiyanı yerinə yetirməklə insanlar arasında səmərəli qarşılıqlı münasibətlərin yaranmasına, qarşılıqlı münasibətləri tənzim etməyə xidmət edir.

Ünsiyyətin affektiv-kommunikativ funksiyasının əhəmiyyəti də az deyildir. Bu funksiya insanların emosional sferasına aid olub, onlarda emosional vəziyyətin determinantı, şərti kimi özünü göstərir.

Ünsiyyət çoxcəhətli, çoxplanlı proses olduğuna görə onun digər özünəməxsus funksiyalarından da söhbət açmaq olar.  Ünsiyyətin bu cür mühüm funksiyalarına birgə fəaliyyəti təşkil etmək, insanların bir-birlərini, qarşılıqlı münasibətləri formalaşdırmaq və inkişaf etdirmək və s. funksiyalarını aid etmək olar.

Ünsiyyət psixologiyasında mütəxəssislərin diqqətini cəlb edən əsas, prinsipial məsələlərdən biri ünsiyyətlə fəaliyyətin vəhdəti məsələsidir. Lakin bu məsələyə psixoloqların yanaşma tərzi müxtəlifdir. Qərb ölkələrinin bir sıra psixoloji konsepsiyalarında ünsiyyət  və fəaliyyət bir-birinə qarşı qoyulur. Bu konsepsiyalarda ünsiyyət amili davranışın determinantı, şərti kimi qəbul olunsa da, bu zaman fəaliyyətin dəyişdirici rolu nəzərə alınmır. Burada sosial proses mənəvi nitq ünsiyyəti prosesi kimi götürülür.  Məhz buna görə də A.N.Leontyevin fikrincə bu kimi hallarda fərd praktik şəkildə fəaliyyət göstərən varlıqdan ünsiyyətə girən varlıq kimi qəbul olunur.

Bunun əksinə olaraq bəzi psixoloqların fikrincə ün​siyyət və fəaliyyət vəhdət təşkil edir. Belə bir nəticə məntiqi olaraq ünsiyyətin real insan münasibəti kimi başa dü​şülməsindən irəli gəlir. Bu baxışa görə hər cür ünsiyyət forması insanların birgə fəaliyyətinin spesifik formasından ibarətdir. İnsanlar sadəcə olaraq müxtəlif sosial funksiyaları yerinə yetirərkən «ünsiyyətə girmirlər». Onlar həmişə bir neçə fəaliyyət prosesində ünsiyyət saxlayırlar. Buradan isə aydın olur ki, daima işgüzar adam ünsiyyətə girir, onun fəaliyyəti həmişə başqa adamların fəaliyyəti ilə üst-üstə düşür. Lakin məhz fəaliyyətin həmin kəsişməsi işgüzar adamın təkcə öz fəaliyyətinin predmetinə deyil, başqa adamların fəaliyyətinə qarşı da müvafiq münasibət, birgə fəaliyyəti yerinə yetirən fərdlər arasında birlik yaradır. Beləliklə ünsiyyətin fəaliyyətlə vəhdəti faktı psixologiyada fəaliyyət nəzəriyyəsinə istinad edən bütün psixoloqlar tərəfindən qəbul olunur, lakin bu əlaqənin xarakteri müxtəlif şəkildə başa düşülür.

Bəzən fəaliyyət və ünsiyyətə yanaşı şəkildə mövcud olan proses kimi deyil, insanın sosial mövcudluğunun, onun həyat tərzinin iki tərəfi kimi baxırlar (B.F.Lomov). Başqa bir halda ünsiyyəti fəaliyyətin müəyyən sahəsi kimi başa düşürlər (A.N.Leontyev). Bəziləri isə ünsiyyəti fəaliyyətin xüsusi növü kimi şərh edirlər (A.A.Leontyev).

Psixoloqlar belə bir fikri əsaslandırırlar ki, ünsiyyətin köməyi ilə fəaliyyət təşkil olunur və zənginləşir. Ünsiyyətə girən tərəflər arasında birgə fəaliyyət planının tərtibi onların hər birindən fəaliyyətin məqsəd və vəzifələrini bilməyi, obyektin spesifikasını, öz imkanlarını aydınlaşdırmağı tələb edir. Ünsiyyətin  bu prosesə daxil olması onun iştirakçılarının «razılıq» və ya «narazılığı» həyata keçirmələrinə imkan verir. 

Kommunikasiya vasitələri. İnsanlar arasında informasiya mübadiləsini təmin edə biləcək vasitələr çox və müxtəlifdir. Psixoloji ədəbiyyatda bu cür kommunikasiya vasitələrini iki qrupda birləşdirirlər. Birinci qrup kommunikasiya vasitələri sözlərin, dilin köməyi ilə bağlı olan vasitələrdir. Bu cür kommunikasiya vasitələrini verbal kommunikasiya vasitələri adlandırırlar. Burada hansı dil qrupuna aid olmasından asılı olmayaraq həmin dilin daşıyıcıları və həmin dili mənimsəmiş insanlar dildən ünsiyyət prosesində ünsiyyət vasitəsi kimi istifadə edirlər. Dil vasitəsilə insanlar arasındakı bu cür ünsiyyət prosesi nitq adlanır. 

İkinci qrup kommunikasiya vasitələri dildən, nitqdən kənar vasitələrdir. Bu cür vasitələr qeyri verbal kommunikasiya vasitələri adlandırılır. Onlara müxtəlif ifadəli hərəkətləri, mimikanı, pantomimikanı, işarələr sistemini və s. aid etmək olar. Hər iki kommunikasiya vasitələrini ayrı-ayrı​lıqda nəzərdən keçirək. 

Verbal ünsiyyət. Nitq verbal ünsiyyət kimi. İnsanların birgəyaşayış zərurətinin meydana gəlməsi onların ünsiyyət tələbatının da yaranmasına səbəb olmuşdur. Tarixən insanların dil vasitəsilə ünsiyyət forması meydana gəlmişdir. Nəticədə dildən istifadə edərək öz fikirlərini, istək və arzularını bir-birinə çatdırmaq imkanına malik olmuşlar. Bu proses nitq prosesi adlandırılmışdır. Buradan da verbal ünsiyyət prosesi olan nitqə belə tərif vermək mümkün olmuşdur: insanlar arasında dil vasitəsilə həyata keçirilən ünsiyyət prosesinə nitq deyilir. Tərifdən göründüyü kimi dil verbal ün​siyyət üçün vasitə, nitq isə həmin prosesin özüdür. İnsanlar  dilə yiyələnməklə onun vasitəsilə ünsiyyət saxlaya bilirlər. Başqa sözlə onlar nitqə yiyələnmiş olurlar. Hər hansı bir xarici dildə danışa bilmək həmin dili başa düşmək, başqa sözlə verbal ünsiyyətə girə bilmək üçün o dili bilmək və ondan istifadə etməyi bacarmaq lazımdır. Psixologiyada «dili» və «nitqi» fərqləndirən digər cəhətlərə də diqqət yetirilir. Adətən, dili şərti danışıq işarələri sistemi kimi qəbul edirlər. Onun köməyi ilə insanlar üçün müəyyən əhəmiyyət və məna kəsb edən səs birləşmələri ifadə olunur. Dil cəmiyyət tərəfindən yaradılır. Dil ümumxalqa məxsus olduğu üçün həmin dilin ölməsi xalqın ölməsi deməkdir. Xalqın aradan çıxması ilə dil ölü dilə çevrilir.

Dil olduqca mürəkkəb quruluşa malikdir. Hər cür dil, hər şeydən əvvəl,  özünün müəyyən mənalı söz sistemindən ibarət olan lüğət  tərkibinə malikdir.   Bu, həmin dilin leksikasını təşkil edir. Bundan başqa, dildə müxtəlif formalı söz  və söz birləşmələri sistemi də vardır ki, bu dilin qrammatikasını təşkil edir. Bunlarla yanaşı olaraq hər bir konkret dilin özü üçün xarakterik olan səs və ya fonetik tərkibi də mövcuddur. 

Dil həcm etibarilə nitqdən çox genişdir. Çünki dil ümumxalqa məxsusdur, nitq isə ayrıca bir fərdə aiddir. Dildə işlədilən sözlərin yalnız müəyyən bir qismi fərdin  ün​siy​yət prosesində  istifadə edilir. 

Dildən fərqli olaraq nitqi ünsiyyət prosesinin özü hesab edirlər. Bu proses məlumat, göstəriş, sual, əmr və s. şəklində həyata keçir. Hər bir söz ümumiləşdirmə mahiyyətinə malikdir. Ona görə də nitq prosesində hər bir söz  özünün müvafiq mənasında çatdırılmalıdır. Buna isə sözü müvafiq kontekstdə işlətməklə nail olmaq mümkündür. 

Nitqdə sözlərin mənasının köməyi ilə müvafiq məzmunu çatdırmaqla yanaşı danışdığımıza öz emosional münasibətimizi də bildiririk.

Nitqin özünəməxsus xüsusiyyətləri də mövcuddur. Bunlara nitqin məzmunluluğu, anlaşıqlılığı, təsirliliyi və ifadəliliyini  aid etmək olar. Nitqin məzmunluluğu onda ifadə olunan məlumatın əhatə dairəsindən asılıdır. Nitqdə ifadə olunan fikir və hisslərin həcmi nə qədər geniş olarsa, verilən məlumatlar gerçəkliyə nə dərəcədə uyğun gələrsə və nə dərəcə  də əhəmiyyətli olarsa o bir o qədər məzmunlu hesab olunur. Nitqin məzmunlu  olması  üçün insanın geniş biliyi, həmin bilikdən və istilahlardan düzgün istifadə etmək bacarığı olmalıdır. Bunlar olmadan nitq özünün məlumat vermə vəzifəsini həyata keçirə bilməz.  

Nitqimizin bizi dinləyənlər tərəfindən qavranılması üçün onun anlaşıqlı  olması xüsusi əhəmiyyət kəsb edir. Nitqin anlaşıqlılığı ikitərəfli xarakter daşıyır. Bir tərəfdən kommunikatorun nitqinin nə qədər səlis, aydın olması, yersiz ibarələrlə yüklənməməsi, dilin qrammatik qayda və qanunlarına uyğun  olmasından asılıdır. Danışan adam öz fikrini konkret nümunələrlə əsaslandırmağı, dinləyicilərin səviyyəsini nəzərə almağı bacarmalıdır. Eyni bir mövzunu  bir müəllimin olduqca aydın, anlaşıqlı, digərinin isə qarmaqarışıq şəkildə şərh  etdiyinin şahidi oluruq. Nəticədə birinci müəllimi dinləyicilər həvəslə dinləyir,  onun dərsindən yeni biliklərlə çıxışlar, ikinci müəllimin verdiyi məlumatları qavraya bilmir, onu dinləməyə həvəs göstərmirlər. 

Nitqin anlaşılması dinləyicilərin hazırlıq səviyyəsindən də asılı olur. Dinləyicinin mövzu ilə bağlı zəruri biliyə malik olmaması onu anlamasını da çətinləşdirir. Ona görə də müəllim müəyyən məlumatları çatdırarkən dinləyicilərin bu sahədəki hazırlıq səviyyəsini nəzərə almalıdır. 

Nitqin bu xüsusiyyəti xüsusilə xarici dil dərslərində nəzərə alınmalıdır. Bunun üçün müəllim şagirdlərin tədris etdiyi dilə hazırlıq səviyyələrini aşkara çıxarmalı və öz fikrini onların başa düşəcəyi səviyyədə  şərh  etməlidir. 

Ünsiyyət prosesində nitqin təsirlilik xüsusiyyətinin nəzərə alınması da  az əhəmiyyətə malik deyildir. Nitqin təsirliliyi onun fəaliyyətə təhrik etmək funksiyasını yerinə yetirməyə imkan verir. Nitqin təsirliliyi inandırma, sübut, təlqin, məsləhət, tapşırıq, təlimat, xahiş, əmr, qadağan, komanda və s. şəklində həyata keçir. Bu cür təsir vasitələrindən yerində və müvafiq şəkildə istifadə olunması lazımi nəticəni verə bilir. 

Nitqin ifadəliliyi yüksək nitq mədəniyyətinə yiyələnməyin əsas göstəricilərindən biri hesab olunur. Danışan və ya yazan adam öz nitqində şərh etdiyi məzmuna münasibətini nitqin ifadəliliyinin köməyi ilə bildirir.

Şifahi və yazılı nitqdə nitqin ifadəliliyi müxtəlif şəkildə həyata keçir. Şifahi nitqdə təsvir olunan cisim və hadisələrə münasibətin nitqin ifadəliliyi  vasitəsilə çatdırılması nisbətən asan baş verir. Burada mimika və pantomimikanın iştirakı, səsin ahəngi və s. nitqin ifadəliliyini gücləndirir. 

Nitqin yaranması və qavranılması sadə reflektor fəaliyyət qanunu üzrə cərəyan edir. Bu zaman nitq stimulları (qıcıqlandırıcıları)  birinci siqnal sistemi qıcıqlandırıcılarını əvəz edə bilir. Əksər hallarda nitqin yaranması və qavranılmasında biz «siqnallar siqnalı» olan sözlərə əsaslanırıq, daha doğrusu, həmin sözlərin mənasına əsasən onları şüursuz (və ya şüurlu) olaraq seçir və eyniləşdiririk.  Həmin mürəkkəb proses böyük yarımkürələr qabığında həyata keçir. 

Nitqin reflektor xarakterə malik olması bir də onunla aydınlaşır ki, anadan  gəlmə  kar adamlar verbal nitqə malik  olmurlar. Yalnız xüsusi təlim yolu ilə onlar buna nail olurlar ki, burada da reflektor xarakter baş verir. 

Nitqin növləri və formaları. Nitqin funksiyaları, xüsusiyyətləri ilə yanaşı özünəməxsus formaları və növləri də vardır. Nitqin növlərini təsnif etmək üçün psixoloji ədəbiyyatda müxtəlif əlamətlərdən istifadə olunur. 

Eksteriorizasiya və interiorizasiya əlamətinə görə nitqin iki əsas növü mövcuddur: xarici və daxili nitq. Xarici nitq başqaları ilə ünsiyyətə, informasiya mübadiləsinə yönəlmiş olub, eşidilən, görülən və tələffüz edilən nitqdir. Daxili nitqə gəldikdə, o hər şeydən əvvəl təfəkkür prosesinin təmin olunması ilə  bağlıdır. O, psixoloji nöqteyi nəzərdən olduqca mürəkkəb hadisə olub nitqlə təfəkkürün qarşılıqlı əlaqəsini təmin edir.

Nitqin xarici növü ilə bağlı olaraq daha iki növü mövcuddur: şifahi nitq və yazılı nitq. Nitqin hansı formasından istifadə etməyimizdən asılı olmayaraq o həmişə həmin əsas növlərdən birinə aid olur. 

Şifahi nitq tələffüz edilən, eşidilərək qavranılan, başa düşülən nitq növüdür. Bu nitqin köməyi ilə danışanlar arasında bilavasitə əlaqə yaranır. Şifahi nitq zamanı  ünsiyyətdə olan adamlar bir-birini görür, eşidirlər. Danışan adamın mimikası və bədəninin ifadəli hərəkətləri, səsinin ahəngi nitqin məzmununun, buna bəslədiyi münasibətinin anlaşılmasına yardım göstərir.

Yazılı nitq. Şifahi nitq kimi yazılı nitq də xarici nitqin bir növü kimi verbal  ünsiyyətə aiddir. Yazılı nitq vasitəsilə ünsiyyət yazılı mətnlərin köməyi ilə həyata keçirilir, görmə vasitəsilə qavranılır. Mütəxəssislər yazılı nitqi şifahi monoloji nitqə nisbətən daha müfəssəl nitq hesab edirlər. Adətən, yazılı nitqdə həmsöhbətlə əks əlaqə mövcud olmur. Ona görə də biz hər şeyi əvvəlcədən yazdığımız mətndə ona izah etməliyik. 

Yazılı nitqi şifahi nitqdən fərqləndirən cəhətlərdən biri ondan ibarətdir ki, yazılı nitqin köməyi ilə biz öz fikrimizi, istək və arzularımızı müəyyən məsafədən istədiyimiz adamlara çatdıra bilirik. Yazılı nitq informasiyaları müəyyən məsafədən ötürməyə imkan verməklə yanaşı mühafizə edib saxlamağa, gələcək nəslə çatdırmağa da imkan verir. 

Yazılı nitq şifahi nitqdən təkcə qrafikadan istifadə olunmasına görə deyil, eyni zamanda onun özünəməxsus qrammatik, orfoqrafik, stilistik xüsusiyyətlərinə görə də fərqlənir. Məhz buna görə də həmin xüsusiyyətlərə mü​kəm​məl  yiyələnmək yazılı nitqdən düzgün istifadə edə  bilmək üçün zəruri şərtdir. 

Daxili nitq. İnteriorizasiya əlamətinə görə nitqin xarici nitqdən fərqli olan bir növünü – daxili nitqi qeyd edirlər. Bu real kommunikasiyadan kənarda baş verən nitqdir. Daxili nitq insanın öz-özünə fikirləşməsi, öz-özü ilə danışması prosesidir. Daxili nitq tələffüz edilməyən, səssiz nitqdir. O çox qısa, bəzən də ayrı-ayrı ifadələrdən ibarət olur. Həmin ifadə bir növ fikrin nüvəsini təşkil edir. Ona görə də daxili nitq üçün fraqmentliyin, qırıqlığın xarakterik hal olduğunu qeyd edirlər. Daxili nitq eyni zamanda sürətli nitqdir. Əgər hər hansı bir hadisəni xarici nitqin köməyilə çatdırmaq üçün xeyli vaxt sərf etmək lazım gəlirsə, daxili nitqdə onu ani olaraq, sürətlə təsəvvürümüzdən keçiririk.

Sual 2.

Ünsiyyət qarşılıqlı təsir, insanların bir-birini 

qavraması və anlaması kimi

Sosial  psixologiyada ünsiyyətin ən mühüm  cəhətlərindən biri kimi onun qarşılıqlı təsir prosesi olması, başqa sözlə interaktiv cəhəti diqqəti cəlb edir. Ünsiyyətə girərkən insanlar hər hansı sual, xahiş, əmr, izahat və s. zamanı qarşılarına başqasına bu və ya digər şəkildə təsir etmək məqsədini də qoyur. Bu zaman o başqasından nəyisə öyrənmək, ona təsir etmək, onu yersiz hərəkətdən uzaqlaşdırmaq, onunla dostluq əlaqələri yaratmaq, ondan hansısa bir köməkliyi əldə etmək və ya ona öz kömək əlini uzatmaq və s. istəyini güdə bilir. Bu zaman ünsiyyətin nəzərdə tutulan məqsədi onun hər iki iştirakçısının birgə fəaliyyət tələbatına uyğun olursa öz müsbət bəhrəsini verə bilir,  təsir birtərəfli deyil qarşılıqlı xarakter daşıyır. Belə ki, A. fərdin hərəkəti B – in davranışında dəyişikliyə səbəb olur, onun cavab reaksiyasını yaradır, nəticədə bu reaksiya A- ın da davranışına təsir göstərir. Deməli qarşılıqlı təsir prosesi baş verir. 

Adətən birgə fəaliyyət və ünsiyyət zamanı qarşılıqlı təsir müvafiq sosial  normalar və sosial nəzarət əsasında həyata keçirildikdə özünün səmərəli nəticəsini verir. 

Sosial normalar insanların qarşılıqlı təsir və qarşılıqlı münasibətlərini tənzim etmək üçün cəmiyyət tərəfindən qəbul edilmiş normalardır. 

Cəmiyyət spesifik sosial davranış normaları sistemi nümunələrini hazırlayır və müvafiq şəraitdə həmin normalara əməl etməyi özünün bütün  üzvlərindən tələb edir. Bu normalar pozulduqda sosial nəzarət mexanizmi işə düşür (bəyənməmək, danlamaq,  cəzalandırmaq şəklində)  və davranışın korrersiyasına gətirib çıxarır. Burada həmin normların cəmiyyətin bütün üzvləri tərəfindən qəbul olunması, həmin normaları etalon kimi  qəbul etmələri və öz  davranışlarını etalona uyğun qurmağa çalışmaları əsas şərtdir. Lakin bu hələ kifayət deyildir. Həmin normalara əməl olunmasına sosial nəzarət edilmədən bu normaların işləyəcəyi şübhə doğurur. Bunu gündəlik həyati faktlar da sübut edir. Adətən, sosial nəzarət zəif olduqda və ya ikili münasibət xarakteri  daşıdıqda sosial normaların pozulması halları tez – tez özünü göstərir. 

 Qarşılıqlı təsir prosesində sosial nəzarət ünsiyyətdə olan adamların rollarına uyğun şəkildə həyata keçirilir. Psixologiyada rol altında kimin bu və ya digər mövqedən asılı olaraq hansı davranış modelini yerinə yetirməsi nəzərdə tutulur. Subyekt müəllim və ya şagird, bacı və ya qardaş, həkim və ya xəstə, müdir və ya işçi, ev yiyəsi və ya qonaq  və s. rolunu yerinə  yetirə bilər. Hər bir rol  tamamilə müvafiq tələbə və ətrafdakılarının  müvafiq gözləmələrinə cavab verməlidir. Adətən ünsiyyətdə olan adamlar bir- birindən öz rolunu onun gözlədiyi kimi yerinə yetirməsini istəyirlər.  Məsələn, şairdlər gözləyirlər ki, müəllim onlara  yaxşı dərs desin, yüksək qiymət versin, onların istəyini yerinə yetirsin və s.  Müəllim isə gözləyir ki, şagirdlər dərsə yaxşı hazırlaşsın, intizamı pozmasın, müəllimin tapşırıqlarını yerinə yetirsin.  Məhz buna görə də müxtəlif rolları yerinə yetirən adamların qarşılıqlı təsiri onların rol gözləmələri ilə tənzim olunur.  İnsanın  istəyib – istəməməsindən asılı olmayaraq onu əhatə edənlər ondan müvafiq nümunəyə uyğun davranış gözləyirlər. Rolun  bu və ya digər şəkildə yerinə yetirilməsi mütləq sosial qiymət alır, roldan hər hansı bir kənara çıxma halı bəyənilmir. 

İnsanın başqalarının ondan eşitmək istədiklərini və onda görmək istədiklərini səhvsiz, dəqiq çatdırmaq qabiliyyət və  bacarığı mərifət adlanır. 

Lakin əgər subyektin prinsip və inamı  ondan gözlənilənə  ziddirsə onun başqa  cür hərəkət etməsini mərifətsizlik  adlandırmaq olmaz. 

 İnsanlar  arasında  ünsiyyətin xüsusi forması dostluq ünsiyyətidir. Dostluq davamlı fərdi – seçici qarşılıqlı münasibət və qarşılıqlı təsir sistemindən ibarətdir. Dostlar arasında olan ünsiyyət adamların bir – birilə qarşılıqlı bağlılığı, sədaqətliliyi, bir – biri ilə ünsiyyətdən məmnunluqları, bir – birindən qarşılıqlı hiss və arzuları gözləmələri ilə səciyyələnir. Dostluğun inkişafı qarşılıqlı anlama, ürəyiaçıqlıq, etibarlılıq, fəal qarşılıqlı kömək, bir – birinin işlərinə qarşılıqlı maraq, səmimilik  və təmənnasız hisslərin olması kimi yazılmamış kodeksə əməl etməyi tələb edir.  Dostluq kodeksinin ciddi şəkildə pozulması ya dostluğun dayandırılmasına, ya üzdən həyata keçən yoldaşlığa keçməsinə, ya da düşmənçiliyə səbəb ola bilər.       

        İnsanların  birgə yaşayışı, birgə fəaliyyəti prosesi daima ünsiyyətlə müşayət olunur. Başqa sözlə ünsiyyət insanlar arasında təmasın yaranması və  inkişafı prosesi kimi meydana çıxır. Bu prosesdə insanlar öz fikir və arzularını bir- birlərinə çatdırır, bir- birlərinə qarşılıqlı təsir göstərir, bir- birlərini qavrayır və anlayırlar. Ünsiyyət prosesinin xarakteri insanların birgə fəaliyyətinə, qarşılıqlı  münasibətlərinə özünəməxsus təsir göstərir. Bir çox hallarda  ünsiyyət prosesi münaqişələrlə müşayət olunur və qarşılıqlı münasibətə neqativ təsir  göstərir. Hamımız olmasaq da bəzilərimiz bu cür  münaqişəli şəraitdən çıxmaq üçün müvafiq yol tapa bilmirik. Ünsiyyət zamanı baş verən bu cür maneələri  aradan qaldırmaq yollarını nə orta, nə də ali məktəblərdə öyrətmirlər. Lakin  sosial psixologiya  və pedaqogikada bununla bağlı olduqca zəngin empirik və nəzəri məlumatlar toplanmışdır ki, onlardan istifadənin  ünsiyyət maneələrinin qarşısını almaq​da rolu inkarolunmazdır. 

Ünsiyyət  prosesinə  mənfi  təsir göstərən bu cür maneələrin bəziləri və onların qarşısını almaq yollarını qısaca nəzərdən keçirək. 

Yeri gəlmişkən  qeyd etmək lazımdır ki, müxtəlif fəaliyyət növlərində bu cür maneələr müxtəlif şəkildə özünü təzahür etdirir.  Məsələn, görkəmli psixoloq V.A. Kan-Kalik gənc müəllimlərin pedaqoji ünsiyyətində özünü göstərən çətinlikləri «psixoloji maneələr» adlandırmış və bunları  pedaqoji  fəaliyyətin spesifik xüsusiyyətləri ilə əlaqələndirmişdir.  Şübhəsiz həmin materialdan istifadə olunması  gənc mü​əl​​limlərin pedaqoji ünsiyyətindəki çətinlikləri aradan qaldırmalarında onlara köməklik göstərə bilər. Ona görə də  burada həmin fikirləri təkrar etməyi lazım  bilmədik. Burada ümumiyyətlə  insanların ünsiyyətində özünü göstərən bəzi çətinlikləri, onları doğuran səbəbləri psixoloji maneə kimi şərh etməyə çalışmışıq. 

Ünsiyyət zamanı  diqqəti cəlb edən çətinliklərdən, maneələrdən biri qavrayışla  şərtlənən səhvlərdir. Bir çox hallarda ünsiyyətdə olan adamlar bir-birlərini düzgün qavraya bilmirlər. Bu cür maneələr ona görə meydana gəlir ki, ünsiyyət zamanı hər bir adam qeyri-ixtiyari olaraq onun üçün əhəmiyyətli olan cəhəti ayırır, ona fikir verir və münasibət bildirir. Nəticədə ünvanlanmış məlumat təhrif olunur və anlaşıqsızlığa gətirib çıxarır. Ona görə də ünsiyyətin əsas məqsədi olan məlumat bir növ düzgün dərk edilmir. Bu isə münaqişə ilə  nəticələnir. 

Qavrayışla yanaşı  olaraq ünsiyyətdə olan adamların təfəkküründə olan fərdi fərqlər də onların ünsiyyətini çətinləşdirir. Bu cür çətinliyi məntiqi səhvlərdən doğan çətinlik  adlandırmaq olar. Ünsiyyətdə olanların əqli keyfiyyətlərinin inkişaf xüsusiyyətlərinə görə fərqli olmaları onların bir – birlərini  başa düşmələrini çətinləşdirir. Məhz buna görə də bəzən ünsiyyət alınmır. 

Ünsiyyətdə olanların nitqlərindəki üslub səhvləri  də bir maneə kimi ünsiyyət prosesini çətinləşdirir. Belə ki, bəzən adamların nitqində məlumatların çatdırılması forması onun məzmununa uyğun olmur və bu da ünsiyyət prosesini çətinləşdirir. 

Bu cür çətinliyin qarşısını almaq üçün mütəxəssislər ünsiyyət zamanı bir sıra qaydalara əməl olunmasının vacibliyini irəli sürürlər. Bunlara aşağıdakıları aid etmək olar: 

«Haşiyə»  qaydası. Bu qaydanın mahiyyəti ondan ibarətdir ki, hər cür  işgüzar ünsiyyətin əvvəli və sonu dəqiq müəyyənləşdirilməlidir. 

«Məqsəd» qaydası. Bu qaydaya görə çatdırılan fikirlər tör – töküntü şəklində deyil çox dəqiq şəkildə sıralanmalıdır. 

Bunlarla yanaşı olaraq ünsiyyətə girərkən nitqin əvvəlində həmsöhbəti maraqlandırmağa cəhd göstərilməli, maraqlı faktlarla, aforizm və nümunələrlə  onun diqqəti cəlb edilməlidir. Yalnız bundan sonra əsas məsələyə keçmək faydalı olur. Əsas fikir çatdırıldıqdan sonra dinləyicinin etiraz və suallarıni dinləmək və öz nitqini nəticələr və ya xülasə ilə başa çatdırmaq lazım gəlir. 

Kommunikator öz nitqini qısa cümlələrlə (5–9 söz) ifadə etməlidir. Bu cür məlumat dinləyicilərin yadında yaxşı qalır. 

Semantik (məna) səhvlər də ünsiyyətə mənfi təsir edən maneə kimi özünü göstərə bilər. Adətən bu cür səhvlər eyni sözün müxtəlif məna daşıdığı zaman özünü göstərə bilir. Nəticədə dinləyici sözü eşitdikdə onu təhqir mənasında anlaya bilər ki, bu da ciddi münaqişəyə səbəb olar. 

Ünsiyyətin səmərəli keçməməsinə səbəb olan maneə kimi resipientin xətrinə dəyən söz  və ifadələrdən istifadə edilməsini də qeyd etmək olar. Şübhəsiz dinləyiciyə «Sən qorxaqsan, tənbəlsən, satqınsan» və s. şəklində deyilən söz ciddi  narazılığa səbəb ola bilər.

Nitqdə tez- tez «həmişə», «heç vaxt» kimi ifadələrin işlədilməsi də ünsiyyətə ciddi zərər gətirir. Aşağıdakı iki ifadə bir – birindən nə qədər fərqli səslənir: «Siz məşğələyə gecikmisiniz» və «Siz həmişə məşğələyə gecikirsiniz!» Burada «həmişə» sözündən istifadə olunması, ona istinad edilməsi ünsiyyət məntiqinin pozulmasına səbəb olur. Bu sözdəki hər cür vəd və ya qadağan təmasın yaranmasına mane ola bilər. Bunun üçün «Sən mənə heç vaxt bu cür hərəkət etməyəcəyini vəd etmişdin», «Sən həmişə bunu yadda saxlaya  bilmirsən!»  kimi ifadələrin işlənməsi  ünsiyyətin alın​maması  üçün kifayətdir. 

Həmsöhbətlərin  hər hansı bir fikri başqa cür başa düşməsi də ünsiyyət üçün maneə rolunu oynaya bilər. Məsələn, «Sən sadəcə olaraq düşünürsən ki, mən…» və ya da «Siz bilə – bilə gecikirsiniz görəsiniz ki, mən buna necə reaksiya verəcəm» və s. ifadələri qavramada olduğu kimi. Hətta əgər başqasının fikri düzgün «başa düşülməzsə» də bunun hündürdən ifadə olunması adətən həmsöhbət tərəfindən özünün təhqir olunması və ya ona təzyiq göstərilməsi  kimi başa düşüləcəkdir. Bu isə şübhəsiz təmasın inkişafına şərait yaratmayacaqdır. 

Ünsiyyətin səmərəliliyi və onun iştirakçılarının bu prosesdə qarşılıqlı təsirində maneə rolunu oynayan səbəblərdən biri də insanların həmin prosesdə ehtiyatlı hərəkət etməməsi, danışığında əmr üslubundan istifadə etmələri, başqa sözlə avtokratik mövqe tutmalarıdır. Xahiş, məsləhət şəklində müraciət tərzi – kimə müraciət etmələrindən asılı  olmayaraq, əmr etməyə nisbətən olduqca az daxili etiraz, qarşıdurma yaradır. «Gətir!», «Yadında saxla!», «Dərhal yerinə yetir!» tipli müraciət  formaları insanın mənliyinə ağır təsir gös​​tərir, nəticədə ünsiyyət prosesi üçün maneə  rolunu oynayır. 

Ünsiyyət zamanı nitqdə olan fonetik səhvlər, səslərin təkrarı, tüfeyli sözlərdən  (qısası, deməli, zad və s.), eləcə də parafonezlərdən istifadə edilməsi  ünsiyyət prosesinə mənfi təsir göstərir. Bu cür hallar həmsöhbətin diqqətinin  yayınmasına, həyəcanlanmasına, nitqi yanlış şəkildə qavrama və anlamasına  səbəb olur. 

Ünsiyyət zamanı mövcud ola biləcək maneələri azaltmaq və baş verə biləcək münaqişənin qarşısını almaq üçün «səmərəli ünsiyyət qaydaları»ndan istifadə  olunması zəruridir. Mütəxəssislər bu cür qaydalara aşağıdakıları aid edirlər: 

1. Öz çıxışına başlamazdan əvvəl dinləyicilərə nələri çatdırmaq istədiyini bildirmək, başqa sözlə öz ideyalarını aydınlaşdırmaq zəruridir.

2. Qısa cümlələrlə (5 – 9  sözdən ibarət) danışmağa çalışın. Bu cür cümlələr qavrama və anlama üçün daha çox səmərəlidir. 

3. Səsinizin daha çox ifadəli olmasına çalışın.

4. Öz nitqinizdə fasilələrdən istifadə edin.

5. Öz nitqinizdə aydın olmayan, ikimənalı ifadələrdən eləcə də professionallıqdan qaçmağa çalışın. 

6. Həmsöhbətinizin qeyri – verbal siqnallarına (mimika və jestlər və s.) nəzər salın.

7. Kateqoriyallıqdan qaçmağa çalışın. Nəzərə alın ki, sizin fikriniz yanlış ola bilər.

8. Ünsiyyət yeri və vaxtını düzgün seçin. 

9. Daima öz nöqteyi nəzərinizi dəyişdirməyə hazır olun.

10. Səmərəli dinləmə qaydasına əməl edin. Bu qaydalar aşağıdakılardan ibarətdir: 

· Həmsöhbətinizin sözünü kəsməyin.

· Həmsöhbətinizə qarşı diqqətli olun.

· Tələsik nəticə çıxarmayın.

· Həmsöhbətinizin ifadəsinə sakit reaksiya verin.

· Diqqətinizi yayındırmayın.

· Təfəkkür tempinizi nitqə uyğunlaşdırın.

· Həmsöhbətinizlə əks əlaqə yaratmağa çalışın.

        Psixoloji ədəbiyyatda ünsiyyətdə olan adamlar arasında münaqişənin səbəblərindən biri kimi məna maneəsinin yaranmasını qeyd edirlər. Belə ki, bəzən ünsiyyətdə olan tərəflərin baş verən hadisəyə verdikləri məna uyğun gəlmir və bu məna maneəsi kimi münaqişənin yaranmasına gətirib çıxarır.

Psixoloqlar müəyyən etmişlər ki, məna maneəsi həm ünsiyyətdə olan adamın qarşısında hansı tələbin qoyul​ma​sından asılı olmayaraq, konkret adama münasibətdə, həm də kimin irəli sürməsindən asılı olmayaraq, konkret tələbə münasibətdə özünü göstərə bilir. Məsələn, müəllim şagirdi onun davranışına uyğun olmayaraq, qeyri obyektiv cəzalan​dırdıqda şagirddə həmin müəllimə  qarşı  məna maneəsi ya​ra​nır. Bundan sonra müəllim nə qədər obyektiv hərəkət etsə də şagird onu qəbul edə bilmir. Konkret adama qarşı bu cür məna maneəsi müəllim tamamilə obyektiv, düzgün hərəkət etdiyi halda, şagirdin öz davranış motivini dərk  edə bilmə​məsindən  asılı olaraq da yarana bilir.

Konkret tələbə münasibətdə özünü göstərən məna maneəsi isə tamamilə başqa səbəblərdən irəli gələ bilir. Məs., müsbət nəticə vermədiyi halda  tərbiyəçi eyni tələbi dəfələrlə irəli sürür. Nəticədə uşaq bu cür tələblərə o qədər alışır ki, onu bir növ qavramamağa başlayır. 

Təcrübə göstərir ki, bu cür məna maneələrinin yaran​ması şagirdlərlə aparılan işin çətinləşməsinə, bir növ nəti​cəsiz qalmasına səbəb olur. Ona görə də müəllim birinci növbədə bu cür məna maneələrinin yaranmasının qarşısını almağa çalışmalıdır. Bu cəhətdən müəllim və tərbiyəçi üçün əsas problem zəruri təsir vasitəsini seçmək deyil, həm də rəftar və davranışını motivlərini, onun baxışlarını, münasibətlərini bilməkdir. Belə olduqda məna maneələrinin yaranmasının qarşısı alına bilir.

Ünsiyyət prosesində insanlar təkcə informasiya mübadiləsi aparmaqla, bir-birinə qarşılıqlı təsir göstərməklə kifayətlənmir, eyni zamanda bir-birlərini qavrayır və anlayırlar. Bu ünsiyyətin perseptiv cəhətini təşkil edir. Ünsiyyətin perseptiv cəhəti heç də digər cəhətlərindən az əhəmiyyətə malik deyildir. 

Həqiqi ünsiyyət o zaman mümkün olur ki, qarşılıqlı təsir prosesinə  daxil olan insanlar  özlərinin qarşılıqlı  anlama səviyyələrini qiymətləndirə, tərəf müqabillərinin hansı keyfiyyətlərə malik olması barədə özlərinə hesabat verə bilsinlər. Ona görə də ünsiyyətin iştirakçıları  şüurlarında bir-bi​rinin daxili  aləmini  yaratmağa, hisslərini,  davranış motivlərini, əhəmiyyətli obyektlərə münasibətini  anlamağa cəhd göstərirlər. Başqa sözlə, bir-birini dəqiq qavramağa  və anlamağa çalışırlar. Qavrama və anlama  nə qədər dəqiq və ətraflı olarsa onların qarşılıqlı münasibətləri də bir o qədər səmərəli xarakter daşıya bilir. Fərd başqa adamları dərk etməklə onlarla birgə fəaliyyətin perspek​tivlərini daha yaxşı müəyyənləşdirmək imkanı əldə edir. Məhz onların  daxili aləmlərinin  dəqiq «öyrənilməsi» birgə fəaliyyətlərinin  mü​vəf​fəqiyyətlə  həyata keçməsi üçün mühüm şərtdir. 

 Məlum olduğu kimi, ünsiyyət prosesində  ən azı iki adam iştirak edir. Onlar bir-birilə informasiya mübadiləsi  aparır, bir-birinə qarşılıqlı təsir göstərir və bir-birlərini qavramağa, anlamağa çalışırlar. Bəs onlardan hər biri  digərinin zahiri davranış tərzinə görə özündə onun daxili aləmi barədə təsəvvürü necə yaradır? Bu sual  daima mütəxəssislərin diqqətini cəlb  etmiş və ciddi tədqiqatlar nəticəsində  onlar burada qarşılıqlı qavrama və anlamanın üç mühüm mexanizm əsasında baş verdiyini  aşkara  çıxarmışlar: eyniləşdirmə, ref​leksiya və stereotipləşdirmə. 

Eyniləşdirmə – başqa adamın davranışını şüurlu və şüursuz  olaraq subyektin özünün davranış tərzlərinə  oxşatmaq, bənzətməklə  qavraması və anlamasından ibarətdir. Başqa sözlə, çox vaxt insanlar qarşılıqlı  əlaqə şəraitində özlərini qavradıqları adamın yerinə qoymağa cəhd göstərməklə onun daxili vəziyyəti, keçirdiyi hisslər, fikirlər, davranış motivləri və s. haqqında mülahizə yürütməyə çalışırlar. Bu zaman həmin adamın (və ya adamların) davranış tərzini bir növ həmin şəraitdə özlərinin keçirə biləcəkləri psixoloji hallarla eyniləşdirirlər. Özlərinin bu kimi şəraitdə keçirmiş olduqları və keçirə biləcəkləri hisslər və vəziyyət onları qavramaq üçün əsas olur.

 İnsanın başqalarını qavraması zamanı təkcə subyektin  başqalarını anlaması deyil, onunla ünsiyyətə girən, təmasda olan fərdin onu necə qavraması və anlamasına diqqət yetirilməsi də vacibdir. Subyektin  ünsiyyətdə olduğu adamlar tərəfindən necə qavranıldığını dərk etməsi refleksiya formasında baş verir. Psixoloqlar refleksiyanı başqa adamları qavramanın tərkibinə daxil edirlər. A.B.Petrovskinin fikrincə, başqa adamı anlamaq qismən həmin adamın qavrayış sub​yekti kimi sənə  münasibətini dərk etmək deməkdir.  Deməli, insan​​la​​rın bir-birini qavramasını güzgünün ikiqat əks etdirməsinə bənzətmək müm​​kün​​dür. İnsan başqasını əks etdirməklə, həmin başqasını əks etdirmə güzgüsündə  özünü də əks etdirir. Ünsiyyət prosesində eyniləşdirmə və refleksiya vəhdətdə baş verir. 

İnsanların bir-birini qavraması və anlamasının  mexanizmi  kimi stereotipləşdirmə də xüsusi əhəmiyyət kəsb edir. 

Stereotipləşdirmə – davranış forması və onun şərhinin artıq bizim üçün məlum olan və ya məlum hesab edilən hadisələrə,  başqa sözlə sosial stereotiplərə uyğun təsnifindən ibarətdir. Burada stereotip bir  ştamp kimi  istifadə olunan formalaşmış insan  surəti götürülür. Stereotipləşdirmə  sub​yektin  öz şəxsi təcrübəsini  ümumiləşdirməsi və bu zaman kitablardan, kinofilmlərdən aldığı məlumatların  ona əlavə edilməsi nəticəsində yarana bilər.

DİO əməkdaşlarının peşə ünsiyyətinin xüsusiyyətləri, 

forma və üsulları. Ünsiyyət texnikası.

Daxili işlər orqanları əməkdaşlarının psixoloji cəhətdən savadlı ünsiyyət yaratmağının çox böyük əhəmiyyəti vardır. Polisin bir çox işçilərinin əhali ilə ünsiyyət  fəaliyyəti çox vaxt əlverişsiz şəraitdə keçir. Polis işçisinin yaşadığı çətin və gərgin həyat şəraitində qarşıya qoyulmuş vəzifəni kifayət qədər peşə ünsiyyət mədəniyyəti olmadan həyata keçirmək çətindir. Daha çox ünsiyyətdə ciddi qüsurlar, qaradinməzlik, psixoloji əlaqəni yaratmaq bacarığı olmaması və s. əməliyyat işçiləri, müstəntiqlər, sahə müvəkkilləri, DYP işçiləri və digər xidmətlərin işində ziddiyyətlər yaradır.

Polisin ünsiyyətinin müasir mədəni səviyyəsi əhalini qane etmir. Sorğu zamanı vətəndaşlar polis işçilərinin iş zamanı təmkinsiz, təkəbbürlü olduqlarını qeyd etmişlər. Doğrudur, sorğu aparanların verdikləri qiymətlər şaxələnir.

Qanuna  riayət edənlər qanunu pozmağa meyl edənlərdən fərqli olaraq polis işçilərinin peşə ünsiyyəti səviyyəsini yüksək qiymətləndirirlər. Bunu, bir tərəfdən əhalinin müəyyən qisminin polis haqqında yanlış fikri, digər tərəfdən isə əməkdaşların çətin, mübahisəli, qeyri-sabit vəziyyətlərdə ünsiyyətin eyniliyini tapa bilməmələri ilə izah etmək olar.

Bunun səbəblərindən biri polis əməkdaşlarının xidməti ünsiyyətlərinin psixoloji xüsusiyyətləri ilə bağlıdır. Məlum olduğu kimi, müsahibin psixi vəziyyətinin çətin şəraitdə olması, vaxt, məlumat azlığı, tərəflərin razılaşmaması və bir-birilə ziddiyyət, məhdudiyyət təşkil edən söhbətin yeri və vaxtının məhdudiyyət təşkil etməsi şəraitində keçir. Belə şəraitdə təmkinlilik, iradə və məntiqi mülahizə böyük əhəmiyyət kəsb edir. Əməkdaşların müxtəlif yaş, peşə, mədəni, etnik və digər qrupların nümayəndələri ilə psixi vəziyyətləri əvvəlcədən məlum olmayan insanlarla (şahidlər, zərərçəkənlər, şübhəli şəxslər) və s. əlaqədə olmaları da ünsiyyəti çətinləşdirir. Eyni zamanda, ünsiyyət vəziyyətinin daxili səbəblərdən törəyən (öz-özünə əmələ gələn) təkrarolunmazlığını da qeyd etmək zəruridir. Belə şəraitdə əməkdaşda bacarıq, ustalıq və özünə inam olmalıdır.

Yaranmış vəziyyət müxtəlif, təkrarolunmaz olduğu kimi ünsiyyət də elastik qeyri-adi və müxtəlif  olmalıdır. Bu mənada polis işçilərinin fəaliyyətini digər peşə nümayəndələrinin fəaliyyəti ilə müqayisə etmək mümkündürmü? Elə peşələr var ki, forma və məzmunca onlar yüksək ünsiyyətdə olurlar: aktyor, pedaqoji təbliğatçılıq. Lakin onlar da daxili səbəblərdən törəyən əvvəlcədən hazırlıqsız, ünsiyyətin məzmun və şəraitinə görə zəngin və müxtəlif (rəngarəng) deyillər.

Yuxarıda adları çəkilən peşələrdə müəllim, aktyor, təbliğatçı əvvəla, onlara əvvəlcədən məlum olan insan kateqoriyaları ilə ünsiyyətdə olurlar, ikincisi, onlar əvvəlcədən söhbətə hazırlaşır, dinləyijilərin tərkibini, onların maraq, niyyət və tələbatlarını öyrənmək imkanına malik olurlar.  Polis əməkdaşı bu cür imkana malik deyil. Bir sözlə, polis işçilərinin müxtəlif əlaqələri, elastikliyi, əlverişsiz şəraitdə daxili səbəblərdən törəyən ünsiyyətin zənginliyi heç bir peşə sahibi ilə müqayisə edilməzdir. Bu halın polis xidmətinə gəlmək istəyən gənc kadrların-namizədlərin seçilməsində və onların gələcəkdə təlim-tərbiyə və təhsil almalarını nəzərə almaq vacibdir.

Daxili işlər orqanları əməkdaşlarının kollektivində də ünsiyyətləri vardır. Onlar əməyin spesifikası və həll olunacaq vəzifələrin xarakteri ilə bağlıdır. Məs., polisin sirrinin  yayılması, on illərlə təkcə sənədlərlə deyil, eyni zamanda kollektivin ictimai fikri, əxlaq və etik normaları özündə birləşdirən ənənələrlə nizamlayır. İnsanları seçərkən ənənəvi polis təmkinliliyi, eyni zamanda xidməti və xidmətlə bağlı olmayan mövzularda ünsiyyət yaratmaq, az sözlülük, öz nitqinə nəzarət etmək vərdişi, sözə görə məsuliyyət hissi, işdə həmkarlar və yoldaşlarla inamlı ünsiyyətin olmaması, qaradinməzlik, jarqonlu nitq və s. deyilənlərə misal ola bilər. Ünsiyyətin göstərilən xüsusiyyətləri iş stajının çoxalması ilə gücləndirilir, bu da şəxsiyyətin deformasiyasına gətirib çıxara bilər. Bəzi işçilər kobud, dili ağır, mühakimə zamanı sərt, həmkarlarla danışanda qərəzli, nəzakətsiz olurlar.

Polis kollektivində kobudluq, nəzakətsizlik, şəxsin əhvalına və oradan da əməkdaşın sağlamlığına güclü təsir edir. Təcrübədə hətta, özündə xəstəlik gəzdirən ünsiyyət və birgə iş üçün təhlükəli olan infartogen şəxsiyyət termini yayılıb. Bununla yanaşı, tədqiqatların göstərdiyi kimi, polis işçiləri (yenə də əməyin spesifikasını əsas götürərək) doğru, namuslu, xoş münasibətlər ehtiyacındadır. Demokratiya haqqında köhnə təsəvvürlər uçulub-dağılanda xidməti və xidmətlə bağlı olmayan ünsiyyətlərin sərhədləri bir-birindən ayrılanda, aşkarlıq və inamlı münasibətlər həyat normasına çevriləndə bu ehtiyajlar xüsusilə bu gün özünü daha qabarıq şəkildə biruzə verir. Polis xidməti əməkdaşlarının ünsiyyət mədəniyyəti bir sıra hallara məruz qalır. O, müasir insanın artan tələbatını ödəməlidir. Buna görə də polis işçisi həmkarları ilə (iş yoldaşları ilə) qarşılıqlı, savadlı ünsiyyətin yaxşılaşdırılmasına müəyyən qədər jəhd etmək onun əsas vəzifəsindən biri olaraq qalır.

Daxili işlər orqanları əməkdaşlarının peşə ünsiyyətinin psixoloji xüsusiyyətləri (özünəməxsusluğu) aşağıdakılardır:

1. ünsiyyətə girmək üçün səbəblərin xüsusiyyətləri;

2. ünsiyyətin rəsmiliyi;

3. hər ünsiyyət altında məqsədlər çoxluğu;

4. ünsiyyət iştirakçılarının psixoloci vəziyyətlərinin xüsusiyyətləri;

5. ünsiyyətin münaqişəli xarakteri;

6. psixoloji əlaqənin əhəmiyyəti.

Təcrübədə rəsmi və qeyri-rəsmi ünsiyyət formaları mövcuddur. Rəsmi ünsiyyətə hər bir konkret cinayət işinin istintaqı ilə əlaqədar olaraq əməliyyat işçisinin və müstəntiqin telefon söhbəti, hesabat dövrü ərzində görülmüş işlər barədə rəisə məruzə etmək, əməliyyat müşavirəsində çıxış etmək və s. aiddir.

Rəsmi ünsiyyət ciddi, sənədli, işgüzar nitqə malik olmaqla mövzusu adətən xidməti vəzifə çərçivəsi daxilində məhdudlaşır. Bu müəyyən dərəcədə standartlaşdırılmış, hüquqi çərçivədə yerləşdirilmiş ünsiyyət olmaqla bərabər işgüzarlıq olmayanda tədrijən formalizmə və ünsiyyətin mövzusuna dair olan marağın azalmasına gətirib çıxara bilər. Buna yol verməmək üçün qeyri-rəsmi vəziyyətdə tez-tez istifadə olunan qeyri-formal ünsiyyətdən istifadə etmək lazımdır. Əlbəttə, qeyri-rəsmi ünsiyyətdə də xidmətlə bağlı mövzu üstünlük təşkil edə bilər, amma yaxşısı budur ki, ondan istifadə etməyəsən.

Qeyri-rəsmi ünsiyyət ona görə qiymətlidir ki, o, söhbətin mövzusunu dəyişməyə şərait yaradır, ünsiyyətin mövzusuna və həmsöhbətə qarşı maraq oyadır, ünsiyyətin dairəsini genişləndirməyə kömək edir. Qeyri-rəsmi şəraitdə ünsiyyətə girmək polis işçisinin mədəni səviyyəsinin ən vacib komponentidir.

Ünsiyyət idarə oluna bilən, tənzim edilən xarakterə, vadaredici qüvvəyə malikdir. Adamların qüvvələrini ya birləşdirir, ya da onların əlaqəsini kəsir, həvəsləndirir və ya iflic vəziyyətinə salır, sakitləşləşdirir və ya oyadır, qarşı-qarşıya qoyur. Burada çox şey ünsiyyətin vasitələrindən asılıdır. Ünsiyyət prosesi verbal (şifahi) və qeyri-verbal üsullarla həyata keçirilir. "Verbal" latın mənşəli söz olub, mənası fikrin şifahi şərh olunması deməkdir. Verbal üsul adı altında nitq və nitq formalarının adama təsiri nəzərdə tutulur. Öz təbiətinə və təsiretmə mexanizmlərinə görə başqa adama yönəlib, adamların əqlinə, hissiyyatına, iradəsinə, hərəkət və rəftarına təsir etməyə hesablanıb. Nitq vasitəsilə əməkdaş vətəndaşlara müəyyən edilmiş tələblər irəli sürür, dərdlərinə şərik olur, müdafiə edir, tərifləyir, məsləhət verir, qadağan edir, bəyənir və s.

Polisin təcrübəsində nitqin və onun təsir gücünün başa düşülməsi çox böyük əhəmiyyətə malikdir. Əməkdaş öz fikrini qeyri-müvəffəqiyyətlə ifadə edə bilər. Qarşıya qoyulmuş məqsədə yaxşı nail olmaq üçün nitqin ifadəliliyindən çox şey asılıdır. Nitqin təsir gücü ilə onun ifadəliliyi bir-birilə çox sıx bağlıdır. Təsadüfi deyil ki, sözün böyük ustaları (natiqlər, siyasi xadimlər, aktyorlar, vəkillər, psixoterapevtlər) nitqin ifadəliliyinə böyük diqqət yetirmişlər. Nitqin ifadəliliyi öz növbəsində çoxlu faktlardan asılıdır: məs., lazımi söz və ifadələrin seçilməsi, cümlənin quruluşu, intonasiya (səs tonunun ucalıb-alçalması), tempi (sürəti), ritmi (vəzn, ahəng) və s. xüsusiyyətlər. Onların üzərində müfəssəl dayanaq.

Hər şeydən əvvəl, nitqin məna, məzmun, məntiqi tərəfi, onun qaneedici və inandırıcı olması olduqca böyük təsir gücünə malik olur. Hər bir söz məna, müəyyən olunmuş məntiqi vəzifə daşıyır. Mənanın dəqiqliyi, nitqin ifadəliliyi və kəskinliyi sözün düzgün yerində işlədilməsindən asılıdır. 

Təkcə sözlərin seçilməsi deyil, onların bir-birilə əlaqəsi, cümlənin qrammatik quruluşu, mənanın ifadə olunmasının müxtəsərliyi də əhəmiyyət kəsb edir.

Bir mənanı müxtəlif sözlərlə, qrammatik üsulların köməkliyi ilə ifadə etmək olar. Aşağıdakı cümlələrin məna çalarlarına diqqət yetirək: şahid peyda (zahid) oldu, şahid gəldi, şahid maşınla gəldi, şahid maşınla gətirildi, maşınla şahid gətirildi. Bu cümlələr heç də eyni məna vəzifələri ifadə etmirlər. Müvəffəqiyyətlə işlədilmiş söz son dərəcə parlaq mənzərə yaradır. 

Böyük rus vəkili A.F.Konini görənlər, ona qulaq asanlar və onu tanıyanlar, onun nitqinin ifadəliliyinə və gücünə heyran qalırdılar. Onun nitqindəki uğurlu ifadələr, epitetlər (vəsflər), müqayisələr qüsursuz adamlara çox güclü təsir edirdi.

Biz vətəndaşlarla söhbət zamanı cümlə və ifadələri işlədərkən həmişə fikirləşirikmi?

Şübhəli şəxsə (müttəhimə) deyəndə "Bu oğurluq şeydir", "bu qeyri-qanuni yolla əldə edilmişdir". Bu iki cümlə ona müxtəlif cür təsir edir. Bir dil vasitələrini başqaları ilə əvəz etmək imkanı öz fikrini daha anlaşıqlı, yaranmış vəziyyətlə əlaqədar sözlərin işlədilməsi əməkdaşa öz nitqinin daha da ifadəli olmasına şərait yaradır.

Ayrı-ayrı söz və ifadələrin təsirinin məntiqini hiss etmək, bilmək lazımdır. Polis işçisi vətəndaşlara müraciət edərkən işlətdiyi söz və ifadələrə diqqət yetirməlidir. Məsələn hər hansı bir hadisə ilə əlaqədar olaraq həyəcanlanmış kütləyə "xahiş edirəm" deyə müraciət etdikdə, sözün təsir gücü çox zəif səslənər. Burada nitqin digər təsir vasitələrindən istifadə etmək lazımdır.

Qeyri-verbal ünsiyyət vasitələrinə mimika, cest, səsin intonasiyası daxildir. İnsan digər insana təkcə nitqinin ifadəliliyi ilə deyil, eyni zamanda jestlərlə və nitqinin müxtəlif intonasiya çalarları ilə təsir edir. Hörmət, hiddət və gülünc vəziyyətdə olmağı səsin intonasiyasından bilmək olar. 

Bəzi hallarda nitq sakitləşdirir, sayıqlığı, ehtiyat və inamı artırır. Nitqin ifadəliliyində səsin tonunun aşağı düşməsi və  qalxmasının da əhəmiyyəti vardır. Nitqin həyəcanlı ifadə olunmasını mimika və jestlər daha da qüvvətləndirir. Hərəkətin ifadəliliyinin təsir gücü onun əyaniliyi ilə nümayiş etdirilir. Müsahib sözün, onun intonasiya çalarlarını eşitməklə bərabər, danışanın mimikası və jestini də görür. Məsələn, qaşların düyünlənməsi, dişlərin bir-birinə sıxılması, düyünlənmiş yumruqlar adamın hiddətini, dartılmış qaşlar-təəccüb, başın dik tutulması - məğrurluq, özü haqqında yüksək fikirdə olmaq, başın sinə üzərinə enməsi-qəmginlik, peşimançılıq və s. bildirir. Öz hisslərinin ifadəliliyini nizamlamağı bacarmaq polis işçiləri üçün çox vacibdir.

Təcrübə göstərir ki, görkəmli müstəntiqlərin, əməliyyat işçilərinin istedadları, onların müəyyən mənada nitq qabiliyyətləri və mədəniyyətləri ilə əldə edilmişdir. Polis işçisi nitqin bütün formalarından: dialoq, sorğu-sual, məsləhət, izahat, inandırma və s. istifadə etməyi bajarmalıdır.
Təcrübədə ünsiyyət texnikası dedikdə, bu və ya digər sosial əhəmiyyətli tələbatların (fəaliyyətdə, təlimdə, liderlikdə və s.) qane olunmasına gətirib çıxaran kommunikativ hərəkət və fəndlərin (üsulları) toplusu başa düşülür.

Qeyd edək ki, insan həyatının müxtəlif sahələri üçün (o cümlədən, əməliyyat-axtarış fəaliyyətində) effektiv olan universal ünsiyyət fəndləri mövcuddur. Məs., ədəblik, mehribanlıq, yumor hissi. Bunlar hər bir fəaliyyət və hər bir qrup üçün əhəmiyyətlidir. Beləliklə, əməliyyatçının sosial-psixoloji hazırlığı ilk növbədə ünsiyyətdə bu tərkib hissələrin inkişafına yönəlməlidir. Göstərilən ünsiyyət xarakteristikaları zəruridir, amma ümumilikdə əməliyyatçı və obyekt arasında konkret ünsiyyət fəndlərinin səmərəliliyi üçün yetərli şərait yaratmır. Məs., əməliyyatçının ünsiyyət texnikasının inkişaf səviyyəsi və obyekti adekvat dərk etmək istəyi arasında qarşılıqlı əlaqə yaradılıb. Qeyd etmək lazımdır ki, ünsiyyətin motivasiyasını və maraq doğuran şəxsin status iddialarını dəyişərək, dolayı yolla ünsiyyət texnikasına da təsir göstərmək olar. Beləliklə, şəxsi ünsiyyət texnikasının inkişafı məqsədi ilə sosial-psixoloji hazırlığı zahiri davranış reaksiyalarının formalaşdırılmasında yekunlaşdırmaq olmaz.

Qeyd etmək lazımdır ki, sərbəst, reqlamentsiz ünsiyyət üçün effektiv fəndlər xidməti və ya işgüzar ünsiyyət üçün yararsız ola bilər. Spesifik ünsiyyət texnikası əməkdaşa həm həmkarları ilə, həm də maraq doğuran şəxslərlə münasibətlər qurmaq üçün lazımdır. Ünsiyyət fəndləri tərəflərin  fəal əlaqəsi prosesində adətən kor-təbii inkişaf edir. Bu prosesə yaranmış ənənələr, maraq kəsb edən şəxsin olduğu sosial qrupdakı psixoloji iqlim (ab-hava) böyük təsir göstərir. Özünü tərbiyə, özünü təlim, təcrübəli əməliyyatçılar tərəfindən gənc əməkdaşlara məqsədyönlü təsir yaxşı nəticələr verir.

Biz artıq qeyd etmişdik ki, əməliyyatçı həm maraq doğuran şəxslərdən, həm ona qarşı ədavət münasibətini bəsləyib, təmasdan boyun qaçıran şəxslərdən zəruri informasiyanı əldə etmək üçün kontakt yaratma texnikasına yiyələnməli və ondan məharətlə istifadə edə bilməlidir. Müxtəlif hüquq və vəzifələri olduğu üçün qeyri-bərabər vəziyyətdə olan həmsöhbətlərin qarşılıqlı hərəkətləri münasibətlərin xüsusi mürəkkəbliyi ilə fərqlənir.

Əgər maraq doğuran şəxs özünü bir sosial kateqoriyaya, əməliyyatçını isə tamam başqasına aid edirsə, əlbəttə ki, bu zəruri psixoloji kontaktın, etimadın yaradılmasına və təbii ki, zəruri obyektiv informasiyanın alınmasına kömək etmir. Belə şəraitdə əməliyyatçı obyektin həyatdakı əsas sosial rollarını bilməlidir və həmin şəxsi elə mövqeyə çəkməlidir ki, qarşıda duran məsələnin həllinə mümkün dərəcədə kömək etsin.

Əməliyyatçı üçün heç də az əhəmiyyətli deyil ki, obyekt hansı rolda çıxış etməyi üstün tutacaq. Onun şəxsiyyətini öyrənərək, əməliyyatçı obyektin maraqlarını, məşğuliyyətini müəyyən etməli və bunlardan fəal istifadə edərək, psixoloji təmasın yaradılmasına can atsın.

Hadisələrin uyğun axarından asılı olmaması üçün zəruri psixoloji təmasın yaradılması üçün ünsiyyət texnikasını bilmək və buna sahib olmaq lazımdır. Əgər həmsöhbətlə söhbətin mövzusuna qərəzli münasibət hiss edilərsə, ünsiyyətdə xoş iqlimi təmin etmək üçün əməliyyatçı aşağıdakı tövsiyyələrdən istifadə etməlidir:

Ədəb və mehribançılıq göstərin. Əksər hallarda təbəssüm, gülərüzlü münasibət, insanla xoş rəftar kimi fəndlər söhbətin əvvəlini asanlaşdırır. Daima “baxışlar təmasını” saxlamaq lazımdır, həmsöhbətə müraciət zamanı onun şəxsi çətinliklərinə, maraqlarına canyananlıq nümayiş etdirmək lazımdır. Yadda saxlamaq lazımdır ki, təzyiq göstərməkdən yan keçmək vacibdir ki, “İşimə baş soxma!” cavabı gəlməsin. Mehriban rəftar xırda detallara diqqətin artmasını  güman edir. Həmsöhbətin danışıq tərzi, jestləri diqqətdən kənarda qalmamalıdır. Dostluq münasibəti zamanı həmsöhbətin əllərinin hərəkəti sərbəstdir, jestlər sözləri tamamlayır. Neqativ münasibət zamanı əl hərəkətləri, sifətin ifadəsi hərəkətsiz olur və bunu danışıqdan da hiss etmək olar.

Mümkün qədər rahatlıq (komfort) zonasında yerləşin. Hər bir adamın tanış və yad insanlarla söhbətdə özünün rahatlıq zonası var. Əməliyyatçı bilməlidir ki, bu zona pozulduğu halda, həmsöhbətin reaksiyasında ona olan münasibət hiss olunacaq. Əksər hallarda bu əlamətlər gözə çarpır – həmsöhbət sizdən bir addım aralanır, keçib başqa yerdə əyləşir, öz stulunu sizdən kənarda qoyur və s. Əgər onda özünüzə qarşı simpatiya yaratsanız, etimadı qazansanız, o yaxın tanışları ilə olduğu kimi məsafəni azaldacaq.

Müsbət cavabları almağa çalışın. Təmasın yaradılmasının əvvəlində müxtəlif neytral mövzulara toxunmaq və ya yalnız müsbət cavablana bilən sualları vermək lazımdır.

Maraq doğuran şəxsi dialoqa cəlb edin. Əgər əməkdaş söhbətdə daimi fəallıq göstərər və həmsöhbətə təşəbbüsü verməzsə, psixoloji təmas çətinləşəcək. Qarşılıqlı anlaşılan məsələ üzrə həmsöhbətə müraciət onu danışmağa sövq etməlidir. Bu halda onun baxışlarına və tutduğu mövqeyə diqqət və hörmət göstərmək lazımdır.

Əməliyyatçı psixi gərginliyi aradan qaldırmalıdır. Həmsöhbətin emosional gərginliyi aradan qaldırılmadıqda, qarşılıqlı maraq sahəsi  formalaşmadıqda, maraq doğuran şəxs üçün maraqlı mövzular haqqında danışmaq məsləhətlidir. Həmsöhbətin özünə hörmətini bərkidən, onun pozitiv reaksiyalarını oyadan mövzular haqqında danışmaq vacibdir. Həmsöhbətin sözləri ilə razılığı həm sözlərlə, həm də jest, mimika, pantomima ilə bildirin.

Öz davranışınıza tənqidi yanaşın. Həm psixoloji kontakt yaradılanda, həm də gələcəkdə əməkdaş öz davranış reaksiyalarını bildirmək, şəraitə uyğun olmayan komplimentlər etmək, qeyri-müəyyən və mürəkkəb mənalı ifadələr işlətmək, münasibətlərin inkişafına tələsmək, qarşılıqlı razılıq olduqda qeyri-əminlik bildirmək lazım deyil.

Əməliyyatçı təşəbbüsdən istifadə etməyi bacarmalıdır. Əməliyyat-axtarış fəaliyyətində etimadlı münasibətlər yaradıldıqda və inkişaf etdirildikdə, təşəbbüs və irəliləyiş göstərərkən, həmişə yadda saxlamaq lazımdır ki, təmasda təşəbbüsdən istifadə etmək ona sahib olmaqdan daha məhsuldardır. Zərurət olduqda, ünsiyyətdə liderliyi həmsöhbətə vermək lazımdır (məs., o, mütəxəssis olan sahədə). Ünsiyyətdə təşəbbüsün avtoritar üsulu ekstremal şəraitdə ola bilər ki, bu hallarda maraq doğuran şəxs üçün naməlum qalmalı layihə həyata keçirilsin. 

Sual 4.

Psixoloji təmasın mahiyyəti, yaradılması

 və inkişaf etdirilməsi

Əməliyyat-axtarış fəaliyyəti maraq kəsb edən obyektlərlə əməkdaşların müxtəlif  kontaktlara  girməsini güman edir. Belə kontakt, adətən, subyektlərin və maraq kəsb edən obyektlərin konspirativ ünsiyyəti şəklində çıxış edir. Təcrübədə bu ünsiyyətin prosesi spesifik psixoloji qanunlarla keçir. Əməliyyat kontaktının əsasında  “insanlar arasında ünsiyyət prosesində yaranan münasibətlər və asılılıqlar məcmusu” kimi psixoloji məzmun var.

Əməliyyat kontaktının yaranmasında və inkişafında uğur çox vaxt insan münasibətlərinin psixologiyasından və ünsiyyətdə olanlar arasında psixoloji əlaqələrin inkişafından asılıdır. 

DİO əməkdaşlarının ünsiyyəti zamanı psixoloji təmasın yaradılması aşağıdakı mərhələləri özündə birləşdirir:

1. ünsiyyətin proqnozlaşdırılması, müsahibin modelinin formalaşması;

2. təmasın yaranmasını asanlaşdıran xarici şərait (vaxt, yer və s.);

3. surətin (obrazın) formalaşması və onun müsahibə nümayiş etdirilməsi (müsahibəyə qabaqcadan əmələ gəlmiş yanlış fikirləri aradan qaldırmaq);

4. müsahibin psixoloji vəziyyətinin, ünsiyyətə münasibətinin qiymətləndirilməsi;

5. maneələrin, çətinliklərin aradan qaldırılması (münaqişəli situasiya).

6. ünsiyyətin davam etdirilməsi, marağın stimullaşdırılması.

Psixoloji təmasın (kontaktın) mahiyyəti və təyinatı. Psixoloji təmas (kontakt) – ünsiyyətdə olan şəxslərin qarşılıqlı cazibəsinin yaradılması və dəstəklənməsi prosesidir. Əgər insanlar bir-birinə qarşı maraq və ya etimad göstərirsə, onda onlar arasında psixoloji kontakt yaranmasına yer var.
Psixoloji planda insanlar arasında kontaktın inkişafı üç mərhələdən keçir:

1. Qarşılıqlı dəyərləndirmə;                                                                                                

2. Qarşılıqlı maraq;                                                                                                                                 

3. Diadaya ayrılma;                                                                                                                          

Bunlar hansısa yığıncaqda, kollektiv tamaşa (teatr) ziyarətində aydın gözə dəyir.

Dəyərləndirmə prosesində bir-birinin qarşılıqlı davranışı və ilk təəssüratın formalaşması mövcuddur. Qarşılıqlı dəyərləndirmənin nəticəsi ünsiyyətə girmə və ya bundan imtinadır. Sonra ünsiyyət iştirakçıları yaxınlıq üçün ehtiyatlı addımlar atır və “Məhz sizə faydalı ola bilərəm !” düsturunu rəhbər tutaraq, özlərini açıqlayırlar. Qarşılıqlı maraq yaranır, digər şəxslərlə informasiya mübadiləsi azalır. Son nəticədə bu söhbət üçün ümumi mövzunun seçilməsinə və başqalarından ayrılmaya (kənarlaşmaya) gətirib çıxarır. Bu mərhələ üçün vacib göstərici - baxışlar, təbəssüm, tərəflər arasında məsafənin azalmasıdır. Burada qarşılıqlı münasibətlər, adətən, ikitərəfli xarakter daşıyır və onları dəstəkləmək lazımdır.

Göstərilən təsvir istənilən təmasların yaranması və inkişafına xasdır. Belə hallarda həmişə fəal üzv kimi çıxış edən əməkdaş bu prosesi idarə etməyi öyrənməlidir. Bu planda onun fəaliyyəti aşağıdakılara yönəlməlidir:

1) tanışlığın yaradılması;                                                                                                         

2) obyektdə kontakta marağın yaradılması;                                                                             

3) onunla etimadlı münasibətlərin yaradılması.

Uğurlu tanışlıq qurmaq üçün əməkdaş dəqiq plan tərtib etməli və bu planda obyektin şəxsi xüsusiyyətləri əks olunmalıdır. Tanışlığı başlamaq üçün xırdalıqlara qədər bəhanə düşünülməlidir. Bu kontaktın yaradılması üçün çox vacib andır, sonrakı ünsiyyətə iz qoyur və ilk növbədə, əməkdaş haqqında obyektdə ilk təəssüratın formalaşmasına təsir göstərir. Bu halda maraq kəsb edən obyektin diqqətini cəlb edən hərəkətlər də əməkdaş üçün çox vacibdir. Bunun üçün müxtəlif fəndlər istifadə olunur: kompliment, təriflər, həmsöhbətin şərəf və ləyaqət hissinə müraciət.

Həmsöhbətdə təmasa marağın artırılması üçün əməkdaş şərait yaratmalıdır ki, obyekt onun şəxsiyyətinə maraq göstərsin və konkret onunla ünsiyyətdə olsun. Bu halda insanları bir-birinə cəlb etmə və cazibə psixoloji mexanizmləri işə salınır. Qeyd etmək lazımdır ki, ünsiyyətdə olanların eyni cinsli və ya müxtəlif cinsli olmasından asılı olaraq, bu mexanizmlər də müxtəlif olur. İstənilən halda insanlar arasında simpatiya və yaxud antipatiya hissləri yaranır. Bir-birinə müsbət münasibətlər yarandıqda ünsiyyətdə olanlar diadaya ayrılır, mənfidə isə – ünsiyyəti həmişəlik kəsirlər.

Hüquq-mühafizə orqanları üçün maraq kəsb edən obyektlə təmasın gələcək inkişafı etimadlı münasibətlərin yaranması ilə yekunlaşır və bir növ insanların ayrıca “Biz” birliyinə çevrilir. Belə birliyin xüsusiyyəti ondan ibarətdir ki, burada ünsiyyətdə olanlar üçün əhəmiyyətli düşüncələr mübadiləsi həyata keçirilir, bunların əsasında isə həmsöhbətlər birliyini alicənab insan kimi tanımağa başlayır. Son nəticədə etimadlı munasibətlər obyektin psixikasında formalaşa bilən bütün mənfi faktorları tamamilə yatırır.

Amma onu da qeyd etmək lazımdır ki, insanlar arasında psixoloji təmasların yaradılması və inkişafında bir sıra hallarda psixoloji maneələr yaranır. Şəxsiyyətin xüsusiyyətindən asılı olaraq (psixoloji, səmərəli, yaşla əlaqədar və s.) bu maneələr laqeydlik, etimadsızlıq, ədavət, ziddiyyət şəklində çıxış edə bilər.

Qeyd edək ki, laqeydlik introvert və fleqmatiklərə xasdır. Laqeyd insanı həyati məsələlər adətən, az maraqlandırır. Beləsinin diqqətini cəlb etmək, “tərpətmək” – olduqca çətin məsələdir. Nəzərə almaq lazımdır ki, laqeyd adamla təmas yaradıldıqda, onun özü əməkdaş üçün əngəllik deyil. Həmin şəxs laqeydlik maneələrini (sipərlərini) yaratdıqda, çətinliklər yaranır. Belə maneənin üzərindən tanışlıq üçün maraqlı bəhanə tapılanda keçmək olur.

Etimadsızlıq maneələrini daha çox emosional tipli şəxslər yaradır. Adətən, daha sərt maneələri daxili münaqişəliyi keçirən insanlar yaradır. Onların həqiqi davranışı və duyğuları arasındakı ahəng ziddiyyəti gözə dəyir. Belə insanlar hər dəfə (hər kəsdən) şübhələnir və psixoloji gərginlikdə olur. Belə insanların yaratdığı etimadsızlıq maneələrini elə yol ilə endirmək olar ki, əməkdaş bu xüsusiyyətlərin vacibliyi və təkrarolunmazlığında obyektin diqqətini cəlb etsin.

Ünsiyyətdə ədavət maneələrini, adətən, avtoritar tiplər yaradır. Bunlar arasında “islahedilməzlər” və “liberal-mülayimlər” seçilir. Birincilər – insanlara təzyiq göstərmək üçün heç bir vasitədən çəkinmirlər, ikincilər bəzəkli sözlərlə danışır, adətən, demokrat rolunu oynayırlar. Belə insanların qurduğu psixoloji maneələr ədavət xüsusiyyətini daşıyır. Bu maneələri məqsədyönlü ünsiyyət yolu ilə həmin şəxslərin vacibliyini yüksəldən müvafiq fəndlərin tətbiqi ilə keçmək olar.

Qarşılıqlı maraq mərhələsində ziddiyyət (uyğunsuzluq) maneələri yarana bilər. Bunlar, adətən, bioloji, psixoloji, milli, dini, ideoloji faktorların nəticəsi olur. Bəzən bu faktların təsiri o qədər güclü olur ki, kontaktın kəsilməsinə gətirib çıxarır. Eyni zamanda, uzunmüddətli, düşünülmüş ünsiyyət ilk baxışdan keçilməz uyğunsuzluğun silinməsinə kömək edir. Əməkdaşın şəxsi fəallığı, onun hazırlığı və erudisiyası, bəyənilən söhbətlərin mövzusuna bələdlik və ən əsası, “təması idarə etmək bajarığı” çox hallarda işin uğurunu müsbət həll edir.

Diadaya ayrılma mərhələsində əməkdaşın artıq fəallığı bezdiriji maneələr törədə bilər. Belə hallar baş verməsin deyə, əməkdaş hər zaman obyektin xasiyyətini və temperamentini nəzərə almalıdır.

Psixoloji təmasın (kontaktın) yaradılması və inkişaf etdirilməsi.

Ünsiyyət prosesi, adətən, tanışlıqdan başlayır. Bəzi insanlar yeni tanışlıqda ciddi çətinliklərlə işləyir. Bu prosesin ümumi müddəalarına bələdlik, xüsusi məşğələ və müvafiq hazırlıq tanışlığı xeyli asanlaşdırır.
Həmin prosesin dəqiq layihələşdirilməsi uğurlu tanışlığa təminat verir. Layihə zamanı obyektin fərdi-psixoloji xüsusiyyətləri, marağı, psixoloji və sosial növü, davranış motivasiyası nəzərə alınır. Şübhəsiz, tanışlıq üçün bəhanə seçimi də çox əhəmiyyətlidir. Çox vaxt birbaşa “dilə tutma” insanlarda psixoloji narahatlıq hissini yaradır və ilk təəssürata mənfi iz qoyur.

Adətən, insanlarla nabələd insan danışmağa başlayanda, onlar çox vaxt tanışlıq üçün bəhanənin məntiqliyini, başa düşülməsini və təbiiliyini düşünmədən təhlil edirlər.

Əgər tanışlıq üçün bəhanə (səbəb) təbii və başadüşülən olursa, onda ünsiyyət yaranır və söhbət yüngül, rahat keçir. Əgər bəhanə başa düşülmürsə və qeyri-təbiidirsə, vəziyyətə uyğun gəlmirsə, kontaktın yaradılması çətinləşir, gələcəyi isə aydın olmur. “Saat neçədir ?”, “Filan ünvana necə getmək olar ?” sualları heç kəsi təəccübləndirməz. Amma, cavab aldıqdan sonra, sual verən hava haqqında danışmağa başlasa, bu obyekti şübhələndirəcək və hətta sarsıda bilər.

Bəhanə insana müraciət üçün həm bəraət qazandırmalıdır, həm də söhbəti davam etdirmək üçün imkan yaratmalıdır. Həmsöhbətin təsəvvüründə söhbətin davamı təbii görünməlidir. Burada xüsusən vacib amil əməkdaşın fərasəti, hazırcavablığı, orijinallığıdır, məhz bunlara görə obyekt özündən xəbərsiz söhbətə qoşulur.

Burada “dolayı təhrik” fəndindən istifadə etmək olar. Bu halda əməkdaş elə bir yeri-yerində, maraqlı ifadə işlədir ki, bununla dərhal razılaşmaq çox çətindir. Buna görə obyekt təbii ki, etiraz edir və ünsiyyət başlanır. 

“Ümumi maraq” fəndi də çox uğurludur, bunu yarış və ekskursiyalarda tətbiq etmək olar. Burada müxtəlif hadisələrin spontan müzakirə ocaqları yaranır və eyni və yaxud müxtəlif fikirlər kontaktların yaranması üçün yönəldici nöqtələr kimi çıxış edir.

Təcrübədə “uydurulmuş əşya itkisi” fəndi istifadə olunur. Məsələn, əməkdaş nəyisə itirdiyini və ya yaddan çıxartdığını (kitab, pul qabı) bildirir. Özünü də elə aparır ki, obyektin diqqətini cəlb etsin. Əgər bu şəxs “itmiş əşyanı” göstərir və yaxud “tapıb” sahibinə verirsə, bu anda söhbət üçün imkan yaranır. Bir çox təcrübəli əməkdaşlar təsdiq edə bilər ki, oxşar hallarda obyekt söhbətin başlanmasında özgənin təşəbbüsünü görmür, düşünür ki, təşəbbüskar özüdür. Bir çox əməliyyatçıların təcrübəsi göstərir ki, bəhanə seçərkən də çalışmaq lazımdır ki, obyekt özü təşəbbüs göstərsin. 

Əyani göstərmək üçün belə bir misal gətirək. Əməkdaş obyektlə sərhədi keçən dəniz laynerində idi və həmin şəxslə yaxınlıq yollarını öyrənirdi. Obyekt özünü çox ehtiyatlı aparırdı, kənar adamlarla ünsiyyətdən boyun qaçırırdı. Vaxt keçdikdən sonra, yəqin ki, tənhalıqdan yorulub, o göyərtənin sakit yerində kitabla yerləşdi. Bir az sonra obyekt oradan uzaqlaşanda, əməkdaş həmin yerdə obyektin saldığı saatı gördü. Həmin saatı o vaxt köməkçisinə verdi və xahiş etdi ki, sahibinə xəbər versinlər, özü isə orada dincəlməyə yerləşdi. Qənaət sadə idi: sahib saatı qaytarmış şəxsi özü axtaracaq. Belə də oldu. Tapıntı haqqında radio ilə xəbər verdilər. Beş dəqiqə keçmədi ki, obyekt əməkdaşa yaxınlaşdı və saatına görə təşəkkür etdi. Hüquq-mühafizə orqanının marağını kəsb edən şəxslə təmas baş tutdu. Bu halda təşəbbüs obyektə məxsus idi.

Praktiki fəaliyyətdə tanışlıq üçün bəhanə seçimində müxtəlif fəndlər mövcuddur. Şərti olaraq onları 2 qrupa bölmək olar: birincisi – burada fəal tərəf - əməkdaşdır, ikincisi – fəal tərəf - obyektdir. Şəraitdən və obyektin şəxsiyyətindən asılı olaraq, fəndlərin birinci və ya ikinci qrupu tətbiq edilir. Amma, bütün hallarda yaradıjı yanaşma, fərasət, orijinallıq və zirəklik tələb olunur.

Obyektlə kontaktın yaradılması və inkişafında təmasa girən əməkdaş haqqında ilk təəssürat çox vacib rol oynayır. O, obyektin daxili düşüncələri şəklində çıxış edir və adətən, şüuraltı səviyyədə keçir. Əməkdaş özü haqqında xoş təəssürat yaratmağı bacarmalıdır. Tədqiqatlara görə ilk təəssürat davranış əsasında yaranır:

a) insanın xarici görünüşü;                                                                                                    

b) onun ekspressiv reaksiyaları (mimika, jest, yeriş);                                                                  

c) səsi, nitqi.                                                                                                                                     
Şübhəsiz ki, obyektin psixoloji xüsusiyyətləri bu prosesdə öz izini qoyur.
Xarici görünüş. Boy, bədən quruluşu, cinsi, dəri rəngi – bunlar insan haqqında ilk təəssüratın əsaslarındandır. Hündürboy insanın ətrafdakılar qarşısında üstünlüyü, özünə arxayınlığı haqqında xəbər verir. Köklük – həssaslığı bildirir. Bəzi şəxslər yaşından cavan və yaxud, əksinə, qoca görünürlər. Bu fərq peşə vəzifələrini yerinə yetirərkən insan davranışına təsir göstərə bilər. Hər halda, insanın xarici görünüşünün yaşına uyğun gəlməməsi, onun ictimai mövqeyində və psixi vəziyyətində əks olunur. Əməkdaş ünsiyyətə girdiyi şəxsin psixi vəziyyətinə diqqətlə fikir verməlidir. Bu şəxslərdə yorğunluq, depressiya, əsəbilik əlamətlərinə diqqət yetirmək lazımdır. Buna görə, əgər belə əlamətlər gözə dəyirsə, onların yaranma səbəbini aydınlaşdırmaq lazımdır. Kontakta gedən şəxsin paltarına, yəni, onun üslubuna, keyfiyyətinə, qiymətinə, səliqəsinə, zövqünə, eleqantlığına fikir vermək lazımdır.

Ekspressiv reaksiyalar. İnsanı qavrayarkən, adamlar adətən ona müəyyən xasiyyət cəhətlərini təhkim edirlər. Bu təzahürü bəzi müşahidələrlə izah etmək olar. Belə ki, kvadrat çənəli adamlar iradəli kimi tanınır, böyük alınlılar – intellektuallar kimi qavranılır, cod saçlılar – tabe olunmazlar kimi. Keçirilən eksperimentlərə əsaslanaraq, alimlər iddia edir ki, dar gözlü və hamar dərili qadınlar lətafətin nümunəsi kimi qəbul edilir; qarabuğdayı, kobud dərili, ağır qaşlı və gen ağızlı kişilər, adətən, bic, şöhrətpərəst və davakar (qalmaqallı) adamlar kimi tanınır.

Səs və nitq. Şübhəsiz ki, səsə və nitqə də diqqət yetirmək vacibdir. İnsan səsi - sakit, uca, boğuq, qaba, tıntın, xırıltılı və yaxud, sakit, ahəngdar, yeksənək (monoton), bəzən qeyri-təbii vurğularla, öz gücü və ifadəliyinə görə dəyişkən ola bilər. Səsə görə – heyranlıq, məhəbbət, həzz, qəzəb, sıxıntı, bəyənmə, məyusluq, nifrət, qorxu, səbirsizlik, sevinc, qəflətən dolub-daşan hissləri müəyyən etmək olar. İnsan pəltək ola bilər, bəziləri – tez-tez nida işlədir, digərləri – azad və sərbəst və yaxud əlaqəsiz, söhbətin ardıcıllığını itirə bilər. Danışıq davranışının bütün bu xüsusiyyətləri şəxs haqqında ilk təəssüratın formalaşmasına təsir göstərir.

Əgər həmsöhbətin səsi olduqca uca, iti və yaxud titrəkdirsə, deməli, bu halı həyəcan və narahatlıq kimi qiymətləndirmək olar. Gözlənilməz fasilələr, nitq sürətinin dəyişmələri, tələskənlik, sözlərin hecalara parçalanması, həmsöhbətin sözünü kəsməsi – şəxsin gərginlik vəziyyətində olmasından xəbər verir.

Bu cür qiymətləndirici mülahizələrin həqiqi əsası olmasa da, əməkdaşın diqqət mərkəzində olmalıdır. Çünki, bunlar bir tərəfdən, həmsöhbətlə dialoq üçün istiqamət yaradır, digər tərəfdən – müşahidə olunan şəxsi dərk etmək üçün əməkdaşa imkan verir. Amma, burada həmişə nəzərə almaq lazımdır ki, həmsöhbət ünsiyyət normalarına riayət edir, yoxsa yox. Bu normalar həm sözün tələffüz normalarını, həm də onların hansı şərtlə istifadə olunacağını müəyyən edir.

NƏTİCƏ

Beləliklə, ünsiyyət insanlar arasında təmasın yaranması və inkişafı prosesi kimi meydana çıxmışdır. Heç bir insan birliyi oradakı adamlar  arasında təmas yaradılmadan birgə fəaliyyəti həyata keçirə bilməz və onların arasında qarşılıqlı anlama baş verməz. Ünsiyyət insanlar arasında birgə fəaliyyət təlabatından doğan təmasın çoxplanlı inkişaf prosesidir. Başqa sözlə, insanların öz münasibətlərini aydınlaşdırmaq və ümumi nəticə əldə etmək məqsədilə öz səylərini əlaqələndiməyə və birləşdirməyə yönəldilmiş qarşılıqlı təsirinə ünsiyyət deyilir.

Sosial  psixologiyada ünsiyyətin ən mühüm  cəhətlərindən biri kimi onun qarşılıqlı təsir prosesi olması, başqa sözlə interaktiv cəhəti diqqəti cəlb edir. Ünsiyyətə girərkən insanlar hər hansı sual, xahiş, əmr, izahat və s. zamanı qarşılarına başqasına bu və ya digər şəkildə təsir etmək məqsədini də qoyur. Bu zaman o başqasından nəyisə öyrənmək, ona təsir etmək, onu yersiz hərəkətdən uzaqlaşdırmaq, onunla dostluq əlaqələri yaratmaq, ondan hansısa bir köməkliyi əldə etmək və ya ona öz kömək əlini uzatmaq və s. istəyini güdə bilir. Bu zaman ünsiyyətin nəzərdə tutulan məqsədi onun hər iki iştirakçısının birgə fəaliyyət tələbatına uyğun olursa öz müsbət bəhrəsini verə bilir,  təsir birtərəfli deyil qarşılıqlı xarakter daşıyır.
Daxili işlər orqanları əməkdaşlarının psixoloji cəhətdən savadlı ünsiyyət yaratmağının çox böyük əhəmiyyəti vardır. Polisin bir çox işçilərinin əhali ilə ünsiyyət  fəaliyyəti çox vaxt əlverişsiz şəraitdə keçir. Polis işçisinin yaşadığı çətin və gərgin həyat şəraitində qarşıya qoyulmuş vəzifəni kifayət qədər peşə ünsiyyət mədəniyyəti olmadan həyata keçirmək çətindir. Daha çox ünsiyyətdə ciddi qüsurlar, qaradinməzlik, psixoloji əlaqəni yaratmaq bacarığı olmaması və s. əməliyyat işçiləri, müstəntiqlər, sahə müvəkkilləri, DYP işçiləri və digər xidmətlərin işində ziddiyyətlər yaradır.

Əməliyyat-axtarış fəaliyyəti maraq kəsb edən obyektlərlə əməkdaşların müxtəlif  kontaktlara  girməsini güman edir. Belə kontakt, adətən, subyektlərin və maraq kəsb edən obyektlərin konspirativ ünsiyyəti şəklində çıxış edir. Təcrübədə bu ünsiyyətin prosesi spesifik psixoloji qanunlarla keçir. Əməliyyat kontaktının əsasında  “insanlar arasında ünsiyyət prosesində yaranan münasibətlər və asılılıqlar məcmusu” kimi psixoloji məzmun var.

    Тərtib etdi:           “DİO-nun əməliyyat-axtarış fəaliyyəti” kafedrasının        

     müəllimi, polis polkovnik-leytenantı

                                                                              Rasif Müzəffərov    
Mövzu № 10.

12. “DİO-nun əməkdaşlarının fəaliyyətində psixologiya və pedaqogika” 

       Ümumi kitabxanasi).

G İ R İ Ş

Cinayət və onun iştirakçılarının, maddi sübutların prosessual qaydada müəyyən olunmasında ibtidai istintaqın böyük əhəmiyyəti vardır.

Bununla yanaşı, meydana çıxan psixoloji problemlərin həlli də kifayət qədər mühüm əhəmiyyət kəsb edir. Bu problemlər ancaq hüquq pozuntuları törədənlərə, şahidlərə, zərərçəkmişlərə, keçmişə aid olan həqiqətin (retrospektiv) müəyyən olunmasında təhqiqat və istintaq aparan şəxslərə aid deyil. Bu eyni zamanda dindirmə prosesində, üzləşdirmədə, ifadələrin yerində yoxlanılmasında, istintaq eksperimentinin keçirilməsi zamanı da nəzərə alınmalıdır.

Göstərilən istintaq hərəkətlərinin hər birinin özünəməxsus psixoloji xüsusiyyətləri vardır. Kursa cəlb olunan dinləyicilər bu hərəkətlərin həyata keçirilməsinin psixoloji əsaslarını mükəmməl bilməlidirlər.

Sual 1.

Hadisə yerinə baxışın, axtarışın və tanımanın psixoloji 

xüsusiyyətləri.

        Hadisə yerinə baxış və onun təhqiqi bir çox hallarda müayinə anlayışı ilə ifadə olunur. Bu da təsadüfi deyildir, çünki tibb elmində orqanizmin vəziyyətini, sağlamlıq dərəcəsini və ya xəstəlik səviyyəsini müəyyənləşdirmək üçün onun ətraflı nəzərdən keçirilməsinə, yəni müayinə edilməsinə xüsusi diqqət yetirilir. Belə bir baxış, müayinə həyata keçirilmədən orqanizmin vəziyyəti, yəni onun sağlamlıq dərəcəsi barədə dəqiq mühakimə yürütmək mümkün deyildir. Belə bir tibbi müayinəni xatırladan mühüm əmliyyatlardan biri də hüquq psixologiya​sında hadisə yerinə baxışın, başqa sözlə, cinayətin törədildiyi  yerin ətraflı nəzərdən keçirilməsi, yəni onun müayinə edilməsidir. 


Hadisə yerinə baxışın, başqa sözlə müayinənin quruluşunu aydınlaşdırmaq üçün aşağıda qeyd edilən məsələlərin üzərində dayanmaq lazımdır:

1. Hadisə yerinə baxış, yəni müayinə necə qurulmuşdur?  

2. Müayinə iştirakçıları arasındakı münasibətlərin psixologiyası nə ilə səciyyələnir?

3. Müayinə prosesində meydana çıxan psixoloji amillər nədən ibarətdir?

Müayinənin uğurlu olması üçün yalnız indiki anda müşahidə olunan faktları təsdiq etməklə yanaşı, keçmiş hadisənin fikri modelini də qurmaq, yaratmaq tələb olunur. Hadisə yerini müayinə edərkən müstəntiq  hər dəfə çoxlu miqdarda məlumatla qarşılaşır. Bu məlumatın istintaq aparılan işə aid olanını seçib ayırmaq və müayinə zamanı tapılmış müxtəlif və ilk nəzərdə ziddiyyətli görünən  cisimlərin, faktların və s. əlaqələrini başa düşmək üçün mütləq keçmiş hadisənin fikri modelini qurmaq tələb olunur.

Müayinə zamanı, müstəntiq bir sıra praktiki əhəmiyyəti olan məsələlərin həlli ilə də məşğul olur. Məs., o mütləq müayinə ediləcək sahənin həcmini, ölçüsünü müəyyən etməlidir. Bu xalis praktiki məsələni düzgün həll etmək üçün yenə də keçmiş hadisənin fikri modelini yaratmaq lazım gəlir. 


Adətən, müayinəyə qədər, müstəntiq müayinə yerində hansı həcmdə iş görüləcəyini əvvəlcədən bilmir. Başqa sözlə desək, müayinənin məqsədi olduqca ümumi xarakter daşıyır və ona görə də  müstəntiqin idrak fəaliyyəti öz qeyri-müəyyənliyi ilə səciyyələnir. Belə bir şəraitdə onun idrak fəaliyyəti intensiv cərəyan etməsi ilə səciyyələnir. Yəni həmin şəraitdə onun idrak fəaliyyəti, zehni prosesləri  daha da mürəkkəb və gərgin olur. Müayinənin məqsədinə nail olmaq uçun, müstəntiq konkret (ayrı-ayrı) cinayət növlərinin istintaq metodikasını və taktikasını yaxşı bilməlidir. Bu işdə ona oxşar hadisələrin modellərini yaratmaq təcrubəsi böyük köməklik göstərə bilər. 


Müayinə zamanı müstəntiq keçmiş hadisənin canlı mənzərəsini yaratmağa çalışır. Bu isə yalnız o zaman mümkün ola bilər ki, müstəntiqdə həmin hadisəyə dair kifayət qədər məlumat və material olsun. Elə bu görə də müayinə bir qayda olaraq şahidlərin dindirilməsindən başlayır. Hadisə yerini ümumi şəkildə nəzərdən keçirdikdən sonra müstəntiq müxtəlif cisimləri müayinə edərək, onların əlaqələrini öyrənməyə çalışır. Bu məqsədlə o, keçmiş hadisənin maddi modelini yaradır, dağıdılmış obyektləri bərpa edir, təcrubələr aparır, obyektlərin və ya cinayət yerində olmuş adamların qarşılıqlı münasibətlərini səhnələşdirir və s. 


Burada bir məsələ-müayinə zamanı toplanan məlumatın  (informasiyanın) çox dəyişən, dinamik olması xüsusi qeyd edilməlidir. Hər bir müayinə özlüyündə təkrar olunmazdır. Bu xüsusiyyət, birinci növbədə, müayinə zamanı toplanan məlumata aiddir. Məlumatın dinamik xarakter daşıması, müayinədən müayinəyə dəyişməsi müstəntiqdən böyük zehni və fiziki gərginlik tələb edir. 


Müstəntiq yığdığı materialın hamısını ətraflı surətdə təhlil edib dərk etmək imkanına malik olmur. O, hansı faktın  daha mühüm, hansının ikinci dərəcəli və ya əhəmiyyətsiz olduğunu yaxşı bilmədiyindən mümkün qədər çox məlumat toplamağa, təsbit etməyə meyl göstərir. Onun yığdığı materialın müəyyən hissəsinin istintaq edilən işlə əlaqəsi olmur. Bu hal müstəntiqin diqqətinin zəifləməsinə, yayınmasına, işə dəxli olmayan faktların yığılmasına və s. səbəb olur. Buna yol verməmək üçün müayinə müəyyən qayda əsasında ardıcıllıqla aparılmalıdır. Müayinə zamanı müstəntiq idrak fəaliyyəti ilə yanaşı yazı ilə də məşğul olur. O, müayinə protokolunda bu və ya digər obyekt və ya hadisənin ardıcıl, tam, təhrif olunmamış  şəkildə təsvir edilməsinə, nəyin əvvəl, nəyin sonra və hansı üsulla yazılmasına, təsvir edilməsinə xüsusi yer verməlidir. 


Hadisə yerinin müvəffəqiyyətlə müayinə edilməsi müstəntiqdən müstəsna  təşkilatçılıq qabiliyyəti və bacarığı tələb edir. Müstəntiq təşkilatçı olmalıdır. Müayinəni müvəffəqiyyətlə aparmaq və başa çatdırmaq üçün müstəntiq, birinci növbədə, öz mürəkkəb və çoxcəhətli fəaliyyətini düzgün təşkil etməlidir. Lakin bu, işin yalnız bir cəhətidir. Müstəntiq öz fəaliyyəti ilə yanaşı iş ilə az-çox əlaqəsi olan  digər şəxslərin fəaliyyətini də düzgün təşkil etməyi  bacarmalıdır. Deməli, müstəntiqin təşkilatçılıq qabiliyyəti və bacarığı həm onun özünün, həm də müayinədə iştirak edən başqa şəxslərin fəaliyyətinin təşkilinə yönəldilmişdir. Müayinəni müvəffəqiyyətlə aparmaq üçün müstəntiq digər şəxslərin zərərli fəaliyyətini təsvir etməlidir. O, bir sıra operativ işləri görməli, istintaq olunan iş ilə əlaqədar şəxslərin tutulmasını, əməliyyat qruplarının vaxtlı-vaxtında gön​də​rilməsini, lazımi yerlərə təcili teleqram vurulmasını, cinayətin nəticələrinin aradan qaldırılmasını, ləğv edilməsini təşkil etməlidir. Müayinə zamanı müstəntiq keçmiş hadisənin fikri modelini qurmağa çalışır. Onun bu modelin yaradılması və yoxlanılması üzərində öz diqqətini toplaması üçün hər cur şərait yaradılmalıdır. Bu məqsədlə onu başqalarının apara biləcəyi  bütün işlərdən azad etmək lazımdır. Müayinə yerindən kənar adamlar çıxarılmalıdır. Orada kənar danışıq və hərəkətlər qadağan edilməlidir. 


Müayinəyə hazırlıq dövründə bu işə cəlb olunmuş mütəxəssis və hal şahidlərinə düzgün təlimat verilməlidir. Belə ki, onlar görəcəkləri işin məqsəd və istiqaməti haqqında lazımi məlumat almalıdırlar. Hadisə yerini müayinə edərkən müstəntiq müxtəlif insan qrupları ilə mürəkkəb psixoloji münasibətdə olur. Bura onun köməkçiləri, zərərçəkənlər və onların qohumları və s. aiddir. Qeyd edilməlidir ki, müstəntiqin zərərçəkən ilə ünsiyyəti çox böyük emosional gərginlik şəraitində gedir. Bu isə obyektiv məlumat toplamaq işini xeyli çətinləşdirir. Ona görə müstəntiq elə davranmalı, özünü elə aparmalıdır ki, onunla münasibətdə  olan adamların hisslərinə təsir etsin, onların emosional gərginliyini azaltmasın. Əks təqdirdə obyektiv məlumat toplamaq işində ciddi çətinliklər meydana çıxacaqdır. 


Hadisə yerini ətraflı müayinə etmək üçün müstəntiq yaxşı müşahidəçilik qabiliyyətinə malik olmalıdır. Müşahidənin məhsuldar olması və lazımi nəticə verməsi üçün qavranılan obyektlərin xüsusiyyətlərini və qavrayış şəraitini nəzərə almaq lazımdır. Ümumiyyətlə, qavrayış üçün daha əlverişli, daha münasib şərait yaradılmalıdır. Bu şərait cinayət törədilən zaman olan şəraitdən daha yaxşı olmalıdır. Məs., cinayət qaranlıq və ya zəif işıqlanmış şəraitdə baş vermiş​dirsə, hadisə yerini müayinə edərkən oranı daha yaxşı işıqlandırmaq lazımdır. Bu yolla cinayətkarın qavramadığı iz və ya  cisimləri tapmaq mümkündür. 


Müayinə zamanı müstəntiq insanda mənfi hisslər doğuran cisimlərlə, çürümüş insan meyidi və s. işləməli olur. O, belə xoşagəlməz görüşlərə hazır olmalıdır. Əks təqdirdə, o, istintaq olunan işə aid bəzi mühüm fakt və ya obyektləri qavramaq fürsətini əldən qaçırar və ciddi səhvə yol verə bilər.


Müşahidəçilikdən başqa müayinə zamanı müstəntiqdən bilik və təcrubə ilə yanaşı hərəkətlərində müstəsna dəqiqlik, səliqə və tənqidilik tələb olunur. O, öz diqqətini toplayıb bir obyektə yönəltməli, onun üzərində cəmləşdirməyi və eyni zamanda onu müxtəlif, iki və daha artıq obyekt arasında paylamağı da bacarmalıdır. Belə ki, otağı müayinə edərkən o, eyni vaxtda iki işlə məşğul olmaq məcburiyyətində qalır; bir tərəfdən o, danışılan söhbətə qulaq verməli, digər tərəfdən, başqa hadisələrə göz qoymalı olur. Maddi sübütların müayinəsi zamanı müstəntiq xüsusilə diqqətli olmalıdır. 


Müayinənin yüksək səviyyədə aparılması müstəntiqdən mütəşəkkillik və intizam tələb edir. Müstəntiqə xas olan keyfiyyətlərdən danışılarkən əqlin tənqidilik  keyfiyyətinin əhəmiyyəti xüsusi  olaraq qeyd edilməlidir. Əqlin  tənqidilik keyfiyyəti müstəntiqi şablon, standart hərəkət təhlükəsindən qoruyur. Bəzən keçmiş təcrubənin təsiri nəticəsində yaranmış bir səhv ehtimal müayinənin məzmun və istiqamətinə mənfi təsir göstərir. Əqlin tənqidliliyi müstəntiqi səhv ehtimalın əsiri olmaq qor​xu​sundan qoruyur. 


A.R. Ratinovun fikrincə, hadisə yeri, orada əməliyyat aparmış hadisə iştirakçılarının maddiləşmiş psixologiyasıdır. Deməli, hadisə yerinin müayinəsi zərərçəkən və cinayətkarın psixologiyası haqqında da  məlumat  verilməlidir.  Bu mənada müayinənin bir  məqsədi də  zərərçəkən və cinayətkarın  psixologiyası haqqında məlumat toplamaqdan ibarətdir. Praktika göstərir ki, hadisə yerini diqqətlə müayinə edərək cinayətkarın necə davrandığını, bu və ya digər hərəkətin icrasına nə qədər vaxt sərf etdiyini, onun tələsdiyini, ya arxayın tərpəndiyini, əsəbilik keçirdiyini, onun peşə keyfiyyətlərini, ustalığını, acizliyini, qəddarlığını, qorxaqlığını və sairəni müəyyən etmək mümkündür. Cinayətkarın şəxsiyyətinə dair əlavə məlumat toplamaq üçün onun binaya necə soxulduğuna, bu məqsədlə hansı üsuldan istifadə etdiyinə və s. fikir vermək lazımdır. Eyni zamanda onun paltarı, ayaqqabısı və s. bağlı  olan izləri, əlamətləri faktları da yoxlamağı unutmamalıdır.


Hadisə yerinin müayinəsinin bir mühüm məsələ üçün də xüsusi əhə​miyəyyəti vardır: o da hadisə baş verən zaman orada olmuş şəxslərin arasında olan münasibətdir. Hadisə yerini müayinə etməklə bu münasibətə dair müəyyən məlumat toplamaq mümkündür. 


Qeyd edilməlidir ki, keçmiş hadisənin fikri modeli müayinə protokolunda təsbit edilməyir. Ona görə  protokol elə yazılmalıdır ki, onu oxuyan adam əslində görmədiyi yeri olduğu kimi fikrində canlandıra bilsin. Müstəntiq protokolun tam düzgün yazılıb-yazılmadığını da yoxlamalıdır. Bu məqsədlə o, protokol əsasında hadisə şəraitini fikrən bir də nəzərdən keçirməlidir.

Axtarışın və tanımanın psixoloji xüsusiyyətləri.

Axtarış  olduqca  mürəkkəb və məsuliyyətli istintaq  əməliyyatıdır. Axtarış zamanı müstəntiqin qarşısında duran əsas məqsəd gizlədilmiş obyektləri tapmaqdan ibarətdir. Amma axtarılan  obyektlər çox vaxt  şüurlu olaraq,  dərindən düşünülmüş plan əsasında  gizlədilir. Bu isə obyektlərin axtarılıb tapılması işini son dərəcə çətinləşdirir.

Axtarış aparan müstəntiq öz məqsədini aydın dərk etmiş olur. Lakin buna baxmayaraq o, axtarılan obyektin yerini hansı yolla müəyyənləşdirmək haqqında  tam təsəvvürə malik olmur. Psixoloji  cəhətdən maraqlı  cəhət odur ki, hər iki tərəf, yəni həm gizlədən və həm də  axtaran həllə ehtiyacı  olan məsələ ilə qarşılaşır. Hər iki tərəf məsələ həll edir. Lakin bu məsələ mürəkkəbliyinə görə gizlədən və axtaran üçün fərqlidir:  gizlədən tərəf yalnız bir şeyi-axtarışın necə aparılacağını (bəzən bu məsələyə dair onda az-çox məlumat olur) bilmir. O, gizlədilməsi lazım olan obyektlərin  xassə və xarakterini,  onları gizlətmək üçün seçilən sahənin xüsusiyyətlərini və s. yaxşı bilir. Deməli, gizlədən şəxs bir məchullu, müstəntiq isə gizlədən tərəfdən  fərqli  olaraq çox məchullu  məsələ həll etməli olur, həm də onun vaxtı və imkanı məhduddur. 

Müstəntiq öz  məqsədinə nail olmaq üçün lazım olan materialı  əsasən  axtarış prosesində  əldə  etməyə  məcburdur. Bu hal müəyyən dərəcədə müstən​tiqin  mühakimələrinə  də təsir edir.  Müstəntiq  axtarış əməliyyatına  obyekt  gizlədildikdən  sonra başlayır. Deməli,  müstəntiqdən  əvvəl  obyekti  gizlədən şəxs  əməliyyat aparır. Ona görə də  müstəntiq  obyekti gizlədən  şəxsin zehni proseslərinin  və hərəkətlərinin  ardıcıllığını müəyyənləşdirməlidir. Müstəntiq  obyektlərin gizlədilməsinə yönəldilmiş hərəkətlərin fikri, ideal modelini yarat​malıdır. Bu,  axtarışın aparılması üçün görülən hazırlığın çox mühüm bir  mər​hələsidir. Axtarılan  şəxsin hərəkətlərinin ideal  modelini yaratmaq üçün  həmin adamın şəxsiyyətinin  əvvəlcədən öyrənilməsinin, onun həyat tərzi ilə, iş rejimi ilə  tanışlığın böyük əhəmiyyəti  vardır. Axtarılan  şəxsin psixologiyası, yəni onun xarakteri, adət və vərdişləri,  sənəti və sairə  mütləq nəzərə alınmalıdır. Obyekti  etibarlı, əlçatmaz, ağlagəlməz yerdə gizlətmək məsələsini həll edərkən insan istər-istəməz  öz  adət və  vərdişlərinə  istinad  edir, onların  təsir dairəsindən kənara  çıxa bilmir, adət etdiyi kimi  düşünür və hərəkət edir, öz təcrubəsindən, həyat  prosesində qazandığı obraz və təsəvvürlərdən, üsul və fəndlərdən, bacarıq və vərdişlərdən, öz  sənət və qabiliyyətindən istifadə edir. 

Obyektin gizlədilməsinə insanın konkret fərdi-psixi xüsusiyyətləri də böyük təsir göstərir. Belə ki, qadın qadınlara xas olan  işlərə  meyl göstərdiyi  halda, kişilər  kişi işləri ilə daha həvəslə məşğul  olurlar. Məsələn,  eyni  bir şeyi  qadın  və kişi müxtəlif  üsullarla gizlətməyə  çalışır: qadın onu paltarının müəyyən  bir yerinə  tikib  gizlətməyə çalışdığı halda,  həmin şeyi gizlətmək üçün kişi  iynə əvəzinə çəkic və ya kəlbətindən daha  həvəs  və ustalıqla  istifadə edir. 

İnsanın  psixoloji  xüsusiyyətləri böyük diaqnostik əhəmiyyətə malikdir. A.R.Ratinov  qeyd edir ki,  xəsis və adamlara  inamı olmayan şəxs  qiymətli  şeyləri yaxın yerdə gizlədir ki, gözü qabağında  olsun, onların toxunulmazlığını tez-tez  yoxlaya bilsin. Qorxaq və vasvası adam onu ifşa edə biləcək şeyləri uzaqda, kənarda  gizlədir. Səliqəli, ehtiyatlı adam şeyləri gizlədərkən hər şeyi yaxşı ölçüb-biçir, əvvəlcədən nəzərə alır, işi, necə deyərlər, təmiz  görməyə çalışır. Huşsuz, məhdud adam isə kobud səhvlərə yol verir.  Tənbəl, yüngül adam özünü işə vermir, etibarlı saxlanc yeri tapmaq üçün  zəhmətli işə qatlaşmır. Axtarış aparan  müstəntiq axtarılan  şəxsin zövq və adətlərinə  də yaxşı  bələd olmalıdır. Bu, ona gizlədilən obyektlərin xarakterini  müəyyənləşdirməyə imkan verir. Belə ki, talançılar qeyri-qanuni yolla  qazandıqları  pulları, qiymətli  daş-qaş və  ya qiymətli metal şəklində  saxlamağı  üstün tuturlar. Onlar xalis qızıl və ya  qızıl pul yığır, antikvar şeylər toplayır, qatı açılmamış, işlədilməmiş pulları saxlamağa meyl göstərirlər. Gizlin saxlanc yerinin  düzəldilməsində  insanın  ümumtəhsil və mədəni səviyyəsi, eləcə də  xüsusi hazırlıq dərəcəsi müəyyən  rol oynayır. Saxlanc yerinin düzəldilməsi üçün tələb olunan bəzi  vərdişlər  istirahət  zamanı görülən məşğələlər zamanı da qazanıla bilər. Məsələn, bal arısı həvəskarı axtarılan şeyləri  arı butkasında, quşbaz quş damında gizlətməyə meyl göstərir. 

A.V. Dulovun fikrincə axtarış zamanı müstəntiqin  aşağıdakı suallara aid  məlumatı olmalıdır: 

1. Axtarılan adamın sənəti və əsas məşğuliyyəti;

2. İstirahət zamanı məşğul olduğu işlər;

3. Həyat tərzi, ailə daxilində onun gündəlik recimi;

4. Ailənin tərkibi, ailə üzvləri və qonşulara münasibəti;

5. İş yerində və işdənkənar yerlərdə  davranış xüsusiyyətləri;

6. Əlaqə və tanşıları, yaxın qohumları və s. 

Axtarışa hazırlaşan zaman axtarılan adamın bir xüsusiyyətini də qabaqcadan  dəqiqləşdirmək lazımdır. O da onun axtarış zamanı göstərə biləcəyi müqavimətdir. Axtarılan şəxs müqavimət göstərə bilərsə, o, hansı şəkildə, hansı vasitələrlə bunu icra edə bilər? Axtarılan adamın bu baxımdan psixoloji xüsusiyyətlərinin öyrənilməsi  axtarılan binaya girməyin planını dəyişdirməyə imkan verir. Axtarılacaq binaya girməmişdən əvvəl bir neçə məsələni dəqiqləşdirmək lazımdır. Təcrubə göstərir ki, axtarılan şəxsin psixologiyası nəzərə alınmadıqda, bu, gizlədilmiş qiymətli şeylərin məhv olunması (yandırılması və ya xarab edilməsi) ilə nəticələnir. 

Müşahidə və təcrubə göstərir ki, axtarış yollarının qeyri-müəyyənliyini  azatmaq üçün bir neçə üsul mövcuddur. Belə ki, müstəntiq əvvəlcədən axtarılacaq bina və ailə haqqında  ətraflı  məlumat  toplaya bilərsə, axtarılacaq obyektin xüsusiyyətləri ilə, onun cinayətə hansı yolla gəlib çıxdığını, hansı şəraitdə, kimdən və nə yolla  alındığını, onun obyektə münasibətini bilərsə, bu, axtarış işini xeyli yüngülləşdirir. Obyekt haqqında belə geniş məlumata  malik  olan  müstəntiq onun gizlədilməsi haqqında düzgün mühakimə yürüdə bilər. 

Qiymətli şeyləri gizlətmək üçün yer və üsul  seçən adamın  əqli proseslərini anlamağa və müəyyənləşdirməyə çalışan müstəntiq, axtarışın  təsirli  olması üçün mütləq axtarılan  şəxsin axtarışdan  qabaq  nə etdiyini  də bilməlidir. Müstəntiq  onun haralara getdiyini, kimlərlə  görüşdüyünü, hansı şeyləri təmirə verdiyini və  ya  aldığını öyrənməlidir. Bəzən axtarışdan  qabaq  axtarılan adamın həyat tərzində  ilk  baxışda  o qədər də əhəmiyyətli  görünməyən  dəyişikliklər  baş verir. Məsələn, qapının və ya ayaq  yolunun yeri dəyişdirilir. Ümumiyyətlə, qeyd  etmək  lazımdır ki, müstəntiq  bütün təmir-tikinti  işlərinə (döşəmənin rənginə, divarların kağızının təzə-köhnəliyinə və sairəyə), xüsusi diqqət yetirməlidir. Çünki bu işlər çox vaxt saxlanc yerinin izini itirmək məqsədi ilə görülür. Bu məsələ ilə əlaqədar olaraq, axtarış prosesində  müşahidənin və müşahidəçilik qabiliyyəti və vərdişinin  xüsusi rolu  ayrıca qeyd edilməlidir. Məlum olduğu üzrə, müşahidə qavrayışın ixtiyarı, məqsədəyönəlmiş formasıdır. Müşahidə müxtəlif hiss üzvlərinin  fəal qarşılıqlı əlaqə və  təsirinə  əsaslanmalıdır. Axtarış zamanı  müstəntiq bu və ya digər  obyekti gözlə görməklə kifayətlənə bilməz. Obyektin  gizlin, gözə çarpmayan  xassələrini  ayırd etmək üçün onu  bəzən əlləşdirmək, dinləmək, vəznini, çəkisini və s. yoxlamaq tələb olunur. Bu  xassələri daha aydın şəkildə üzə çıxartmaq üçün axtarış zamanı müxtəlif texniki vasitələrdən də geniş istifadə etmək lazımdır. Digər tərəfdən,  qavrayışın tam və dolğun olması üçün müvafiq şərait yaradılmalıdır: diqqəti yayındıran qıcıqlandırıcılar kənar edilməli, axtarış aparılan yerin (otaqların) daha aydın işıqlanmasına  fikir verilməlidir. İri, böyük  həcmli  obyektləri axtararkən xırda-para şeylərlə də maraqlanmaq məsləhətdir. Bu məqsədlə zərrəbindən  istifadə etmək olar. 

Axtarış zamanı müşahidəni axtarılan obyektlərlə məhdudlaşdırmaq olmaz. Quş və heyvanların, eləcə də axtarış iştirakçılarının davranışına fikir verilməlidir. Axtarış aparan müstəntiq diqqətini bölüşdürməyi də bacarmalıdır. Axtarışın gedişində o, axtarılan  adamın davranışını, bütün hərəkətlərini diqqət mərkəzində saxlamalıdır. Çünki bu hərəkətlərin böyük diaqnostik (ifşaedici) əhəmiyyəti vardır. Axtarış prosesində  diqqət uzun müddət ərzində davamlı olaraq, yayınmadan bir obyekt üzərində  cəmlənməlidir. Bununla belə, diqqəti  bir neçə obyekt  arasında  paylamağı və bir obyektdən  başqasına keçirməyi də bacarmaq lazımdır. Axtarış iştirakçıları  iş  zamanı  bir-birinə  mane olmamalı və diqqətini yayındırmamalıdır. Bir sıra  səbəblər üzündən  axtarış aparanların diqqəti  yorulur və tez-tez yayınmağa  başlayır. Belə  halların qarşısını almaq üçün  axtarış  iştirakçıları  arasında  iş elə bölüşdürülməlidir ki, yeknəsəq, eyni xarakterli  iş onları yormasın. Diqqətin yayınması halları tez-tez müşahidə edildikdə mütləq  istirahət etmək lazımdır. Axtarış əməliyyatı çox ciddilik  və səbr tələb edir. 

Təcrubə göstərir ki, cinayətkar obyekti gizlədərkən bir çox hallarda  yorğunluq amilini nəzərə alır: obyektin gizlədilməsi  üçün elə yer seçilir ki, oraya gəlib  çatana qədər müstəntiq yorulub əldən düşməli olur. 

Axtarış  zamanı  tələb olunan  keyfiyyətlərdən  biri də müstəntiqin ira​dəliliyi və məqsədəyönəlişliyidir. Məs., bəzən axtarış şəraiti  müstəntiqdə ümidsizlik doğurur.

Diqqətəlayiq bir şey tapmadığını görən müstəntiq  axtarışı səthi, formal  protokol naminə aparır. Əslində isə bəzən belə bir əhvali-ruhiyyə doğuran  şəraitin özü cinayətkar tərəfindən çox ustalıqla  əvvəlcədən yaradılır. Məlum olur ki, bu şərait əvvəlcədən  düşünülmüş işin  nəticəsidir. Ona görə müstəntiqi  ilk müvəffəqiyyətsizlik ruhdan salmamalıdır. Bəzən axtarılan obyektlər əməliyyatın son dəqiqələrində tapılır. 

Axtarış aparan adam  görüləcək   işin həcmindən də  qorxmamalıdır. Böyük həcmli, çox zəhmət, enerji, vaxt tələb edən işlə qarşılaşdıqda səbirsiz, tələskən müstəntiqin axtarışa münasibəti dəyişir. 

Axtarış zamanı müstəntiq həyətyanı sahəni başdan-başa qazıb yoxlamaq, bir neçə kubmetr odunu bir yerdən başqa yerə daşımaq və ya bir taya otu  araşdırmaq məcburiyyəti qarşısında qalır. Belə çətinliklərə hazır olmayan müs​tən​tiq axtarışı tezliklə  qurtarmağa və özünü «işə» salmamağa  çalışır. Halbuki, çox vaxt axtarılan obyektlər böyük zəhmət tələb edən işlərin görülməsi nəticəsində tapılır. Müstəntiq çətin, əlçatmaz yerlərin tədqiq edilməsini də unutmamalıdır. Baca, quyu və s. kimi yerlər mütləq diqqətlə nəzərdən keçirilməlidir. 

Axtarış  zamanı müstəntiq bəzən çirkin, natəmiz şeylərə toxunmalı olur. Cinayətkar  axtarılan  obyektləri qəsdən iyrənc yerlərdə, cır-cındır, kirli paltar  arasında, zibil qabında və ya  peyinin içində və s. gizlədir. Əgər axtarış  zamanı uşaq və ya xəstə  adamın yatağına  da  baxmaq lazım gəlirsə, müstəntiq bu işdən çəkinməməlidir.

Əlbəttə, belə hallarda kobudluq və nəzakətsizliyə yol vermək olmaz. Müstəntiq lazımi qaydanı  və nəzakəti  gözləmək şərti ilə uşaq və ya xəstənin  yatağını da yoxlamadan  keçirməlidir. Müqəddəs sayılan dini kitab və əşyalar da bu yolla yoxlanılmalıdır.

Axtarışın başlanğıc mərhələlərində tapılan cuzi, az əhəmiyyətli obyektlər müstəntiqi  arxayınlaşdırmamalıdır. 

Bəzən cinayətkar axtarış iştirakçılarını çaşdırmaq və onların diqqətini əsl mətləbdən uzaqlaşdırmaq üçün xırda-para, əhəmiyyətsiz obyektləri tez tapıla  biləcək yerdə gizlədir. Ona görə belə tapıntılar  axtarış iştirakçılarını arxayın etməməlidir. Axtarış nəzərdə tutulan plan üzrə sona qədər davam  etdirilməlidir. 

Axtarış zamanı bəzən müstəntiqin gizlədilən  obyektə  yaxınlaşdığını  hiss edən  cinayətkar onun diqqətini yayındırmaq məqsədilə böhtana əl atır, dava salır, hay-küy qaldırır və s. Belə hallarda  axtarışa  mane olan, öz davranış və hərəkətləri ilə axtarış iştirakçılarının diqqətini yayındıran şəxslər axtarış yerindən  uzaqlaşdırılmalıdır. Axtarış böyük metodiki ustalıq, iradə, qətiyyət, nəzakət tələb  edir. Bu keyfiyyətlərə malik olan müstəntiq axtarış zamanı  meydana  çıxan  çətinlikləri, maneələri (davanı, hay-küyü və s.) bacarıqla aradan qaldırır və qarşısında duran  əsas məqsədə nail olur.

Axtarış apararkən müstəntiq cinayətkarın şəxsi xüsusiyyətlərini bilməklə bərabər, cinayətin özü haqqında,  axtarılan obyektin  xarakteri  haqqında  aydın təsəvvürə malik olmalıdır. Cinayətkar obyekti gizlədərkən onun axtarılacağını nəzərə alır. Ona görə  o, elə yer seçməyə çalışır ki,  həmin yer heç kəsin ağlına gəlməsin. Bəzən o, obyekt gizlədilən yeri elə düzəldir ki, başqa yerlərdən seçilməsin. Məs., brilyant, daş-qaşı qənd qabına atır. Qənd qabını isə  hamının görə biləcəyi bir yerə, stolun tən ortasına qoyur. Beləliklə, şübhəli yerlər araşdırılır, stolun üstü, qənd qabı heç kimin  ağlına gəlmir. Bəzən cinayətkar bu və ya digər obyekti gizlədərkən, axtarış zamanı tətbiq olunan üsulları belə nəzərə alır. Nadir hallarda o, müstəntiqin psixologiyasını, xarakter və adətlərini, mənfi–müsbət cəhətlərini, nöqsan və üstün cəhətlərini öyrənərək obyekti gizlədir. 

Axtarış zamanı gözə çarpan ifşaedici əlamətlərin xüsusi əhəmiyyəti vardır. Belə əlamətlərə yenicə qazılmış yeri, zədələnmiş gülləri, tapdalanmış otu, gizlədilmiş maddələrin hissəciklərini, cisimlərin rənginin müxtəlifliyini, ləkələri və s. aid etmək olar. Bəzən əlamətlərin ziddiyətli olması, şeylərin öz yerində olmaması da  gizlədilmiş obyektləri tapmağa imkan verir. Bu cəhətdən müqayisə metodu xüsusi əhəmiyyət kəsb edir. Müqayisə vasitəsilə divarın, əşyaların rənginin müxtəlifliyi,  cismlərin assimmetriyası aşkar edilir. 

Axtarış zamanı cüt taylı obyektləri  araşdırarkən, onları bir yerdə, həm də ayrı-ayrılıqda tədqiq etmək lazımdır. Bu cəhətdən axtarılan cisimlərin xassə və əlamətlərinin  əvvəlcədən öyrənilməsinin çox böyük əhəmiyyəti vardır. Axtarılan adamın fiziki xüsusiyyətlərini, onun işlətdiyi alət və materialları da diqqətlə nəzərdən keçirmək lazımdır. Bu alət və materiallar  vasitəsilə cinayətkarın vərdişlərini müəyyənləşdirmək və  gizlədilmiş obyektlərin  yerini dəqiqləşdirmək mümkündür. 

Təcrubə göstərir ki, çox vaxt cinayətkar obyektləri  eyni üsulla gizlətməyə meyl göstərir. Ona görə, bir yerdə axtarılan obyektin hissələri tapıldıqda  mütləq oxşar yerləri də axtarmaq lazımdır. 

Deməli,  axtarış  əməliyyatı çox mürəkkəb  prosesdir və  həmin  prosesdə  istər  şübhəli şəxsin,  istərsə də  müstəntiqin  psixoloji  xüsusiyyətləri sanki  qarşı-qarşıya durur  və  onların  ayırd  edilməsi xüsusi  psixoloji məharət və  insan  psixologiyasına dərin bələdlik  tələb edir. Həmin prosesdə, yəni axtarış  prosesində müstəntiq çox ciddi psixoloji problemlərlə rastlaşır. Həmin  prob​lem​lərin müvəffəqiyyətlə həlli  yüksək  professional təfəkkür və  dərin  psixoloji  məharət tələb  edir.

Axtarılan  şəxsin  reaksiya və davranışının diaqnostik əhəmiyyəti
Cinayətkar axtarışın  laqeyd seyrçisi olaraq qalmır və qala da bilməz. Onu, bir tərəfdən, axtarışın özü, ona aid olması, onun evində aparılması faktı narahat edir və   həyacanlandırır, digər tərəfdən, o, axtarışın  gedişini  diqqətlə izləməyə  məcbur olur və bu səbəbdən də  onun  ayrı-ayrı mərhələlərini  çox həssaslıqla qavrayır. Onun hissələri çox mürəkkəb və dəyişkən, dinamik olur. Cinayətkar gah yüngüllük, rahatlıq, gah da qorxu, vahimə, gərginlik hissi keçirir. Bütün bunlar onun hərəkətlərinə, davranışına, duruşuna, mimika və  pantomimikasına, reaksiyalarına böyük təsir göstərir. Bu reaksiyaların bir qrupunu qeyri-ixtiyari hərəkətlər təşkil edir. Axtarış prosesini diqqətlə izləyən cinayətkar özündən asılı olmayaraq, saralmağa və ya qızarmağa başlayır, onun əlləri əsir, səsi titrəyir və ya boğulur, o, kəkələyir, əlində tutduğu şeyi yerə  salır, ayağı büdrəyir və sairə. Cinayətkarın reaksiyaları ixtiyari xarakter də daşıya bilər ki, bunların da bir hissəsini qəsdən icra edilən məqsədli (simulyativ) hərəkətlər təşkil edir. Belə yalançı, aldadıcı hərəkətlər vasitəsi ilə o, axtarışın iştirakçılarını çaşdırmağa, təhlükəli yer və obyektdən uzaqlaşdırmağa çalışır. Ona görə axtarışla yanaşı, cinayətkarın bütün hərəkətləri də müşahidə edilməlidir. Bu baxımdan, cinayətkarın axtarış iştirakçılarının bir sahədən və ya otaqdan başqasına keçməsi, yerlərini dəyişdirməsi, bu və ya digər cisimləri yoxlaması zamanı biruzə verdiyi və ya icra etdiyi hərəkətlər xüsusi əhəmiyyət kəsb edir. Məs., müstəntiqi çaşdırmaq məqsədilə cinayətkar onun bir otaqdan başqasına keçəcəyini görərkən dərindən yüngüllük, rahatlıq əlaməti olaraq köksünü ötürür. Bununla o, yoxlanılıb qurtarmış yerdən çox qorxduğunu nəzərə çatdırmağa çalışır. Əslində isə o, bu aldadıcı hərəkətlə axtarış iştirakçılarının diqqətini obyekt gizlədilən yerdən yayındırmağa çalışır. Köksünü ötürməklə təhlükənin keçdiyini, sovuşduğunu bildirən cinayətkarın əsas məqsədi axtarışa mane olmaq,  onun səthi aparılmasını təmin etməkdir. 


 Axtarış prosesində «sözlə kəşfiyyat» üsulundan da geniş istifadə edilməlidir. Bu üsulun əsas mahiyyəti ondan ibarətdir ki, müstəntiq  axtarışın növbəti mərhələlərini ucadan tələffüz edərək cinayətkara eşitdirir və eyni zamanda onun hərəkət və davranışını müşahidə edir. Axtarışın gedişində müstəntiq söhbət etməli və müxtəlif suallar verməlidir. Suallar axtarılan binanın səmtinə, yerləşməsinə, nə üçün istifadə olunması, cisimlərin bu və ya digər xassələri, onların kimə aid olması barədə ola bilər. Bəzi hallarda axtarılan şəxsləri işə də cəlb etmək olar. Məsələn, onlar şkaf və ya sandığın açılmasına, şeylərin daşınmasına və s. kömək edə bilərlər. 


Müşahidə  göstərir ki, ciddi  cinayətlə  əlaqədar aparılan  axtarış  zamanı, müstəntiqin və ya başqa axtarış iştirakçısının «təhlükəli» yerə  yaxınlaşması, arzu  olunmayan cisim və ya əşyalara  toxunması nəticəsində  cinayətkarın reaksiyaları öz  adekvatlığını  itirir, partlayış və ya əksinə,  tutqunluğa, donuqluğa səbəb olur. Bəzən o, bu və ya digər obyektin   əhəmiyyətini  azaltmaq  məqsədilə  yersiz söhbətə  girişir, onun cüziliyini, yersizliyini dönə-dönə qeyd edir və s. Burada məqsəd müstəntiqi  həmin obyekti yoxlamaq fikrindən daşındırmaq, onu gözdən salmaqdır. Bəzən o, özünü həyacanlı  kimi göstərir, süni hərəkətlərə əl atır, həddən artıq canfəşanlıq  edir. Bəzən  hətta unudulmuş  şeyləri müstəntiqin yadına salır, ona  bu və ya digər yeri daha diqqətə yoxlamağı məsləhət görür. «Siz  şüşəbəndi də yoxlasanız, yaxşı olardı» deyə onu  oraya  dəvət edir. «Xahiş  edirəm, bir zirzəmiyə də baş  vurasınız, həyətimizdə  bir quyu var, oraya da baxmağı unutmayın» və s. 


Cinayətkar  həyacanını  gizlətmək üçün  başını  işlə  qatmağa çalışır, evi  yığışdırır, gülləri  sulayır və s. Lakin  qorxu  və gərginlik, həyacan hissi keçirən cinayətkar hərəkətlərini lazımi dərəcədə  tənzim, ona nəzarət  edə bilmir və ona görə də özü bilmədən həddən artıq  can-fəşanlıq edir, işgüzarlıq  göstərir. Bu, onun həyacan  keçirdiyini, axtarışın  gedişindən  təsirləndiyini sübut edir. Onun qeyri-adi reaksiyaları  daxili  prosesləri açıq şəkildə  büruzə verir. Axtarış zamanı  müstəntiq müxtəlif  obyektlərlə  qarşılaşır. O, bu obyektləri psixoloji  baxımdan  düzgün qiymətləndirməyi  bacarmalıdır. Bu  cəhətdən ilk  nəzərdə, işlə bilavasitə əlaqəsi olmayan obyektlərin düzgün qiymətləndirilməsi axtarışın müvəffəqiyyətlə  nəticələnməsində böyük rol oynaya bilər. Müstəntiq  həmin  obyektlər  haqqında  axtarılan  şəxsin izahatını  dinləməlidir.


Sorğu-sual  zamanı  o, özünü elə  aparmalıdır ki, cinayətkar onun maraqlı  olduğundan duyuq düşməsin. Sualları onun ailə üzvlərinə də vermək  məsləhətdir. Müstəntiq hər iki  tərəfin cavabını dinləyib onu müqayisə  etməlidir.


Axtarış yerində tapılan cisimlərin şübhəli əlaqələrinin də böyük  diaqnostik  əhəmiyyəti vardır. Müstəntiq  həmin cisimlərin cinayətkarın  şəxsiyyətinə, adət və xarakterinə nə dərəcədə uyğun gəldiyini də  aydınlaşdırmağa  çalışmalıdır. Məs., papiros çəkməyən adamda  papirosun olması və ya içki  içməyən adamın  evində  spirtli  içkinin  saxlanması  müəyyən  şübhə  doğurmaya  bilməz. 


Əgər işlə  əlaqəsi  görünməyən cisimlər  axtarılan  şəxsə  aid deyilsə, o zaman  onların  haradan və kimin  tərəfindən  gətirildiyini  müəyyənləşdirmək  lazımdır. Şübhəli  görünən  obyektləri   yoxlamamışdan əvvəl, cinayətkardan  onların içində  olanı  soruşmaq  lazımdır. Bəzən bu cavab  işin  açılmasına  əsaslı yardım  edir. Axtarış zamanı  müstəntiq  şeylərin  öz yerində  olub-olmamasına, nə üsulla  saxlanılmasına və  sairəyə  xüsusi  fikir verməlidir. Məs.,  adətən qaloş  və çətir  yataq  otağına  aparılmır. Həmin şeylər yataq otağından tapılarsa, bu hal  şübhə  oyatmaya bilməz. Ümumiyyətlə, müstəntiq şübhəli  görünən, qeyri-adi, anlaşılmaz, tanış olmayan cisim və yazılara rast gəldikdə daha ehtiyyatlı və  ayıq olmalı, onların əlaqələrini, xassələrini, vəzifəsini, harada və nə üçün işləndiyini, nəyə və kimə lazım olduğunu aydınlaşdırmağa çalışmalıdır. Əgər bu işdə  çətinlik çəkirsə,  həmin obyektləri daha ətraflı və  dərindən tədqiq etmək üçün  götürməlidir. 

Sual 2.

Dindirmə və üzləşdirmənin psixoloji məsələləri

          Dindirmə psixoloji cəhətdən çox mürəkkəb prosesdir. Çünki bu prosesdə, bir tərəfdən,  ümumən insanın insanı qavraması, öyrənməsi, dərk etməsi və qiymətləndirməsi kimi  mürəkkəb bir problemlə rastlaşırıq. 

İkinci tərəfdən isə dindirənlə dindirilənlər  arasındakı  yönəlişliyin, məqsəd və vəzifələrin bəzən bir-birinə tamamilə zidd olması, başqa sözlə, həqiqətin aşkar edilməsi cəhdi ilə  gizlədilməsi səyi  arasındakı  qütblük dindirmə  prosesini psixoloji cəhətdən daha da çətinləşdirir. Təsadüfi deyildir ki, hüquq psixologiyasına aid ədəbiyyatda dindirmə mürəkkəb dinamik proses kimi nəzərdən  keçirilir və onun bir-biri ilə üzvi surətdə  əlaqədar olan altı mərhələsi qeyd olunur:

Birinci mərhələ, bu, dindirməyə hazırlıq mərhələsi adlanır. Həmin mərhələdə dindirmənin məqsədi və onun planı dəqiqləşdirilir. Yəni bu mərhələdə lazımi şəxsləri dindirmənin növbəsi və ya ardıcıllığı, eləcə də, dindirmə vaxtı və onun  yeri müəyyənləşdirilir. 

Dindirmənin ikinci mərhələsi. O giriş mərhələsi sayılır. Bu mərhələ dindirmə (şəraitin) mühitinin paralinqvistik qanunauyğunluqları adlanır. Burada təhqiqatçının xarici görkəminin təsiri, ilk təəssürat effektinin yaradılması əsas yer tutur. 

Dindirmənin üçüncü mərhələsi psixoloji kontaktın (təmasın) yaradılmasına nail olmaq hesab edilir. Burada təmasın (kontaktın) səviyyəsi: onun  dinamikliyi,  ünsiyyətin arqumentasiyası, ünsiyyətdəki rolların xüsusiyyəti və s. əsasdır. 

Dindirmənini dördüncü mərhələsi başlıca, əsas mərhələ hesab edilir. Yəni dindirmə məqsədinə nail olmaq-həqiqət anını aşkar etmək, katarsis (etiraf etmə), peşmançılıq  halətinin yaranması mərhələsi.

Dindirmənin beşinci mərhələsində əldə edilmiş nəticələrin,verilmiş ifa​də​lərin, etirafların korreksiyası, yenidən yoxlanması və düzəlişi baş verir. 

Yəni ziddiyyətlərin, qeyri dəqiqliyin və s. aradan qaldırılmasına nail olunur, ona cəhd edilir. 

Dindirmənin altıncı mərhələsi əldə edilmiş informasiyaların (məlumatların) qanunla nəzərdə tutulan prosessual formaya salınmasıdır. Verilmiş məlumatların real, düzgün kompozisiyasının yaradılmasıdır.

Dindirmənin mərhələlərindən aydın olur ki, o mürəkkəb dinamik prosesdir və hər bir mərhələdə xarici və daxili psixoloji amillərin dialektik  vəhdətdə götürülməsi və onların üzvi əlaqəsinin açılması zəruridir. Dindirmənin başlanğıc mərhələsində təhqiqatçı dindirilən şəxs barədə lazımi  anket məlumatlarını, adını, familiyasını, soyadını, təvəllüd tarixini, işini, ailə vəziyyətini və s. öyrənir. Belə bir məlumatın əldə edilməsinin əsas mənası, yəni onun daxili məzmunu müsahiblə (dindirilənlə) münasibət istiqamətini təyin etməkdir. Yəni dindirilən şəxs kimdir, onunla necə münasibət qurmaq olar? Ikinci  mərhələdə dindirmə zamanı psixoloji kontaktın yaranması ön plana keçir. Adətən bu mərhələdə işlə bağlı o qədər də mühüm əhəmiyyət kəsb etməyən suallar verilir. Başqa sözlə dindirilən şəxsin əmək fəaliyyəti, həyat yolu barədə, bəzən hətta havaya münasibəti  və s. kimi  mövzulara toxunulur.  Lakin bu mərhələdə əsas məsələ, başlıca vəzifə təhqiqatçı ilə dindirilən  şəxs arasında  təmas  yaratmaqdır. Həmin mərhələdə  müsahibənin tempi, ritmi, gərginlik səviyyəsi, müsabə aparılanların əsas əhval-ruhiyyəsi, onların bir-birini inandırmaq  üçün əsas arqumentləri təyin edilir. 

Başlıca mərhələ üçüncü hesab edilir, məhz bu mərhələdə təhqiqat aparan  şəxs baş vermiş cinayəti açmaqla bağlı zəruri informasiyanı əldə etməyə  can atır. Bunun üçün təhqiqatçı dindirilən şəxsin fərdi psixoloji xüsusiyyətlərinə  yaxından  bələd olmalı və ona istinadən əsas  vəzifəsini yerinə yetirməlidir. Lakin dindirilən şəxsdən lazımi  düzgün informasiya  əldə etməklə dindirmə  prosesi sona yetmir. Buna görə də dindirmənin dördüncü mərhələsində müstəntiq bütün əldə edilmiş informasiyaları qarşılaşdırır, tutuşdurur və sonra isə qeyri müəyyənliyi, qeyri dəqiqliyi aradan qaldırmağa başlayır.

Bütün bu mərhələlər onu göstərir ki, dindirmə prosesi çox mürəkkəb  hüquqi fəaliyyət olub müxtəlif  bacarıq və qabiliyyətlərlə, xüsusən də dərin  professional  hazırlıqla bərabər geniş  psixoloji səriştə tələb edr. Dindirmə prosesinin hər bir mərhələsində özünəməxsus  psixoloji təzahürlər özünü biruzə verir və  həmin təzahürlərin psixoloji  mexanizmləri də bir-birindən ciddi surətdə fərqlənir. Dindirmənin adekvat nəticə verməsi üçün müstəntiq həmin mexanizmlərə də bələd  olmalıdır.

Yalnız bir mühüm cəhətə diqqət  yetirmək bu  cəhətdən çox əhəmiyyətlidir. Məlumdur ki, dindirmə prosesində  müstəntiqlə  dindirilən şəxs arasında infor​masiya mübadiləsi  baş verir. Yəni  burada  iki  cəhət  özünü aydın surətdə  göstərir: sözlərin  köməyi və ya sözlər vasitəsilə  informasiya  əldə edilməsi, bir də mimika və jestlərləri, yəni mimika zonasında, səsin tembrində, bədən hərəkət​lərində, sifətin rəngində özünü biruzə verən məlumatdır. Həmin məlumatları  düzgün  qavramaq və düzgün mənalandırmaq xüsusi psixoloji səriştə tələb edir. Bir cəhət də nəzərdən  qaçırıla bilməz ki, dindirmə  aktı  öz obyektindən asılı olaraq  müxtəlif istiqamətdə, müxtəlif  səviyyədə aparılır. Məs., şahidlərin, zərərçəkənlərin  dindirilməsi ilə  şübhəli şəxs  və ya müttəhimin dindirilməsi, eləcə də hüquq pozğunluğunun aşkar edilməsi xeyrinə olan şahidlərin  dindirilməsi ilə müttəhimin müdafiəsi naminə ifadə verənlərin dindirilməsi də psixoloji cəhətdən tamamilə fərqlənir. Yəni şahidin əhval-ruhiyyəsindən, hadisələrə, cinayətkarlara, zərərçəkmiş şəxslərə rəğbət və nifrətindən asılı olaraq dindirmə prosesi psixoloji cəhətdən başqa xüsusiyyət kəsb edə bilir. 

Amma ümumən dindirmə əməliyyatına təsir edən bəzi  psixoloji amillər var ki, kimin dindirilməsindən asılı olmadan, onları unutmaq olmaz. Dindirməyə vaxt amilinin təsiri məsələsinə diqqət yetirmək maraqlı olardı, çünki vaxt amili mütləq mənada başa düşülə bilməz. Məlumdur ki, qavrayış surətləri parlaq və davamlı olur. Lakin qavrayışdan təsəvvürə keçid zamanı bu  surətlərdə müəyyən dəyişikliklər  müşahidə olunur: onların parlaqlığı, aydınlığı  azalır, yəni təsəvvür qavrayışa nisbətən solğun, hətta qırıq-kəsik olur. Başqa sözlə, müəyyən müddət keçdikdən sonra qavranılan  materialın xeyli hissəsi itib gedir, öz dolğunluğunu, dəqiqliyini itirir. 

Buna görə də şahidlərin dindirilməsi işində süründürməçiliyə yol veril​mə​məlidir, çünki hadisə vaxtından  nə qədər az vaxt keçərsə, onlar ifadələrdə bir o qədər az səhvə yol  verirlər. Vaxt uzandıqca, təsəvvürlər parlaqlığını, dəqiqliyini  itirir. Unutma  prosesi  güclənir, istintaq olunan iş üçün əhəmiyyəti olan  detallar  yaddan çıxır. Digər tərəfdən, təcrubə göstərir ki, bəzi hallarda şahidlərin bilavasitə hadisədən sonra dindirilməsi də istənilən nəticəni vermir. Bu, reminissensiya hadisəsi ilə  izah olunur. Qüvvətli  xarici təsir, dərin daxili həyacan beyində ləngimə prosesini artırır və yada salma prosesini çətinləşdirir. Müəyyən müddət keçəndən sonra həmin  təsirin zəifləməsi obyekt və hadisələrin nisbətən dəqiq yada  salınmasını asanlaşdırır. Bu baxımdan təkrar verilən  ifadələr xüsusi əhəmiyyət kəsb edir, çünki bu ifadələr yeni rabitələrin (assosiasiyaların) yaranması və  ilk vaxtlar unudulmuş obyektlərin xatırlanması üçün olduqca  əlverişli  şərait yaradır. Məlumdur ki, dindirmə  prosesində  şahid  birinci növbədə istintaq olunan iş  üçün lazım olan real hadisə şəraitini  xatırlamalı və yadına salmalıdır. Amma  müstəntiq nəzərə almalıdır ki, hadisələri xatırlama prosesində şahid  unutduğu  şeyləri  başqa təsəvvürlərlə əvəz edir, ayrı-ayrı detalların məkan və zaman daxilində yerini dəyişdirir, onların dəqiq  ardıcıllığını və qarşılıqlı  münasibətini təhrif edir, bir yerdə olan  obyektləri  bir-birindən  ayırır, ayrı obyektləri, əksinə, birləşdirir. Belə bir əməliyyat əsasında qurulan hökm və əqli  nəticələri  şahid bilavasitə  qavradığı  bir məlumat kimi qələmə verir. Əslində isə  bu məlumat hadisə qavranıldıqdan sonra beyində gedən mürəkkəb proseslərin nəticəsidir. 

Deməli, dindirmə zamanı şahidin hər əqli nəticəsi bir sübut  kimi qəbul edilə bilməz. Yalnız  qavrayışdan  doğan və bilavasitə hissi əsası olan mühakimə və əqli nəticələr bir sübut kimi qəbul edilə bilər.

Tədqiqatlar göstərir ki, müşahidə zamanı insanın diqqəti hadisənin mənasının qavranılmasına yönəldiyindən hissi əsas arxa plana  keçir. Bu, şahidə dindirmə zamanı qavranılmış  hadisəni tam şəkildə yada salmağa imkan vermir. Şahidə  elə gəlir ki, əgər o, hadisənin mənasını açıb söyləsə və öz fikrini bildirsə, hamını qane etmiş olar. Ona görə şahid bəzi detallar haqqında məlumat  verməkdən çəkinir. Bu psixoloji halı nəzərə alaraq, müstəntiq çalışmalıdır ki, şahid insan, əşya və hadisələrin ilkin surətini, yazılı sənədlərin və eşidilmiş sözlərin məzmun və konkret formalarını olduğu kimi xatırlasın və izah etsin. 

Şahid  ifadələrinin dolğunluğu  və mötəbərliyi istintaq şəraitindən, onun nitq mədəniyyətindən də asılıdır. Əgər dindirmə zamanı şahid sıxılırsa, həyacan keçirirsə, o, istədiyini deyə bilmir, çox şeylərin üstündən ötüb keçir. Belə hallar müşahidə  edilirsə, o zaman bir  müddətdən  sonra şahidlə  təkrar müsahibə  keçirilməlidir. Şahidin  dili pis bilməsi, məsələni başa düşməməsi,  fikrini dəqiq çatdıra bilməməsi, sözləri düzgün seçib ifadə  edə bilməməsi və  s.  təhriflərə səbəb ola bilər. Psixoloji cəhətdən şahidin öz sözünə, verdiyi məlumata, ifadələrinə  nə dərəcədə  inanmasının də əhəmiyyəti vardır. Lakin şahidin ifadələrə olan subyektiv münasibəti ilə həqiqət  arasında ayrılıq, fərq ola bilər. Burada şahidin fərdi xüsusiyyətləri nəzərə alınmalıdır. Aydın məsələdir ki, utancaq, qorxaq şahidin  verdiyi ifadə və bu ifadəyə münasibət, özünə güvənən, lovğa, təkəbbürlü şahidin ifadəsindən fərqli olacaqdır.

Dindirmə prosesində şahid bəzən qavradığı hadisə və əlamətlərin yada salınmasında çətinlik çəkir. Belə hallarda yadasalma prosesini yüngülləşdirmək  məqsədilə   aşağıdakı  priyomlardan  istifadə etmək olar:

1. Şahidə  müxtəlif sualların verilməsi və sözlə təsvir priyomu.

2. Plan, sxem, şəkil, fotoşəkil, model və maketlərdən istifadə priyomu.

Əgər bu priyomlar bir nəticə verməzsə, yada salma prosesini can​lan​dırmaq, şahidin beynində rabitələr (assosiasiyalar) ya​rat​maq məqsədilə ona müxtəlif obyektlər göstərilir. Bu məqsədlə bəzən şahidin iştirakı ilə bir sıra istintaq əməliyyatı aparılır. Məs., şahid hadisə yerinə aparılır, müayinəyə cəlb edilir. Qeyd edilməlidir ki, bu priyomlardan istifadə edərkən, şahidə təsir gös​tərmək, onu öyrətmək olmaz. Təcrubə göstərir ki, qavrayışın yarımçıq olması, qavranılan  cismin və hadisələrin yaxşı yadda  qalmaması şahidin tez təsir  altına düşməsinə səbəb olur. Bu isə arzu edilməz bir haldır. Şahidin təsir altına düş​mə​sinin başqa  psixoloji  səbəbləri də məlumdur. Məs., müstəntiqin replikaları, üzünün ifadəsi, hərəkətləri, təbəssümü, inamı, şübhəsi, dindirmə zamanı istər-istəməz elədiyi düzəlişlər, onun tələbi, iradı, fikri və s. şahidə təsir edir, onun ifadələrində əks olunur. Bu cəhətdən şahidin fərdi  xüsusiyyətləri, onun kənar adamlarla əlaqə və münasibətləri də nəzərə alınmalıdır. Dindirmə şəraitinin qeyri-münasibliyi, qeyri-adiliyi şahiddə  kənar təsirlərə həssaslığı  artıra bilər. 


Müstəntiq şahidə sualların düzgün verilməsinə xüsusi diqqət  yetirməlidir. Məs., o, şahidə təkrar sual verməli olursa, o zaman bunun səbəbini izah etməlidir ki,  onda şübhə oyanmasın. Ümumiyyətlə, sual  elə  şəkildə verilməlidir ki, şahid ondan öz  cavabı üçün heç bir məlumat  toplaya bilməsin. Suallar şahidi «sərbəst təsvirə» təhrik  etməlidir. Əgər şahid  suallara cavab verməkdə acizlik  göstərirsə,  ona bəzi  şeylər (cisim və sənədlər) haqqında əlavə məlumat verilə bilər. Lakin  bu əlavə məlumat da elə şəkildə təqdim edilməlidir ki, şahid yalnız qavradığını, gördüyü və eşitdiyini yada salıb danışsın. Bu məqsədlə şahidə bir və ya bir neçə  obyekt təqdim olunur, bu və ya digər sənədin hamısı yox,  yalnız bir hissəsi göstərilir və ya oxunur və s. 


Dindirmə prosesində bir cəhət də nəzərdən qaçırıla bilməz ki, dindirilən şəxslər  müxtəlif emosional halətlərdə ola bilərlər. Bunun səbəbləri çoxdur. Lakin bunlardan  bəziləri daha ciddi əhəmiyyət kəsb edir. Əvvəla,  müstəntiqin özünün psixoloji  haləti, əhval-ruhiyyəsi dindirilən  şəxslərə ciddi təsir edir. Çünki əhvalın  sirayət etmək  xüsusiyyəti var. Əgər müstəntiq  dindirmə  prosesinə qaşqabaqlı, hirsli, bəzən hətta  qəzəbli görkəmlə başlayırsa, onda dindirilən şəxsin və ya şəxslərin psixoloji  haləti  asanlıqla dəyişilir, sanki onlarda da  adekvat cavab reaksiyası özünü biruzə verməyə başlayır, hətta bəzən dindirmənin qərəzli olacağı qənaəti hasil olunur. Buna görə də müstəntiq və ya digər hüquq fəaliyyəti sahəsinin işçisi  öz  psixi vəziyyətini, psixi  halətini lazımi axarda təşkil etməyi bacarmalıdır. 


Yaxşı müstəntiq öz emosiya və iradəsini düzgün idarə etmək  bacarığına malik  olmaqla  dindirilən   şəxslərin də  emosiya və iradəsini qanun  dairəsində tənzim edə bilir. Xüsusən də dindirmənin  başlanğıc mərhələsində çox incə  professional məharətdən  yerində və vaxtında istifadə etməklə kəskin emosional reaksiyaların, nifrət və qəzəbin təzahürlərinin qarşısını alır. Yəni o öz  pro​fes​sional və psixoloji  məharəti  ilə  insanları dərin depressiya  halətindən çıxarır və yalnız bundan  sonra  dialoqa, sorğuya başlayır. Nəzərə almaq lazımdır ki, belə  bir  halətə  zərərçəkmiş şəxslər və şahidlər daha  asanlıqla  düçar olur və bunun da  bir sıra  psixoloji  səbəbləri vardır. Ona görə də müstəntiq birinci növbədə əlaqədar şəxslərdə (şahiddə, şübhəli şəxsdə, zərərçəkmişdə və s.) belə mənfi  emosional halətlərin  olub-olmamasına  fikir  verməlidir. Ikinci  tərəfdən  belə emosional halətin yaranmasının səbəb və şəraitini müəyyənləşdirməlidir. Üçüncü  isə  müxtəlif  psixoloji  priyomların köməyi ilə  onları  aradan qaldırmalı və yalnız bundan sonra üzləşdirməni həyata  keçirə  bilər. Bu cəhətlər bir daha onu  göstərir ki, dindirmə  əməliyyatının həyata keçirilməsi  müstəntiqdən çox ciddi professional və psixoloji sərişdə tələb edir.


Dindirmə əməliyyatı nəticələrini sonradan yenidən təhlil etmək və qiymətləndirmək üçün dindirmə protokollarının tərtibinə xüsusi diqqət yetiril​mə​lidir. Çünki dindirmə protokolunun düzgün tərtib edilməsi böyük məsuliyyət və diqqət tələb edir. Bəzən  dindirmə zamanı  dindirilən şəxs müstəntiqi  yaxşı başa düşmədiyi  üçün ona düzgün cavab vermir, bəzən də müstəntiq, yəni dindirən şəxs şahidi  başa düşmədiyi  üçün onun fikrini təhrif olunmuş şəkildə yazır. Dindirmə protokolunda səhvə  yol  verilməsinin  başqa, olduqca  maraqlı  bir psixoloji  səbəbi də vardır. O da protokolu  tərtib  edən  müstəntiqə anlama prosesinin qavrayışından irəlidə  getməsi, onu  ötüb  keçməsi, daha doğrusu, onu qabaqlamasıdır. Dindirmə  zamanı müstəntiq  spesifik  şərait daxilində  işlədiyi  üçün azdan daha çox şey bilməyə can atır, deyiləni axıra qədər dinləməmiş, aydınlaşdırmamış ehtimal məlumatla əməliyyat aparır. Bu qabiliyyət özü-özlüyündə  çox qiymətli də olsa, söz və faktların təhrif olunmasına yol açır, ehtimal ediləni yazmağa meyl göstərir. Protokolun yanlış tərtib edilməsinin başqa səbəbləri də vardır. Müstəntiqin diqqətsizliyi, səbirsizliyi, işə qərəzlə yanaşması, müəyyən bir ehtimal aludə olması, ona üstünlük verməsi protokolun keyfiyyətinə təsir etməyə bilməz. 


Məlum olduğu üzrə, şifahi nitq yazılı nitq növündən fərqli olaraq konspektiv xarakter  daşıyır. Müsahibə aparan iki şəxsin bir-birini anlaması üçün onların  şüuru  eyni istiqamətə  yönəlməli və aralarında psixi yaxınlıq-təmas olmalıdır. Dindirmənin protokollaşdırılması digər istintaq  əməliyyat​la​rının təsbitindən kəskin surətdə  fərqlənir. Bu fərq əsasən ondan ibarətdir ki,  protokola,  adətən şahidin son, axırıncı izahatı yazılır. Dindirən və dindirilənin, müstəntiq və şahidin qarşılıqlı  təsir prosesi isə protokolda  əks olunmur. Deməli, dindirmə protokolu dindirmə prosesini deyil, onun yekununu, nəticəsini əks etdirir, halbuki ifadələri düzgün qiymətləndirmək üçün onların əmələ gəlməsi, yaranması haqqında  məlumat olmalıdır. Bu nöqsanı aradan qaldırmaq üçün ənənəvi təsbit üsulları ilə yanaşı müasir texniki vasitələrdən (stenoqrafiya, maqnitofon, videokamera və s.) geniş istifadə edilməlidir.


Təcrubə göstərir ki, ibtidai  istintaqda əksər hallarda şifahi ifadələrlə  dindirmə protokolu arasında  böyük fərq olur. Bu, istintaq  materialını etibardan  salır, onun bir sənəd kimi qiymətini azaldır. Bunu nəzərə alaraq müstəntiq  dindirilən şəxsin söz və ifadələrinə, onun nitq üslubuna xüsusi fikir verməlidir.


Məlum olduğu üzrə, dindirmə protokolu şahid tərəfindən imzalanmalıdır. Lakin çox vaxt  şahid müxtəlif səbəblərə görə verdiyi ifadələrdə  lazımi düzəliş aparmır. Bu işdə ona utancaqlıq, yorğunluq, həyacan hissi,  hüquqi şüurunun lazımi səviyyədə olmaması, qorxu və s.  mane olur. O, tələsir, müstəntiqə etibar edir və nəzakətsizlik, inamsızlıqda ittiham olunmamaq üçün düzəlişdən boyun qaçırır. Bu halı nəzərə alaraq, müstəntiq hər dəfə elə etməlidir ki,  şahid protokol ilə diqqətlə tanış olsun və ona  lazımi düzəliş, əlavələr etsin. Unutmamalıdır ki, yazılı sənəd təlqinedici qüvvəyə, hipnotik  təsirə malikdir.


Deməli, dindirmə  prosesi və onun  nəticələrinin düzgün təsbit olunması bir sıra  mürəkkəb psixoloji  xüsusiyyətlərə  malikdir. Həmin xüsusiyyətlərin nəzərə  alınması həm  kamil peşə  səriştəsi, həm də  dərin  psixoloji  səriştə  tələb edir.  

Üzləşdirmə, adətən bu və ya digər hüquqazidd davranışla əlaqədar olaraq ifadələrində çox ciddi ziddiyyətlər olan şəxslərin müstəntiq tərəfindən qarşı​laşdırılması onların şahidi olduğu, yaxud hər ikisinin iştirakçısı olduğu hadisə barədə fikir və mülahizələrini aydınlaşdırılması prosesidir. 

Ancaq nəzərə almaq lazımdır ki, üzləşdirmə çox ciddi psixoloji cəhətlərlə, yaxud abı-hava ilə əlaqədardı. Yəni üzləşdirmə həmin prosesdə üzləşdirilən şəxslərdə gərgin emosional halət yaradır. Bunun da müxtəlif səbəbləri vardır. Həmin səbəblər içərisində etnik-psixoloji amillərlə yanaşı, şəxsiyyətlərarası münasibətlərin pozul​ması, gərginləşməsi, bəzən «bağışlanılmaz», yaxud barışmaz ziddiyyətlərin ya​ranması halları özünü göstərir. Buna görə də üzləşdirmə prosesində müstəntiqin rolu çox mürəkkəb və əhəmiyyətlidir. 

Beləliklə, üzləşdirmə əməliyyatı psixoloji cəhətdən bir sıra elə spesifik xüsusiyyətlərə malikdir ki, onları müstəntiq dərin ixtisas biliyi ilə yanaşı, dərin psxioloji səriştəyə malik olması sayəsində müvəffəqiyyətlə həll edə bilər və ədalət mühakiməsinin obyetkivliyi, ədalətliliyi təmin edilmiş olar.

Sual 3.

İfadənin yerində yoxlanılması və istintaq eksperimentinin 

Psixoloji xüsusiyyətləri

Nəzərə almaq lazımdır ki, cinayət əməlinin baş verdiyi şəraitin, harada baş verməsinin müəyyənləşdirilməsi və oranın ətraflı öyrənilməsi təhqiqat əməliy​yatının ilkin mərhələsinə aiddir və xüsusən də şəxsiyyətə qarşı çox ağır cinayət törədilməsinin yeri və şəraitinin araşdırılması, cinayət faktını yerində yoxlamaq istintaq əməliyyatı üçün xüsusi əhəmiyyət kəsb edir. Çünki dindirmə zamanı verilən ifadələrin həqiqətə nə dərəcədə uyğunluğunu ifadəni yerində yox​la​nılması sayəsində müəyyən etmək mümkündür. Bu sahədə müvəffəqiyyət qazanmaq, yaxud müvəffəqiyyətsizliyə uğramaq cinayətin açılmasına kömək edən günahkarların ifşasını təmin edən dəqiq və düzgün ehtimalların irəli sürülməsindən açılıdır. Digər tərəfdən müstəntiq tərəfindən cinayətin törədildiyi yerə baxış keçirilərkən yol verilən səhvlər çox zaman istintaqın sonrakı nəticə​lərinə ciddi mənfi təsir edir və təhqiqatı ya səhv istiqamətə yönəldir, ya da onu çıxılmaz vəziyyətə salır. 

Nəzərdən qaçırmaq olmaz ki, cinayət yerinə baxış müstəqil təhqiqat əməlidir, onun əsas məqsədi cinayətin izlərini müəyyənləşdirmək və başqa maddi sübutlar əldə etməkdir. Həmin sübutlar iş üçün əhəmiyyət kəsb edən faktlar əldə etməyi şərtləndirir. Bununla bərabər, ifadənin yerində yoxlanılması, yəni cinayətin baş verdiyi yerə baxış (idrak üsulu kimi) həm də başqa təhqiqat əməliyyatlarının tərkib hissəsi ola bilər, yəni şübhəli şəxsin saxlanması, axtarılması, əşyalarına toxunmaq hüququndan məhrum edilməsi (arest na imuhestvo) təhqiqat eksperimentinə cəlb edilməsi kimi tədbirlər həyata keçirilə bilər. 

Məs., şübhəli şəxs saxlanılarkən onun üstündə olan paltarları, ya onda olan paltarlar, yaxud da şəxsi axtarış  zamanı götürülənlər axtarılır. Axtarış zamanı cinayət törədilən alət, əşya, cinayət yolu ilə əldə edilən qiymətli əşyalar, eləcə də iş üçün əhəmiyyət kəsb edə bilən digər əşyalar, yaxud sənədlər ətraflı nəzərdən keçirilir.

İfadələrin yenidən təkrar edilməsi və bərpasında əsas məqsəd hadisə barədə əlavə informasiya (məlumat) əldə etməkdir. Yəni dindirmə zamanı verilmiş məlumatlar bərpa edilir ki, görək  o aya yeni məlumat əlavə edilir, yoxsa yox. 

Əvvəlki ifadələrin, məlumatların bərpa olunması zamanı dindinilən şəxslərdə assosiativ əlaqələrin canlanması sayəsində hafizə yaxşılaşır. 

Hadisə yerinə baxış zamanı oradakı cisimlər və əşyalar arasında olarkən həmin şəxslərin (assosiasiya üzrə) yadlarına əlavə məlumatlar düşür, halbuki əvvəlki sorğu (dindirmə) zamanı görülmüş hadisə və cisimlər barədə yalnız keçmiş hafizə materiallarına istinadən məlumat verilmişdi. İndi bilavasitə hadisənin baş verdiyi yerli şəraiti gördüyü halda onlar barədə müstəntiqin kabinetində sorğu və ya dindirmə zamanı o sadəcə olaraq həmin cisimləri yaddan çıxara, unuda bilər. Buna görə də hadisə yerində verilmiş məlumatların yenidən bərpası zamanı müstəntiq daha çox informasiya əldə edə bilər, çünki o nəinki eşidir, həm də görür, yəni cisimləri, hadisələri bilavasitə qavrayır. Bu da imkan verir ki, müstəntiq tədqiq etdiyi hadisəni daha dərindən və hərtərəfli qavrasın, onu yaxşı dərk etsin, mənalandırsın. 

Verilmiş ifadələrin bərpası gedişində toplanmış materiallarla, sübutlarla bağlı çox zaman ziddiyətlər meydana çıxır, həmin ziddiyyətləri bilavasitə hadisə yerinə baxış zamanı faktların bilavasitə yoxlanılması sayəsində aradan qaldırmaq nisbətən asand olur. Buna görə də ifadələrin yerində yoxlanılması, başqa sözlə, istintaq eksperimentini keçirməyi zəruri edən bir sıra şərtlər  və ya əsaslar olur. 

1. Hadisə yerini müəyyənləşdirmək, bilavasitə onu görməklə bağlı zərurət. Hüquq ədəbiyyatında belə bir fakt gətirilərkən bir qadın müstəntiqə müraciət edir ki, meşə ilə gəzərkən təsadüfən bir meyidə rast gəldim. Həmin meyid zorakılıqla öldürülmüşdür. Lakin o izah edə bilməz ki, həmin meyidi necə tapmaq olar, yəni o yeri necə tapmaq olar, amma onu göstərə bilər ki, həmin meyid haradadır (yəni o yerə getsə onu bilavasitə görə və göstərə bilər).

2. Təhqiqatın aparılması yollarını müəyyənləşdirmək zərurəti. Müəyyən qədər meyvəni oğurlayaraq sürücü İ.Ekspeditor və yükləyici ilə birlikdə küçələrdə maşından vətəndaşlara sataşırlar. Meyvə alan şahidləri müəyyən etmək üçün meyvəni hansı küçələrdə maşından vətəndaşlara satdıqlarını müəyyənləşdirmək lazımdır. Lakin həmin şəxslərin hansı küçələrdə meyvəni satdıqlarını soruşduqda o məlumat verə bilmir, amma hansı küçələrdən keçdiklərini, meyvə satdıqlarını o küçələrə getməklə göstərə biləcəyini qeyd edir. Yəni bilavasitə qavrayışa istinad edir, o hafizə ilə hadisəni tam bərpa elə bilmir. 

3. Müstəntiq üçün müəyyən əhəmiyyət kəsb edən əşyaların yerinin müəyyənləşdirilməsi. İttiham edilən şəxs nəhayət gizlətdiyi qiymətli əşyaların yerini göstərməyə razılıq verir. Yaxud başqa günahkar şəxs razılaşır ki, bədənə xəsarət yetirdiyi bıçağı atdığı yeri göstərsin. Bunun üçün həmin yerə aparılmasını vacib sayır. 

4. Təhqiqatçıya bəlli olmayan şəxslərin müəyyənləşdirilməsi. Bəzən müəyyən iş üçün vasitəçi vasitəsilə rüşvət verilir, lakin həmin şəxsin kim olduğunu dəqiq deyə bilmir, yalnız yaşadığı evi göstərə biləcəyini etiraf edir. 

5. Baş vermiş hadisənin ayrı-ayrı cəhətlərini müəyyənləşdirmək və dəqiq​ləşdirmək. Yəni hadisə yerinə baxışın keçirilməsi və ya istintaq eksperimentinin  təşkilinin əsas qayəsi hadisə ilə bağlı müəyyən detalların, şəraitin dəqiqləş​dirilməsi və əvvəlki ifadələrlə onları tutuşdurmaq, qarşılaşdırmaqdır. Bu halda faktlar dəqiqləşdirilir, şübhəli cəhətlər aradan qaldırılır, əsaslı sübutlar əldə edilir. 

6. Cinayətin baş verməsini şərtləndirən şəraitin müəyyənləşdirilməsi.  müstəntiq müqəssisdən soruşur ki, zavodun ərazisindən defisit detalları əşyaları necə çıxarmısınız? Təqsirləndirilən şəxs qeyd edir ki, onları pis vurulmuş taxtanı aralamaq yolu ilə vermişdir. Müstəntiq həmin yeri göstərməyi tələb edir, günahlandırılan şəxs o yerə getməyi tələb edir və hadisə yerində prosesi daha dəqiq izah edir.

7. Hadisə yerini bilən və baş vermiş cinayətdən məlumatı olan şəxslərin müəyyənləşdirilməsi və onların hadisə ilə bağlı cisim və hadisələr, cinayət yeri barədə ifadələri alınır. Burada müxtəlif variantlar mövcud ola bilər, müxtəlif ifadələr yoxlanılır, onlar tutuşdurulur, verilmiş məlumatların adekvatlıq dərəcəsi müəyyən edilir. 

İfadənin yerində yoxlanılması, xüsusən də istintaq eksperimenti müstəntiqdən təşkilatçılıq qabiliyyəti tələb edir. O, eyni zamanda istintaqa cəlb olunan qrupa rəhbərlik etməyi, daxil olan bir çox informasiyaları (məlumatları) yaxşı əks etdirməyi və düzgün təhlil etməyi bacarmalı, həm də əldə edilmiş bütün məlumatları düzgün əks etdirməyin öhdəsindən gəlməlidir. Bununla bərabər, müstəntiq üçün ittiham edilən, şübhəli bilinən, zərərçəkmiş şəxslərlə, şahidlərlə psixoloji rabitə yarada bimək mühüm əhəmiyyət kəsb edir. Həm də müstəntiq üçün təhqiqat əməliyyatının əsas fiqurunun psixologiyasını, yəni ifadələri yoxlanılan şəxslərin fərdi-psixoloji xüsusiyyətlərini yaxşı bilməlidir, belə bir psixoloji səriştə zəruri informasiyanı əldə etməyə kömək etməklə yanaşı, konfliktə yol verməməyə, yəni konflikt şəraitindən yaxa qurtarmağa imkan verir. Buna görə də ittiham olunan, şübhəli sayılan, zərərçəkən və şahidlərlə bir tərəfdən digər tərəfdən müstəntiqlə zəruri psixoloji rabitənin yaranması vacibdir.

Çünki elə adamlar var ki, onlar öz günahları, başqa sözlə, öz cinayət əməli barədə müstəntiqə təklikdə məlumat verir, o barədə təfsilatı ilə danışır, amma müstəntiqin yanında başqa adamlar olduqda öz əməlləri barədə məlumat vermək istəmir. Bu cəhəti nəzərə alaraq sorğu aparılacaq şəxslə əvvəlcədən müəyyən hazırlıq işləri aparılmalıdır. Dindiriləcək şəxslərlə xırda məsələlər üstündə konfliktə girmək olmaz, həmin məsələləri sonra, təhqiqatın gedişində də danışmaq olar. Xüsusən də yeniyetmələrin sorğusunda, onların bu və ya digər hadisə barədə dindirilməsində ehtiyatlı olmaq, onların psixoloji xüsusiyyətlərini düzgün nəzərə almaq lazımdır. Lazım gəldikdə  yeniyetmələrin dindirilməsində müəllimlərin, psixoloqların köməyindən istifadə etmək daha yaxşı nəticə verə bilər.

İstintaq eksperimentinin aparılması, yəni hadisə yerinə baxışın təşkili hadisədən uzun müddət keçdikdən sonra aparılarsa, qarşıya bir sıra çətinliklər çıxır. Məsələn, cinayətin baş verdiyi yerdə bitkilər sistemi dəyişilir. Yəni ağaclar böyüyür, bitkilər sistemli dəyişə bilir, çəmənlik sola bilər, yaxud cinayətin baş verdiyi yeri ot basa bilər. Yaxud müəyyən küçədə olan binalar sökülə bilər, yaxud az mərtəbəli binalar yüksək mərbətələrlə əvəz oluna bilər. Belə hallarda tələsmədən hər cur tədbir görmək lazımdır ki, dindirilən şəxsdə assosiativ əlaqələri canlandırmaq, ona bu və ya digər şəraitin, vəziyyətin canlandırılmasına kömək etmək, yəni hadisələri daha dəqiq surətdə yada salmasına kömək etmək vacibdir. Belə bir proses yaxşı təşkil edilərsə, alınan ifadələr daha dəqiq olar və yoxlamanın nəticələrinin düzgünlüyünü təmin etmiş olar. 

Son dövrlərdə cinayətkarın ifşası üçün, xüsusən də qrup cinayətini açmaq üçün operativ eksperiment təşkil edilir. 

Mühüm məsələ təhqiqat eksperimenti iştirakçılarını seçməkdir. Çünki eksperimentin keçirilməsi üçün adətən bir çox adamlar cəlb edilir. 

Müstəntiqdən və eksperimentə cəlb edilənlərdən başqa həmin eksperimentdə günahlandırılan (şübhəli bilinən şəxs), zərərçəkən şəxs, şahid, müxtəlif bilik sahəsinin mütəxəssisləri (psixoloqlar, pedaqoqlar) eləcə də texniki personal, yəni bu və ya digər təcrübi işləri yerinə yetirməyə kömək edən şəxslər. Həmin təhqiqat işinin aparılmasına çoxlu şəxslərin cəlb edilməsi, bir tərəfdən sosial-psixoloji amillərin təsirini gücləndirir, digər tərəfdən təzyiq olunan şəxsin fərdi xüsusiyyətlərinə ciddi surətdə təsir edir. Çünki hər bir şəxs özünün fərdi  xüsusiyyətlərinə malikdir ki, onlar da təhqiqatın eksperimental yolla əldə edilən faktların etibarlılığına inanmaq olmur. 

Hadisə yerinə baxışla əlaqədar olaraq keçirilən eksperimentlər içərisində qavrayışla bağlı yoxlamalar daha mürəkkəb səciyyə daşıyır. Bu onunla izah olunur ki, qavrayış real gerçəkliyin hissi surətlərinin əmələ gəlməsi və fəaliyyətə gəlməsi ilə əlaqədar olduğundan müxtəlif psixi törəmələrin – funksional, operativ və motivasion hadisələrin mürəkkəb çulğalaşması kimi təzahür edir. qavrayışla bağlı (eləcə də müəyyən hərəkətlərin yerinə yetirlməsi imkanları ilə bağlı) eksperimentlərin nəticələri həm ümumi subyektiv keyfiyyətlərdən (imkanlardan) asılıdır və onların göstəriciləri yoxlanılır, eləcə də eksperimentin keçirilməsi anlarında orqanizmin vəziyyətindən asılıdır. Qavrayışın həssaslıq səviyyəsi bir tərəfdən ayrı-ayrı adamların fərdi xüsusiyyətlərindən, digər tərəfdən onun fəaliyyətinin xarakterindən asılıdır. Bəzən də burada normadan kənara çıxma halları çox kəskin olur. Məsələn, qara parça istehsalı iə məşğul olan toxucularda yalnız qara rəngin qırxa qədər çalarlarını fərqləndirə bilirlər.

Tədqiqat praktikası göstərir ki, ən çətin eksperimental yoxlama məkan qavrayışı və məkan təsəvvürlərinin müəyyənləşdirilməsi sahəsində özünü göstərir. Belə eksperimentin mürəkkəbliyi məkan qavrayışının fizioloji təbiəti ilə şərtlənir. Çünki qavrayış prosesində müxtəlif analizatorlar (həm daxili, həm də xarixi qıcıqandırıcıların təsiri ilə, fəaliyyətə gəlir) qarşılıqlı surətdə bir-birini şərtləndirir. 

Məkan münasibətlərinin obyektivliyindən (uzunluq, istiqamət, həcm, forma, yertutma vəziyyəti və s.) asılı olaraq müxtəlif analizatorların fəaliyyəti çulğalaşır. Həm də bu zaman hər bir analizatorun fəaliyyəti digər analizatorların fəaliyyəti ilə bağlı olur. Yəni cismin məkan xüsusiyyətlərinin və münasibətlərinin qavranılmasında həm görmə və eşitmə, həm də iybilmə və başqa hiss üzvləri iştirak edir. 

Məkan qavrayışının mühüm xüsusiyyətlərindən biri (binarnıy effekt) qoşa analizatorun (hər iki gözün, hər iki qulağın və s.) eyni zamanda və birgə fəaliyyət göstərməsidir. Məlumdur ki, bir gözlə qavranılan obyektlər iki gözlə qav​ranılandan ciddi surətdə fərqlənir. Bu cəhət yalnız görmə analizatorunun fəaliyyətinə aid deyil, həm də digər qoşa analizatorların da fəaliyyətinə aiddir. Bir cəhət də nəzərdən qaçırılmamalıdır ki, sistemlilik yalnız məkan qavrayışına aid deyil, həm də zaman qavrayışına xasdır. Şərh edilən cəhətlərdən çıxış edərək, yəni onlara istinadən müstəntiq ittiham edilən (günahkar bilinən) şəxsin məkan və zaman təsəvvürlərini qiymətləndirərkən, yəni o məlumatları nəzərə alarkən, həm də onların ifadələrinin eksperimental yolla yoxlanılması zamanı onun bütün hiss üzvlərinin vəziyyətini (yalnız görmə və eşitməni deyil), dəqiq müəy​yən​ləşdirməli və düzgün nəzərə almalı. Belə bir təhqiqat əməliyyatı aparmaq günahlandırılan şəxslə ciddi psixoloji hazırlıq aparılmasını tələb edir. Yəni yaxşı psixoloji hazırlıq aparıldıqda günahlandırılan şəxs sakitləşər və daxilən inanar ki, hadisəni olduğu kimi xatırlamaq və o barədə düzgün məlumat vermək zəruridir. Elə buna görə də təhqiqat eksperimentinin keçirilməsinin mühüm şərti və ya şəraiti ittiham edilən şəxsin hər şeyi olduğu kimi etiraf etməsi, yəni törətdiyi cinayət əməlini düzgün boynuna almalıdır. Bu cəhət onun daxilən yeniləşdiyini, onun hər şeyi etiraf etməyə hazır olduğunu sübut edir. Müstəntiqin başlıca vəzifəsi ilk növbədə günahlandırılan şəxslə zəruri psixoloji rabitə yaratmaqdır.

Təhqiqat eksperimentini hazırlayarkən onun iştirakçılarının nəinki ümumi fiziki və psixoloji xüsusiyyətlərini, həm də onların psixosomatik vəziyyətini nəzərə almaq lazımdır. Xəstələnmə, həyacan, qorzxu və hətta sadəcə yorğunluq baş verən hadisələrin düzgün qavranılması qabiliyyətini xeyli dərəcədə aşağı sala bilər. Məsələn, qrip olduqda, burun tutulduqda iybilmə həssaslığı ya tam azalır, ya da itə bilir. Elə hallar olur ki, təhqiqat eksperimenti tşkil edilərkən yoxlanılan şəxsi əvvəlki vəziyyətinə qaytarmaq olmur (yəni onun üçün yoxlanılan hadisəni qavramaq xarakterik olduğunu ona qaytarmaq olmur), bu halda müstəntiq eksperimentin nəticələrini qiymətləndirərkən müvafiq düzəlişlər aparmağa çalışmalıdır. 

Təhqiqat eksperimentinin nəticələrinin düzgün olması üçün zəruri şərtlərdən və ya şəraitdən biri təhqiq olunan hadisənin təcrubədə bərpa olunması və ya yenidən canlandırılması maksimum dərəcədə yoxlanılan hadisəyə uyğun olma​lıdır. Bu eksperiment zamanı istifadə edilən maddi cisimlərə və şəraitə aid olmalıdır. Yəni həmin cisimlər, hadisələr, şərait özünün zəruri bu və ya digər  xassəsini, keyfiyətlərini təzahür etdirməlidir. 

Adətən təhqiqat eksperimentində maddi aləmin elə cisimlərindən, əşyalarından istifadə olunur ki, onlar təhqiqat hadisəsi ilə bu və ya digər dərəcədə bağlı olsun, yəni həmin hadisənin orbitində olsun. Bu eksperimental yolla yoxlanılan hadisə ilə bağlı nəticələrin əldə edilməsinə kömək edir, başqa sözlə onu daha çox təmin edir. Lakin bəzən bunu etmək müyəssər olmur, belə ki, bəzən cinayət hadisəsinin baş verməsi ilə bağlı olan vacib obyekt və ya cisim ya çox ciddi zədələnmiş olur, ya da ümumən məhv edilmiş olur, başqaları isə zaman keçdikcə özünün ilkin keyfiyyət və xüsusiyyətlərini dəyişmiş olur, üçüncülər isə kəmiyyət etibarı ilə kifayət qədər olmur. Bütün bu hallarda müstəntiq eksperiment qoyapkən gərək həqiqi cisimləri onların bənzəri və ya modelləri ilə əvəz etsin. Eksperimental tədqiqat zamanı istifadə oluna bilən model dedikdə elə maddi sistem nəzərdə tutulur ki, o, təhqiqatı maraqlandıran cismi əks etdirməklə yanaşı, həm də onu elə əvəz edə bilsin ki, onun öyrənilməsi həmin obyekt haqqında yeni məlumat verə bilsin. Başqa bir şəraitdə cismin modeli onun bənzəri (analoqu) kimi çıxış edir. Ona görə də həmin modelin cismin originalı kimi istfiadə edilməsi üçün yararlı olması, yəni onu əvəz edə bilməsi üçün bütün mühüm əlamət və keyifyyətlərinə görə həqiqi cisimlə oxşar olmalıdır. Buna görə də demək olar ki, təhqiqat eksperimentində cisimlərin, əşyaların modelləş​dirilməsi obyekti dolayısı ilə (bilavasitə) öyrənməyə xidmət edir, yəni real cismin özü ilə deyil, onun modeli ilə iş görülür, şərait araşdırılır. 

Təhqiqat eksperimenti aparılarkən yoxlanılan hadisənin baş verdiyi şəraitin bərpa edilməsi daha da mürəkkəbdir. Çünki bu halda cinayət hadisəsinin baş verdiyi mühit və şəraiti (hadisə və faktları) olduğu kimi bərpa etmək çox çətindir, bir sıra hallarda isə zaman və məkanda baş verən gözlənilməz hadisələr vəziyyəti köklü surətdə dəyişir, onu olduğu kimi bərpa etmək çox çətindir. Lakin buna baxmayaraq, təhqiqat eksperimenti zamanı həmin  vəziyyətin, şəraitin bərpa edilməsinə də xüsusi diqqət yetirilməlidir.

Cinayət işlərinin təhqiqi praktikasının öyrənilməsi göstərir ki, günahlan​dırılan şəxs, şahid, zərərçəkən özlərinin ifadələrində çox halda, məsələn qaranlıq olmasına, yaxud, əksinə çox kəskin işıqlılığın olmasına istinad edirlər ki, həmin şərait onların baş verən hadisəni (cinayət hadisəsini) aydın görməyə mane olmuşdur. Bunu da nəzərə almamaq olmaz. Bu qəbildən olan ifaədələri yoxlamaq üçün, yəni bunu eksperiment yolu ilə yoxlamaq üçün cinayət baş verdiyi zaman olan işıqlılığın zəmin səviyyəsi mütləq bərpa olunmalıdır. 

Həm də cinayəti törədən şəxsin belə bir işıqlılıq şəraitində nə müddətdə olması da nəzərdən qaçırılmamalıdır. Belə bir yoxlama həm də qaranlıq şəraiti ilə bağlı aparılmalıdır. Bunun da psixofizioloji mexanizmi və səbəbləri vardır. Çünki uzun müddət qaranlıqda qalmaq görmə həssaslığını artırdığı halda, əksinə uzun müddət kəskin işıqlılıq şəraitində qalmaq görmə həssaslığını zəiflədə bilir. Hər iki halda ətraf cisim və hadisələrin, əşyaların qavranılmasında müəyyən dəyişilik yarada bilir ki, bu da qaranlığa və işıqlılıq dərəcəsinə alışmanın, uyğunlaşmanın, adaptasiyanın baş verməsi ilə nəticələnir. Odur ki, belə bir qanunauyğunluğu istintaq prosesində nəzərdən qaçırmaq olmaz. 

Çünki fizioloqların tədqiqatlarından aydın olur ki, insan işıqlı otaqdan qaranlığa çıxarkən işıqlılığın fərqinə görə insan əvvəl ya heç bir şeyi görə bilmir, ya da çətinliklə müəyyən cisimlərin konturunu dumanlı şəkildə ayırd edə bilir. Vaxt keçdikcə gözün həssaslığı, yəni görmə həssaslığı artır. Əgər işıqlılıq normal həddə olmuşsa (təxminən 10-löksov) alışma və ya uyğunlaşma, yəni adaptasiya 20 dəqiqədən sonra, əgər çox olmuşsa, təxminən bir saatdan sonra qurtardı. 

Qaranlıq binadan işığa çıxdıqda gözün işığa alışması nisbətən tez baş verir, yəni qaranlıq binadan çıxdıqdan 3-5 dəqiqə sonra insan adətən hər şeyi normal görə bilir, lakin ilk anda adaptasiyanın olmaması kəskin surətdə özünü hiss etdirir. 

İnsana çox kəskin işıq (məs., qarşıdan gələn avtomaşının  faralarından gələn işıq) insana özünəməxsus şəkildə təsir edir, sanki onu kor edir. Nəzərə almaq lazımdır ki, belə kəskin işığın təsiri gözün görmə qabiliyyətini nəinki çətinləşdirir, həm də hərəki reaksiyaları çətinləşdirir, müəyyən hərəki əməliy​yatların aparılmasında və ya baş verməsində fasilə yaradır.

Xarakterik cəhətlərdən biri də odur ki, ayrı-ayrı cisimlərin görmə qavrayışı bir sıra hallarda nəinki ümumi işıqlılıqdan asılıdır, həm də müşahidəçinin yerləşdiyi yerdən aslıı olaraq cismin kəskin surətdə işıqlanmasından, yəni həmin cismin üzərinə kəskin işıq düşməsindən asılıdır. Məs., insan pəncərədən zəif işıqlandırılmış otaqda olan bütün əşyaları əgər küçədə qaranlıqdırsa yaxşı seçə və görə bilər, amma hava aydın və günəşli olduqda həmin pəncərədən baxmaqla otaqda olan əşyaları görə bilmir. Sonuncu halda otağa pəncərədən baxmaq üçün pəncərəyə çox yaxınlaşmaq, hətta əllə işığın qabağını kəsməyə çalışmaq sayəsində evdəki əşyaları az-çox aydın görmək və fərqləndirmək olar. Belə bir şəraiti və ya vəziyyəti praktikadan aydın olduğu kimi bəzi müqəssirlər, yaxud yalançı şahidlər nəzərə ala bilmirlər. Ona görə də onların ifadələri istintaq eksperimentinin keçirilməsi zamanı asanlıqla təkzib edilir, yəni onların yalan ifadə verdikləri aydın olur. 

Nəzərdən qaçırmaq olmaz ki, təhqiqat işinin əsaslı və obyektiv getməsi üçün istintaq eksperimenti xüsusi əhəmiyyət kəsb edir. Lakin onun təşkili və keçirilməsi ciddi professional hazırlıqla yanaşı, xüsusi psixoloji səriştəyə malik olmağı tələb edir. Burada müstəntiqin intellektual keyfiyyətləri ilə yanaşı, keyfiyyətləri də mühüm rol oynayır.

İstintaq eksperimentinin təşkili və aparılmasının müvəffəqiyyətlə nəticələn​məsi üçün həmin eksperimentdə iştirak edən bütün şəxslərin fərdi-psixoloji xüsusiyyətlərinin ətraflı öyrənilməsi və işin gedişi prosesində həmin xüsusiy​yətlərin dəqiq nəzərə alınması da çox mühüm əhəmiyyət kəsb edir.

Bütün bunlar onu göstərir ki, istintaq eksperimentinin təşkili və onun nəticələrinin adekvat təhlili çox mürəkkəb prosesdir. Həmin mürəkkəb əməliyyatın aparılması iştirakçılardan çox ciddi professional səriştə ilə yanaşı dərin psixoloji hazırlıq da tələb edir. Çünki zəruri psixoloji hazırlıq və səriştə olmadan həmin mürəkkəb əməliyyatın öhdəsindən gəlmək və eksperiment nəticələrinin adekvat təhlilinə nail olmaq çətindir. 
NƏTCƏ 

İstintaq hərəkətlərinin təyin edilməsi və aparılması ən çətin, mürəkkəb və çoxjəhətli fəaliyyət kimi, müstəntiqdən böyük işgüzarlıq, bacarıq və özünü daxilən psixoloji cəhətdən hazırlamağı tələb edir. Müstəntiq öz ixtisasını daim artırmaq və təkmilləşdirməklə yanaşı, psixoloji cəhətdən mədəni və yüksək əxlaqi keyfiyyətlərə malik olmalıdır, o, cinayətkarlıqla mübarizədə barışmaz və həssas olmaqla yanaşı, həm də obyektiv və ədalətli olmalıdır. Göstərilən keyfiyyətlərə malik olan və istintaqın elmi metodlarını bacarıqla tətbiq edən, cinayət hüququ, cinayət-prosessual, kriminalistika, pedaqogika və psixologiyanın qanunlarını, prinsiplərini rəhbər tutan müstəntiq hər bir cinayət işinin istintaqında müvəffəqiyyət əldə edə bilər.

      Tərtib etdi:     “DİO-nun əməliyyat-axtarış fəaliyyəti” kafedrasının                           

                               müəllimi, polis polkovnik-leytenantı 

